
کرنه او مالداري

• کرنه او د هغې اقتصادي ارزښت
• د کرنې لارې چارې

_ پخوانۍ طريقې
_ د کرنې پرمختللې او عصري طريقه

_ مهم کرنيز توليدات
_ د کرنې جغرافيايي وېش

• د مالدارۍ او د هغې اقتصادي ارزښت
• د مالدارۍ لارې چارې

_ لرغونې او دوديزې طريقې )لارې _ چارې(
_ عصري او پرمختللې طريقې

• وحشي ژوي
• د کرنې او مالدارۍ د حالت کتنه

دافغانستان برخه 
لومړى څپرکى

کرنه او مالداري

 په دې څپر کي کې لولو:

زده کوونکي به د دغه څپرکي په لوستلو سره لاندېنيو پوهنيزو موخوته ورسيږي:
• د کرنې په اقتصادي ارزښت وپوهيږي.

• د کرنې بېلا بېلې لارې چارې بيان کړای شي.
• د کرنې د نوو لارو  چارو په اغيزمنتوب پوه شي.

• د هېواد د کرنيزو توليداتو له اندازې څخه خبر شي.
• د هېواد د  کرنې په جغرافيايي وېش وپوهيږي.

• د مالدارۍ په اقتصادي اهميت وپوهيږي.
• د هېواد له کورنيو څارويو او د هغو له وېش څخه خبر او نورو ته معلومات ورکړی شي. 

زده کوونکي به د دغه څپرکي په لوستلو سره لاندېنيو مهارتي موخو ته ورسيږي:
• د هېواد د کرنې اقتصادي اهميت بيان کړی شي.
• د کرنې بېلا بېلې لارې چارې تشريح کړی شي.

• د کرنې د نويو لارو چارو د اغيزمنتوب دلايل وويلي شي.
• د مالدارۍ اقتصادي اهميت بيان کړی شي.

• د هېواد د کورنيو څارويو ډولونه بيان کړی شي.
• د نقشې پرمخ د کرنيزو بيلابيلو ونو، بوټو )نباتاتو( د کرنې ساحې وښيي.

• د نقشې پرمخ د هېواد د کورنيو څارويو د ساتنې ساحې تثبيت کړی شي.
• د هېواد د مالدارۍ ستونزې نورو ته وويلای شي.

د څپرکي عمومي موخې:

لومړى لوست
١،١ کرنه او د هغې اقتصادي ارزښت 	

کرنه: زموږ د هېواد د ملي اقتصاد يوه مهمه او بنسټي برخه ده او د هغې ځينې حاصلات، لکه: 
مېوې، زعفران او نور د صادراتو او عايداتو لويه سرچينه جوړوي.

له تاريخي پلوه د کرنې خوراکي توکي له ډير پخوا څخه د انسانانو د استفادې وړ ګرځېدلي دي. کرنه 
او مالداري زموږ د زياتره خلکو کار او دنده ده. کرنيز حاصلات نه يوازې  دا چې د وګړو د لومړنيو 
اړتياوو په پوره کولو کې ارزښت لري، بلکې د سپکو صنايعو او خوراکي توکو په پرمختيا او د ملي 
اقتصاد په پياوړتيا کې ورڅخه استفاده کيږي. د ځينو کرنيزو حاصلاتو له خرڅلاو څخه د يوشمېر 

اړتياوو د پوره کولو په خاطر د پيسو عوايد ترلاسه کيږي.
له  لپاره دځمکې  او شيندلو  نباتي موادو د تخمونو د کرلو  لومړنيو  او  کرنه د حبوباتو، سبزيجاتو 
يا  او  دوديزې  د  توافق  په  سره  خاورې  او  اوبو  مساعدو  اقليم،  له  چې  دى  عبارت  څخه  تيارولو 
بېلو  بېلا  په  او د کال  للمي ډول سرته رسيږي  او  أبي  په  په واسطه  معاصرې تکنالوژۍ د وسايلو 
فصلونو کې له ځمکې څخه مطلوب حاصلات اخلي. زموږ په کرنيز هېواد افغانستان کې بېلا بېلې 

د کرنې د حياتي او اقتصادي ارزښت په هکله څومره پوهيږئ؟
په افغانستان کې د ځمکې د کولبې )يوې( او کرنې عنعنوي لارې چارې ١- شکل

غلې دانې، ډول ډول مېوې، صنعتي او غوړلرونکي بوټي، بيلابيل سابه، واښه )شوتله او ريشقه(، 
يو شمېر طبي بوټي لکه زعفران او نور کرل کيږي.

او  اقتصادي  ټولنيز،  لري، فزيکي،  اغېزه  باندې  په څرنګوالي  توليداتو  د کرنيزو  هغه لاملونه چې 
اوبو سرچينې  د  او  اقليم  بڼه،  او  د خاورې څرنګوالى، د ځمکې جوړښت  سياسي لاملونه دي. 

فزيکي لاملونه بلل کيږي چې د کرنيزو حاصلاتو په څرنګوالي او څومره والي پوره اغيزه لري.
د ژمې د واورې اورښت او پسرلني بارانونه د لوړو سيمو او د غرونو د لمنو د خاورو لرونکو طبقو په 
لنده بل کې ګټور او د ونو ـ بوټو په وده او د هغو د رېښو په پياوړتيا په تېره د للمي غنمو په زياتوالي 

کې اغيزه لري.
د افغانستان د کرني يوه برخه دوديزه او بله برخه يې پرمختللې بڼه لري. په ټولنيزه توګه د افغانستان 
هغې جملې  له  ده، چې  لاندې  کرنې  تر  هکتاره ځمکه  ميليون  کرنيزې ځمکې ٧.٩  ټولې  د 
څخه ٥.٣ ميليونه هکتاره يې د خړوبولو وړتيا لري، خو د اوبو د کمښت له کبله هر کال د هغو 

يوازې٢.٦ ميليون هکتاره خړوبيږي.

 د ټولګي دننه فعاليت
زده کوونکي دې دوه ډلې شي، لومړۍ ډله دې د کرنيزو بوټو او د هغو د حياتي ګټو په هکله او دويمه 
ډله دې زموږ په هېواد کې د کرنې د اقتصادي ارزښت په هکله بحث وکړي او د هرې ډلې استازى 

به د خپل کار پايله په ټولګي کې ووايي.

؟ پوښتنې
١ـ کرنه څه ډول فعاليت دى تعريف يې کړئ.

٢ـ کرنه څه اقتصادي اهميت لري؟ توضيح يې کړئ.
٣ـ غنم څو ډوله کرل کيږي؟

له ټولګي څخه بهر فعاليت
زده کوونکي دې له کتابتون يا کومې بلې علمي سرچينې څخه په استفادې د خپل هېواد د کرنې د 

اقتصادي ارزښت په اړه يوه پاڼه معلومات راټول او خپلو ټولګيوالو ته وړاندې کړي.

دو يم لوست
           ٢،١ د کرنې لارې چارې 

زموږ په هېواد کې له ډير پخوا راهيسې کرنه په دوديز ډول، په څارويو باندې يوې کول غېر فني او درانه کارونه 
د بزګر په مټ پر مخ وړل کيږي، خو د هغې لږ حاصل زموږ د هېواد د ورځ په ورځ زياتېدونکي نفوس 
لګښت نه پوره کوي، نو ځکه هر کال يوه زياته اندازه غله له بهر څخه وارديږي. د افغانستان کرنه په عمومي 

توګه په پخوانيو او نوو طريقو او لارو چارو ترسره کيږي چې په لنډ ډول يې توضيح کوو:
الف ـ پخوانۍ طريقه:

د افغانستان دغه ډول کرنه زياتره دوديزه کرنه ده چې موخه يې يوازې د بزګرانو د اړتياوو پوره کول دي.
څرنګه چې په دوديزه کرنه کې د بزګر د کورنۍ د لومړنيو خوراکي توکو چمتو کول د لومړنيو اړتياوو څخه 
ګڼل کيږي، نو ددې موخې لپاره په  سلوکې له ٦٠ څخه تر ٨٠ پورې ځمکې او کار د غلې ـ دانې د حاصل 
لپاره ځانګړې شوې دي په دوديزه کرنه کې ځمکه، د کار ځواک، کرنيز وسايل او تخم په لومړنۍ بڼه وي 
چې ټول د بزګرانو له خوا چمتو کيږي. بزګران خپل ډيره لږه اندازه توليد شوى حاصل بازار ته وړاندې کوي 
چې د هغو په پيسو خپلې اړتياوې پوره کوي. عنعنوي بزګران په په ټولنيزه توګه د خپلو توليداتو په سلو کې  

تر ٥٠ پورې په بازار کې پلوري.
د دولتي احصائيو له مخې د غذايي توکو په توګه د هر افغان وګړي د غنمو لګښت په يوه کال کې ١٦٢ کيلو 
ګراموته رسيږي. له دې امله زموږ د هېواد د غلې حاصلات د خلکو اړتيا نه پور ه کوي،  نو ځکه په ځينو 
ولايتونو کې کچالو د غلې ځاى نيسي چې د توليد اندازه يې له ٥٠٠ ټنو څخه تر ٢٥٠٠٠ ټنو پورې زياته 

شوې ده، همدارنګه يوه زياته اندازه غله له بهر څخه وارديږي.
ب  ـ د کرنې پرمختللې او عصري طريقه:

او اسانتياوو  لپاره د شرايطو  پاتې عنعنوي کرنې د بدلولو  باندې د وروسته  په پرمختللې او عصري کرنه 

     په افغانستان کې د کرنې لارې چارې په څه ډول دي؟
په افغانستان کې  د ځمکو اوبه کولو لاری- چارې چې زياتره په غير فني او نا منظمه توګه ترسره کېږي ٢- شکل

برابرولو په خاطر لاندې امکانات بنسټيز رول لري:  د 
برېښنا، د  لېږد وسايل،  لېږد را  او د  مواصلاتي کرښې 
اوبو لګولو سيستم، بازار موندنه، اړيکې، کرنيز اصلاح 
شوي تخمونه، سره، د ونو ـ بوټو د ناروغيو او افاتو ضد 
دارو، کرنيز ماشينونه، د څېړنو، ترويج او د نباتاتو د ساتنې 

خدمتونه او نور.
د عصري او پرمختللې کرنې نورې ځانګړتياوې دا دي 
چې کرنيزه ښيگڼه رامنځ ته کوي او له لږې ځمکې 

څخه ډير حاصل په لاس راوړي. 
د عصري کرنې په لارو ـ چارو کې کرنيز ماشينونه په کار 

کې اسانتيا راولي او د توليد اندازه لوړوي.
د بندونو جوړول او د ويالو کيندل، د ژورو څاګانو ايستل او د پراخو شاړو ځمکو تر کرنې لاندې راوستل د 

توليداتو د زياتيدو او په خپل ځان د هېواد د بسيا کيدو لامل کېدی شي.
د عصري پرمختللې او دوديزې وروسته پاتې کرنې د ځانګړتياوو لنډيز په جدول کې ښودل شوی دی:

د ټولگي د ننه فعاليت
زده کوونکي دې په دريو گروپونو کې تنظيم شي له خبرو اترو وروسته دې لنډ ځواب ووايي:

ته معلومات  نورو زده کوونکو  په مخکې  ټولګي  د  په هکله  کار  د  استازي دې د خپل گروپ  د هر گروپ  بيا 
ورکړي.

لومړۍ ډله: ستره موخه په عنعنوي کرنه کې څه ده؟
دوېمه ډله: ستره موخه په عصري او پر مختللې کرنه کې څه ده؟

دريمه ډله: د عنعنوي او عصري کرنې دوه دوه مثالونه وليکئ.
؟ پوښتنې

 پوښتنې په غور ولولئ دسم ځواب مخې ته يې)ص( او د غلط ځواب مخې ته يې )غ( وليکئ.
١- په عنعنوي کرنه کې توليدات او کرنيز حاصلات ډيريږي)   (   )   ( 

٢- په عصري او ماشينى کرنه کې توليدات او حاصل لږ او د ياد ولو وړنه وي.
 ٣- اقليمي شرايط هم د کرنې په توليداتو اغيز لري)   (  )   ( 

له ټولگي څخه د باندې فعاليتونه
زده کوونکي دې د خپلې کورنۍ د غړو سره له مشورې څخه وروسته دلاندې پوښتنو لنډ ځوابونه وليکي او په 

راتلونکي ساعت کې دې په ټولگي کې بيان کړي.
 ماشيني کرنه به زموږ د هېواد په عنعنوي کرنه کې څه ډول ځاى ونيسي؟

عصري )پرمختللې ( کرنه عنعنوي )دوديزه( کرنه

په مارکيټ کې د حاصلاتو د خرڅلاو 
له لارې د ګټې لوړ حد ته رسېدل

      يوازې د کورنۍ د اړتيا وړ لګښتونو
بشپړونکی ده

 د توليد له نوې تکنالوژۍ څخه په
پراخه توګه کار اخېستل

له توليدي دوديزو وسايلو کار اخېستل

 له مارکيټ، توليد او توليدي
حاصلاتو سره ژورې او پوره اړيکې

 له مارکيتو توليدي عواملو او د توليد له
حاصل سره  ډيرې کمزورې اړيکې

 له تکنالوژۍ څخه په کار اخېستو کې زړورتيا او تاوان منل
ځان ساتنه

 پوره اندازه توليدات اود اړتيا بسيا
کيدل

د غلو - دانو هغه ډېر لږ حاصل چې د 
وګړو اړتيا نه پوره کوي.

 په تراکتور سره تر ٢٠ سانتي مترو
 پورې د ځمکې کولبه کول چې د

بوټو ريښې په کې پوره وده کوي

 د شوديارې تر ١٠ سانتي مترو پورې
 کولبه کول چې د بوټو ريښې په کې

.ښه وده وکولاى شي

 د پاک تخم کرل چې د خاورې
 ټول غذايي توکي اصلي نبات ته

رسيږي

 له خپلسرو )هرزه( بوټو سره د تخم کر چې
 له اصلي بوټو څخه خپلسروي )هرزه( واښه

له خاورې زيات غذايي توکي اخلي

دريم لوست
٣،١مهم کرنيز توليدات 	

افغانستان چې بېلا بېلې اقليمي سيمې لري د بيلابيلو ونو او بوټو د کرلو وړتيا لري. څرنګه چې د 
افغانستان په سلوکې ٨٠ ځمکه غرونه، دښتې او ډاګونه دي، نو يوازې په سلوکې ١٥ ځمکې د 
کرنې وړ دي چې اوس له هغو څخه نيمايي کرل کيږي. د افغانستان د ټولو کرنيزو ځمکو پراخوالى 
٢٨ ميليونه هکټاره کيږي، له هغو څخه ٨،٧ ميليون هکټاره د کرنې وړ ده، خو هر کال يوازې 

په ٥،٤ ميليونه هکټاره کې کرنه کيږي.
د افغانستان له ټولو زيات کرنيز توليدات غلې _ دانې )غنم، وريجې، جوار او وربشې( دي چې 
په پراخه کرنيزه ساحه کې کرل کيږي او لوړ ارزښت لري. دغه غله د کرنې وړ په سلوکې ٨٣ 
أبي ځمکه او نوره للمي ځمکه نيسي. نورې ونې او بوټي لکه مېوې، سابه او صنعتي بوټي لکه 

چغندر، پنبه، د څارويو لپاره واښه او نور په ٤٣٠ زره هکټاره أبي کرنيزه ځمکه کې کرل کيږي.
ـ  زموږ په هېواد کې د ټولو کرنيزو توليداتو پرتله هغه څه چې د وګړو غذايي اړتيا پوره کوي، غنم 

دي، چې زموږ د خلکو د خوراک بنسټي توکي دي.
غنم تر ډيره پورې په جغرافيايي منځنيو عرض البلدونو کې وده کوي چې له دې پلوه افغانستان د 
غنمو د کرلو او ودې تر ټولو غوره طبيعي شرايط لري. غنم د افغانستان له ٣٠٠٠ څخه تر ٣٣٠٠ 
مترو پورې په بيلابيلو لوړو سيمو کې کرل کيږي او د افغانستان په سلو کې له )٥٠ څخه تر ٦٠( 
ځمکې يې نيولې دي، په داسې حال کې چې د کرنې وړ ځمکو په سلوکې ٩٠ برخه يې نيولې 

ده.

زموږ د هېواد طبيعي شرايط د کومو کرنيزو بوټو کرلوته برابر دي؟
په يوه کرونده کې د پنبې د محصولاتو راټولول ٣- شکل

زموږ هېواد د پستو يا په مني کې د  کرل کېدونکو غنمو او کلکو يا پسرلنيو غنمو د بيلابيلو ډولونو 
د لرلو له کبله په ټولو هېوادوکې لومړى ځاى لري.

د روسي عالم )وايولوف( د څېړنې له مخې د افغانستان شمال سيمې په آسيا کې د پستو غنمو د 
ودې لومړنى مرکز دى چې د غنمو په سلوکې د ٥٧ ډولونو په لرلو سره په ټوله نړۍ کې لومړى ځاى 

لري. دغه ډول غنم په مني کې په ابي ځمکو کې کرل کيږي.
په افغانستان کې د غنمو ډيره برخه په ابي ځمکو کې کيږي چې د للمي  پرتله يې د حاصل اندازه 
ډيره زياته ده. د افغانستان د کرنې لاندې ځمکو په سلو کې ٥٦ يې آبي او ٤٤ يې للمي دي. د 
غنمو له دوه پر دريمې برخې څخه زيات يې بېرته په توليدوونکو سيمو کې خوړل کيږي، يوازې 
دريمه برخه يې د هېواد دننه مارکيټونو ته د پلورلو لپاره وړل کيږي. د للمي غنمو د کرلو ډيرې پراخې 
ځمکې د هېواد په شمال کې دي، خو په آبي توګه غنم په جنوبي، مرکزي او جنوب لويديځو سيمو 

کې کرل کيږي.
ـ له غنمو څخه وروسته وريجې د افغانستان مهمه غله او د خلکو د خوراک مهم توکى دى.

وريجې زياتره په هغو ځايونوکې کرل کيږي چې توده هوا او ډيرې اوبه ولري. په افغانستان کې هم 
وريجې په هغو ټيټو سيمو کې چې توده هوا او پريمانه اوبه لري، کرل کيږي چې دوه ډولونه لري: 

نرۍ وريجې او غټې وريجې.
د غټو وريجو پرتله د نريو وريجو بيه، د توليداتو اندازه او لګښت زيات دى. نرۍ وريجې د هېواد 
په ختيځو ولايتونو يعنې لغمان، کونړ او ننګرهار اوپه شمالي ولايتونو لکه بغلان، کندوز او تخار 
کې ډيرې کرل کيږي. غټې وريجې معمولًا په ميدان وردګ، لوګر، بغلان او تخار ولايتونو کې کرل 

کيږي.
ـ  جوار هم په تودو او اوبه  لرونکو سيمو کې کرل کيږي. د جوارو توليدات، پخوا په ډيرو ولايتونو 
کې مصرفيدل او د يو شمېر خلکو خوراکي توکي بلل کيدل، خوپه دې وروستيو کې دهغو د کرلو 

ساحه کوچنۍ شوې ده او د خلکو د خوراکي توکو په توګه ورڅخه ډير کار نه اخېستل کيږي. 
جوار په پکتيا، پکتيکا، ننګرهار او لوګر کې ډير کرل کيږي.

ـ وربشې هم په تودو او اوبه لرونکو سيمو کې کرل کيږي، خو د غنمو پرتله په سړو سيمو کې ښه 
وده کوي. وربشې زياتره څارويو ته ورکول کيږي.

زموږ د هېواد په ګڼ شمېر سيمو کې يو شمېر نورې غلې ـ دانې لکه مۍ، لوبيا، نخود، مشنګ او 
باقلي هم کرل کيږي.

افغانستان کې مهم کرل کېدونکي سابه  په  توکي دي.  افغانستان کې مهم خوراکي  په  ـ سابه هم 
دادي: کچالو )پټاټې( تور بانجان، رومي بانجان، ګازرې، شلغم )ټيپر( پالک، کدو، ګلپي، تورايي، 

مرچک، ليړو )بينډۍ(، کاهو او نور.
د  دي.  توليدات  کرنيز  غوره  هېواد  د  زموږ  هم  مېوې  ـ 
افغانستان طبيعي شرايط د ميوه لرونکو بيلابيلو ونو دودې 
او روزنې لپاره ډير غوره دي. مېوې د کورنيو اړتياوو له پوره 

کولو سربېره بهر ته هم صادريږي.
افغانستان د بيلابيلو پاڼريژو او ستروس مېوو د لرلو له مخې 
خټکيو،  مڼو،  انګورو،  تازه  له  هم  چې  لري  نوم  نړيوال 
لکه  وچو  له  يې  اوهم  نورو  او  بهي  ناکو،  انارو،  هندواڼو، 
بادامو، مميزو، پستې، غوزانو او نورو څخه استفاده کيږي 

او بهرته هم ليږل کيږي.
ـ صنعتي بوټي هم لکه ګني، چغندراو پنبه د هېواد په بيلابيلو 
سيمو کې کرل کيږي. افغانستان په نړۍ کې د پنبې د کرلو 
سيمه ده، هغه سيمې چې توده هوا اوپوره اوبه ولري د پنبې 
لپاره غوره بريښي. د هغې کرل د هېواد په شمال، لويديځ او 

ختيځ کې رواج لري.
چغندر هم له پخوا څخه زموږ په هېواد کې کرل کيږي، په پخوا 
کلونو کې يې په کندوز او بغلان کې کرل زيات رواج و او د بغلان 

د بورې )شکرې( په فابريکه کې ور څخه استفاده کيده.	
يوه  په  پکتيا ولايتونو کې  او  لغمان  کونړ،  ننګرهار،  د  ګني 
محدوده ساحه کې کرل کيږي، د جلال آباد شاوخوا کې يې 
کرنه ډيره رواج ده چې د ګوړې په جوړولو کې ورڅخه کار 

اخېستل کيږي.
ـ زموږ د هېواد په بيلابيلو سيمو کې بيلابيل طبي بوټي هم 
وده کوي چې زموږ خلک له هغو څخه له ډير پخوا راهيسې 
په ډيرو لومړنيو بڼو کار اخلي يو شمېر دغه بوټي بهرته هم 

استول کيږي، هغه بوټي چې يوناني طب کې ورڅخه کار اخېستل کيږي او ياهم د معاصر درمل 
جوړونې په صنعت کې کارول کيږي دادي: زعفران خوږه ولې، شمکى او نور.

زموږ د هېواد يو شمېر سيمو کې غوړ لرونکي بوټي لکه زغر، شړشم، کُنځلى، لمرګلى او نور هم 
کرل کيږي.

د محصولاتوډول 
په ټن

 1377 1378 1379

٨٣٤،٢499،2496،1غنم
450420233وريجې

24021674وربشې

330240115جوار
222222ږدن

235235235کچالو )پټاټې(

دانې )لوبيا، 
نخود او نور(

505050

242424کنځلې
666666پومبه دانه

222222مالوچ
520540540سابه

909090هندواڼې
222222خټکي

330330330انګور
383838ګڼي

111چغندر
181818مڼې

141414شفتالو

353535الو

121212ستروس
383838زردالو

168168168نورې مېوې

)  ٢ ( جدول:  د 1380 ـ 1383 کلونو 
اصلي  يو شمېر  افغانستان  د  کې  ترڅ  په 
اندازې  توليداتو  د  محصولاتو  کرنيزو  

)ارقام په ټنو(
 

د ټولګي دننه فعاليت
زده کوونکي دې په څو ډلو وويشل شي، لومړى دې د نوي لوست متن له ځان سره ولولي، بيا دې د هېواد د يو 
ډول کرنيزو توليداتو په هکله بحث وکړي او د ډلی استازی د خپل بحث پايله دې خپلو ټولګيوالو ته ووايي.

؟ پوښتنې
١ ـ کوم ډول کرنيز بوټي زموږ په هېواد کې په پراخه اندازه کرل کيږي؟ د هغو په هکله توضيحات 

ورکړئ.
 ـ وريجې په څو ډوله دي او د هېواد په کومو سيمو کې او په څه ډول طبيعي شرايطو کې کرل کيږي؟ ٢

٣ ـ د هېواد څو ډوله مېوې پيژنئ، د هغو د ارزښت په هکله معلومات ورکړئ.
٤ـ صنعتي بوټي يعنې څه اوڅو ډوله يې پيژنئ، نوم يې واخلئ.

 له ټولګي څخه بهر فعاليت
ستاسې د اوسيدلو له سيمې څخه کوم ډول کرنيز محصولات ترلاسه کيږي، د هغو په کرلو کې کومې 
ستونزې تر سترګو کيږي، ستاسې د سيمې کرنه به څرنګه پرمختګ وکړي چې د بزګرانو او د هېواد 
اقتصاد مو پياوړى شي. په دې هکله په يوه پاڼه کې ليکنه وکړئ او په ټولګي کې د هغې په هکله خبرې 

وکړئ.

1383 1382 1381 1380 محصولات

1/597/0002/686/0003/480/0002/884/000غنم
242/000388/000260/000325/000وريجې

87/000345/000240/000337/000وربشې

160/000298/000210/000315/000جوار
220/00020/00017/00022/000ږدن

274/000269/000434/000339/000کچالو او چغندر

38/00038/00038/00038/000ګڼي

1/0001/0001/0001/000د شکرې چغندر
68/70068/90058/40074/900وچه ميوه

لوبيا، نخود 
او نور

50/00050/00042/10050/000

د بادام بيلابيل 
ډولونه

9/0009/0007/00015/000

5/0005/0003/9005/000غوزان

2/8002/8002/2003/000پسته

9001/1002/400900ښوون

څلورم لوست
د کرنې جغرافيايي وېش

د کرنې جغرافيايي وېش داڅرگندوي چې د ونو، بوټو بېلابېل ډولونه او غلې، دانې د هېواد په کومو سيموکې او 
ترڅه ډول اقليمی شرايطو لاندې په کوم ډول ځمکو کې کرل کيږی او توليد يې زياتوالی مومي.

لکه چې په مخکېني لوست کې وويل شول، زموږ د هېواد غرنى وضعيت ددې لامل شوى دى چې د هېواد 
په ډيرو سيمو کې په تېره په غرنيو او دښتي سيموکې کرنه ونه شي.

د هېواد په کرنيزو سيمو کې غلې دانې، سابه او مېوې کرل کيږي.چې ستيپ ځمکې او د ويالو غاړې دي.  
د هېواد يوه برخه طبيعي ځنګلونو او څړځايونو نيولې ده. لکه څرنګه چې په )I ( نقشه کې ښکاري غنم او 

وربشې څه ناڅه د هېواد په ټولو سيمو کې کرل کيږي.
که )I I( نقشې ته وکتل شي، جوار زياتره د هېواد په ختيځ او په لږ شمېر نورو سيمو کې کرل کيږي، خو 

او شمال کې  په ختيځ  زياتره  وريجې 
کرل کيږي.

څرنګه چې په پخواني لوست کې هم 
ولوستل شول او د صنعتي بوټو په نقشه 
کې هم ښکاري، پنبه د شمال، لوېديځ 
ولايتونو،  ځينو  په  لويديځ  جنوب  او 
ګني په ختيځ او چغندر زياتره په کندز 

او بغلان کې کرل کيږي.
يو شمېر نور صنعتي بوټي لکه لمرګلي، 
کنځلې او زغر د هېواد بيلابيلو سيمو 

نقشۀ I غلې دانې تاسې پوهيږئ چې د يو شمېر ونو ـ بوټو )نباتاتو( کرل په ټول هېواد کې امکان لري؟

غلې دانې

غنم

وربشې

هره نښه 5000 ټنه ښکاره کوي
نيټه 1977

٤- شکل

غلې دانې

جوار

وريجی

ږدن او 
طبيعی 

بوټی
نيټه 1977هره نښه 5000 ټنه ښکاره کوي

٥- شکل

کې ځاى ځاى کرل کيږي.
کې  نقشه  په  تاکستانونو  او  باغونو  د 
ښکاري چې پټاټې او نور سابه په ختيځو 
سيمو، شمال، هرات او کندهار کې ډير 
په  انګور  بيا  تېره  په  مېوې،  کيږي،  کرل 
کاپيسا،  او  کابل  پروان، هرات،  کندهار، 
ستروس )لکه نارنج، ليمو( زېتون او نور 
په ختيځ او خټکي او هندواڼې په شمالي 

ولايتونو کې رواج دي.

                         د ټولګي دننه فعاليت
لاندې  شي،  ډلې  څلور  دې  کوونکي  زده 
کارونه دې ترسره او د هغو پايلې دې په ټولګي 

کې وړاندې کړي:
ـ لومړۍ ډله به د غلوـ دانو د 1نقشې له مخې 
او د مخکېني لوست سره سم، د غنمو او 
وربشو د کرلو سيمې وښيي او دا به څرګنده 

کړي چې په نقشه کې هره ځانګړې نښه د څو زره ټنه توليداتو ښودنه کوي. 
ـ دويمه ډله به د وريجو او جوارو د کرلو سيمې د غلو ـ دانو په دريمه ډله به د صنعتي بوټو د کرلو سيمې د 
صنعتي نباتاتو او څلورمه ډله به د باغونو او تاکستانونو په نقشه کې د باغونو او تاکستانونو سيمې او د سبو او ميوو 

د توليد سيمې وښيي.

؟ پوښتنې  
١ ـ د کرنې جغرافيايي وېش څه مفهوم لري؟

٢ ـ ولې غنم د هېواد په ټولو سيمو کې کرل کيږي؟ يوازې دوه لاملونه يې ووايئ.
٣ ـ ولې زموږ د هېواد په ځينو سيمو کې يو شمېر کرنيز بوټي او د هغو د توليد اندازه لږه ده؟ د هغه لامل 

)علت( څه دى؟
                             

  له ټولګي څخه بهر فعاليت
تاسې هريو، يو ډول کرنيز بوټي غوره او د لوست له مخې په يوه ولايت کې يې د کلني توليد اندازه اټکل 

کړئ.

صنعتي بوټي

پنبه

جغندر

ګني

زغر

کڅلی

لمر ګلی

نيټه 1977  کالهره نښه 100 ټنه ښکاره کويهره نښه 5000 ټنه ښکاره کوي

٦- شکل

باغونه او تاکستانونه

مېوېسابه سبزيجات

انګور

هندواڼی او خټکی

ستروس

کچالو
نور سابه

هره نښه 5000 ټنه ښکاره کوي
نيټه 1977 کال

٧- شکل

پنځم لوست
٤،١ مالداري او د هغې اقتصادي ارزښت 	

د څارويو روزنه او ساتنه زموږ د خلکو په ژوند کي څومره ارزښت لري؟
مالداري او د څارويو روزنه په افغانستان کې ډير لرغونتوب لري. کله چې د څارويو ښکار کول مخ 
په کمښت شول او يا بشپړ ودريدل. خلکو يو نوى ډول ژوند پيل کړ او د څارويو په ساتنه او روزنه 
بوخت شول. له هغه وخته تر اوسه پورې پيړۍ تېرې شوي دي او خلکو همدغه ډول ژوند ته دوام 

ورکړى دى.
زموږ د هېواد په ټولو سيمو کې د غرونو لمنو او خاورينو غونډيو د څارويو روزنې او ساتنې ته ډير 
غوره شرايط چمتو کړي دي او تر اوسه پورې يې زموږ يو زيات شمېر وګړي د ژوند په زياته موده کې 

په همدغه ډول بوخت کړي دي.
په افغانستان کې په سلوکې د ٨٠ په شاوخوا وګړي په کرنه بوخت دي، هيڅ داسې يو بزګر نشته چې 
د څارويو په ساتنه بوخت نه وي، سربېره په دې، زموږ يو شمېر خلک، په تېره بيا کوچيان په بشپړ 

ډول د څارويو په ساتنه بوخت دي  او همدايې د ژوند اړتياوې پوره کوي.
د څومره والي او څرنګوالي له پلوه د څارويو د روزنې يا مالدارۍ ارزښت په دې کې دى چې زموږ 

د خلکو د اقتصاد په پرمختيا کې مهم رول لري.
د څارويو د توليداتو ارزښت د ملي نا خالص عايد په سلوکې ٧ ـ ١٠ پورې برخه جوړوي. سربېره 
پردې خلک د څارويو څخه د کار ځواک د توليد، باروړلو، د پوستکي د ترلاسه کولو، وړيو او نورو 

زموږ په هېواد کې د څارويو ساتنه او روزنه په څه ډول پرمخ وړل کيږي؟
د افغانستان د دوه بوکانو لرونکو اوښانو تصوير ٨- شکل

لپاره هم کار اخلي. د څارويو يو شمېر محصولات لکه وړۍ، د پسونو او غويانو پوستکي، قره قل 
پوستکي او کولمې د خپلې بيې له پلوه د هېواد د صادراتو په سلوکې ١٠ ـ ٢٠ برخې جوړوي.

همدارنګه د غاليو صادرات او د وړيو صنايع، پوستين باب او د پوستکو صنايع هم د افغانستان په 
صادراتو کې د پام وړ برخه لري. له دې پرته په هېواد کې د اړتيا وړ غوښه او شيدې چې اندازه يې 
په يوه کال کې د هر وګړي لپاره په ترتيب سره له ١١.٥ تر ٦٠ کيلوګرام اټکل شوې ده، له کورنيو 

سرچينو چمتو کيږي.
د يادولو وړ ده چې څلوېښت کلنو جګړو او وچکالۍ مالدارانو او د څارويو ساتنې ته هم زيان اړولی، 
ددې ترڅنګ د کال په سړو شپو ـ ورځو کې د غوره غوجلو نشتوالى او د بسيا پاکو اوبو کمښـت هم 

د څارويو په مړينه اغيزه لري چې اندازه يې هر کال په سلوکې ٣٠ ته رسيږي.
د کورنيو څارويو ډولونه او د هغو جغرافيايي وېش

اوښان،  پسونه، غواوې، وزې، خره،  دادي:  يې ساتي  مالداران  او  بزګران  هغه کورني څاروي چې 
اسونه، کچرې او کورني چرګان. د کورنيو څارويو په ډله کې تر ټولو زيات قره قل پسونه او عادي 
پسونه د هېواد په اقتصاد کې ډير غوره ارزښت لري او د څارويو د محصولاتو په صادراتو کې يې برخه 

ډيره ده.
لکه چې د څارويو روزنې په )I(  نقشه کې ښکاري، د پسونو روزنه څه ناڅه د هېواد په ټولو برخو 

څاروي

غواګانې

خره

اسونه

اوښان

نيټه 1977هره نښه 1000 ټنه ښکاره کوي

٩- شکل

کې ترسترګو کيږي، خو قره قل پسونه يوازې په شمالي ولايتونو کې له بدخشان څخه تر هرات پورې 
پراختيا لري. وزې هم په ټول هېواد کې روزل کيږي.

که چيرې د څارويو روزنې )I I( نقشې ته ځير شو، نور څاروي لکه غواګانې، خره، اسونه او اوښان 
څه ناڅه د هېواد په ټولو ولايتونو کې روزل کيږي.

                                  

څاروي

غواګانې

خره

اسونه

اوښان

نيټه 1977هره نښه 1000 ټنه ښکاره کوي

١٠- شکل

د ټولګي دننه فعاليت  
زده کوونکي دې په ډلو وويشل شي، لاندې دندې دې پرمخ بوځي او د هغو پايلې دې د ډلې استازۍ 

په ټولګي کې خپلو ټولګيوالوته وړاندې کړي:
١. د نوي لوست متن دې ورو ولولي او بيا دې د مالدارۍ په ارزښت خبرې وکړي.

٢. د لوست متن او د څارويو روزنې )I(  نقشې ته دې وګوري، د پسونو، قره قل پسونو او د وزو د 
روزنې د جغرافيايي وېش په هکله دې معلومات ورکړي.

٣. د نوي لوست متن او د څارويو د روزنې )I I( نقشه دې وګوري د غواګانو، خرو، أسونو او اوښانو 
د روزنې او ساتنې سيمې دې په نښه کړي.

                              
؟  پوښتنې

١. مالداري زموږ د هېوادوالو په ژوند او اقتصاد کې څه ارزښت لري؟ څرګند يې کړئ.
٢.د کوم ډول کورنيو څارويو روزنه او ساتنه زموږ په هېواد کې دود ده؟ نوم يې واخلئ.

٣.له محصولاتو پرته د کومو څارويو له ځواک څخه د  کومو کارونو په ترسره کولو کې کار اخېستل 
کيږي؟ توضيح يې کړئ.

٤.هغه محصولات چې له څارويو ترلاسه کيږي، کوم دي؟  له هغو څخه په څه شي کې کار اخېستل 
کيږي او له صنعتي کېدلو څخه وروسته د څارويو د کوم محصول ارزښـت اوچتيدلاى شي؟

  له ټولګي څخه بهر فعاليت
له سرچينو نه په کار اخېستلو سره د کوچيانو د ژوند، کار، د هغوى د څارويو روزنې او د هغوى د 

ستونزو په هکله يوه مقاله وليکئ.

شپږم لوست
٥،١ د مالدارۍ لارې چارې

الف ـ لرغونې او دوديزه طريقه )لارې چارې(
لکه څنګه چې مخکې لوست کې مو د مالدارۍ د ارزښت په هکله معلومات ترلاسه کړل، زموږ 
يو زيات شمېر هېوادوال د څارويو د ساتنې له لارې خپل ژوند پرمخ بيايي، همدارنګه د څارويو 
ساتل د هېواد لويه عايداتي سرچينه ده. مالداري په دوديزه او عنعنوي بڼه له ډير پخوا راهيسې زموږ 
په هېواد  کې رواج ده. کوچي مالداران د ډيرو زياتو کړاوونو په ګاللو سره د کال په اوږدو کې د خپلو 
څارويو د څرولو په خاطر له يوه څړځاى څخه تر بل پورې د تګ په حال کې وي او په واښه لرونکو 

پراخو څړ ځايونو کې په دوديز ډول د هېواد په بيلابيلو برخو کې د څارويو په ساتنه بوخت وي.
د دوديزې مالدارۍ لويې ستونزې دادي: وچکالي، د څښلو د اوبو کمښت، د ناپاکه اوبو څښل، 
په ژمي کې د سرپنا نه لرل، د حيواني ناروغيو په وړاندې د څارويو نه ساتل،  د وقايې په خاطر له 
حيواني کلېنيکونو او فارمونو سره د دوى د اړيکو نشتوالى، د ناروغو څارويو په درملنه کې ستونزې 

او د اصلاح شوو نسلونو خواته نه پاملرنه او نورې ستونزې.
ب  ـ عصري او پرمختللې طريقه

په افغانستان کې په عصري او فني ډول د څارويو روزنه او تکثير په ١٣١٢ هـ ل کال کې پيل شو.
په ١٣١٥ هـ ل کال د لومړي ځل لپاره په کابل کې د ناروغو څارويو د درملنې لپاره لومړنى حيواني 
کلېنيک جوړ شو چې موخه يې د دولتي څارويو په تېره بيا د عسکري قطعاتو اسونو او د يو شمېر 

زموږ په هېواد کې د څارويو ساتنه او روزنه په څه ډول پرمخ وړل کيږي؟
١١- شکل:دهېواد په شمال کې سيند ته نږ دې د څارويو يوه رمه

مراجعينو د څارويو درملنه وه. په ١٣٢٣ هـ ل کال کې په بدخشان او د هغه وخت د قطغن په 
ولايت کې په غواګانو کې وژونکې ناروغي خپره شوه چې ډير زيات زيان يې اړولی و. له هغه مهال 
پورې  ترپاى  او د ١٣٤٥ هـ ل کال  پاملرنه وشوه  ته  لوري  پراختيا  د  را وروسته د وترنرۍ خدمتونو 
په بيلابيلو ولايتونو کې نهه کلېنيکونه جوړ شول او په ١٣٥٣ هـ ل کې يې شمېر ١٦ ته لوړ شو. 
او د حيواني  په اوسني وخت کې په هېواد کې د وترنري علومو پوهنځيو شمېر زيات شوى دى 
کلېنيکونو جوړولوته هم پاملرنه ډيره شوې ده، خو بياهم د پرسونل او لازمو وسايلو د نشتوالي له 

کبله ستونزې شته، نو ځکه د څارويو د مړينې شمېر هم ډير دى.
د عصري او پرمختللې مالدارۍ او د څارويو د محصولاتو د زياتولو مهم ټکي دادي:

څارويو  د  او  کول  چمتو  وښو  اندازې  پوره  د   •
خوراک ته ښه پاملرنه.

• د حيواني ناروغيو په وړاندې د څارويو ساتنه.
او  ترويج  نسلونو  شوو  اصلاح  زراعتي  د   •

ډيرښت.
• د حيواني کلېنيکونو او فارمونو تاسيس او زياتول.

• د منظمې ادارې او غوره منجمنت شتووالى.

                                   د ټولګي دننه فعاليت
زده کوونکي دې په دوو ډلو وويشل شي. لومړۍ ډله دې د نوي لوست د متن او تصويرونو په کتلو 
سره د دوديزې او پخوانۍ مالدارۍ په اړه او دويمه ډله دې د مالدارۍ د نوې او پرمختللې بڼې په 
هکله خبرې وکړي او د خپلو خبرو پايله دې په ټولګي کې د خپلو ټولو ټولګيوالو تر مخې تشريح 

کړي.

                                  پوښتنې
1. د دوديزې مالدارۍ ستوتزې کومې دي؟ توضيح يې کړئ.

2. د څارويو د روزنې عصري او فني بڼه کومه يوه ده، معلومات ورکړئ.
3. کوم لاملونه )علتونه( د مالدارۍ د پرمختګ او د محصولاتو د زياتيدو سبب کيداى شي؟ نوم 

يې واخلئ.
                              له ټولګي څخه بهر فعاليت

د يوه څاروي اوياهم د يوه حيواني کلېنيک تصوير چمتو کړئ او په بل ساعت کې د هغه په هکله 
خبرې وکړئ.

؟

١٢- شکل

اووم لوست
٦،١ وحشي ژوي 	

باندې  بيارغاونه  په طبيعي  په توګه  ژوي د چاپېريال د يوې مهمې ارزښتمنې ښکارندې )پديدې( 
بيلابيل ژوي ژوند کوي چې هريو  په ځنګلونو کې  بيا  تېره  په  په طبيعت کې،  لري.  اغيزه  ژوره 
د  اوسيږي،  کې  او څړځايونو  په ځنګلونو  ارزښت چې  ژويو  هغو  د  لري.  اهميت  ځانګړې  يې 
د  او  ارزښت  د  پوستکي  د  هغوى  د  ښکارکولو،  رابللو،  د  سيلانيانو(  يا  )توريستانو  ګرځندويانو 
طبيعت د توازن له مخې ډير اوچت دى. ددغو ژويو په ژوند او پايښت کې د انسانانو د فعاليت اغېزه 
ډيره ژوره ده او د هغوى ښکارکول او په پټنځايونو کې يې لاس وهنه د هغوى ژوند له خطر سره 
مخامخ کوي. انسان د ځنګلونو په وهلو، د کورنيو څارويو په څرولو، د وښو او د سوځولو په خاطر 

د ونو بوټو په پرې کولو سره وحشي ژويو ته ګواښ پيښوي.
د افغانستان طبيعي جوړښت چې ډيره برخه يې غرونه دي، په تېره بيا د هندوکش لړۍ چې زياتې 
لوړې  ـ ژورې او شګلنې لمنې او ډاګونه لري، د ژويو لپاره يې جغرافيايي ارزښت رامنځته کړى 
دى او د ژوند او ژويو ډول ډول والى يې پياوړى کړى دى. زموږ په هېواد کې د ځمکې د جوړښت، 
اقليمي شرايطو او خوراکي توکو د پيداکېدو له مخې د بيلابيلو ژويو او الوتونکو لپاره د ژوند غوره 

چاپېريالونه رامنځته شوي دي چې يو شمېر يې دادي:
افغانستان کې  په  نور.  او  مار  لکه: څرمښکۍ، سمسېره، چنګاښ،  او څښيدونکي  ذوحياتين  ـ 
يوازې د مار ٢٧ ډولونه پيژندل شوي دي. اووه ډوله يې زهري دي چې دوه ډوله يې کبرا او پنځه 

ډوله يې افعي ماران دي.
ـ تي لرونکي ژوي: چې ١٢٠ ډولونه يې په افغانستان کې پيژندل شوي، خو له بده مرغه زيات شمېر 

د وحشي ژويو نقشې ته وګورئ زموږ په هېواد کې کوم ډول واښه خوړونکي او غوښه خوړونکي ژوي شته؟
واښه خوړونکي ژوي

صحرايي ژوي واښه خوړونکي ژوي

کبرغان )تبرغان(
کوډه بلى )موشپران(

غرڅه -هوسۍ
غرنۍ وزه

دمارکوپولو هوسۍ

١٣- شکل:

يې اوس د له منځه تلو په حال کې دي لکه: 
ـ پړانګ چې د پامير په لوړو درو او مرغاب 

کې ليدل شوی و.
کې  سيمو  مرکزي  هېواد  د  سورلنډيان چې  ـ 

ژوند کوي.
او  پيشوګانې  غرنۍ  ګيدړې،  سرې  ليوان،  ـ 
هېواد  ټول  په  پيشوګانې چې  وحشي  کوچنۍ 

کې شته.
په  هم  او  سيمو  غرنيو  په  هم  چې  يږې  ـ 

ځنګلونو کې اوسيږي.
ـ همدارنګه د مارکوپولو پسونه، هوسۍ، مارخور وزې او نور چې هريو يې د يادولو وړ دي او د 

افغانستان په بيلابيلو سيمو کې ژوند کوي.
بيلابيلو سيمو کې د  په  په هغې کې د هېواد  په هېواد کې ترسره شوې وه،  يوه سروې چې زموږ 
الوتونکو ٣٠٠ بيلابيل ډولونه پيژندل شوي وو چې په هغو کې د دښتو، ځنګلونو او اوبو بيلابيل 
توتکۍ،  باښه،  کارغه،  مارغه،طوطي،  زاڼه، ډنګ،  يې  نامتو  ټولو  تر  يادولاى شو چې  الوتونکي 

چڼچنې، پتکه او نوردي.

 د ټولګي دننه فعاليت
لاندې جدول په خپلو کتابچو کې د لوست له متن او نقشو څخه بشپړ کړئ.

   ؟ پوښتنې
١ ـ د وحشي ژويو ژوند او شتوالى له کومو ګواښونو سره مخامخ دى؟ توضيح يې کړئ.

٢ ـ څو ډوله الوتونکي، تي لرونکي او څښيدونکي ژوي چې پېژنئ، نوم يې واخلئ.

له ټولګي څخه بهر فعاليت
په طبيعت کې د الوتونکو او وحشي ژويو د ارزښت په هکله او هغه ګواښ چې دوى ورسره مخامخ 

دي او داچې څرنګه بايد د هغو ساتنه او څارنه وشي يوه مقاله پرې وليکئ.

غرنۍ وزې واښه خوړونکي ژوي

پړانګ غوښه خوړونکي ژوي

ځنگلي پيشو

قرقل پشو
موش پړانگ
سپين پړانگ

صحرايي ژوي

واښه خوړونکي ژوي

پړانگ
خط لرونکي کفتار

سور لنډي
نصوارى رنګه يږه

١٤- شکل

اتم لوست

٧،١ د کرنې او مالدارۍ څرنګوالی

ددغه څپرکي په لوستونو کې تاسې د افغانستان له کرنې او مالدارۍ سره آشنا شوئ.
ددې څپرکي په پاى کې غواړو چې په خپل هېواد کې د کرنې او مالدارۍ پر وضعيت يوه کتنه 

وکړو:
افغانستان يو کرنيز هېواد دى. اصلًا هغه هېوادونه چې زيات شمېر خلک يې په کرنه بوخت دي، 
پرمختللي نه بلل کيږي. افغانستان چې يو پرمختيايي هېواد دى، زياتره وګړي يې په سيده او څۀ هم 

په ناسيده توګه خپلې د ژوند اړتياوې له کرنې او مالدارۍ څخه پوره کوي.
سره له دې چې د افغانستان اقتصاد په څو وروستيو کلونو کې ښه شوى او وده يې موندلې، خوبياهم 
دغې ودې لوږه او بيوزلي له منځه نه دي وړي. په اوسني وخت کې شپږنيم ميليونه وګړي نه شي 

کولاى خپلې ورځنۍ ډيرې لږې خوراکي اړتياوې پوره کړي.
په سلوکې ٢٤ کورنۍ هره ورځ ډير لږ خوراکي لګښت لري او د ټول هېواد په سلوکې ٣٠ نفوس 
د خپلې اړتيا څخه لږ خوراکي توکي مصرفوي. په سلوکې ٤٠ له درې کلنۍ څخه د ټيټ عمر 
ماشومان د وزن په کمښت )خوارځواکۍ( باندې اخته دي او په سلوکې ٦.٧ يې له همدې امله 

مري. په ټوليزه توګه د هېواد په سلوکې ٤٤ وګړي په بيلابيلو کچو د خوراکي توکو ستونزه لري.
که چيرې د افغانستان له اوبو او ځمکې څخه سمه ګټه واخېستل شي، زموږ د کرنې او د څارويو 
محصولات به څو څو ځله زيات شي، نه يوازې دا چې کورنۍ اړتياوې به مو بشپړې شي، بلکې 

15 شکلپه افغانستان کې د کرنې او مالدارۍ وضعيت څه ډول دى؟

د  او  صنايعو  د  محصولاتو  کرنيزو  د 
هم  به  کې  وده  په  صادراتو  د  هېواد 

بنسټيز رول ترسره کړي.
هېواد  د  چې  )عوامل(  لاملونه  هغه 
په  چارو  د  مالدارۍ  او  کرنې  د 
هغو  د  هم  يا  او  پراختيا  پرمختګ، 
په محدوديت اغيزه لري، هغه طبيعي 
او  جوړښت  ځمکې  د  اقليم،  )لکه 
او  کارځواک  )لکه،  بشري  خاوره(، 
او  فني  کچه،  تخنيکي   کارګرانو  د 
اقتصادي  پوهه(  او  خبرتيا  بزگرانو  د 
)لکه پانګه، د خرڅلاو بازار، حمل 
او نقل او نور( او په پاى کې سياسي 
لامل يعنې د حکومت سياست دى.

اقليم  يوهم  څخه  لاملونو  طبيعي  له 
څومره  په  توکو  کرنيزو  د  چې  دی 
والي او څرنګوالي سيده اغيزه لري. 
د هوا د سوړوالي او اوږده ژمي له امله 

د هېواد په ځينو لوړو سيمو لکه په کابل، ګردېز، غزني او يو شمېر مرکزي ولايتونو کې کرنه يوازې 
په يو فصل کې کيږي.

• د اورښت کمښت او د اوبو نشتوالى هم د هېواد کرنې ته ډير زيان اړوي.
• په هېواد کې د اوبولګولو سيستم ښه پرمختګ نه دى کړى، د افغانستان د سيندونو د اوبو جريان 
په کره توګه نه دى څيړل شوى او نه يې هم له اوبو څخه سمه استفاده کيږي، همدارنګه د اوبو 

لګولو ډيرې أسانتياوې يا د بزګر په مټ ياهم د سيمه ييزو موادو په واسطه ترسره کيږي.
• د کرنې په برخه کې پانګه اچونه هم کمزورې ده او تر اوسه پورې دهېواد په ډيرو هغو سيمو کې 
چې کرنه يې اوبو لګولوته اړتيا لري، د اوبو ذخيره کولو بندونه، نه لري او د پام وړ ويالو  جوړولو 

او د کانالونو کيندلوته پاملرنه، نه ده شوې.

١٦- شکل: په انځور کې يو سړى ليدل کيږي چې غنم ريبي

بزګران او مالداران هم داسې پوره پانګه نه لري چې د خپلې مالدارۍ او کرنې بڼه ښه او عصري 
کړي او اصلاح شوي کرنيز تخمونه، د ناروغيو او افاتو ضد درمل، کيمياوي سرې او کرنيز ماشينونه 

ورباندې واخلي.
په ټوليزه توګه ويلى شو چې په افغانستان کې کرنه او مالداري تر ډيره پورې په دوديزه بڼه پرمخ وړل 

کيږي چې د کرنيزو چارو لويه موخه يوازې د بزګر د کورنۍ د اړتيا بشپړول دي.
په کار ده چې کرنه او مالداري په عصري او پرمختللې بڼه ترسره شي، د اوبو لګولو سيستم بايد 
منظم شي او د هغه نور پرمختګ او ښه والى هم په پام کې ونيول شي، بايد د کرنې او مالدارۍ 
فارمونه او د څارويو روغتيايي کلېنيکونه پراخه شي، د کروندې او مارکيټ ترمنځ غځېدلې لارې 
جوړې او فابريکې او صنعتي مرکزونه  بايد کرنيز توکي په صنعتي محصولاتو واړوي او د توکو 
ارزښت او کيفيت ښه کړي او دې ډول صنعتي مرکزونو ته پراختيا ورکړل شي. له دې پرته د کرنې 
او مالدارۍ برخې ته د پانګې اچونې د پاملرنې د را اړولو په خاطر بايد د منځنۍ او اوږدې مودې 
پرمختيايي پلانونه عملي شي، طبيعي سرچينې، څړځايونه او ځنګلونه بايد وساتل شي او له هغو 

څخه په دايمي او معقوله توګه ګټه واخېستل شي.

١٧- شکل

؟

                              د ټولګي دننه فعاليت
او  کرنې  د  دې  سم  سره  لارښوونې  د  ښوونکي  ښاغلي  د  او  شي  ډلې  دوه  دې  کوونکي  زده 
مالدارۍ د ستونزو په هکله او دا چې په څه ډول بايد دغه ستونزې له منځه يوړل شي، بحث 

وکړي او د ډلې استازی د خپل بحث پايله دې په ټولګي کې وړاندې کړي.

                                 پوښتنې
١ ـ په هېواد کې کوم لاملونه د کرنې او مالدارۍ د پرمختګ خنډ ګرځيدلي، نوم يې واخلئ.

٢ـ څرنګه کولاى شو په هېواد کې د کرنې او مالدارۍ حالت ښه کړو، توضيح يې کړئ.

                                له ټولګي څخه بهر فعاليت
د لومړي څپرکي مهم ټکي او لنډيز وليکئ او بيا يې ټولګي ته وړاندې کړئ.

	

١٨- شکل

• انرژي او د هغې اهميت
• د انرژۍ د نوي کېدو او نه نوي کېدو وړ سرچينې.

• برېښنا
_ د اوبو برېښنا

_ حرارتي برېښنا
• د ډبرو سکاره او زموږ په هېواد کې د هغو کانونه

_ د صوف درى د ډبرو سکرو کان
_ د أشپشتې د ډبرو سکرو کان

_ د کرکر د ډبرو سکرو کان
_ د هرات د سبزک د مسجد چوبي د ډبرو سکرو کان

• نفت او ګاز
_ نفت
_ ګاز

• د هېواد نفت لرونکې حوزې
• فلزات

• د فلزاتو د کانونو اقتصادي اهميت
• د ودانۍ د ډبرو کانونه

• قيمتي ډبرې
_ الماس

_ لاجورد
_ لعل

_ زمرد
• د کانونو او انرژۍ د حالت څېړنه

دويم څپرکى
انرژي او کانونه

په دې څپرکي کې لولو:

زده کوونکي به د دغه څپرکي په لوستلو سره لاندېنيو پوهنيزو موخوته ورسېږي:
• زده کوونکي به د بشر په ژوند کې د انرژۍ په اهميت پوه شي.

• د هېواد د انرژۍ له منابعو او د هغو له اندازې څخه به خبر شي.
• په اقتصادي برخه کې به د فلزاتو پر اهميت وپوهيږي.

• د هېواد د فلزاتو او کانونو په هکله به معلومات تر لاسه کړي.
• د ودانيو جوړولو د ډبرو د کانونو او د هغو د اقتصادي اهميت په هکله به پوه شي.

• د هېواد  کريمه احجار )قيمتي ډبرې( کانونه او د هغو اقتصادي ارزښت به وپيژني.

زده کوونکي به د دغه څپرکي په لوستلو سره لاندېنيو مهارتي موخو ته ورسيږي:

• زده کوونکي به وکولاى شي چې د انرژۍ اهميت بيان کړي.
• د انرژۍ د ډولونو نومونه به واخېستلاى شي.

• د فلزاتو اقتصادي اهميت به بيان او د هغو د کارولو مهم ځايونه به توضيح کړي.
• د هېواد د فلزاتو مهم کانونه به د نقشې پرمخ وښودلاى شي.

• د ودانيو او ګرانبيه تيږو کانونه به وپيژندلاى شي.
• د ودانيو د تيږو اقتصادي اهميت به توضيح کړي.

د څپرکي عمومي هدفونه

نهم لوست
١،٢ انرژي او د هغې اهميت

توليداتو کې  او صنعتي  ماشينونو  په صنايعو،  په وسيله  د هغې  يا قوت دى چې  انرژي هغه ځواک 
خوځښت را منځته کيږي.

زموږ په هېواد افغانستان کې د انرژۍ زياتې سرچينې شته چې د ځمکې پرمخ او تر ځمکې لاندې 
موندل کيږي.

په اوسني وخت کې د افغانستان صنايع انرژۍ ته اړتيا لري، چې لوى او کوچني ماشينونه وګرځوي. 
د يوې ټولنې د پرمختګ لپاره انرژي ډېر اهميت لري، سوداګري، صنعت، لېږد او را لېږد او نورې 

حياتي چارې نېغ په نېغه په انرژۍ پورې تړلي دي.
د انرژۍ مهمې سرچينې د ډبرو سکاره، نفت، ګاز، اوبه ، باد، لمر او نورې دي.

د  او  ده،  يوه مهمه سرچينه  انرژۍ  اوسني وخت کې  په  بيا  تېره  په  د ډبروسکاره  افغانستان کې  په  ـ 
انرژۍ نورې سرچينې لکه نفت او ګاز قيمتي دي، نو ځکه د ډبرو سکاره د انرژۍ د يوې نسبتا ارزانه 

سرچينې په توګه د ارزښت وړ دي.
د ډبرو سکرو يوه برخه په صنعت کې او نورې برخې يې د سون توکو په توګه په کاريږي، نفت هم زموږ 

په هېواد کې د انرژۍ د توليد د يوې سرچينې په توګه ځانګړي ارزښت لري.
ـ هغه څيړنې چې د نفتو د پلټنې په برخه کې له ١٣١٥ هـ ل کال څخه راپدې خوا د افغاني او بهرنيو جيولوجيستانو 
له خوا ترسره شوي دي، په ډاګه کوي چې د هېواد په ډيرو سيمو په ځانګړی توګه، لکه: د شمال په برخو، لويديځ 

او جنوب لويديځ کې د نفتو زيرمې شته.
ـ د انرژۍ د توليد يوه بله سرچينه طبيعي ګاز دى. طبيعي ګاز په افغانستان کې له مهمو زيرمو څخه شمېرل 

د لمريز اوبه تودوونکي )کلکتور( انځورد انرژۍ په هکله څه پوهيږئ؟ ١٩- شکل:

کيږي چې په هېواد کې دننه د لګښت او بهرته 
د صادرولو له مخې لوړ ارزښت لري. د کورونو 
له روښانولو او تودولو پرته په پخلي او د صنعتي 
کارځايونو په کار اچولو کې هم اهميت لري 
زموږ په هېواد کې د  اوبو له سرچينو د برېښنا 
انرژي ترلاسه کيږي، له برېښنا څخه د کورونو 
په  وسايلو  برقي  د  او  پخلي  کولو،  روښانه  په 
په  زموږ  کيږي.  اخېستل  کار  کې  اچولو  کار 
هم  ډولونه  نور  شمېر  يو  انرژۍ  د  کې  هېواد 
شته، چې په ځينو کارځايونو کې ورڅخه کار 
اخېستل کيږي، ممکن په راتلونکي کې به په 

ټول افغانستان کې دود شي لکه:
 Solar Energy برېښنا  لمريزې  د 

دستگاوې لمريز پمپونه، د اوبو لګولو لمريز پمپونه او لمريز څراغونه، چې د لمر له انرژۍ څخه کار 
اخلي. د اوبو او انرژي وزارت په پام کې لري چې د اقتصادي امکاناتو په نظر کې نيولو سره د کونړ او 

کوکچې په سيندونو باندې د اوبو د برېښنا بندونه جوړ کړي.
له هغې انرژۍ څخه د کار اخېستلو اغيزمنتوب چې طبيعي نوې کيدونکې سرچينې لري، لکه 

لمر، اوبه او باد د سکرو او تيلو د لګښت په برخه کې سپما رامنځته کوي. 

                                   د ټولګي دننه فعاليت
زده کوونکي دې دوه ډلې شي، لومړۍ ډله دې د انرژۍ او دويمه ډله دې په  ورځني ژوند کې د انرژۍ د 

اهميت په هکله خبرې وکړي او د ډلې استازی دې د خپلو خبرو پايله به نوروته ووايي.
		       پوښتنې

1. انرژي تعريف کړئ او دهغې مهمې سرچينې وښيئ.
2. ولې د ډبرو سکاره د انرژۍ له مهمو توکيو څخه شمېرل کيږي؟

3. د برېښنا د انرژۍ په توليد کې د اوبو د اهميت په هکله معلومات ورکړئ.
4. د انرژۍ اهميت څرګند کړئ.

		    له ټولګي څخه بهر فعاليت
تاسې په تېره شپه _ ورځ کې له کوم ډول انرژۍ څخه کار اخېستى دى، د هغې په هکله معلومات ورکړئ چې له 

کومې سرچينې څخه ترلاسه، چيرته توليد او په څه ډول ستاسو په واک کې راغلې، په يوه پاڼه کې يې وليکئ.
 

؟

٢٠- شکل: د سولر انرژۍ انځور چې په هغه سره د لمر انرژي زيرمه کيږي

لسم لوست
٢،٢ د انرژۍ د نوي کيدو او نه نوي کيدو وړ سرچينې )منابع(

د انرژۍ د نوي کيدو او نه نوي کيدو وړ سرچينې څه مفهوم لري؟
په طبيعت کې د انرژۍ دوه ډوله سرچينې شته: د انرژۍ هغه منابع )سرچينې( چې نوې کيږي او د انرژۍ 

هغه سرچينې چې د نوي کيدو وړتيا نه لري. دلته يې دواړه ډولونه په تفصيل سره لولو:
د انرژۍ د توليد د نوي کيدو وړ سرچينې هغو سرچينوته ويل کيږي چې په طبيعت کې په پوره اندازې 
سره موندل کيږي لکه اوبه، باد او لمر چې تل زموږ په چاپېريال کې شته، پاى ته نه رسېدونکې دي او 

بيا نوي کيږي.
د انرژۍ نه نوي کيدونکې منابع يا سرچينې هغو سرچينوته ويل کيږي چې وروسته تر يوې مودې د هغو 
زيرمې پاى ته رسيږي لکه د ډبرو د سکرو، نفتو، او ګازو زيرمې، چې وروسته له يوې مودې څخه يې په 
کانونو کې زيرمې پاى ته رسيږي او انسان نه شي کولاى چې تل او پرله پسې توګه ورڅخه کار واخلي. 
حرارتي انرژۍ چې د ډبرو سکرو، نفتو او ګازو له سوځولو څخه ترلاسه کيږي، د چاپېريال د ککړتيا او 

د ځمکې د ډيرو توديدو لامل ګرځي.
زموږ په هيوا د کې د انرژۍ دغه دواړه ډوله سرچينې لکه نوې کيدونکې او نه نوې کيدونکې تر کار 

لاندې دي.
په افغانستان کې ددې ترڅنګ چې د ډبرو د سکرو، نفتو او ګازو له نه نوي کيدونکو سرچينو څخه کار 
اخېستل کيږي، د انرژۍ د نوي کيدونکو سرچينو څخه هم کار اخېستل کيږي چې په دې کې يوهم اوبه 

د انرژۍ د نوى کيدونکو سرچينو يوه مهمه سرچينه ده.
هغه سيندونه چې مخ په ځوړ دي، د برېښنا د ترلاسه کولو لپاره ډيرې غوره سرچينې شمېړل کيږي چې 

د بندونو په جوړولو او د توربين په لګولو سره له هغو څخه برېښنا ترلاسه کولاى شو.

د انرژۍ په هکله څه پوهيږي؟
٢١- شکل: د سولر انرژي يا لمريږ ې برېښنا يو انځور

له اوبو څخه ترلاسه کيدونکې برېښنا د 
ډبرو له سکرو، نفتو او ګازو څخه ارزانه 
لاس  په  ارزانه  ځکه  برېښنا  اوبو  د   ده. 
راځي چې د اوبو د دايمي جريان څخه 
توليديږي. د برېښنا د توليد بله سرچينه باد 
دى. زموږ د هېواد په ځينو سيمو کې له 
باد څخه په ازمايښتي بڼه د برېښنا ترلاسه 
کول پيل شوي دي، ممکن په راتلونکې 

کې په ټول هېواد کې پراختيا ومومي.
دى  لمر  سرچينه  بله  توليد  د  برېښنا  د   
کولکتورونه  لمريز  کې  لړ  دې  په  چې 
د  څراغونه،  لمريز  اېشوونکې(،  )اوبه 
شو، چې  يادولاى  نور  او  ديګونه  پخلي 

له لمر څخه په کار اخېستو سره يې ډيرې غوره پايلې ترلاسه شوي دي. د لمريزو کولکتورونو څخه په 
کار اخېستلو سره زموږ په هېواد کې هم د برېښنا په لګښت کې سپما کيږي او هم د چاپېريال د ککړتيا 
مخه نيول کيږي: په اوسني وخت کې د هېواد په ځينو ولايتونو کې د لمر له انرژۍ څخه کار اخېستل 

پيل شوي دي او کار ورباندې روان دى.

د ټولګي دننه فعاليت   
زده کوونکي دې دوه ډلې شي. لومړۍ ډله دې د انرژۍ په نوي کيدونکو سرچينو او دويمه ډله دې د انرژۍ په 

نه نوي کيدونکو سرچينو باندې خبرې وکړي او د ډلۍ استازی دې د خپلو خبرو پايله نوروته هم ووايي.
                                 پوښتنې

1. د ډبرو سکرو، نفتو او ګازو سرچينوته ولې د انرژۍ نه نوى کيدونکې سرچينې وايي.
2. د انرژۍ د بيلابيلو سرچينو نوم واخلئ.

3. د انرژۍ کومو سرچينوته نه نوې کيدونکې سرچينې وايي ناسم ځواب په نښه کړئ.
د. لمر 		 ج. باد 		 ب. د ډبرو سکاره الف. اوبه	

٤. نوې کيدونکی او نه نوې کيدونکی انرژي يو بل سره څه توپير لري؟
                                له ټولګي څخه بهر فعاليت

که چيرې ستاسې د اوسيدو په سيمه کې د انرژۍ د نوې کيدو وړ سرچينې څخه کار اخېستل کيږي، 
د هغې په هکله چې توليد شوې انرژي له کومې سرچينې څخه ترلاسه کيږي او څرنګه توليديږي، 

معلومات راټول کړئ او خپلو ټولګيوالوته  يې وواياست.

؟

د لمريز ديګي انځور ٢٢- شکل

يوولسم لوست
٣،٢ برېښنا

په افغانستان کې له برېښنا څخه د کومې موخې لپاره کار اخېستل کيږي؟
له برېښنا څخه د مهمې سرچينې په توګه په ټولو صنعتي او اقتصادي چارو، د ښارونو او کورونو په روښانه 
کولو او برقي وسايلو کې کار اخېستل کيږي. زموږ په هېواد کې له برېښنا څخه کار اخېستل د شلمې پيړۍ له 

لومړۍ نيمايي څخه پيل شوی دی او په صنعت او ټولنه کې يې ژور بدلون راوستى دى.
په افغانستان کې لومړى ځل د امير عبدالرحمن خان د سلطنت پرمهال د برېښنا يوې کوچنۍ کارخانې 
په کار پيل وکړ چې د يوې ډينمو په بڼه وه او يوازې څلويښت څراغونه يې روښانه کول. دغې ډاينمو په 

١٢٧٢ هـ . ل کال په کار پيل وکړ او د ارګ د روښانه کولو لپاره ورڅخه کار اخېستل کيده. 
ورپسې په ١٢٧٥ – ١٢٧٧ هـ . ل کې يو شمېر نورې د برېښنا کوچنۍ دستګاوې چې د بړاس په 
انرژۍ يې کار کاوه، يو په بل پسې په کار ولويدې. په ١٢٩٠ هـ . ل کې په جلال آباد کې د ١٩ کيلوواټو 
په قدرت د برېښنا يو ماشين د بړاس په واسطه په کار پيل وکړ او ورپسې په پغمان کې په ١٢٩٦ هـ . ل 
کال کې د ١٥ کيلوواټو په وړ تيا له بړاس څخه د برېښنا د توليد يوه کوچنۍ دستګاه په کار واچول شوه. 
په افغانستان کې د برېښنا د ترلاسه کولو لپاره د برېښنا له بندونو څخه هم کار اخېستل کيږي.د برېښنا 
هغه بندونه چې په هېواد کې جوړ شوي دي، له څلوېښتو کلونو را په دې خوا يې کوم پرمختګ نه دى     

کړى، نو ځکه د هېواد اوسنۍ اړتيا نه شي پوره کولاى.
په اوسني وخت کې چې د ښارونو نفوس دير زيات شوى دى. برېښنا ته د خلکو ورځ په ورځ زياتېدونکې 
اړتيا هم ډيره شوې ده. د برېښنا د ماستر پلان له مخې، افغانستان د ٢٤٠٠٠ ميګاواټه برېښنا وړتيا لري، 

د سروبي د برېښنا د فابريکې تصوير ٢٣- شکل

د  يې  ميګاواټه   ٢٣٠٠٠ کې  هغې  په  چې 
برېښنا  نوره يې حرارتي  پاتې  او  برېښنا  اوبو 
ده چې د طبيعي ګاز، د ډبرو سکرو او نفتو 
له سرچينو څخه يې ترلاسه کول په پام کې 
نيول شوي دي. د هغې توليدول او پرمختګ 
ډيرې زياتې پانګې ته اړتيا لري.  افغانستان 
د برېښنا د انرژۍ د توليد د چټکوالي سره 
سره، د نړۍ او ګاونډيو هېوادو پرتله وروسته 

پاتې دى.
په ١٩٧٦ م  کال کې په نړۍ کې په منځنۍ 

په  کې  کال  همدې  په  وه،  کيلوواټه  اندازه ١٧١٤  توليد  سر  د سړي  برېښنا  د  کې  ساعت  يوه  په  توګه 
افغانستان کې د هرتن لپاره د برېښنا د انرژۍ توليد په يوه ساعت کې ٤١ کيلوواټه و، چې د نړۍ پرتله 
42 ځله کم ګڼل کيږي. زموږ په هېواد کې د اوبو برېښنا انرژي د برېښنا د بندونو په جوړولو سره ترلاسه 
کيږي چې يو شمېر پروژې يې دادي: د نغلو د برېښنا بند، د سروبي د برېښنا بند، د ماهيپر د برېښنا بند، د 
درونټې د برېښنا بند، د کجکي او جبل السراج د برېښنا بند چې وروسته به پوره خبرې ورباندې وشي.

		     د ټولګي دننه فعاليت
زده کوونکي دې په څو ډلو وويشل شي، هره ډله دې په ورځني ژوندکې د برېښنا د اهميت په هکله 

خبرې وکړي او د خپلو خبرو پايله دې د ډلۍ استازی نوروته واوروي.
		       پوښتنې

1. د برېښنا لومړنۍ دستګاه د کوم پاچا پرمهال او په کوم ځاى کې جوړه شوه؟
2. له برېښنا څخه په کومو چاروکې کار اخېستل کيږي؟

3. افغانستان د څومره ميګاواټه اوبو برېښنا وړتيا لري او پاتې د اړتيا وړ برېښنا به په هېواد کې له کومو 
سرچينو څخه ترلاسه شي؟

4. د هېواد د نامتو بندونو نومونه واخلئ.
		      له ټولګي څخه بهر فعاليت

ستاسې په ښوونځي او کور کې برېښنا شته که نه؟ که وي، له کومې سرچينې څخه ترلاسه کيږي، د هغې 
مياشتنى لګښت اوبيه څومره ده، هغې په اړه معلومات راټول او په بل راتلونکي ساعت کې د هغې په 

اړه خبرې وکړئ.
 

؟

د سروبي د برېښنا  دفابريکې تصوير ٢٤- شکل

دولسم لوست
الف _ د اوبو برېښنا

په افغانستان کې د اوبو د برېښنا بندونه پرکومو سيندونو جوړ شوي او زموږ د خلکو پر اقتصادي 
ژوند باندې کومې اغيزې لري؟

د شلمې پيړۍ له نيمايي را وروسته په صنعت او د بشريت د ژوند په نورو برخو کې برېښنا د انرژۍ 
د يوې مهمې سرچينې په توګه پيژندل شوې ده او د هغې ترلاسه کول او لګول په چټکۍ پرمخ 

تللي دي. 
د برېښنا د ورځ په ورځ زياتيدونکي ارزښت له مخې دافغانستان د روانو اوبو سروې ترسره شوې ده 
او داسې ويل شوي دي چې افغانستان  د سيندونو په بهير کېد زياتو ځوړونو د لرلو له کبله، څه ناڅه 
پر هريوه سيند باندې د برېښنا د بندونو د جوړولو ډيرښه امکانات لري. په حقيقت کې د افغانستان 

سيندونه د برېښنا د ترلاسه کولو لپاره تر ټولو اقتصادي سرچينې دي.
د هغو لومړنيو سروې ګانو او څېړنو د پايلې له مخې چې د برېښنا د توليد په برخه کې ترسره شوي، 
داسې ښکاري چې د افغانستان له سيندونو څخه په هر ساعت کې ٢.٥ ميليونه کيلوواټه برېښنا 
ترلاسه کيداى شي، خو اوس دغه سرچينې ډيرې لږ تر کار لاندې دي. په اوسني وخت کې برېښنا 
نه يوازې له سيندونو څخه بلکې له حرارتي سرچينو لکه د ډبرو له سکرو، نفتو او ګازو څخه هم 

ترلاسه کيږي. افغانستان د اوبو د برېښنا د توليد بېلا بېلې دستګاوې لري چې په لاندې توګه دي:

د نغلو د اوبو د برېښنا د توليد فابريکه ٢٥- شکل:

١( د جبل السراج د برېښنا فابريکه
د جبل السراج د برېښنا دستګاه د سالنګ پر سيند باندې جوړه شوې ده، له توربين سره يوځاى يې 
لوړوالى ٣٧ متره دى. هغه اوبه چې په توربين باندې راځي په يوه ثانيه کې لس متره مکعبه دي. د 
جبل السراج ددستګاه د جوړولو کار په ١٢٩٤ هـ . ل. کال کې پيل اوپه ١٢٩٩ هـ . ل. کې بشپړ 
شو. درې توربينونه لري چې مجموعي ظرفيت يې ١٥٠٠ کيلوواټه دى. ددغې دستګاه استهلاکي 
دوره پوره شوې د ه او بيارغاونې ته اړتيا لري، خو بياهم دوه توربينونه يې کارکوي. د جبل السراج 
له برېښنا څخه د جبل السراج او چاريکارو د ښارونو په روښانه کولو او د ګلبهار د فابريکې په کار 

اچولو کې کار اخېستل کيږي.
٢( د وردگو د چک د برېښنا بند

د چک د برېښنا بند د جوړولو کار په ١٣١٦ هـ.ل کال د غوايي په مياشت کې د ١٥ ميليونه افغانيو 
په لګښت سرته ورسيد. دا بند ٣٠٠ متره اوږدوالى ١٣ متره پنډوالى اوپه کښتنۍ برخه کې ٩ متره 
جگوالى او د شرشرې جگوالی يې ٢٧ متره دى چې ٤٠٠٠ متره اوږده نهر څخه په گټه اخېستنه 
١٧ متره مکعبه اوبه په ثانيه کى درى توربينونه چې ٣٣٠٠ کيلواټه  توان لرى فعالوي. لاس ته 
راغلې برېښنا د هوايي سيم په وسيله د ٥٥ کيلو مترو په اوږدالى او د ٥٥ ستنو په وسيله کابل ته 
ليږدول شوى و. بايد وويل شي چې د نوموړې دستگاه د برېښنا لاس ته راوړنه نظر د اوبو اندازى 

ته فرق کوي. 

3( د پلخمري د برېښنا بند
دغه بند په ١٣٢٠ هـ . ل کال د کندز پر سيند باندی جوړ شوې چې د برېښنا لوړ ظرفيت يې په 
يوه ساعت کې ٤٨٠٠ کيلوواټه دى. په ١٣٣٦ هـ . ل. کې د پلخمري لومړۍ او دويمه دوه نورې 
دستګاوې هم په يوه ساعت کې د ٩٠٠٠ کيلو واټه ظرفيت په لرلو سره د پخواني شوروي اتحاد 
د متخصصينو له خوا جوړې او په ١٣٤١ هـ . ل. کې يې په کار پيل وکړ. په اوسني وخت کې د 
پلخمري د برېښنا د بند توربينونه بيارغول شوي دي او تر گټې اخېستنې لاندې دي. د هغه له برېښنا 
څخه د بغلان د نساجي په فابريکې، سيلو، د موټرو د ترميم په فابريکې او د پلخمري او بغلان ښار 

په روښانه کولو کې کار اخېستل کيږي.

4( د کجکي د برېښنا بند
د هلمند د ولايت د کجکي په ولسوالۍ کې د برېښنا د توليد يوه لويه دستګاه ده چې له کندهار 
ښارڅخه ١٥٠ کيلومتره شمال لوېديځ کې ده. په دغې ولسوالۍ کې د هېواد د برېښنا تر ټولو لويه 
دستګاه په پام کې نيول شوې وه چې د برېښنا د توليد ظرفيت يې ١٢٠٠٠٠ کيلو واټه اټکل شوی 
و. د جوړولو کار يې په ١٣٣٠ هـ . ل. کې پيل اوپه ١٣٣٢ هـ . ل. کې بشپړ شو. په کجکي 

کې د برېښنا د توليد اوسنۍ دستګاه په يوه ساعت کې ٣٣٠٠٠ کيلوواټه برېښنا توليدولاى شي چې 
د کندهار ښار، هلمند، لښکرګاه ښار او ګرشک، سنګين، کجکي او د موسى کلا ولسواليو او د 
همدغو سيموپه صنعتي تاسيساتو کې لګول کيږي. له دې کبله چې ډير کلونه ورڅخه کار اخېستل 
شوى دى، توربينونه يې استهلاک شوي دي خو په دې وروستيو کې د امريکې د متحده ايالاتو د 

پرمختيايي ادارې په مرسته بيارغول شوي دي.

5( د سروبي د اوبو د برېښنا بند
د سروبي د اوبو د برېښنا دستګاه په سروبي کې د کابل د سيند د پاسه، د کابل سيند سره د پنجشير 
د سيند د يو ځاى کيدو په ١٥ کيلومتري واټن کې، د سمندر له سطحې څخه د ١٥٩٦ مترو په 
لوړوالي کې جوړه شوى ده. دغه دستګاه دوه توربينونه لري چې د هر توربين د برېښنا د توليد اندازه 
په يوه ساعت کې ١١٠٠٠ )د دواړو يې ٢٢٠٠٠( کيلوواټه کيږي. د جوړولو کاريې په ١٣٣٠ هـ .ل. 
کال کې پيل اوپه ١٣٣٦ هـ .ل. کال کې پاى ته ورسيد. د سروبي د برېښنا دستګاه دوه ښيگڼې لري: 
لومړى داچې د کابل ښار او صنعتي مرکزونوته نژدې ده او بل داچې د وريښمو د تنګي په برخه کې 
د کابل پر سيند باندې جوړه شوې ده چې په پوره اندازه اوږدوالى او ځوړلري چې د دغې ځانګړتيا 
په لرلو سره په هر څو کيلومتره واټن کې طبيعي ځوړ جوړوي او د ورېښمو د تنګي په برخه کې 

ورڅخه ډير کار اخېستل کيږي.
د اوسني وخت په پسرلي د سروبي په برخه کې د کابل د سيند دبت په پسرلي کې په يوه ثانيه کې 
٧٤ متر مکعبه اوبه دي. سربيره پر دې دغه سيند په کال کې اووه مياشتې پوره اندازه اوبه لري، خو 
په پنځو نورو مياشتو يعنې له تلې څخه تر کب مياشتې پورې د کابل د سيند اوبه کميږي. له همدې 
امله د سروبي ددغې دستګاه اوسنۍ وړتيا په يوه ساعت کې ٢٢٠٠٠ کيلوواټه ده. د سروبي د اوبو د 
برېښنا د توربين د بيارغونې قرار داد له جرمني زيمنس کمپنۍ سره شوى کاريې بشپړ او تر استفادې 
لاندې دى. د سروبي له برېښنا څخه د کابل ښار د روښانه کولو، د ګلبهار د فابريکې او د مرکز د يو 

شمېر نورو صنعتي مؤسسو د فعاليت په خاطر کار اخېستل کيږي.

6( د ماهيپر د برېښنا فابريکه
نوموړې فابريکه د کابل ښار ختيځ ته په ٤٠ کيلومتره واټن کې د دريو توربينونو په لرلو سره د کابل 
پر سيند جوړه شوې چې هر توربين يې په يوه ساعت کې ٢٢٠٠٠ )ټول ٦٦٠٠٠( کيلوواټه د برېښنا 
توليد لري. د جوړولو کاريې په ١٣٣١ هـ . کال. پيل او په ١٣٤٥ هـ . کال. کې بشپړ شو او ګټې 
اخېستل ورڅخه پيل شول. دا يوه موسمي فابريکه ده. د اوبو د زياتوالي پرمهال فعاله، خو د اوبو د 
کمښت پرمهال ولاړه وي. دغه فابريکه د اوبو راګرځولو بند لري خو د اوبو زيرمه نه لري، کله چې په 
اوړي کې دسيند اوبه لږې شي، دغه فابريکه پرچاويږي، خو په ژمي او پسرلي کې بيرته په کارباندې 

پيل کوي. د دغې فابريکې د بيارغاوونې قرار داد د جرمني د زيمنس کمپنۍ سره لاسليک شوى 
او اوس تر ګټې اخېستنې لاندې ده.

له برېښنا څخه يې د کابل په ښار کې استفاده کيږي.

7( د درونټې د برېښنا فابريکه
د ننګرهار په ولايت کې ددغې فابريکې د جوړولو کار په ١٣٣٩ هـ .ل. کال پيل او په ١٣٤٣ 
هـ .ل. کې بشپړ او ګټه اخېستنه يې پيل شوه. دغه فابريکه درې توربينونه لري چې د برېښنا د توليد 
ټول ظرفيت يې په يوه ساعت کې ١٢٠٠٠ کيلوواټه دى. اوس يې د استهلاک دوره بشپړه شوې، 
خو بياهم د اقتصادي موجود  حالت له کبله کار ورڅخه اخېستل کيږي. تخنيکي وضعيت يې د 
اضافي پرزو د نشتوالي له کبله د انديښنې وړدی، خو د فابريکې عادي سمون کله کله ترسره کيږي. 
د جلال أباد په ښارکې ګڼ شمېر کورنۍ ترې کار اخلي. په اوسني وخت کې چې د جلال اباد د ښار 
نفوس ورځ په ورځ مخ په زياتيدو دى، موجوده برېښنا يوازې په سلوکې ٣٠ وګړو او صنايعو ته بسيا 

ده. خو پاتی خلک له وارداتي برېښنا څخه ګټه اخلي.
ددغې فابريکې له توليد شوې برېښنا څخه د جلال أباد ښار د روښانه کولو، صنعتي موسسو او د 

٣٢٥٠٠ جريبه ځمکې د اوبو د پمپ کولو لپاره کار اخېستل کيږي. 
8( د نغلو د برېښنا د بند فابريکه

د نغلو د اوبو د برېښنا د توليد فابريکه د افغانستان د برېښنا د توليد تر ټولو لويه فابريکه ده چې د کابل 
ښار ختيځ ته د ٧٠ کيلومترو په واټن کې جوړه شوې او څلور توربينونه لري چې ټوله وړتيا يې په 

يوه ساعت کې ١٠٠٠٠٠ کيلوواټه کيږي.
د نوموړي بند د جوړولو کار په ١٣٣٩ هـ . ل. کال پيل او په ١٣٤٦ هـ . ل. کال بشپړ او د ګټې 

اخېستو وړ وګرځيد.
د دغې پروژې بنسټي موخه له يوې خوا د سروبي د اوسنيو او نورو وروستيو فابريکو لپاره د اړتيا وړ 
اوبو زيرمه کول اووېشل اوله بلې خوا د کابل د حوزې لپاره د برېښنا توليد و. د نغلو د اوبو اصلي 
سرچينه د کابل او پنجشير سيندونه دي. د زياتو کلونو په تېريدو سره د نغلو د برېښنا د بند د فابريکې 
وسايل زاړه شوي دي، د هغې د بيا رغونې د کار پرمخ بيول له يوې روسي کمپنۍ سره لاسليک 

شوي او پرمخ روان دى.

د ازبکستان د برېښنا شبکه
د ازبکستان د برېښنا د پروژې غځول په ١٣٨٦ هـ.ش. کال کې پيل، وروسته کابل ښار او ځينو 

نورو ولايتونوته وشول، فعاليتونه يې په لاندې ډول دي.
الف: ١- له ازبکستان څخه تر حيرتانو پورې د ٥٣ کيلو مترو په اوږدوالي د ٢٢٠ کيلو واتو ډ بل 

سرکت مزي غځول او د برېښنا ليږدول.
په  مترو  کيلو  د ٢٣  مزي  بل سرکت  ډ  واته  کيلو  آباد څخه ٢٢٠  نايب  له  مزار شريف  د   -٢

اوږدوالي غځول او د برېښنا ليږدول.
په اوږدوالي ٢٢٠ کيلو واټه برېښنا  أباد څخه تر پلخمري پورې د ١٦٤ کيلو مترو  نايب  له   -٣
مزي غځول او دبرېښنا ليږدول چې په ١٣٨٧ هـ.ش کال کې بشپړ شول او ٣٠٠ ميگا واټه برېښنا 

لري. 
ب: ١- له پلخمري څخه کابل ته د ٢٠٢ کيلو مترو په اوږدوالي د ٢٢٠ کيلو واټو د ډبل سرکت د 
برېښنا د مزي غځول او د برېښنا ليږدول، د چمتلې دښته کې د ٣٢٠ ميگا واټه امپير په ظرفيت د 

٢٢٠/١١٠ کيلو واټو سب ستيشن دودانۍ جوړيدل.
 له حيرتانو څخه تر کابله پورې د نوموړي مزي په غځولو کې )١٣٨٣( اوسپنېزې کتاره لرونکې 

پايې )ستنې( کارول شوي دي.
په سالنگونو کې هم ځينې ستنې ٣٨٠٠ متره د بحر له سطحې لوړې درول شوي دي. چې تر يوه 

بريده پورې په کابل ښارکې د خلکو اړتيا بشپړوي. 
اندازه ښيي )په يوه ساعت کې  لاندينۍ جدول د ډيزلي، أبي او حرارتي برېښنا د توليد او توريد 

1000 کيلوواټه(

 له بهر څخه وارديدونکې
برېښنا

ډيزلي برېښنا حرارتي برېښنا د اوبو برېښنا کلونه

ــــــ 0،01 194،0 631،7 1382
ــــــ 3،1 215،1 564،5 1383

136،5 1،0 235،1 671،3 1384
594،1 4،0 267،3 645،9 1385

784،7 57،0 266،5 683،8 1386

  د ټولګي دننه فعاليت
زده کوونکي دې په دريو ډلو وويشل شي: يوه ډله دې د نغلو او سروبي او بله ډله دې د درونټې او 
ماهيپر او دريمه ډله دې د جبل السراج او پلخمري د برېښنا د بند د ازرښت په هکله خبرې وکړي 

او پايله دې خپلو نورو ټولګيوالوته ووايي.

؟   پوښتنې
1. د افغانستان تر ټولو پخوانۍ د برېښنا د توليد فابريکه کومه يوه ده او کلنى ظرفيت يې څومره 

دى؟
2. د سروبي او ماهيپر په فابريکه کې له توليد شوې برېښنا څخه چيرته کار اخېستل کيږي؟

3. د نغلو د پروژې اساسي موخې او هدفونه بيان کړئ.
4. د افغانستان له سيندونو څخه د ترلاسه کيدونکې برېښنا اندازه څومره اټکل شوې ده؟

5. د ازبکستان د برېښنا مزي په څه وخت بشپړ او څومره ميگاواټه ‌ظرفيت به ولري؟
په لاندېنيو څلورو ځوابونو کې يې سم ځواب په نښه کړئ.

الف. په يوه ساعت کې ١،٨ ميليون کيلوواټه	      ب. په يوه ساعت کې ٢،٥ ميليون کيلوواټه
ج. په يوه ساعت کې ٣،٥ ميليون کيلوواټه	       د. په يوه ساعت کې ١،٥ ميليون کيلوواټه

   له ټولګي څخه بهر فعاليت
لاندنى جدول په ترتيب سره په خپلو کتابچو کې بشپړ کړئ.

د ظرفيت له مخېد سابقې له مخې

نغلود جبل السراج د برېښنا فابريکه

ديارلسم لوست
ب  ـ حرارتي برېښنا 

حرارتي برېښنا چې معمولاً د ډبرو  سکرو، نفتو او ګازونو له سوځولو ترلاسه کيږي، په افغانستان کې 
د برېښنا د توليد ښه سرچينه ده چې د اوبو له برېښنا څخه وروسته په دويمه درجه کې د استفادې وړ 

ده.
د ډيزلي برېښنا لومړنۍ فابريکه په ١٣٥١ هـ . ل کال په کابل کې جوړه شوه، يو کال وروسته بيا يوه بله 
کوچنۍ فابريکه په يوه ساعت کې د ٣٠٠ کيلو واټو په ظرفيت د کندهار د وړۍ اوبدلو د فابريکې لپاره 
جوړه شوه. همدارنګه په ١٣٣١ هـ . ل کال کې د ډيزلي برېښنا د توليد دوه ماشينونه د ٥٠٠ کيلوواټو 
په ظرفيت د هرات په ښار کې په کار اچول شوي وو. د انرژۍ او اوبو د وزارت د ١٣٨٥هـ . ل کال 
د راپور له مخې د افغانستان د حرارتي برېښنا د ټولو فابريکو ظرفيت په يوه ساعت کې ٤٢.٧ زره 
کيلوواټو ته رسيده  چې د ټول هېواد د برېښنا فابريکو په سلوکې ١٢.٥ يې جوړاوه. په اوسني وخت 
کې کوچنۍ ډيزلي فابريکې په ځينو ښارونو او ولايتونو لکه په مزارشريف، شبرغان، تخار، هرات، 
غزني او کابل کې د برېښنا مهمې وسيلې شمېرل کيږي. چې د سون توکي يې تيل او په ځينو ځايونو 

کې ګاز دي دلته به دافغانستان د حرارتي برېښنا په فابريکو باندې خبرې وشي.

١_ د مزارشريف د حرارتي برېښنا فابريکه
د هېواد حرارتي برېښنا تر ټولو لويه فابريکه ده چې د مزارشريف د ښار د لويديځ په ٢٠ کيلومتري واټن 
کې موقعيت لري او په هغې کې هغه ګاز سوځول کيږي چې د جوزجان څخه په نل ليکه کې راليږدول 
کيږي. دغه فابريکه په ١٣٤٣ هـ . ل کال کې د يوه روسي انستيتوت له خوا د هغه وخت د کانو او 

أيا په افغانستان کې له حرارتي برېښنا څخه کار اخېستل کيږي؟         ٢٦- شکل: د کابل په ښارکې د حرارتي برېښنا د فابريکې يو تصوير

صنايعو وزارت په غوښتنه جوړه شوه.
د نوموړې دستګاه ظرفيت په يوه ساعت کې ٣٦ زره کيلو واټه دى چې د طبيعي ګازو درې توربينونه 
لري او تر ٤٨ زره کيلوواټو پورې د زياتولو وړتيا هم لري. ددغې فابريکې ٢٤ زره کيلوواټه برېښنا د 
کيمياوي سرې د فابريکې لپاره او ١٢٠٠٠ کيلوواټه نوره برېښنا يې د مزارشريف د ښار د روښانه کولو 

لپاره په پام کې نيول شوې وه.

٢ـ د هرات او کندهار د ښارونو د حرارتي برېښنا فابريکې
د کندهار په ښار کې د ٣٠٠٠ کيلوواټو په ظرفيت د حرارتي برېښنا فابريکې په کار پيل کړى و چې 
اوس يې ظرفيت ١٢٠٠٠ کيلوواټه دى او په راتلونکې کې به نورهم لوړ شي. د هرات د برېښنا حرارتي 
دستګاه په يوه ساعت کې ١٢٠٠٠ کيلوواټه ظرفيت لري چې له ډيزلو پرته په هغې کې د ډبروسکاره 

هم سوځول کيږي.

 ٣ـ د کابل د برېښنا حرارتي فابريکه
دغه فابريکه د کابل د ښار په شمالي برخه کې د خيرخانې مينې د غاښي ترڅنګ جوړه شوې ده، له 
دې امله چې د کابل په حوزه کې د اوبو کمښت تر سترګو کيده نو د دغې فابريکې د جوړولو کار په 
١٣٥٥هـ . ل. کال پيل او په ١٣٥٧هـ . ل کال کې بشپړ شو. نوموړې فابريکه د ٤٥ زرو کيلوواټو 
په ظرفيت سره د نړيوال بانک په مالي مرسته بيا ورغول شوه چې د کابل ښار په سلوکې ٤٠ برېښنا 
بشپړوي، خو له ازبکستان څخه د واردې شوې برېښنا په راتګ سره دغه فابريکه پرچاوه شوې ده چې 

دوه توربينونه لري او د سون توکي يې ډيزل دي.
د کابل د ښار ختيځ ته د هودخيلو په سيمه کې د برېښنا يوه بله حرارتي فابريکه په يوه ساعت کې د 
٤٣،٦ زره کيلوواټو په ظرفيت جوړه شوې وه، خو د کورنيو جګړو له کبله ويجاړه شوې وه، د هغې 
د سمون اوبيارغونې قرارداد د سويزرلنډ د هېواد له Alston کمپنۍ سره شوى چې د دريم او څلورم 

توربين جوړول يې په پام کې دي.
بايد وويل شي چې د حرارتي برېښنا يو شمېر نورې پروژې هم زموږ په هېواد کې په نظر کې نيول شوي 

چې په دې لړکې د شبرغان د توربين د ګازونو د توليد پروژه يادولاى شو.
دغه پروژه به د امريکې د متحده ايالاتو د پرمختيايي ادارې په مالي مرسته د ١٠٠ـ١٥٠ ميګاواټو په 

ظرفيت په راتلونکې کې جوړه شي.

مرستندوى اضافي معلومات

سلنهناصبه ظرفيت )په زروکيلوواټو(حوزهګڼه

249.262.9کابل1

13.963.5ننگرهار2

22.675.9پلخمري ـ بغلان اوکندوز3

42.8210.8مزارشریف ـ بلخ4

2.080.5شبرغان5

5.391.3هرات6

43.7011کندهار ـ هلمند7

1.040.3غزني8

14.93.8نورې حوزې9

395.9100ټول

 ) ٣ ( جدول: په بيلابيلو حوزو کې د برېښنا د توليد د ظرفيتوېشنه

سرچينې: د اوبو او انرژۍ د وزارت راپور، د ١٣٨٥ کال د تلې مياشت، ٣٧ مخ

		        د ټولګي دننه فعاليت

زده کوونکي دې په ډلو وويشل شي، هره ډله دې د حرارتي برېښنا په اهميت او د يوې فابريکې په 
هکله خبرې وکړي او دخپلو خبرو پايلې دې نوروته ووايي.

		       پوښتنې   
1. د افغانستان د حرارتي برېښنا تر ټولو لويه فابريکه چيرې ده او له برېښنا څخه يې په کومو ځايونو 

کې کار اخېستل کيږي؟
2. په اوسني وخت کې د افغانستان د ډيزلي برېښنا د کوچنيو فابريکو نومونه واخلئ.

3. د کابل د حرارتي برېښنا فعاله فابريکه چيرې او په کوم ظرفيت فعاليت لري او د کابل د برېښنا 
ټوله څومره برخه بشپړوي؟

4.د کابل د ختيځ د حرارتي برېښنا په هکله خپل معلومات وواياست.

		      له ټولګي څخه بهر فعاليت    
ولې د اوبو د برېښنا پرځاى له حرارتي برېښنا څخه کار اخلي او د اوبو د برېښنا او د حرارتي برېښنا 

ښيګڼې له يو بل سره پرتله کړئ خپل معلومات په راتلونکي ساعت کې ټولګيوالوته وواياست.

؟

څوارلسم لوست

٤،٢ د ډبرو سکاره او زموږ په هېواد کې دهغو کانونه

د ډبرو سکرو زيرمې د افغانستان په کومو سيمو کې دي؟
د ډبرو سکاره د انرژۍ د توليد يوه مهمه سرچينه ده په تېره بيا په اوسني وخت کې چې د نفتو او ګازو 
بيې مخ په لوړيدو دي،  ډبرو سکاره د انرژۍ د توليدوونکې سرچينې په توګه يوڅه ارزانه دي، نوځکه 

يې اهميت زيات دى.د ډبرو  سکرو را ايستل له ډير پخوا څخه په افغانستان کې معمول و.
هندي  د  کال  ل   . هـ  په ١٣٢٠  لومړى ځل  په هکله څېړنې  زيرمو  د  ډبرو سکرو  د  افغانستان  د 
جيولوجيستانو د هيئات له خوا د کهمرد، اشپشتې، صوف درې او تاله او برفک په سيمو کې وشوې.
له هماغه وخت څخه وروسته د ډبرو سکرو کارول ورو ورو پيل شول خو له دويمې نړيوالې جګړې 
څخه وروسته ترې کار اخېستل ډير پراخه شول او کالنی توليد يې له ١٢٠ څخه تر ١٦٠ زرو ټنو 

پورې  لوړ شو.
پرته له دې چې د هېواد په بيلابيلو سيموکې د ډبرو سکرو کوچنۍ زيرمې شته، په شمال کې د ډبرو 
سکرو ډيرې لويې زيرمې دي چې پراخه سيمه يې نيولې ده.  دغه سيمه له تخار څخه تر هرات پورې 
غځيدلې چې ٣٥ زره کيلومتره مربع کيږى. د افغانستان د ډبرو سکرو هغه اندازه چي په اشپشته، 
کرکر، بنګي )د خان اباد د ښار د جنوب په لس ميلي کې(، کرخ، سبزکو او صوف دره کې تثبيت 
شوي دي، ٢٠٠ ميليونو ټنوته رسيږي. د افغانستان د ډبرو سکاره ډير غوره کيفيت لري او ډير کار 
ورڅخه اخېستل کيداى شي. زموږ په هېواد کې له کانونو څخه د ډبرو سکرو د را ايستلو کار د سيمو 

د کانې منابعو )سرچينو( يوتصويرد افغانستان د کاني سرچينو )منابعو( نقشه وګورئ.

د کاني سرچينو هغه سيمې چې  
په برمه کولو سره تثبيت شوي دی:

د ډبرو سکاره
خام نفت

طبيعی ګاز
اوسپنې لرونکي ګټور توکي

کروم
مس

جست او سرپ
بوکسيت

ليتيم
بريليم

سره زر
د مالګې ډبرې

سلفر )ګوګړ(
فلورايت

بيرايت
ابرک )شوکاڼی(

سنګ ريشه
تالک

ګرافيت
لاجور )لاجبر(

ګرانبيه تيږي
اهک ) د چونې ډبرې(، دولوميتونه او مرمر خټې

شګې او وړې تيږي

ليتريک
سلفوريک
کاربونيک
سليکاني

منرالي چينې

نيټه 1976 کال

کاني سرچينې
1 : 6000000

٢٧- شکل:

د غرني حالت او د لارو د نشتوالي له امله يوڅه ستونزمن او په لومړيو پړاوونو کې دي، نو ځکه يې           
را ايستل او بيه ګرانه پريوځي،  خو سره له هغه هم د ډبرو سکاره د سون توکو په ټوګه لوړ ارزښت 

لري.
د افغانستان د ډبرو سکرو توليدات زياتره د کرکر او اشپشتي له کانونو څخه دي چې د ټول هېواد په 
سلو کې ٩٠ برخه جوړوي. د توليد شوو ډبرو سکرو څخه په سلو کې ٧٧ په صنعتي کارځايونو کې 

د سون او پاتې نور يې د کورونو د تودولو لپاره په کاريږي.
د  کې  افغانستان  په 
بيلابيل  سکرو  ډبرو 
ډولونه شته چې ځينې 
لاندې  په  يې  سيمې 

توګه ښودل کيږي:

الف ـ د صوف درې د دبرو سکرو کان
د صوف درې کان د لرغونتوب او خپلو ځانګړتياوو له مخې د افغانستان د نورو سيمو پرتله لومړيتوب 
لري او په سمنګانو ولايت کې د ډبرو سکرو يو ډير لوى کان ګڼل کيږي، زيرمې يې ٧٤ ميليونو ټنو ته 
رسيږي. ددغې سيمې د ډبرو سکرو کان لوړ جنسيت لري، تودوخيزه انرژي يې ډيره او د کاربن سلنه 

يې لوړه ده.
له دغو کانونو څخه لکه څنګه چې په کار ده، ګټه نه ده اخېستل شوې، لاملونه يې دادي چې يو خو 
له صنعتي مرکزونو څخه لرې دي او بل دا چې د ليږدولو وسايل محدود او امکانات په واک کې نشته 

دي.
ددغه کان يوه اندازه سکاره کابل ته ليږدول کيږي او پاتې نور يې د بلخ ولايت ته ځي.

د ډبرو د سکرو د کان يو انځور

٢٨- شکل

ب ـ د آشپشتې د ډبرو سکروکان
دغه کان د پلخمري د صنعتي ښار جنوب ته په ١١٠ کيلومتره واټن کې د بغلان ولايت د سيغان په 
دره کې واقع دى. له دو آب او ميخ زرين څخه ٢٠ کيلومتره واټن لري. ددغه کان د ډبرو سکاره 
د کميت او کيفيت له پلوه ډير ارزښت نه لري، داځکه چې د طبيعي جوړښت له مخې پيچلي او 
د هغو د را ايستلو په برخه کې ستونزې شته. ددغه کان د سکرو زيرمې د ٥٠٠ زرو ټنو په شاوخوا 
کې اټکل شوې دي، خوبياهم له دې امله چې دغه کان د ښکاري درې د پخواني سړک ترڅنګ 
و، نو ځکه له ډيرې مودې راهيسې کار ورڅخه اخېستل کيږي. ددغه کان د ډبرو له سکرو څخه 

د دولتي ادارو، روغتونونو او کابل ښار لپاره کار اخېستل کيږي.
 ج ـ د کرکر د ډبرو سکرو کان

د کرکرو کان د پلخمري ښار څخه لس کيلومتره ليرې جنوب ختيځ ته د کرکر له غره سره پروت 
دى. ددغه کان د ډبرو سکرو ټوله اندازه چې هر پوړ يې دوه يا درې متره پريړوالى لري ١٥ ميليونه 
ټنه ښودل شوې ده. د سکرو جنسيت يې ښه او د کار اخېستو وړ دى. دغه کان په ١٣٨٥ هـ .ل 
کال کې د غوري سمنټو له فابريکو سره يوځاى خصوصي سکتور ته ورکړل شو چې له دغو سکرو 

څخه د غوري سمنټو د توليد لپاره کار واخېستل شي.
په ١٣٨٧ هـ . ل کال کې د دغه کان له ٣٨٠٠ ټنو څخه زيات سکاره ايستل شوي دي. نوموړى 
کان د پلخمري صنعتي مرکزونوته نژدې دى او له بلې خوا د کابل ـ کندوز د لويې لارې په خواکې 
دى، نو ځکه يې اهميت زيات دى او د هرې ورځې توليدات يې په منځنۍ توګه له ٣٠٠ څخه تر 

٤٠٠ ټنو پورې کيږي.
له دغه کان څخه ايستل شوي سکاره د پلخمري د سمنټو جوړولو په فابريکه، بټيو او په کابل کې 

کارول کيږي.
د ـ د هرات د سبزک د مسجد چوبي د ډبرو سکرو کان

دغه کان د هرات ولايت شمال ختيځ کې د ١١٠ کيلومترو په واټن د سبزک غاښي څخه لاندې  د 
کرخ دسيند پورته خواته موقعيت لري، اکتشافي او ساختماني چارې يې د چکي متخصصينو په 
مرسته ترسره شوي، زيرمې يې ٩،٥ ميليونه ټنه ښودل شوي دي. دغه کان په ١٣٨٦هـ . ل کې 
خصوصي سکتور ته  وسپارل شو، کلنۍ توليد يې ٤٠ زره ټنه او کلني عوايد يې ٢٠ ميليونه افغانۍ 
دي. همدا اوس فعال او تر ګټې اخېستنې لاندې دي. د دغې سيمې د ډبرو سکرو جنسيت غوره 
او لوړه تودوخيزه )حرارتي( انرژي لري. ددغه کان د ډبرو له سکرو څخه د هرات ښاروالي او فرقه 

کار اخلي.
همدا اوس د افغانستان د کانونو د وزارت په پاملرنې سره دسبزک د چوبي مسجد د ډبرو سکرو 
له کان څخه ديوې خصوصي کمپنۍ په مرسته کار اخېستل کيږي چې قرار داد يې د لسو کالونو 

لپاره اعتبار لري.

د ټولګي دننه فعاليت  
زده کوونکي دې په دوو ډلو وويشل شي، يوه ډله دې د هغو څېړنو او مطالعو په هکله خبرې وکړي 
چې هندي جيولوجيستانو د لومړي ځل لپاره په افغانستان کې د ډبرو سکرو په هکله ترسره کړي 
دي. او دويمه ډله دې د ډبرو سکرو د موجوده زيرمو په هکله خبرې وکړي او پايله دې د ډلی استازي 

خپلو ټولګيوالوته وړاندې کړي.

؟ پوښتنې  
1. د افغانستان د ډبرو سکرو د تثبيت شوو سيمو نومونه واخلئ.

2. د اشپشتې د ډبرو سکرو د ځانګړتياوو په هکله معلومات ورکړئ.
3. د کرکر د ډبرو سکرو د کان موقعيت له جغرافيايي پلوه څه اهميت لري؟

4. په افغانستان کې د ډبرو سکرو هغه توليدات چې لوړه سلنه لري له کومو سيمو څخه ترلاسه 
کيږي سم ځواب په نښه کړئ:

الف . کرکر او اشپشته       ب. د هرات سبزک      ج. د صوف درې کان     د. د هرات د کرخ 
کان

  له ټولګي څخه بهر فعاليت
زموږ په هېواد کې د ډبرو سکرو د را ايستلو په برخه کې د ستونزو په اړه او داچې دغه ستونزې او 

خنډونه په څه ډول بايد له منځه يووړل شي، يوه مقاله وليکئ او نوروته يې واوروئ.

پنځلسم لوست
٢، ٥ نفت او گاز

نفت اوگازد تو دو خې او انرژۍ د توليد او سون توکي دي. زموږ د هېواد په بيلابيلو سيموکې يې 
زيرمې شته چې په لاندې توگه تر بحث لاندې نيول کيږي:

الف( نفت
نفت د سوځيدو وړ مايع ده چې تر ١٨٠٠ مترو پورى د ځمکې په ژورو برخوکې موندل کيږي، 
ځينې وختونه د ځمکې لاندې فشار اوتو دو خې له امله پورته خواته را ځي او د ځمکې مخ ته    
را رسيږي. په ميليونونو کاله مخکې د ژونديو ژويو او عضوي توکو پاتې شونې چې په يوه سيمه کې 
پراته وو، ورو ورو د کلونو په تېريدو سره تر خاورو او رسوبي پوړونو لاندې راغلي، چې د فشار او 
تو دو خې له امله يې د وخت په تېريدو سره بڼه بدله شوې او نفت ورڅخه جوړ شوي دي. د نفتو 
د را ايستلو لپاره ژورې څاگانى کيندل کيږي او ډيرې پريړې نل ليکي د نفتو څاگانو ته ورننه باسي، 
په دې توگه خام نفت پورته خواته را وځي يا د پمپ په واسطه را ايستل کيږي. خام نفت تور رنگ 

لري، خو وروسته تر چاڼولو څخه يې په چڼځاى کې رنگ بنفش شي او اسانه سوځي.
زموږ د هېواد په ډيرو سيموکې د نفتو زيرمې شته چې شمال، لويديځ او جنوب لويديځ برخې يې 
نيولي دي او مهم ولايتونه يې تخار، کندز، مزار شريف، جوزجان، فارياب، بادغيس، هرات او 

له نفتو او گازو څخه څه کار اخېستل کيږي؟
د جوز جان په ولايت کې د يتيم تاق او جرقدوق د کانونو د ګازي څاګانو د ازمېښت او چمتو کولو پرانېستنه ٢٩- شکل:

نوردي. همدارنگه د هلمند په وادي او په پکتيکا کې هم د نفتو د زيرمو اټکل شوى دى.
نفت په ډيرو ځايونو کې کارول کيږي. دکورونو په روښانه کولو، د حمل ونقل په وسايلو، په صنعتي 
ماشينونو، کيمياوي صنايعو او گڼ شمېرنورو مرکبونو لکه مصنوعي ربړ جوړولواو نوروکې ورڅخه 

استفاده کيږي.
د هغو له فرعي مشتقاتو څخه د پلاستيک په جوړولو د عطرونو، رنگونو او ان دا چې د ځينو 

خوراکي توکو لکه مارگرين غوړيو په جوړولو کې کار ترېنه اخېستل کيږي.
 

ب( گاز
د گازونو را منځته کيدل هم لکه د نفتو په شان د ژونديو ژويو د پاتې شونو څخه د عضوي موادو 
د ترسب او د تودوخې او فشار له امله او هغوته د هوا د نه رسيدلو له امله دي چې بڼې يې بدلون 

موندلى او په گاز بدل شوي دي.
گاز د افغانستان يوه ډيره ارزښتمنه سر چينه ده. دهغو لويې زير مې هم دهېواد  دننه د لگښت لپاره 
او هم بهر ته د صادرولو لپاره لوړ ارزښت لري. په داسې حال کې چې د هېواد په بيلابيلو سيموکې 
د گازونو د پيدا کيدو امکانات شته، په اوسني وخت کې يې لويې زيرمې په خواجه گوگردک، يتيم 
تاق، خواجه بولان او جرقدوق کې موندل شوي دي او همدا اوس ترگټې اخېستنې لاندې دي چې 

دلته يې څو حوزې په لنډ ډول د يادولو وړ دي.

١. د خواجه گوگردک د گازو کان
دغه زېرمه د شبرغان دښار شمال لويديځ ته د ٢٣ کيلو متروپه واټن پرته ده، د کيندل شوو څاگانو 
شمېريې ٥٢ دى. ټوله زيرمه يې ٤٦،٨  ميليارده مکعب متره گاز اټکل شوى چې تر اوسه پورې 
يې ٤٤ ميليارده مکعب متره را ايستل شوى دى. همدارنگه په دغه سيمه کې ١٠ ميليارده مکعب 

متره تريو )سلفر لرونکى( گاز هم موندل شوى دى.

٢. د يتيم تاق د گازو کان
دغه زېرمه د شبرغان له ښار څخه ١٨ کيلو متره لرې ختيځ ته پرته ده. دهغه تثبيت شوې زيرمه 

٢٠،٨ ميليارده مکعب متره ښودل شوې ده.
په ١٣٤١هـ ل کال کې يې د برمه کولو په حال کې په څلورمه څاه کې اور ولگيد چې د دريوکلونو 

سوځېدلو په ترځ کې يې ميليونونه مکعب متره گاز وسوځيدل.

٣. د جرقدوق د گازو کان
دغه زيرمه د شبرغان له ښار څخه 15 کيلو متره ليرې جنوب لويديځ کې پرته ده، ٣٣ څاگانې يې 
٢٢٠٠ متره په منځني ژوروالي کيندل شوي دي، گاز يې تريو دى، ټوله زېرمه يې ٢٦ ميليارده 
مکعب متره ښودل شوې چې تر اوسه پورې يې ١٥،٣٦٢ ميليارده مکعب متره را ايستل شوې 

ده.

٤. د خواجه بولان د گازو کان
د شبرغان د ښار په ٣٠ کيلومتره ختيځ کې دى، د برمه کولو چارې يې په 1٣٤٢هـ کې پيل شوي 

دي، تر يوگاز لري او زيرمې   يې٢،٥ ميليارده مکعب متره دي.
په پورتنيو سيموکې يې د ګازونو ټولې زيرمې ١٢٠ ميليارده مکعب متره تثبيت شوي چې له هغو 
څخه يې ٤٠ ميليارده مکعب متره خوږ گاز او پاتې نور يې تريو يا سلفر لرونکى گاز دى. د گازو د 
صادرو لو لپاره د پخواني شوروي اتحاد تر پولو پورې د ٣٢ انچو په قطر اود 97.5 کيلو مترو په 
اوږدوالي يوه نل ليکه جوړه شوې وه. يوه بله نل ليکه د شبرغان له ښار څخه د مزار شريف د سرې 
او برېښنا تر فابريکې پورې ايستل شوې وه چې ٥٥ کيلومتره اوږ دوالى او ١٢ انچه قطر يې درلود، 

دليږ دولو وړتيا يې په يوه کال کې ٥٠٠ ميليونه مکعب متره وه.
مزارشريف ته يې دليږ دولو موخه د مزارشريف دسرې او برېښنا له فابريکې څخه کار اخېستل 
وه چې په يوه کال کې يې ١٠٥ زره ټنه يوريا سره توليدوله او همدارنگه  د مزارشريف د برېښنا د 
فابريکې په کار اچول و چې په يوه ساعت کې يې ٣٦ زره کيلو واټه برېښنا توليدوله. داهم بايد 
وويل شي چې په ١٣٥٤ هـ ل. کال په افغانستان کې د درې ميلياردو مکعب مترو شاوخوا گاز 
توليد شوى و چې له هغه څخه ٢٨٥٠ ميليونه مکعب متره يې بهر ته صادر شوى او ١٥٠ ميليون 
مکعب متره يې د هېواد د ننه لگول شوى و. په ځينو کلونو کې يې د  گاز له صادرولو څخه د هېواد 
په سلوکې ٤٠ د صادراتو ټول ارزښت تر لاسه کيده چې  د افغانستان دتادياتو د بيلانس په برخه کې 
يې پوره اهميت درلود، همدارنگه په پام کې وه چې د سلفرو د جلا کولو په پروژه کې د جرقدوق 
په سيمه کې د سلفر لرونکي گاز له ٢٦ ميليارده مکعب مترو څخه هم استفاده وشي. له طبيعي 
گاز څخه په ډيرو ځايونو کې کار اخېستل کيږي، له دې پرته چې په پخلي او د کورونو په تودولو کې 
کار ورکوي، د يوشمېر کيميايي مرکبونو په جوړولو کې هم ګټور  دی او د برېښنا د انرژي د توليد 

لپاره هم يوه ډيره ښه سرچينه ده.

                                 دټولگي دننه فعاليت
زده کوونکي دې دوه ډلې شي، لومړۍ ډله دې د افغانستان د نفتو د زېر مو او دويمه ډله دې د 

طبيعي گاز په هکله خبرې وکړي او د خپلو خبرو پايله دې  نوروته ووايي.

		       پوښتنې
1. نفت څه دي؟

2. د گاز د پيداکيدو دسرچينو په هکله معلومات ورکړئ.
3. نفت چيرته په کاريږي؟

4. د افغانستان د گاز د مهمو حوزو نوم واخلئ.
5. د نفتو زېرمې  د افغانستان په کومو برخوکې تثبيت شوي دي؟

6. په افغانستان کې د طبيعي گاز عمومي زېرمې  په څومره اندازه تثبيت شوي دي؟
7. سم ځواب په نښه کړئ:

ب( ١٢٠ ميليارده مکعب متره	 			  الف( ١٣٥ ميليارده مکعب متره

د( ١٨٠ ميليارده مکعب متره. 			  ج( ١١٠ ميليارده مکعب متره

		     له ټولگي څخه بهر فعاليت
د افغانستان د کاني سرچينو د نقشې له مخې يوه نقشه رسم کړئ او په هغې کې د گاز او نفتو 
وړاندې  ټولگيوالوته  خپلو  يې  کې  ساعت  راتلونکي  په  او  وښيئ  سره  نښو  ځانگړو  په  سيمې 

کړئ. 

د ډيرو سکاره)په ټنو(گاز)په مکعب مترو(نفت)په ټن(کلونه
138285024262035100

13831469011912133730

17233733110ـــــ1384

17192534920ـــــ1385

161440242700ــــــ1386

)٤( جدول: په بيلابيلو کلونو کې د نفتو، گاز او د ډبرو  سکرو د ايستلو اندازې

؟

شپاړسم لوست

الف( د هېواد نفت لرونکې حوزې

په افغانستان کې د نفتو د زير مو د تثبيت په هکله څېړنې په کمه اندازه په ١٣١٤ هـ ل. د افغاني او 
بهرنيو جيولوجست له خوا د هېواد په بيلابيلو سيمو لکه د هېواد په شمال، لوېديځ، جنوب لوېديځ 
او جنوبي کې پيل شوې. د لومړي ځل  لپاره په ١٣١٥ هـ ل. کال يوې امريکايي کمپنۍ د افغانستان 
او  په شمال کې نفت لرونکې شيل طبقې ) د خټو او شگو له کيناستو څخه جوړيږي( وموندلې 
وروسته بيا د هغو لازياتې زيرمې  په پکتيکا او د هلمند په وادي او د افغانستان په سهيل )جنوب( 
په  پلټنې چارې  نفتو د  کې هم وموندل شوې. په ١٣٣٣هـ ل.  کال کې يوې سويډني کمپنۍ د 
منظمه توگه د سرپل په ولايت کې پيل او دپام وړ برياليتوبونه يې ترلاسه کړل، خوله ١٣٣٨ هـ 
ل. کال څخه وروسته د هغه موافقه ليک له مخې چې په همدې اړه له دې څخه دوه کاله مخکې 
په مسکوکې لاسليک شوى و، د پخواني شوروي اتحاد د متخصصينو په مرسته د مزارشريف او 
اندخوى ترمنځ د افغانستان په شمال کې په ٤٦٠٠ مربع ميله ساحه کې د نفتو د پلټنې چارې پيل 
ايران ترپولو  پايلو وښوده چې د هېواد په شمال کې د تخار له ولايت څخه د  شوې. ددغو څېړنو 
پورې د نفتو د زيرمو د شتوالي پراخه امکانات شته او د هغه په دوام د هېواد د جنوب په پکتيکا او 
ترلويديځ پورې يې دقلعه نو. هرات، شبرغان،ميمنې، کندز، تالقان، مزارشريف او نورو سيمو کې د 
نفتو زيرمې  ترسترگو شوې. دهلمند په وادي، پکتيکا او د افغانستان په جنوبي سيموکې هم د نفتو 
زيرمې  اټکل شوي، خو د پوره پانگې او د تجربه لرونکو فني پرسونلو د نشتوالي له امله د هغو منظم 
را ايستل تر اوسه پورې نه دي تر سره شوي. د نفتو يوازينۍ تثبيت شوې زيرمه په جوزجان کې ده په 

دې لړ کې د انگوت زيرمه ديادولو وړ ده.

دنفتو زيرمې  زموږ د هيوا په کومو برخوکې شته دي؟
د جوزجان ولايت د نفت او گاز دچاڼولو د فابريکې يو انځور ٣٠- شکل:

دلته د انگوت په گډون د نفتو يوڅو کانونه در پيژندل کيږي:
١. د انگوت د نفتو زيرمه

د سرپل دښار څخه پنځه کيلومتره ختيځ کې دى چې د نفتو طبقې يې له ١١٠٠ څخه تر ١٢٠٠ متروپورې دي. 
جيولوژيکي زيرمې يې ٧،١ ميليونه ټنه اود ايستل کيدو وړ زير مي يې ٢،٠٦ ميليونه ټنه ښودل شوي دي.

٢. د آق دريا دنفتو زيرمه: د سرپل څخه لس کيلومتره ختيځ کې ده، ټولې زيرمې يې ١٢ ميلونه ټنه دي. ثابتې 
اود گټې اخېستو وړ زيرمي يې له څلور ميليونو ټنو څخه زياتى اټکل شوي دي.

٣. د قشقري دنفتو زيرمه:  د سرپل جنوب ختيځ ته په ١٢ کيلومتره واټن کې پروت کان دى جيولوژيکي زير 
مې يې ١٩،٦ ميليونه ټنه ، د ايستلو وړ زير مې يې  ٦،٣٨١ ميليونه ټنه نفت ښودل شوي دي.

٤. د زمرد ساى د نفتوزيرمه: د شبرغان دښار د جنوب لويديځ په ٦٠ کيلو مترۍ کې پروت دى. زير مې يې 
٩،١٩ ميليونه ټنه اود ايستل کيدو وړ زير مې يې ٣،٤ ميليونه ټنه اومه نفت دي.

په ١٣٥١هـ ل. کال کې وپتېل شوه چې په دغه برخه کې يو کوچنى د نفتو چڼځاى جوړشي،خو کله چې د آق دريا 
د زيرمو توليدي ظرفيت نورهم زيات شو، ددغه چڼځاى ظرفيت هم ٢٠٠ زرو ټنو ته لوړشو. البته د هغه د ودانۍ د 
کارله بشپړيدو وروسته به په راتلونکې کې د نفتو توليدي ظرفيت نور لوړشي چې پرته له شکه  به د هېواد دننه د يو 

شمېر اړتياوو د پوره کيدو سربېره به د هېواد د تادياتو په بيلانس کې هم ارزښت ولري.
په اوسني وخت کې د افغانستان د نفتو اړتياوې له بهر څخه د هغو په واردولو سره بشپړيږي، په همدې ترڅ  

کې  نفتوته د هېواد  اړتيا ورځ په ورځ زياتيږي، او د هغو نړيوالې بيې هم مخ په زياتيدو دي.

	                      د ټولگي دننه فعاليت
زده کوونکي دې په دوه کسيزو ډلو وويشل شي، د افغانستان د کاني سرچينو د نقشې او د لوست د متن 

څخه په کار اخېستو دې لاندينى فعاليت تر سره کړي:
1. هغه سيمې چې هلته دنفتو زير مې شته په ترتيب سره دې له شمال ختيځ څخه ترجنوب لويديځ پورې 

لېست کړي.
2. ودې وايي چې کومو کمپنيو، په کومو برخوکې، څه وخت د نفتو د زيرمو د تثبيت لپاره څېړنې             

تر سره کړي؟ 
		       پوښتنې

1. ولې تر اوسه پورې د افغانستان نفت په پراخه او منظمه توگه نه دي را ايستل شوي؟ توضيح يې کړئ.
2. د نفتو زير مې د افغانستان په کومو سيموکې دي، نوم يې واخلئ.

3. د نفتو يوازينۍ ثبت شوې زيرمه څه نوميږي او چيرته ده؟
		     له ټولگي څخه بهر فعاليت

ګرانو زده کوونکو يوه ورځپاڼه، مجله، کتاب يا انټرنټي پاڼه چې د افغانستان دنفتو د زير مو د پلتڼې يا سوداگرۍ په 
هکله معلومات ولري، ولولئ او د هغې اخځ په راتلونکي لوست کې خپل ښاغلي ښوونکي ته ښکاره کړئ.

؟

اولسم لوست

٦،٢ فلزات 

انسانانو له ډير پخوا څخه فلزات پيژندل او هغه يې کارول ، خوپخوا يې کارول محدود و. دهغو نښو 
له مخې چې په دې برخوکې شته، داسې څرگنديږي چې هغه لومړنى فلز چې انسانانو وپيژاند، 
مس او بيا وروسته اوسپنه وه. زموږ په هېوادکې د يو شمېر فلزاتو لکه مسو، اوسپنې سربو، کرومو، 
جستو او گرانبيه فلزاتو لکه د سرو زرو  او سپينو زرو زير مې او سر چينې شته چې د هريوه په هکله 

لنډ معلومات ورکول کيږي:
	• د اوسپنې زيرمې د افغانستان په لاندېنيو برخو او سيموکې شته دي: اوسپنه:

-  د کندهار په خاکريز کې چې د زيرمواندازه يې ٨،٢٣ ميليونه ټنه ښودل شوى ده او د حاجيگګ 
کان.

- دهرات دغور يانو کان چې په ١٣٨٨هـ ل کال کې يې له يوې ايراني کمپنۍ سره د پلټنې تړون 
شوى و.

- د بدخشان د سياه درې کان چې اټکلي زيرمه يې له ٤٠ تر ٤٥ ميليونه ټنه ده.
- د پغمان د ولسوالۍ د اوسپنې کان چې زير مه يې ١،٣٨ ميليون ټنو ته رسيږي.

- دجبل السراج د اوسپنې کان چې د زير مو اندازه يې اته ميليونو ټنو ته رسيږي او د اوسپنې اندازه 
يې په سلوکې ٤٥ ښودل شوې ده.

د فلزاتو زير مې د افغانستان په کومو سيموکې دي؟ 

٣١- شکل: په يوه ډبره کې د مسو أثار چې د لوگر له عينک څخه ترلاسه شوې ده.

- د حاجي گک د اوسپنې کان: د باميان د جنوب ختيځ په ٤٥ کيلو متره واټن کې پروت 
دى چې د خپل کيفيت اوزيرمو له پلوه د سيمې يو ډير لوى او مهم کان شمېرل کيږي. د اوسپنې 
زير مې يې ١،٨ ميليارده ټنه او د اوسپنې سلنه يې ٦٣،٥ ښودل شوې ده. د کانونو د وزارت نوې 
شمېرې د دغه کان ثبت شوې زيرمې  ١١٠ ميليونه ټنه او اټکل شوې زيرمې يې ٢٠٧٠ ميليونه ټنه 
ښودلې دي. د حاجي گک د کان له زيرمو څخه د گټې اخېستنې امکان شته، خو د نوموړو کانونو 
را ايستل زياتې پانگې ته اړتيا لري. په پام کې وه چې په ١٣٨٨ هـ ل. کال کې يې گټه اخېستنه 
خصوصي سکتورته وسپارل شي چې د راتلونکو کلونو په ترڅ کې به يې چارې بشپړې او په کال 

کې به يوميليون ټنه پولاد ورڅخه توليد او يو شمېر هېوادو الوته به د کار زمينه برابره شي.
	• زير مې شته چې له پروان څخه  مس: د افغانستان په لسو ولايتونو کې د مسو د کانونو ١٢
تر فراه او کندهار پورې يې پراخه ساحه نيولې ده. په دې کې د کجکي ترمنځ سيمې ډيرې 

مهمې دي.
- د مسو د طبقو کانونه په ټغر، خورد کابل او ان د چهلستون په غرونو کې تر سترگو کيږي.

- د کابل په دربندکې  ) د عينک له کان څخه ٨-٩ کيلو متره لرې په خطي بڼه د مسو کان پروت 
دى، د مسو اندازه يې په سلوکې ٠،٥٨ –  ١،٥٥ پورې ده. د زابل ولايت د مسوکان د کندلان په 
سيمه کې ثبت شوى دى چې د مسو اندازه يې په سلوکې ٠،٦٢ څخه تر ١،٢ پورې ده، ټوله زيرمه 

يې له ٥ تر ٨ ميليونوټنو پورې اټکل شوې ده.

د کابل ښار په جنوب ختيځ کې دى، اټکلي زيرمې يې  •	 د لوگر د عينک د مسو کان: 
څلور ميليونه ټنه او د مسو اندازه په سلوکې له ١،٢ تر ١،٥ پورې ښودل شوې ده. په عينک 
کان کې د مسو اټکل شوې زير مې له ٦ ميليونو ټنو څخه زياتې ښودل شوي دي. دکانونو د 
وزارت نوو شمېرو دهغو تثبيت شوې زير مې له ١١ تر ١٣ ميليونو ټنو مسو پورې ښودلي دي 
د داوطلبۍ له چارو وروسته يې په ١٣٨٧هـ ل. کال کې له يوې چينايي کمپنۍ سره قرارداد 
لاسليک شو او ډېر ژر به په گټه اخېستنه پيل وکړي چې هر کال به تقريباً ٢٠٠ زره ټنه خالص 

مس توليد کړي.
باميانو، غوربند،  کابل، غزني،  فراه، هلمند،  بادغيس،  په شيدا،  زيرمې دهرات  دکان  د مسو   -

اندراب بغلان او سرپل کې هم د ارزښت وړ دي.



  55

•  سره زر: په افغانستان کې سره زر د هندوکش دوو خواووته په بيلابيلو سيموکې شته چې يوه 
پراخه ساحه يې د فيض آباد له شمال څخه په جنوب لويديځ کې تر کندهار پورې نيولې ده. مهم 
کانونه يې د بدخشان په يفتل او د غزني په مقر کې شته. د يفتل په سيمه کې د سرو زرو او کوارتز 
د ډبرو څلور رگونه دي چې په هر ټن کاني تو کوکې يې له يو څخه تر ٨٥ گرامو پورې سره زرشته 

دي.
- د سروزرو نورې زير مې د قلات په زر کشانو کې شته چې د سرو زرو اندازه يې په هر ټن کاني 

توکي کې له 0.5 څخه تر ١١ گرامو پورې ده.
همدارنگه د کوکچې د سيند او د هغه د مرستيالانو په تګلوري کې په يوه پراخه ساحه کې 
سره زر شته چې د سرو زرو اندازه يې د شگې په هر مکعب متر کې په منځنۍ توگه تر ٣٩٤ 

ميلي گرامو پورې محاسبه شوې ده. 
•   سپين زر: د سپينو زرو زير مې د پنجشير )له عمرز څخه تر خاواک پورې(، دهرات سيم کوه 
او د بي بي گوهر په سيمه او د کندهار په خاکريز کې شته چې پخوا به په نافني توگه ايستل کيدې، 

خو اوس ور څخه کار نه اخېستل کيږي.
•   د سربو او جستوکانونه: زموږ په هېواد افغانستان کې د سربو او جستو کانونه هم شته 
چې په هغوکې د کندهار د بي بي گوهر د سربو او جستو د کان نوم اخېستلاى شو چې زير مې يې 
٢١١٠٠ ټنه جست او ٥٥٠٠ ټنه سرب ښودل شوي دي چې د هرات د چشت په سيمه او د هزاره 

جاتو د تولک او د غوربند د فرنجل سيمې کې هم شته دي.
•    د کروم د ډبرو کانونه: د کروم د ډبرو دشتوالي نښې د خوست، ميدان وردگو، د لوگر 
د محمد اغې او کلنگار او کندهار په سيموکې ديا دونې وړدي. د کانونو د وزارت نوې شمېرې د 
خوست د کرومو د ډبرو د ايستلو منځنۍ کلنۍ اندازه ٧٣٠٠٠ ټنه ښودلى ده چې په ١٣٨٦ هـ 
ل. کال کې يې له يوې کمپنۍ سره قرار داد شوى و خو اوس د امنيتي حالت د خرابوالي له امله نه 

ايستل کيږي. 
د ميدان وردگ ولايت دکرومايت د کان منځنۍ کلنۍ اندازه له ٤٠٠٠٠ ټنو څخه زياته ښودل شوې 

ده.

دټولگي دننه فعاليت

زده کوونکي دې په پنځو ډلو وويشل شي، د لوست د متن او دافغانستان د کانونو د نقشې په 
لوستلو دې لاندې فعاليت تر سره کړي او دخپل کار پايله دې په ټولگي کې ووايي:
لومړۍ ډله : د اوسپنې دکانونو د سيمو نومونه واخلئ او د نقشې پر مخ يې وښيئ.
دويمه ډله : د سروزرو د کانونو د سيمو نومونه واخلئ او دنقشې پر مخ يې وښيئ.

دريمه ډله : د سپنو زرو د کانونو د سيمو نومونه واخلئ او دنقشې پر مخ يې وښيئ.
څلورمه ډله : د مسو دکانونو د سيمو نومونه واخلئ او دنقشې پر مخ يې وښيئ.
پنځمه ډله : د سربو د کانونو د سيمو نومونه واخلئ او دنقشې پر مخ يې وښيئ.

؟ پوښتنې
١- زموږ په هېواد کې څو ډوله فلزات شته؟ نومونه يې واخلئ.

٢- د اوسپنې کانونه د افغانستان په کومو سيموکې دي او د هغو ډير مهم کان کوم يودى؟ 
٣- د لوگر عينک د مسو دکان په هکله معلومات ورکړئ.

٤- د سربو او جستو زيرمې  زموږ دهېواد  په کومو سيموکې دي؟ نوم يې واخلئ.
٥- زموږ په هېواد کې د سپينو زرو زيرمې  په کومو برخوکې تثبيت شوي دي؟ نوم يې واخلئ.

    له ټولگي څخه بهر فعاليت
د فلزاتو د لوست متن او د کانونو نقشه ولولئ او په راتلونکي ساعت کې يې د هغو د مهمو ټکو 

په هکله معلومات ورکړئ.

٣٢- شکل

اتلسم لوست

دفلزاتو دکانونو اقتصادي اهميت

لکه څرنگه موچې په تېر لوست کې ولوستل او جيولوژيکي څېړنو ښودلې ده، زموږ دهېواد په ډيرو 
برخو کې، د فلزاتو کانونه شته. دغه کانونه دهېواد په اقصاد کې د اهميت وړدي. افغانستان د فلزى 
زيرمو دلرلو له مخې يو بډاى هېواد گڼل کيږي. د هېواد فلزي زيرمې د پانگې اچونې، د تخنيکي 
وسايلو، د فني پرسونل او هېواد دننه او بهر د خرڅلاو د بازار په چمتو کيدو سره په پراخه اندازه 

را ايستل کيداى شي.
په  او د ژوند دنورو چارو  فلزات ځانگړى اقتصادي ارزښت لري. د کرنې، سوداگرۍ، تخنيک 
برخوکې د اقتصادي فعاليتونو پر مختگونه، د فلزي صنايعو له پر مختيا سره اړه لري. فلزي زير‌مې 
ديوه هېواد دصنعتي کيدو، د خلکو د ژوند دکچې دلوړيدو او داقتصادي پر مختيا لپاره يو مهم 
ضرورت دى. ښکاره خبره ده چې ديوه هېواد د صنايعو بنسټ د فلزاتو په زيرمو او د اوسپنې ويلي 
کولو پورې اړه لري. هغه هېوادونه چې د اوسپنې د ويلي کولو فابريکې نه لري، بايد د ماشينونو د 
پيرودلو لپاره زياتې پيسي ولگوي، نوله دې امله د بټيو او د اوسپنې دويلې کولو د فابريکو جوړول 
ديوه هېواد د اقتصاد مهمه برخه جوړوي. هېوادونه بايد دفلزي صنايعو د رامنځته کولو لپاره هلې 

ځلې وکړي.

د عينک د ميسو د کان د پروژې پرانيستلله فلزاتو څخه څه کار اخېستل کيږي؟ ٣٣- شکل:

دافغانستان په شان ديوه هېواد لپاره د فابريکو جوړول چې پوره اندازه خام توکي لري، يو اقتصادي 
او مهم کار او د هېواد داقتصادي بنسټ په پياوړي کولو کې ډيرگټور دي.

د فلزاتو ځانگړ تياوې له اقتصادي پلوه ارزښت لري چې په بيلابيلو برخوکې ورڅخه کار اخيستل 
کيداى شي: ځينې فلزات د زنگ ضد ځانگړتيا ولري لکه قلعي، سرب او نکل. له سرو زرو څخه 
د گاڼو او پولي واحد د ملاتړ په توگه په بانکونو کې ترې کار اخېستل کيږي. له سپينو زرو څخه په 
نقره يې مسکوکاتو او گاڼوکې کار اخېستل کيږي. اوسپنه د تخنيکي وسايلو د جوړولو او نور فلزات 
لکه مس، سپين زر او المونيم چې د برېښنا او تودوخې دليږدولو وړتيالري، ځينې نورله يو شمېر 
نورو فلزاتو سره د ترکيب کيدو ځانگړ تيا لري، د بيلگې په توگه د مسو او جستو له گډولو څخه 
برونز تر لاسه کوي او دسماوارونو، چلمچي گانو، د دروازو په دستګيرونو او د نورو برونزي وسايلو 
او د دروازو، کړکيو،  په جوړولو کې ور څخه کار اخلي، نو ځکه فلزات ځانگړى اهميت لري 
کټونو، مېزونو، څوکيو، د ماشينونو په پرزو، د فابريکو په جوړولو او دلوښو په جوړولو کې ورڅخه 

کار اخېستل کيږي.

		      د ټولگي دننه فعاليت  
زده کوونکي دې څو ډلې شي: هره ډله دې دفلزاتو په اقتصادي ارزښت خبرې وکړي او د خپلو 

خبرو پايلې دې نوروته ووايي.

		     پوښتنې
١- ولې فلزات زيات اهميت لري؟

٢- سره زر د نورو فلزاتو په پرتله کومه ښيگڼه لري؟
٣- له فلزاتو څخه دڅه ډول وسايلو په جوړولو کې کار اخېستل کيږي؟

		    له ټولگي څخه بهر فعاليت
د لوست دمتن په لوستلو سره دفلزاتو د اقتصادي اهميت په هکله فکر وکړئ او په راتلونکي 

لوست کې دهغو په اړه خپلو ټولگيوالوته معلومات ورکړئ.

؟

نولسم لوست

٧،٢ د ودانۍ د ډبرو کانونه

د ودانيو د ډبرو کانونه د هېواد په کومه سيمه کې دی؟
افغانستان يو غرنی هېواد دى، د تعميراتي ډبرو د منابعو له پلوه ډير غني دى، چې له ډيرې پخوا 

زمانې راهسې په ودانيو کې کارول کيږي، په لاندې ډوله دي:
الف: د گرانيت Granite )خارا( ډبرې 

دا ډول ډبرې دځمکې په ژورو برخوکې له اورغور ځوونکو  توکو څخه منځته راغلی دي.  دا 
ډبرې له درو مختلو منرالونو جوړې شويدي فلد سپار،مايکا او کوارتز، چې ښې نمونې يې دده دانا 
تر څنگ غرونو او نورو غرنيو سيمو ډبرو لکه سالنگونو کې تر لاسه کيږي. دا ډبرې د تراکم او 

سختوالي له امله د ودانيو په زينو، تهدابونو يا بنسټونو او د سړکونو په فرش کې کارول کيږى.
Basalt  ب : بزلت

دا ډبری د ځمکې مخ ته داور غور ځونکود لا وا موادو پاتې شوې ډبرې دي، چې د اورغورځوونکو 
فعاليتونو يعنې د آتشفشان  غرونو په لمنو کې شتون لري. د افغانستان په زياترو غرنيو سيمو کې 
او  اليوين  فلد سپار،  پيروکسين،  له:  منرالونه عبارت دي  ډبرو مهم  ډول  پيداکيږي. ددې  پريمانه 
ځينې فلزي منرالونه دي. دا ډبرې په ځانگړي أب او هوا کې پر لويو او وړو ټوټو ماتيږي او دودانيو 

په تهدابونو کې کارول کيږي.
ج: متحوله ډبرې: چې په دريابونو کې له رسوب او آهکي ډبرو څخه رامنځ ته کيږي. د وخت په 
تېريدو فشار او تودو خې له امله په مرمرو بدليږي، ددې ډبرو ذخيرې زموږ په هېواد کې ډيرې دي، 
دشګو او رسوبي ډبرې د وخت په تېريدو سره په کلکو تخته يې ډبرو بدليږي. چې هغه هم په زياته 

کچه کارول کيږي.

د گرانيت د ډبرې يو تصوير ٣٤- شکل:د کابل په ښارکى يو کارکوونکى د مرمرينو ډبرو د توږلو په حال کى

Marble:د: د رخام او مرمرو ډبرې
پيداکيږي،  هېواد کې  په  رنگونو  اوښکلو  بېلو  بېلا  په  ډبرې دي چې  أهکي  منونکې  تغير  دا هغه 
خالص مرمر سپين رنگ لري، مرمر ډبرې اهکې ډبرې دي چې دفشار او تودو خې له امله يې بڼه 
بدلون کوي، دپرې کيدو او تخنيکي پالش په واسطه ځلا او ښکلا پيداکوي. له دې امله دا ډبري 
دو دانيو په ښکلا، دچاى خوړلو مېزونو، لوښو، د زيارتونو په لوحو  او أن د مجسمو په جوړولو کې 

ورڅخه گټه اخېستل کيږي.
 د مرمر ډبرې په افغانستان کې ډېرې پيداکيږي. له دې جملې کولاى شو د ننگرهار د خوږياڼو او د 
اچين سيمه،  د هرات ولايت د چشت په سيمه کې او د ميدان وردگ د کوټه عشرو په سيمه کې د 
مرمر ډبرې پيداکيږي د کابل په ولايت کې کولاي  شو چه د بادام باغ، ريشخور، قرغې او تره خيلو 

څخه يادونه وکړو.
د ودانيو د ډبرو تر څنگ په هېواد کې دو دانيو نور توکي هم پيدا کيږى لکه چونه، گچ چې په زياته 

کچه دو دانيو په جوړولو کې کارول کيږي. 
أهکي مواد له تخنيکي عمليې وروسته په سمنتو بدليږي، د بيلگې په ډول، غوري سمنت، جبل 
السراج د سمنتو د توليدونکو له ارزښتناکو او مهمو مرکزونو څخه دي، چې همدا اوس يې د توليد 

کچه په بدلون کې ده.
 په ټولگي کې فعاليت

زده کوونکي دې پر څلورو ډلو وويشل شي، لومړۍ ډله دې دلوست له متن څخه د گټې اخېستنې 
په هکله معلومات وړاندې کړي. 

دويمه ډله دې د لوست له متن څخه په گټې اخېستنې سره د هغو سيمو چې هلته د مرمر ډبرې ډيرې 
پيداکيږي نومونه واخلي.

دريمه ډله دې د لوست له متن څخه په گټې اخېستنې سره د بازالت ډبرو په هکله او له هغو  څخه د 
گټې اخېستنې په باب معلومات وړاندې کړي.

څلورمه ډله دې له شګو څخه د جوړوشوو ډبرو د ځانگرتياوو او د رسوبي ډبرو او تغيير منونکو ډبرو 
په باب معلومات وړاندې کړي.

١- د گرانيت له ډبرو څخه په کومه برخه کې گټه اخېستل کيږي؟
٢- درخام او مرمر ډبرې د نورو ډبرو په پرتله څه توپير لري، لنډ يې تشريح کړئ.

٣- د کابل په کومه سيمه کې د مرمر ډبرې پيداکيږي؟
٤- د سمنتو په جوړولو کې له څه ډول خامو موادو څخه گټه اخېستل کيږي، د هغې مهمې فابريکې 

په کومو ځايونو کې پرتې دي؟

 له ټولگي څخه بهر فعاليت
د ودانيو د يو ډول کاني ډبرو نوم واخلئ، د هغې د ځانگړتيا وو او اهميت پر باب پنځه کرښې 

معلومات برابر کړئ.په راتلونکي لوست کې يې وړاندې کړئ.

د گرانيت د ډبرې يو تصوير

شلم لوست

٨،٢ قيمتي ډبرې 

قيمتي تيږي الماس، لاجورد لعل)لال( ياقوت او زمرد دي چې دهېواد په بيلابيلو سيموکې شته له 
دې جملې څخه الماس، ياقوت، زمرد او لعل قيمتي تيږې او لاجورد اميتيست او نورې لږ قيمتي  

دي چې دلته يې په ځينو خبرې کوو:

الف( الماس
الماس د نورو تيږو په پرتله ډير کلکوالى، ټينگوالى او روڼ رنگ لري. له همدې امله دی چې د 
ځينو شيانو په پرې کولو او توږلو کې ورڅخه کار اخېستل کيږي. سره له دې چې تر اوسه پورې په 
افغانستان کې الماس نه دي موندل شوي، خو دجيولوژي پوهان وايي چې د بدخشان، په مرکزي 

سيمو، لوگر او غوربند کې د الماسو د پيداکيدو امکان شته دى.

٨،٢ گرانبيه ډبرې څه ډول دي او دافغانستان په کومو سيموکې موندل کيږي؟

هرات

پاکستان

د افغانستان د ګرانبيه تيږو مهمې سيمې

ترکمنستان

ازبکستان
تاجکستان

ایران

سرسنگ

د پنجشیر دره

جگدلک
لاجورد
زمرد
یاقوت
بیرایت
کهربا

نور شیان

کابل

کندهار

٣٥- شکل

ب( لاجورد
له  يعنې  پخوا  ډير  له  ده  تيږه  گرانبيه  لږه 
څلور زره يا پنځه زره کاله پخوا څخه يې 
دبدخشان د جرم د ولسوالۍ د حضرت 
سعيد په کلي کې ايستل پيل شوى وو، 
خو په اوسنۍ بڼه يې توليد له ١٩٣٤ م . 

کال څخه را پيل شوی دی.
د  کې  ختيځ  شمال  په  افغانستان  د 
څېړنه  اوزيرمو  سيمو   ٢٧ د  لاجوردو 

اړوند د سرسنگ کان د  په دې کې د بدخشان ولايت د جرم د ولسوالۍ  تر سره شوې ده چې 
اندازه  لاجوردو  د  يې  کې  زيرمو  ټولو  په  دى.  لاندې  اخېستنې  ترگټې  او  لرونکى  اهميت  لوړ 
او  درجه لاجورد  لومړۍ  ټنه   ١٤١ يتوب سره  يواز  په  کې  په سيمه  د سرسنگ  ده.  ټنه   ١٢٩٠
٦٥ ټنه دويمه درجه تثبيت شوي دي. هغه لاجورد چې دلندن په موزيم کې ايښودل شوي دي، 
کال                                هر  کې  افغانستان  په  دي.  ايستل شوي  کاله مخکې   ٣٨٠٠ دي چې  افغانستان لاجورد  د 
٥ نه تر ١٠ ټنو پورې لاجورد ايستل کيږي چې ډيره برخه يې بيلابيلو هېوادونو ته صادريزي او له 

ډيرې لږې برخې څخه يې د لاسي صنايعو په مرکزونو کې کار اخېستل کيږي. 
د افغانستان لاجورد د جنيست له پلوه، د رنگونو د ډولونو، نرم والي او روڼوالي له مخې د نورو 
هېوادونو له لاجوردو څخه امتياز او لوړتيا لري چې په توره ابي، روښانه ابي، ډېر روښانه ابي او 
شنه روښانه رنگونو باندې  موندل کيږي. لاجورد د تيږو پيژندنې او سوداگريز بازار له پلوه پنځه 

ډوله دي: لومړۍ، دويمه، دريمه، څلورمه، او پنځمه درجه لاجورد. 
لاجورد تخنيکي استعمال نه لري، يوازې په گاڼو او زينتي وسايلو کې کارول کيږي. د لاجوردو 
ايستنه په پخوانيو کلونو کې په پرله پسي توگه پر مخ روانه وه، خو د امنيتي حالاتو د خرابۍ له 
کبله يې ايستل ځنډېدلي دي، خو د نامسؤولو خلکو له خوا يې په غير مجاز او ناقانونه بڼه ايستل 

 )لاجوردو( د تيږې  يو انځور

٣٦- شکل

روان دي چې د کانونو د ويجاړيدو او دولت ته دنه جبران کېدونکي زيان لامل شوي چې ددغو 
کانونو بيارغاونې ته به په راتلونکي کې ډېرې پانگې ته اړتيا وي.

ج( لعل
په  بدخشان  د  کانونه،  لعل  د 
اشکاشم او د سروبي په جگدلک 
د  کانونه  لعل  پيازي  د  او  دي  کې 
لعل  شته.  کې  خاکريز  په  کندهار 
لوړه درجه کلکوالى لري او سور، 
بنفش ډوله، شين ته ورته أبي، ژيړ 

يا تور رنگونه لري.

د( ياقوت
د  دی.  لرونکی  ځانګړتياوو  مهمو  د 
لومړۍ ډلې له جواهراتو څخه شمېرل 
لري.  نه  وړتيا  کېدلو  پاڼې  د  کيږي، 
سور  روښانه  د  ده.  سخته  يې  درجه 
اناري رنگ لرونکی او ځلا يې ښيښې 
ولسوالۍ  سروبي  د  ياقوت  ده،  ورته  ته 
او  سور  په  کې  سېمه  په  جګدلګ  د 

گلابي رنګونو پيدا کېږي.

د لعل د تيږې  يو انځور

٣٧- شکل

د کان په تيږه کې د سرو ياقوتو يو انځور

٣٨- شکل

هـ( زمرد
خنج،  د  پنجشير  د  کانونه  زمردو  د 
په  دکونړ  او  سيمو  په  مکني  او  بزمال 
باډيل دره کې شته دي. د پنجشير زمرد 
زمردي شين رنگ او ځينې وخت ابي 
ډوله رگونه لري. زيرمې  يې ٤٤٠ کيلو 
گرامه اټکل شوي دي تر اوسه پورې په 
افغانستان کې د گرانبيه تيږو زيرمې په 
فني او عصري بڼه تر استفادې لاندې 

نه دي راغلي.

		     دټولگي دننه فعاليت:
زده کوونکي دې په مناسبو ډلو وويشل شي، د لوست د متن په لوستلو سره دې د لاجوردو او 

نورو قيمتي ډبرو زيرمې لرونکې سيمې د افغانستان د کانونو په نقشه کې په نښه کړي.

		     پوښتنې
١- گرانبيه ډبرې کومو ډبرو ته ويل کيږي؟

٢- د جيولوژي د پوهانو په عقيده د الماسو د پيدا کيدو سيمې په هېواد کې چيرې اټکل شوي 
دي؟

٣- لال د افغانستان په کومو سيموکې په کومو رنگونو سره موندل کيږي؟
٤- ډير ښکلي ياقوت د افغانستان په کومو سيمو کې موندل کيږي او کوم رنگ يې ډير نوم لري.

٥- زمرد د افغانستان په کومو سيمو کې شته، نوم يې واخلئ.

		    له ټولگي څخه بهر فعاليت:
اهميت،  د  د هغې  کيږي، غوره کړئ  اخېستل  کار  گاڼو کې ورڅخه  په  تيږه چې  قيمتي  يوه 
معلومات  ته  ټولگيوالو  خپلو  کې  ساعت  درسي  راتلونکې  په  هکله  په  جنسيت  او  ارزښت 

ورکړئ.

؟

په کاني تيږو کې د زمردو  يوانځور

٣٩- شکل

يووېشتم لوست

٨،٢ د کانونو او انرژي د حالت څېړنه

لکه څرنگه چې مو ولوستل د انرژۍ مهمې سرچينې د ډبروسکاره، نفت، گاز، اوبه، باد، لمر 
او نور دي. چې دلته دهرې يوې حالت څېړو:

دډبرو سکاره: زموږ دهېواد د ډبروسکاره د دره صوف، اشپشتې، کرکر او د هرات د سبزک له 
مسجد چوبي کانونو څخه تر لاسه کيږي. 

د ډبرو  سکرو لويو زيرمو د هېواد په شمال او لويديځ کې يوه پراخه ساحه نيولې ده چې له هرات 
کان  له  او کرکر  اشپشتې  د  برخه  ډيره  ډبرو سکرو  د  او  لري  پراخوالی  پورې  تخار  تر  يې  څخه 

څخه راايستل کيږي.
 نفت: د نفتو جيولوژيکي څېړنو ښودلې ده چې د نفتو د زيرمو د شتوالي پراخه امکانات دهېواد 
تر  لويديځ کې  او  په جنوب  دوام  په  د هغو  او  پورې  پولو  تر  دايران  تخار څخه  له  په شمال کې 
پکتيکا پورې پراخوالی لري. د نفتو يوازينۍ ثبت شوې زيرمه په جوزجان کې ده چې په هغې 

کې د انگوت، اق دريا، قشقري او زمردساې کانونه د يادولو وړ دي.

د مزار شريف د نفتو او ګازو د تصدۍ 
انځور

په هېواد کې د انرژۍ او کانونو صنعت څنګه دى؟

٤٠- شکل

 گاز : د گازونو د زيرمو د شتوالي امکانات د هېواد په بيلابيلو سيمو کې شته. په اوسني وخت 
کې د هغو يوڅه لويې زيرمې د خواجه گوگردک، يتيم تاق، خواجه بولان او د جرقدوق په سيمو 
کې د جوزجان په ولايت کې موندل شوي دي چې پخوايې را ايستل پيل شوي وو. د هغو ډيره 
برخه د خواجه گوگردک او جرقدوق له سيمو څخه را ايستل کيده او پخواني شوروي اتحاد ته 
صادريدل. نور پاتې گاز د مزارشريف د سرې او برېښنا په فابريکې کې او د برېښنا د توليد لپاره د 
څلو يښتو کلونو په موده کې کارول شوي دي چې اوس ډيره لږه استفاده ورڅخه کيږى. د کانونو 
د وزارت پلان دا ښکاره کوي چې د هېواد د نفتو يو کان اود گازونو يوکان خصوصي سکتور ته 

ورکړل شوى او د ٣-٤ کلونو په ترڅ کې به گټې اخېستنې ته چمتو شي.
 اوبه: د افغانستان سيندونه د اوبو د برېښنا د ترلاسه کولو ډيرې ښې سرچينې دي، له دې پلوه يو 
شمېر هغه بندونه چې پخوا د برېښنا د توليد لپاره جوړ شوي وو، کافي نه دي او بايد چې د برېښنا 

د انرژۍ د توليد لپاره له سيندونو څخه لازياته گټه واخېستل شي. 
او  ويجاړ  اخېستل شوى،  کار  ترڅ کې ورڅخه  په  کلونو  اوږدو  د  توربينونه چې  هغه  همدارنگه 
استهلاک شوي او د بند کاسې يې هم له رسوبي موادو څخه ډکې شوې دي، نو ځکه بيارغاونې 

ته کلکه اړتيا لري.
 باد: د هېواد په ځينو ولايتونو کې د برېښنا د توليد لپاره د باد له انرژۍ څخه کار اخېستل شوى 
دى، خو ډير لږ، حال داچې په هېواد کې ډير موسمي بادونه لگيږي لکه د هرات ١٢٠ ورځني 

بادونه او نور.
که چيرې په هېواد کې د باد له انرژۍ څخه د استفادې لازيات امکانات برابر شي، د باد له انرژۍ 

څخه به لازياته برېښنا ترلاسه شي او برېښنا ته به د هېواد اړتياوې پوره شي.
 لمر: د هېواد په ځينو سيمو کې د لمر له انرژۍ څخه ډير لږ کار اخېستل شوى، چې په دې لړکې 
د پخلي د ديګونو، لمريزو څراغونو او کلکتورونو )د اوبو تودوونکو( او نورو نومونه اخېستلاى 

شو.
ښه به وي چې په هېواد کې د لمر له انرژۍ څخه د کار اخېستو پراخه زمينه برابره شي.

اوسپنه: په دې لړکې د باميانو د حاجي گک د اوسپنې کان، د کندهار د خاکريز زيرمې، د هرات 
د  يادونې وړ دي.  د  زيرمې  اوسپنې  د  پغمان  او  السراج  او دجبل  دره  د بدخشان سياه  غوريان، 
په هکله څيړنې  زياتې دي، د هغو  ټولو برخو څخه  نورو  له  حاجي گک دکان زيرمې د هېواد 
روانې دي، په راتلونکې کې به تر کار لاندې ونيول شي او په کال کې به په اټکلي توگه يو ميليونه 

ټنه پولاد ورڅخه ترلاسه شي.
مس: د مسو زيرمې د زابل په کندلان، د کابل په دربند، د لوگر په عينک او د هرات په شيدا 

سيمه کې دي چې له پخوا وختونو ورڅخه ډيره لږه او په سيمه ييزه بڼه کار اخېستل کيده.
د لوگر د عينک د مسو کان چې د هېواد يو ډير مهم کان دى. په دې وروستيو کې يې له يوې 
چينايي کمپنۍ سره قرار داد شوى دى او زموږ يوشمېر هېواد والو ته به دکار زمينه برابره کړي او 

ډير عايد به ورڅخه ترلاسه شي.
سرب او جست: د هېواد د سربو او جستو زيرمې د کندهار په بي بي گوهر، د هرات په چشت، 
د هزاره جاتو په تولک او د غوربند په فرينجل کې دي، چې د هغو د زيرمو را ايستل په پراخه 

اندازه نه دي ترسره شوي.
زيرمو  له  کانونو  د   د کرومو  کلنگار  او  د محمداغې  لوگر  د  ميدان وردګ،  کروم: د خوست، 
څخه يوه اندازه کار اخېستل شوى دى. د خوست د کروم د کان توليدات د امنيت د نشتوالي 
له کبله نه دي پيل شوي چې د لازمو امکاناتو په چمتو کېدو سره به د هغو د را ايستلو چارې 

ترسره شي.
گرانبيه ډبرې: د الماسو شتوالى په بدخشان، مرکزي افغانستان او غوربند کې اټکل شوى دى او 

د لاجوردو زيرمې د بدخشان په جرم کې او د لال زيرمې د بدخشان په اشکاشم کې شته.
د ياقوتو زيرمې د سروبي په جگدلک، زمرد  د پنجشير د درې د خنج، بزمال او مکني په سيمو 

او د کونړ د باډيل په دره کې شته دي.
د قيمتي فلزاتو کانونه او په دې لړ کې د سروزرو  کان د بدخشان په يفتل، د غزني په مقر، د 

کلات په زرکشانو او د کوکچې د سيند په بستر کې شته چې پراخه برخه يې نيولې ده.
د سپينو زرو زيرمې په پنجشير، د هرات په سيم کوه او د کندهار په خاکريز کې تثبيت شوي دي. 
تر اوسه پورې د گرانبيه ډبرو او قيمتي فلزاتو له زيرمو څخه په فني توکه  گټه نه ده اخېستل شوې 

د هېواد له کانونو او د انرژۍ له سرچينو څخه کار اخېستل له يو شمېر ستونزو سره مخامخ دي 
پانگې  پوره  د  او  وسايلو  تخنيکي  د  پرسونل کمښت،  فني  د  نشتوالى،  ترانسپورتي لارو  د  لکه 
نشتوالى او نور . همدارنگه د وروستيو کلونو جگړې او نا امنۍ او په خپل سر او غير فني توگه 
د  کانونو ايستل هم د ستونزو په لړ کې شمېرل کيداى شي، چې دولت ته د نه جبران کيدونکو 
زيانونو څخه پرته د کانونو د ويجاړيدو لامل هم شوې دي، همدارنگه له هېواد څخه بهر ته د 
کانونو  او  له سرچينو  انرژۍ  د  په هېواد کې  انديښنې وړ دي. که چيرې  د  قاچاق کول هم  هغو 
څخه تخنيکي او فني گټه واخېستل شي او په دې برخه کې پانگونه وشي، هر کال به د پام وړ 

عوايد له دې لارې ترلاسه او هېوادوالو ته به د کار زمينه هم برابره شي.

		     د ټولگي دننه فعاليت
زده کوونکي دې دوه ډلې شي، لومړۍ ډله دې دلوست دمتن په لوستلو د انرژۍ د سرچينو او 
د هغو د توليد په هکله او دويمه ډله دې د هېواد د کانونو د حالت اوله هغو څخه دکار اخېستو 

په اړه خبرې وکړي او  د ډلې استازۍ دخپل بحث پايلې دې نوروته وړاندى کړي.

		    پوښتنې
١- په افغانستان کې د انرژۍ کومې سرچينې شته او دهغو له څو ډولونو څخه تر اوسه پورې 

کار اخېستل شوى دى؟
٢- د هېواد د اوبو له سرچينو څخه په څه ډول د برېښنا د ترلاسه کولو لپاره ښه او اعظمي 

استفاده کولاى شو؟ توضيح يې کړئ.
٣- کوم ډول فلزات او گرانبيه ډبرې په هېواد کې شته، نوم يې واخلئ.

٤- په هېوادکې وروستيو جگړو او نا امنيو د کانونو او د انرژۍ له سرچينو څخه کار اخېستل 
له کومو ستونزو سره مخامخ کړي دي؟ توضيح يې کړئ.

٥- د کروم د ډبرو زيرمې د هېواد په کومو برخو کې تثبيت شوي دي؟ نوم يې واخلئ.

		   له ټولگي څخه بهر فعاليت
د دويم څپرکي د افغانستان د کانونو او انرژۍ برخه ولولئ د هغې لنډيز په يوه پاڼه کې وليکئ 

او په راتلونکي لوست کې د هغو په هکله خپلو ټولگيوالو ته معلومات ورکړئ

؟

تاسې په دويم څپرکي کې د افغانستان د کانونو او انرژۍ په هکله معلومات ترلاسه کړل. په دغه 
څپرکي کې به د افغانستان له صنايعو او سوداګرۍ سره أشنا شئ.

په افغانستان کې صنايع او د هغو اهميت
_ لاسي صنايع

_ ماشيني صنايع
•  توريزم او د هغه اقتصادي اهميت

_ د هېواد ګرځندويې سيمې
_ د ګرځندوى احصائيه

•  سوداګري او اهميت يې
_ کورنۍ سوداګري
_ بهرنۍ سوداګري

•  د هېواد د وارداتو او صادراتو انډول
•  بانک

_ مرکزي بانکونه 
_ سوداګريز بانکونه

•  د بانک د چارو د پرمختګ څرنګوالى
•  د صنايعو او سوداګرۍ د حالت څېړل

درېيم څپرکى

صنايع او سوداګري

_ په دې څپرکي کې لولو:

زده کوونکی به د دغه څپرکي په لوستلو سره لاندېنيو پوهنيزو موخوته ورسيږي:
• سوداګري به و پېژني.

• د سوداګرۍ بيلابيل ډولونه به وپېژني.
• د هېواد د صادراتو او وارداتو پر اندازې او انډول په پوه شي.

• د صنايعو پر اقتصادي اهميت به پوه شي.
• د هېواد د صنايعو ډولونه به و پېژني.

• د هېواد د صنايعو پر ستونزو او خنډونو به پوه شي.
• بانک به و پيژني.

• د بانک د کار په څرنګوالي به وپوهيږي.
• د ګرځندوى )توريزم( په اقتصادي او فرهنګي اهميت به پوه شي.

• د هېواد توريستي سيمې به وپېژني.

زده کوونکی به ددغه څپرکي په لوستلو سره لاندېنيو مهارتي هدفونوته ورسيږي:
• سوداګري به تعريف کړی شي.

• د سوداګرۍ ډولونه به فهرست کړاى شي.
• د هېواد د وارداتو او صادراتو اندازه به بيان کړي.

• د صنايعو اقتصادي اهميت به توضيح کړي.
• د هېواد د صنايعو ډولونه به فهرست کړي.
• د صنايعو ستونزې او خنډونه به وشمېري.

• بانک او د هغه د کارکولو څرنګوالى به توضيح کړي.
• د توريزم معنا به وويلاى شي.

• د توريزم اقتصادي اهميت به توضيح کړي.
• د هېواد د توريستي سيمو نوم به واخېستلاى شي او هغه به د نقشې پرمخ تثبيت او وښيي.

  د څپرکي عمومي هدفونه:

دوه وېشتم لوست
په افغانستان کې صنايع او د هغو اهميت

صنعت يو توليدي فعاليت  دى چې د هغه په ترڅ کې له هغو لومړنيو يا خامو توکو لکه طبيعي، کرنيزه، 
کيمياوي او حيواني توکو څخه چې له ځمکې ترلاسه کيږي د کار وړ شيان او اجناس جوړيږي او د 

بشري ټولنو اړتياوې ورباندې بشپړيږي.صنعت هم د لاس او هم د ماشين په واسطه پر مخ تلای شي.
صنعتي فعاليت چې د ارزښت، کيفيت او ګټورتوب د لوړولو په خاطر د توکو د بڼې د بدلون عمليه ده، 

د بشريت په تاريخ کې اوږده سابقه لري.
صنعتي انقلاب چې د اتلمسې پيړۍ په دويمه نيمايي کې په اروپا کې پيل شو، په پاى کې يې بشري ټولنې 

ته ژور بدلون ورکړ او د خلکو ژوند ته يې بله بڼه ورکړه.
د لومړنيو يا خامو توکو لکه د کاني توکو، کرنيزو توليداتو او نورو د بڼې بدلون ترڅو په وروستيو صنعتي 

پخو اجناسو واړول شي، بيلابيل صنعتي پړاوونه تېروي، د بيلګې په توګه:
که چيرې تاسې هغه محصولات او اجناس کتلي وي چې په پلورنځي کې يې پيرئ، ليدلي به مو وي چې 
پيرودل شوى جنس دومره هم اسانه په لاس نه دى راغلى، بلکې بيلابيل صنعتي پړاوونه  يې تېر کړي 
ترڅو چې پلورنځي کې د پلورل کيدو وړ  ګرځيدلی دی. موږ کولاى شو د موضوع د لا روښانه کولو په 
خاطر يو کتاب چې په کتاب پلورنځي کې پلورل کيږي د بيلګې په توګه ياد کړو. دغه کتاب چې پلورل 
کيږي کاريې د يوه نيالګي له کينولو څخه پيل کيږي، کله چې نيالګيو ښه وده وکړه او لويې ونې ورڅخه 
جوړې شوې، پرې شوي لرګي يې فابريکې ته وړل کيږي، هلته ورڅخه کاغذ جوړيږي، کله چې کاغذ 
جوړشو، مطبعې ته ليږل کيږي، مخکې له مخکې کوم کتاب چې تاليف شوي وي هغه طرحه او په 

په افغانستان کې د غالۍ اوبدلو تاسې پوهيږئ چې صنعتي فعاليت د توکو ارزښت، کيفيت او ګټورتوب لوړوي؟
صنعت

٤١- شکل

کمپيوټر يا کوم بل شکل باندې ډيزاين شوي، په کاغذ باندې چاپ او د صحافۍ له پړاو څخه وروسته 
د کتاب په بڼه چمتو کيږي او د خرڅلاو لپاره کتاب پلورنځي ته راوړل کيږي.

په همدې توګه که چيرې موږ ځير شو ټول صنعتي محصولات د کار بيلابيل پړاوونه تېروي او بيا د 
استفادې وړ ګرځي.

د صنايعو، په تېره بيا د ماشيني صنايعو ارزښت په دې کې دى چې په لږ وخت کې ډيرو موادوته د بڼې 
بدلون ورکوي، د هغو په څرنګوالي او بيه کې لوړوالى راځي.

زموږ خلک له ډير پخوا څخه په کوچنيو لاسي دستګاوو کې په لاسي صنايعو بوخت وو. فرش، لکه: 
غالۍ، لمڅى، ټغرونه او نور د اړتيا وړ وسايل يې ځان ته جوړول.

زموږ هېواد دبيلابيلو او ډيرو کانونو، کرنيزو ډول ډول محصولاتو او د پوره کار ځواک په لرلو سره 
صنايعو او د هغو ودې ته ډيره ښه زمينه چمتو کولاى شي. که چيرې حکومت وکولاى شي چې د 
ملي صنايعو د ملاتړ لپاره له يوې غوره اقتصادي پاليسۍ څخه کار واخلي ، د فابريکو او کارځايونو 
جوړولو ته شرايط برابر کړي، نو زيات شمېر ضروري اجناس او مالونه به د هېواد دننه توليد او ملي 

عايد به لا اوچت شي.
		       د ټولګي دننه فعاليت

زده کوونکي دې درې ډلې شي، له متن، تصويرونو او د لوست له بيلګو څخه دې کار واخلي، لاندې 
فعاليتونه دې ترسره او بيا دې د خپل کار پايله خپلو ټولګيوالوته وړاندې کړي.

لومړۍ ډله: د خپلو جامو په هکله خبرې وکړئ چې په څه ډول جوړې شوي او کوم صنعتي پړاوونه 
يې تېر کړي دي؟

دويمه ډله: د خپل ټولګي د ميزونو او څوکيو په هکله بحث وکړئ           
د هغو صنعتي پړاوونه او چمتو کول توضيح کړئ.

دريمه ډله: د خپل ښوونځي د ودانۍ په هکله خبرې وکړئ چې له 
کومو توکو څخه جوړه او کوم صنعتي پړاوونه يې تېر کړي دي.

		    پوښتنې
١ ـ صنعت څه ته وايي توضيح يې کړئ؟

٢ ـ د صنايعو د ارزښت په هکله معلومات ورکړئ.
		     له ټولګي څخه بهر فعاليت

د لاندې جدول په تشو ځايونو کې د لومړنيو يا خامو توکو او صنعتي 
شوو اجناسو )مالونو( نومونه په خپله کتابچه کې وليکئ.

؟

لومړني خام 
توکي

صعنتي شوي 
توکي

پنبه
غالۍ

ګني
ډوډۍ

لرګي
بوټان
غوړي

اوسپنه

خيدک )پنير(

دروېشتم لوست
الف ـ لاسي صنايع

بيا د  که د هېواد په اقتصادي وده او پرمختيا کې د ټولنيزو او طبيعي بيلابيلو عواملو اغيزه په تېره 
صنايعو په وده او پرمختګ کې وڅېړو، وبه ليدل شي چې د هېواد  د صنعتي کيدو لپاره ډيره ښه 

زمينه شته، نو د هېواد صنايع په لاسي او ماشيني برخو کې څيړو:
د افغانستان خلکو له لرغونو زمانو راهيسې د کورنيو اړتياوو او بهرنۍ سوداګرۍ لپاره په خپل لاس 

جوړشوو دستګاوو باندې د اړتيا وړ شيان جوړول او خپلې اړتياوې يې پوره کولې.
کليوالي صنعت کارانو به په خپلو ډيرو لومړنيو وسايلو سره د صنعتي اجناسو په جوړولو لاس پورې 

کاوه، چې له لاندېنيو سرچينو څخه يې کار اخېست:
١. له څارويو څخه تر لاسه کيدونکو لومړنيو توکو لکه وړيو، ويښتانو او د وريښمو د چنجيو له تارونو 

او نورو څخه.
٢. له نباتي سرچينو لکه پنبې، کتان، سنډو او نورو څخه.

٣. کاني توکو لکه اوسپنې، مس، سرو او سپنيو زرو او له خټو او نورو څخه.
ـ هغه د لاسي صنايعو محصولات چې د څارويو له اليافو څخه جوړيږي مشهوريې غالۍ، ليمڅی، 

برک، ټغر، شړۍ او نور دي.

په تېر لوست کې د صنايعو او د هغو د اهميت په هکله بحث وشو، په دغه لوست کې به د هېواد 
ماشيني او لاسي صنايع وپيژنو.

٤٢- شکل

د غالۍ اوبدلو صنعت د افغانستان يو ډير مهم لاسي صنعت او غالۍ صادراتي مهم قلم او لاسي 
صنعت دى چې زياتره په شمال، شمال لويديځ او لويديځو ولايتونو کې توليديږي.

ـ د لاسي صنايعو هغه محصولات چې له مالوچو څخه جوړيږي دادي: خمتايي رختونه، کشمېره، 
پټو، لونګۍ، سطرنجي اونور. پخوابه چې په افغانستان کې په کومو ځايونو کې پنبه ډيره کرل کيدله، 

هلته به کليوالو پنبه يې يا نخي رختونه ورڅخه جوړول.
ـ زرګران ، مسګران او پښان له فلزاتو څخه د کار وړ شيان لکه يوم، تبر، تيشه )ترښځ(، چاقو، چاړه 
او مسي لوښي لکه ديګونه او نور، او ګاڼې له سرو اوسپينو زرو او قيمتي ډبرو لکه لاجوردو او ياقوتو 

څخه جوړوي.
ب ـ ماشيني صنايع:  د واکمنۍ په وخت نوي ماشيني صنايع او عصري فابريکې د لومړي ځل لپاره د 
امير شيرعلي خان د واکمنۍ په وخت او لږ وروسته بيا په يوڅه پرمختللې بڼه د امير عبدالرحمن خان 
د واکمنۍ په وخت د نولسمې پيړۍ په وروستيو کې په هېواد کې رامنځته او لومړنۍ عصري فابريکه د 
کابل ماشين خانې په نوم تاسيس شوه، په دغې فابريکې کې د توپ، ټوپک او حربي مهماتو او سړې 
او تودې وسلې په ګډون حربي مهمات توليد او جوړيدل. وروسته بيا ماشيني صنايعو يوڅه وده وکړه. 
په ١٣٦٥ هـ ل کال کې په هېواد کې ٣٩١ صنعتي موسسې فعالې او په کار بوختې وې چې له هغو 

څخه يې ٢٧٤ د خصوصي سکتور او پاتې ١١٧ يې د دولتي او مختلط سکتور وې.
له دې امله چې د ماشيني صنايعو په رامنځ ته کيدو او وده کې څر خوونکى ځواک يا انرژي لومړنۍ 
اړتيا بلل کيږي، نوځکه په هغو سيمو کې چې برېښنا او ګڼ خلک وي لکه په کابل، کندهار، هرات، 

مزارشريف، کندز او جلال أباد کي، صنايع ځاى پرځاى رامنځ ته شوي دي.
دا هم بايد وويل شي چې زموږ په هېواد کې د 40 کلنو جګړو پرمهال، زيات شمېر صنعتي تاسيسات 
زيانمن شول او هغوى ته لوى زيان واوښت، اوس يې بيارغاونه او بيرته جوړول پرمخ ځي او يو شمېر 

کورنيو او بهرنيو پانګوالو د نويو صنعتي موسساتو په جوړولو هم لاس پورې کړى دى.
 ج ـ د ماشيني توليداتو احصائيه: لکه چې مخکې وويل شول، په افغانستان کې ماشيني صنايع 
اوږده سابقه لري، خو په دې وروستيو کې د ناوړه سياسي شرايطو، جګړو او لږې پانګې اچونې له 
کبله ځنډ او خنډ سره مخامخ شوي، بياهم هغه ماشيني صنايع چې په هېواد کې شته او يا پخوا وې، 

له هغوسره په لانديني جدول کې د اضافي معلوماتو په توګه أشناشئ.

اوسنى اوسني چمتو ظرفيتتوليدي ناصبه ظرفيتد توليد ډول ماشيني توليدي  صنايعګڼه
حقوقي 
شخصيت

پروژهفعاله نه ده16 ميليونه مترهتاري ټوکراند بګرامۍ نساجي١

تصدي//                   //40  //                   ////                   //د کندهار نخي نساجي٢

//                  //                   //يو ميليونه مترهوريښمين رختد کندهار وړى اوبدل٣

پروژه//                   //12.5 ميليونه مترتاري ټوکراند هرات نخي نساجي٤

په کال کې ٣٠ ټنه تجارتي 22 ميليونه متره//                   //د بلخ نساجي٥
تار

تصدي

سهامي فعاله نه ده50 ميليونه متره//                   //د گلبهار نساجي٦
شرکت

//         ////                   //يو ميليونه متره//                   //کابل نساجي٧

//         //په سلو کې 50% فعاله ده24 ميليونه متره//                   //د پلخمري نساجي٨

تصديپه ٢٤ ساعتونو کې ١٠٠ ټنهپه کال کې 105 زره ټنهد يوريا سرهد مزار د سرې او برېښنا فابريکه٩

خصوصييوه شپه ورځ کې ٤٠٠ ټنه په کال کې 120000 ټنهسمنټلومړى غوري سمنټ١٠

//         //يوه شپه ورځ کې ١٠٣٣ ټنهپه کال کې 310000 ټنه//                   //دويم غوري سمنټ١١

دولتي پروژهيوه شپه ورځ کې 7٠٠ ټنهپه کال کې 210000 ټنه//                   //د هرات سمنټ١٢

خصوصيغير فعاله دهپه کال کې 550 ټنهتارد کابل د تار اوبدلو دستګاه١٣

خصوصيغير فعالهپه کال کې 1.83 مليونه مترهرختد کابل د اوبدلو فابريکه14

محلوج، )مالوچ( او د کندوز سپين زر15
غوړي

لږ ې فعاله شوې په اجاره په کال کې ١١٠٠٠٠ ټنه
ورکړل شوې

دولتي 
تصدي

//         ////                   //٤٠٠٠٠ دانه لرونکې پنبه )پومبه(//                   //د بلخ جن او پرس فابريکه16

تصديپه کال کې ٨٥٠٠ ټنهپه کال کې ٢٥٠٠٠ ټنه//                   //بست تصدي17

د هرات د مالوچو 18
شرکت

پنبه، مالوچ، غوړي او 
صابون

//                   يوڅه فعالهپه کال کې ١٠٨٠٠ ټنه
//

50 زره ټنه ذخيرهډوډۍ او اوړهمرکزي سيلو19

اوسنى حقوقي اوسنۍ چمتو ظرفيتتوليدي ناصبه ظرفيتد توليد ډول ماشيني توليدي  صنايعګڼه
شخصيت

//                   فعاله ده٢٠ زره ټنه ذخيره//                   //پلخمري سيلو20
//

//         //غير فعالهاوړه کولپه ٢٤ ساعتونو کې ٦٠ ټنه د غنمو ذخيرهد کندهار سيلو 21

دولتي فعاله دهډوډۍ او اوړهد بلخ سيلو22
تصدي ده

//                   //                   //په کال کې ٢٠ زره ټنه غنمد غنمو ذخيرهد هرات سيلو23
//

دولتي //                   //په کال کې ١٠ زره ټنهشکرهد بغلان د شکرې پروژه24
پروژه ده

د هلمند حجاري او 25
نجاري

مرمر، موبل او 
فرنيچر

بيارغول شوې خو فعاله 
نه ده

ګډ شرکت

                     	      د ټولګي دننه فعاليت
په خپلو کتابچو کې لاندې جدول په مناسبو 
تصويرونو  او  متن  د  لوست  د  سره  کلماتو 
په  څخه  بيلګې  شوې  ورکړل  د  او  کتلو  په 

استفادې ډک کړئ.
		      پوښتنې

١ ـ ستاستو له نظره د لاسي صنايعو کوم ډول 
توليدات ډير ارزښت لري او ولې؟

٢ـ ستاسو له نظره تر اوسه پورې په هېواد کې 
کوم لاملونه )عوامل( د ماشيني صنايعو د ودې 

خنډ ګرځيدلی وو؟
٣ـ پښان، مسګران، او زرګران له کومو منابعو څخه په څه ډول کار اخلي او کوم شيان جوړوي؟

٤ـ ماشيني صنايع زياتره په کومو ځايونو کې راټولې شوې دي او ولې؟
                                   له ټولګي څخه بهر فعاليت

د ماشيني صنايعو د مؤسساتو د ځانګړتياوو جدول وګورئ د هغه له مخې د لاندېنيو پوښتنو ځوابونه و مومئ 
او د خپل کار پايله په بل لوست کې  خپلو ټولګيوالوته وړاندې کړئ.

١. زموږ په هېواد کې د اوبدلو څو فابريکې شته؟ کومې يې فعالې او کومې نه دي فعالې؟
٢. زموږ په هېواد کې د خوراکي توکو څو فابريکې شته او کومې يې ډير توليدات لري؟

٣. ستاسو له نظره ستاسې په سيمه کې کومه فابريکه شته چې نوم يې په  دغه جدول کې نه ليدل کيږي؟

حيواني منابع 
)سرچينې(

صنعتي شوي نباتي منابعصنعتي شوي مواد
مواد

صنعتي شوي کاني منابع
توکي

کرک )د وزو 
له وزغنو 
جوړيږي(

پټو، جرابې، 
)دستکشى( 

ديګي، مسشکرهچغندر
کوزه او 

چلمچي

؟ 

څلور وېشتم لوست
٢،٣ توريزم او د هغه اقتصادي اهميت:

توريزم Tourism يا ګرځندوی يو ډول مسافرت او ګرځيدل دي چې موخه يې د نړۍ د بيلابيلو سيمو 
علمي څېړنه، کتنه، تفريح، سيل او سياحت دى.

توريستي سفرونه معمولا کاري او تفريحي موخې لري، يو ګرځندوى هغه څوک دى چې د خپل اوسېدو 
ځاى څخه بهر نوروسيمو، ښارونو او هېوادونو ته داسې يو سفر کوي چې له يوې شپې ورځې کم نه وي 
او له يوه کال څخه زيات نه وي. ګرځندويان معمولاً د يوې توريستي سيمې د طبيعت يا کلتور سره مينه 
او هغه ته پاملرنه لري. شتمنو خلکو به له ډير پخوا څخه ليرې سيمو ته سفرونه کول چې په هغو ځايونو 
کې ښکلي او تاريخي ځايونه او ودانۍ وګوري او د نړۍ له طبيعي او کلتوري شتمنيو څخه خبرشي. له 
همدې امله نن ورځ توريزم يا ګرځندوى په نړۍ کې د اقتصادي ودې په يوه لويه سرچينه اوښتى دى. او 
د نړۍ په ډيرو هېوادونو او سيمو کې مهمه عايداتي سرچينه شمېرل کيږي. نن ورځ زياتره هېوادونه هڅه 
کوي چې په خپلو هېوادو نوکې د ګرځندوى د ودې او پراختيا لپاره امکانات چمتو او پراخ کړي، دا ځکه 

چې ګرځندوى د عوايدو د ترلاسه کولو يوه لاره ده.
افغانستان په اسيا کې د يوه ځانګړي جغرافيايي موقعيت، تاريخي لرغونتوب، پخوانيو ودانيو، ښکلي 
طبيعت، غوره هوا او د ګرځندويي سيمو په لرلو سره په ډيرو پخوانيو کلونو کې د وريښمو د کاروانونو د 
سوداګريزو انډيو د وړلو او راوړلو لاره وه. بودايانو او کوشانيانو له همدې لارې له چين څخه د اروپا تر 
لويديځ پورې تګ راتګ کاوه. دغه تګ _ راتګ د ګرځندويانو، په تېره بيا د بودايي راهبانو پام دې خواته 
راواړاوه او د باميانو له اسرارو ډکه سيمه يې د نمانځنې د ځاى په توګه غوره او هلته يې د بودا لويې او نامتو 

مجمسې جوړې کړي.

په هرات کې تاريخي او لرغوني آثار چې له کلتوري پلوه توريستانو ته ډير اهميت لري.

٤٣- شکل

د بوديزم لارويان او نور ګرځندويان د نړۍ له هر ګوټ څخه مخ په دې خوا رامات شول، دهېواد همدا 
تاريخي اثار او د ګرځندوى وړ سيمې وې چې د ګرځندويانو د پام وړ ګرځيدلې وې.

د افغانستان دولت په ١٣٣٧ هـ ل کال کې د ګرځندوى مؤسسه )اوسنى افغان تور( په دې برخه کې د 
اسانتياوو د رامنځته کولو په خاطر جوړه اوپه ١٣٤٤ هـ ل. کال کې يې د ګرځندوى د نړيوال سازمان 

غړيتوب ترلاسه کړ.
په تېرو څو لسيزو کې توريزم يا ګرځندوي په افغانستان کې د عايداتو يوه سرچينه وه. زموږ په هېواد کې 
ډير لرغوني أثار او تاريخي ځايونه لکه په باميانو کې د بودا مجسمې او يو شمېر نور تاريخي أثار، د بلخ 
د لرغوني ښار أثار، خيبر دره، په هرات کې زيات شمېر تاريخي اثار او همدارنګه په کندهار، غزني، 
ننګرهار او نورو کې شته. د جګړو پر مهال په افغانستان کې ګرځندويي ته هم ډير زيان واوښت، يوازې 
د ګوتو په شمار خبريالانو افغانستان ته تګ راتګ درلود. په دې وروستيو کې چې امنيتي شرايط يوڅه 
ښه شوي دي او که د ټول هېواد په سراسر کې ډاډمنه سوله راشي او دولت د ګرځندوى په هکله ځانګړې 
پاملرنه وکړي، يو شمېر هوټلونه، د وړلو راوړلو وسايل او نور امکانات برابر کړي، نو افغانستان به يو ځل بيا 
د ګرځندويانو لپاره يو په زړه پورې هېواد شي. د افغاستان، هغه عوايد چې په يو شمېر  د ګرځندوىۍ سيمو 

کې ترلاسه شوي وو او په ميليون ډالرو محاسبه شوي چې 
په لانديني جدول کې ښودل کيږي.

 	                   د ټولګي دننه فعاليت
زده کوونکي دې په دوو ډلو وويشل شي، لومړۍ ډله دې د متن تصويرونو او نقشو په کتلو سره د ګرځندوى 
)توريست( او ګرځندويي )توريزم( په هکله او دويمه ډله دې د لوست د نقشو متن او انځورونو په کتلو سره 
د ګرځندوى د اقتصادي اهميت په هکله بحث خبرې او اترې وکړي، وروسته دې د هرې ډلې استازي د 

خپلو خبرو اترو پايله ټولګيوالوته وړاندي کړي.

	                    پوښتنې
١ـ ګرځندوى )توريست( څوک دى؟

٢ـ ايا د ګرځندوى، سياح او توريست ترمنځ توپير شته؟ په دې هکله توضيح ورکړئ.
٣ـ د ګرځندويي )توريزم( اقتصادي اهميت بيان کړئ.

	 	    له ټولګي څخه بهر فعاليت
زده کوونکي دې په درې کسيزو ډلو کې د افغانستان د ګرځندوى او )افغان تور( د موسسو د فعاليت په 
اړه او د دغو موسسو د خپرونو او څانګو له معلوماتو څخه په ګټې اخېستنې سره د هېواد د  ګرځندوی 
په اړه د په زړه پورې سيمو د تصويرونو په لرلو سره په دوه پاڼو کې مطلب وليکي او  خپلو ټولګيوالوته 

دې ولولي.

197319741975197619771978

1112122871

؟

پنځه وېشتم لوست
الف ـ د هېواد ګرځندويي سيمې

تاسې په مخکې لوست کې د ګرځندويي او د هغې د اقتصادي اهميت په اړه معلومات ترلاسه کړل. په 
دغه لوست کې به د هېواد د ګرځندويې سيمو او احصائيو په هکله پوه شئ.

ـ ايا تاسې د هېواد کومه ګرځندويي )توريستي( سيمه ليدلې ده؟
که ستاسې ځواب هو وي کومه سيمه، کله، هلته موڅه ليدلي او هلته مو څه وکړل؟

د افغانستان ګرځندويي سيمې زياتره طبيعي ښکلي ځايونه )ښايسته شرشرې، د سيندونو په زړه پورې 
غاړې، ولاړې اوبه، غرونه او نور او همدارنګه کلتوري سيمې او اثار موزيمونه، مذهبي او تاريخي ودانۍ 

او د لاسي صنايعو بازارونه او نور( وي.
د افغانستان د ګرځندوى مهم ښارونه او سيمې دادي:

باميان، بلخ، سمنګان، هرات، غور، غزني، کندهار، کابل، جلال أباد، لښکرګاه او نور.
په باميانو کې توږل شوې سمڅې، مجسمې او بند امير په بلخ ولايت کې د روضې مبارکې زيارت. په 

د ګرځندويانو لپاره د ليدلو مهمې سيمې
له تاريخ څخه مخکی دورې مرکزونه
له اسلام څخه مخکې دورې مرکزونه

د تاريخی او لرغونو ودانيو د يادګارونو لرونکي اسلامي مرکزونه

جوماتونه او زيارتونه
موزيمونه

د لاسي صنايعو بازارونه
د وزلوبې ډګرونه

سيمه ييزی عنعنوی ودانۍ )د لرګيو کورونه(
د ګرځندوی د خدماتو مرکزونه

په زړه پورې او د ليدلو وړ طبيعی منظرې
توريستکی سيمی او د ليدلو وړ طبيعی منظرې

ګډ ځنګلونه
د پستی ځنګلونه

د کب نېولو سيمې
ښکار ځايونه

ملی پارکونه - ځانګړی شوی سيمي او سپيڅلی ځايونه
پلان لاندې ځانګړې شوې سيمې

سيندونه 
بندونه او د اوبو زيرمې

غرونه
مالګين غرونه

لوړوالي په مترو

توریزم

سرحدی بندرونه
د سيندونو بندرونه

هوايي نړيوال ډګرونه
سيمه ييز هوايي ډګرونه

لويې لارې
نورې لارې

تونلونه
نړيوالې پولې

د ولايتونو ترمنځ پولې

له 500000 څخه زيات نفوس لرونکی سيمې

100000-200000
50000-100000
10000-50000
2000-10000

له 2000 څخه لږ وګړی

د نفوسو لرونکې سيمې:

٤٤- شکل

هرات کې تاريخي څلي، د خواجه عبدالله انصاري زيارت،  خواجه غلتان ،عياران څلى، اختيارالدين 
کلا. 

په غور کې جام منار، په غزني کې تاريخي څلي، د سردار غونډۍ، بالاحصار او په ننګرهار کې تاريخي 
أثار اوله هغی جملي څخه هډه  او نور د يادولو وړ دي.

په ځينو ښارونو لکه هرات کې لرغوني أثار دومره ډير دي چې يونسکو دغه ډول سيمې د خپل پوښښ 
لاندې غوره کړي دي. په دې وروستيوکې غزنی د يو شمېر پخوانيو زيارتونو او ودانيو له امله د اسلامي 

تمدن د يوه مرکز او توريستې ښار په توګه پيژندل شوی دی.

دا هم بايد وويل شي چې افغانستان ډير غوره د ګرځندوی طبيعي ځايونه او پارکونه هم لري چې د بيلګې 
په توګه، د پامير لوى او کوچني غرونه، په نورستان کې د ليدلو وړ طبيعي سيمې، په کابل کې يو شمېر 
پارکونه او باغونه، د جلال اباد يو شمېر سيمې، هرات، کندهار، مزارشريف، د قرغې بند او په کابل کې 
د پغمان دره او په نورو بيلابيلو ولايتونو کې يو شمېر طبيعي ساحې چې د افغانستان د ګرځندوى په نقشه 

کې يې کتلاى شئ.
ب ـ د ګرځندوى  احصائيه:

لکه چې مخکې وويل شول، په تېرو لسيزوکې ګڼ شمېر ګرځندويان زموږ هېواد ته راتلل او د عايداتو لويه 
سرچينه يې جوړوله، خو په څلورو لسيزو جګړو کې چې امنيتي ستونزې رامنځته شوې، ګرځندوى ته 
ډير زيان واوښت او افغانستان ته د ګرځندويانو تګ راتګ لږ شو چې دغه شمېرنې په لاندې جدول کې 

پرتله شوي دي:

د ميرويس نيکه زيارت چې ګرځندويانو ته کلتوري او 
تاريخې ارزښت لري.

د جام منار هم لکه د هېواد د نورو لسګونو اثارو په شان 
ځانګړی تاريخې او کلتوري ارزښت لري

٤٥- شکل
٤٦- شکل

) ٥ ( جدول: د هغو ګرځندويانو شمېر چې په بيلابيلو کلونو کې افغانستان ته راغلي دي
1980 1979 1978 1977 1976 1975 د هېواد نوم
285 1817 7496 9085 8907 8649 لويديز المان
234 1153 4781 6779 7794 9431 فرانسه
28 967 3070 4397 1055 1094 استراليا
79 1039 6389 9011 8950 9401 د امريکا متحده 

ايالات
992 4350 9744 11185 8521 8717 هند
128 1850 9102 11526 10108 9777 انگلستان
2466 10126 23663 35105 2013 13648 پاکستان
2438 8902 27744 31720 24478 30077 نور هېوادونه

6623 30204 91989 118360 93026 90894 ټول
 ) ٦ ( جدول: په څو وروستيو  کلونو کې د ګرځندويانو شمېر او له هغو څخه ترلاسه شوي عوايد

1998 1997 1996 1995 شاخصونه
4 4 4 4 د گرځندويانو شمېر )په زروتنو(
1 1 1 1 ترلاسه شوي عوايد )په ميليون ډالرو(

د باميان د ولايت د امير بند يوه څنډه ٤٧- شکل

  د ټولګي دننه فعاليت
زده کوونکي دې په پنځو ډلو وويشل شي، هره ډله دې د افغانستان د ګرځندوى نقشه وګوري، لاندې 

دندې دې ترسره کړي او بيا دې د خپل کار پايله په ټولګي کې وړاندې کړي:
ـ لومړنۍ ډله دې د ګرځندوى مهم ښارونه او سيمې لېست کړي. 

ـ دوېمه ډله دې هغه سيمې لېست کړي چې هلته اسلامي عبادت ځايونه او زيارتونه دي.
ـ دريمه ډله دې د لاسي صنايعو بازارونه لېست کړي.

ـ څلورمه ډله دې د طبيعي ښکلو منظرو لرونکې، په زړه پورې او د ليدلو وړ سيمې لېست کړي.
ـ پنځمه ډله دې هغه سيمې وښيي او لېست کړي چې هلته د ګرځندوى د خدماتو څانګې شته.

؟  پوښتنې  
١ـ د افغانستان د ګرځندوى مشهورو سيمو نوم واخلئ.

٢ـ د افغانستان کومه توريستي ګرځندويي موسسه اوس د ګرځندوى خدمات ترسره کوي او ستاسو په 
فکر دغه موسسه کوم ډول خدمتونه ترسره کوي؟

٣ـ ولې په دې وروستيو کې ډير لږ ګرځندويان افغانستان ته راځي؟ ستاسو په نظر افغانستان بايد د 
ګرځندويانو د پام را اړولو په خاطر څه وکړي؟

  له ټولګي څخه بهر فعاليتونه
د نوي لوست د متن او د ګرځندوى د نقشو په کتنې سره لاندينى جدول په خپلو کتابچو کې ډک 

کړئ.

هغه کلتوري او مذهبي په زړه پورې 
والى چې د ګرځندوى د پاملرنې وړ دي ګڼه هغه طبيعي راښکون چې د 

ګرځندوى پاملرنه ځانته را اړوي ګڼه

د کابل موزيم 1
2
3
4
5

د امير بند 1
2
3
4
5

شپږ وېشتم لوست

٣،٣ سوداګري او اهميت يې:

تاسې پوهيږئ چې زموږ خلک له ډير پخوا په سوداګرۍ بوخت وو؟
سوداګري په حقيقت کې د شيانو او خدماتو تبادله کول دي.  چې د پيرودونکي او پلورونکي تر منځ د پولي 
کريديت  له مخې له يوه څخه بل ته سپارل کيږي .کله چې توليد شوي اضافي اجناس او خدمات د تبادلې 

لپاره وړاندې شي، سوداګري ورته ويل کيږي.
ورځې  نن  د   کيږي، خو  تبادله  سره  بل  له  يو  ده چې  ورکړه  راکړه  سيده  مالونو  د  بڼه  اصلي  د سوداګرۍ 

پرمختللې سوداګري د پيسو په وړاندې ترسره کيږي.
په ډيرو پخوا وختونو کې انسانانو په خپلو سيمو کې د اضافي شيانو په تبادله لاس پورې کړی و، وروسته بيا 

سوداګري شاوخوا سيمو او وروسته ليرې سيموته پراخه شوه.
اجناس او خدمات هغه وخت تبادله کيږي چې لاندېني شرايط چمتو شي:

١ـ د اجناسو اضافي توليد ترسره شوى وي.
٢ـ په ټاکلې کسب او څانګه کې تخصص رامنځ ته شوى وي.

٣ـ توليد د کار دوېش پړاو ته رسيدلى وي )د کاروېش ترسترګوشي(
٤ـ د دوو سيمو د توليداتو د ډولونو ترمنځ توپير وليدل شي.

٥ـ سياسي، کلتوري او ګمرکي خنډونه، نه وي.
٦ـ د ليږدولو د دوو سيمو ترمنځ به وسايل او لارې او د اړيکو ټينګولو په خاطر ډيرې ښې لارې چارې چمتو وي.

٧ـ د دواړو سيمو وګړي يو د بل اجناسوته اړتيا او ليوالتيا ولري.
په عمومي توګه پورتني شرايط په ټولو ځايونو کې څه ناڅه د سوداګرۍ لپاره لاره اواروي، همدارنګه د  بهرنۍ 
سوداګرۍ د رامنځ ته کيدو يو لوى لامل د طبيعي سرچينو ترمنځ توپير او د پرمختيا په اړه له تخنيک څخه 

٤٨- شکل

د خلکو د کار اخېستو په استعداد کې د توپير تر سترګو کيدل دي، په بله وينا خلک ځکه په سوداګرۍ لاس 
پورې کوي چې غواړي خپل توليد کړي اجناس په لوړه بيه نورو سيمو کې وپلوري او ياهم هغه څه چې دوى 
يې خپله نه شي توليدولاى او يايې په خپله سيمه کې د توليد شوې بيې پرتله په ارزانه له بلې سيمې څخه 

پيرودلاى شي، ترلاسه کړي.
په افغانستان )لرغونې اريانا( کې له ډير پخوا څخه د هغه د جغرافيايي اهميت له مخې چې په دغه سيمه کې يې درلود 
او دا چې د هغه وخت د تمدن په څلور لاره کې پروت و، يعنې ختيځ ته يې د هند او چين تمدن او لويديځ ته يې د 

يونان او روم تمدن و، نو اضافي توليد دلته رامنځ ته کيده او ددې هېواد وګړو سوداګري او راکړه ورکړه کوله.
مخکې تر دې چې سمندري لارې وپيژندل شي، د سوداګريزو توکو او مالونو وړل راوړل ټول د وچې له لارې 
په کاروانونو ترسره کيدل. هغه مهال د مالونو تبادله او ليږدول د کاروانونو په واسطه د ختيځ او لويديځ ترمنځ 
يعنې د مديترانې د سمندرګي د ختيځو غاړو څخه تر چين پورې ترسره کيدل او افغانستان د يوې مهمې 

ترانزيټي سيمې په توګه هغه وخت د ډير اهميت وړ و.
وروسته بيا دغه لاره د وريښمو د لويې لارې په نوم ياده شوه، داځکه چې هغه وخت ډير ګرانبيه مالونه، لکه: 

وريښمين ټوکران، درمل او نور له همدې لارې څخه تېرېدل را تېريدل.
په اوسني وخت کې هم د افغانستان خلکوته سوداګري ځانګړى ارزښت لري. افغانستان کولاى شي د ګاونډيو 
ترمنځ د يوې څلورلارې په توګه له خپل ځانګړي جغرافيايي موقعيت څخه پوره ګټه واخلي او د خپل ملي 
عايد د زياتولو، د کار موندلو او اړيکو  په برخه کې اغيزمن ګامونه اوچت کړي، دا ځکه چې افغانستان د خپلو 

لويو لارو څخه د زرګونو ټنو سوداګريزو مالونو، په تېره بيا د ترانزيټي اجناسو د ليږدولو وړتيا لري.
د يادونې وړ ده، چې افغانستان د بهرني سوداگرو بيلانس توازن نه لري، دوارداتو له کچې يې د صادراتو کچه 
څو واري زياته ده، چې ډپر لږ کورني توليدات له کمزورې اقتصاد نه څرگندونه کوي، ددې ټکي عمده عامل 
به  باب  په  او بهرنۍ سوداگرۍ د کچې  افغانستان د صادراتو وارداتو،د کورنۍ  څو کلنه کورنۍ جگړه ده. د 

راتلونکو لوستونوکې معلومات تر لاسته کړئ.
په ټولگي کې فعاليتونه

دوه دوه زده کوونکي دې لومړی د لوست متن او انځورونه په پوره ځيرتيا ولولي او د لوست پر مهمو ټکو دې په خپل منځ 
کې خبرې اترې وکړي، وروسته دې خپل نظرونه د سوداگرۍ او د هغې د اهميت په باب ټولگيوالو ته وړاندې کړي.

؟ پوښتنې:  
١- ولې خلک سوداگرۍ ته مخه کوي؟

٢- زموږ په اقتصاد کې سوداگرى څه رول او اهميت لري؟ خپل معلومات په دوو  بيلگو کې وړاندې کړئ.
٣- افغانستان په سيمه کې له څه ډول ترانزيټي موقعيت څخه برخمن دى؟

  له ټولگي څخه بهر فعاليت:
يو کتاب، مجله او يا ورځيانه چې د افغانستان د سوداگرۍ په باب معلومات ولري ولولئ، په راتلونکي ساعت کې هغه 

ښوونکي ته تشريح کړئ، د مهمو ټکو پر اړوند يې خبرې اترى وکړئ.



  85

اووه وېشتم لوست
الف ـ کورنۍ سوداګري:

لکه چې په تېر لوست کې وويل شول، د افغانستان خلک له ډير پخوا راهيسې په سوداګرۍ بوخت 
وو. نن ورځ د افغانستان دننه سوداګري ښه پراخه ده چې علت يې د نفوسو ډيروالى، د ژوند د کچې 
نسبي لوړيدل او خوراکي توکو، صنعتي او خدماتي اجناسو او وسايلو ته د خلکو ورځ په ورځ د اړتيا 
زياتوالى دى. افغانستان چې بېلا بېلې اقليمي سيمې لري، د بيلابيلو ونو ـ بوټو کرنې او توليد ته يې ښه 

لاره هواره کړې ده.
بزګران او ځمکوال سربېره پردې چې خپلې اړتياوې پوره کوي. کرنيز محصولات بازار ته هم وړاندې 
کوي او پلوري يې. د بيلګې په توګه: وريجې په هغو سيمو کې چې توده هوا او پوره اوبه لري لکه په 
ختيځ کې ننګرهار، لغمان، کونړ او د هېواد په شمال لکه کندوز، بغلان او تخار کې ډيرې کرل کيږي، 

په افغانستان کې کومو لاملونو )عواملو( د سوداګرۍ په پرمختيا او وروسته پاتيوالي اغيزه 
درلوده او لري يې؟

د صادراتو او توريستانو لپاره 
توليدي مهم مرکزونه:

بازارونه او هټيو شمېر

کابل له 2300 څخه زيات

ګرديز له 400 تر 2300

1977 کالزرنج له 400 څخه کم

بازارونه او لاسي صنايع

غالی او ټغر
پوستين

جواهرات
خټين لوښي

فلزات
چاقو جوړول
ښيښه جوړول

چکن او ګنډل 
)ګلدوزي(

٤٩- شکل

چې طبعاً د هغو اضافي توليدات د هېواد دننه هغونورو سيموته چې هلته وريجې نه کرل کيږي، لېږل 
او پلورل کيږي. ددې يوه بله بيلګه غالۍ دي چې زياتره د هېواد په شمالي برخو کې توليديږي چې نه 
يوازې د هېواد دننه بازارونو کې پلورل کيږي، بلکې يو مهم صادراتي قلم هم دى. په دې توګه په ټول 

هېواد کې د داخلي او واردشوو محصولاتو خرڅلاو د سوداګرو په لاس برابريږي.
ځينې کرنيز محصولات وروسته تر پروسس او صنعتي کيدو څخه د هېواد دننه بازارونو کې پلورل 

کيږي.
 د يادونې وړ ده چې په وروستيو څلوېښت کلنو جګړو کې  د هېواد ټول اقتصادي، ټولنيز، اداري او 
سياسي بنسټونه ويجاړ او سوداګرۍ ته هم زيات زيان واوښت او هم افغانان تر پخوا زيات وارداتي 
مالونو او اجناسوته اړ شول. له نيکه مرغه په دې وروستيو کې د يو شمېر مؤسسو د بيارغونې کار پيل 
شوى دى، يو شمېر يې خصوصي سکتور ته ورکړل شوي دي او بيايې په فعاليت باندې پيل کړى دى. 
همدارنګه د مواصلاتي کرښو او سړکونو بيارغاونه هم پيل شوې ده. سوداګريز نوى سياست او قوانين 

رامنځ ته شوي چې دا ټول به د کورنۍ سوداګرۍ د پرمختګ لامل شي.

ب ـ بهرنۍ سوداګري

افغانستان د أسيا د لويې وچې په منځ کې د يوه ځانګړي موقعيت په لرلو سره له ډير پخوا څخه د 
ترانزيټي او مهم سوداګريز مرکز په نوم پيژندل شوى دى او کاني او کرنيز ځانګړي توليدات يې له ډير 

پخوا څخه په نړيوالو بازارونو کې پلورل کيږي. 

۲۷۶ صادرات250  واردات 

سون توکي

ماشيني وسايل

ترانسپورتي وسايل

کيميايي توکي

جامې، غالۍ او بوټان

څرمن

غذايي توکي

په 1976 م . کال کې په ميليون امريکايي ډالرو

٥٠- شکل

د افغانستان بهرنۍ سوداګري پخوا په لاندې دريو حوزو کې وه:
	•د بارترسوداګريزه حوزه: جنس د جنس په وړاندې تبادلې ته بارترويل کيږي، دغه ډول سوداګري 

د مالونو د بدلولو په توګه پخوا د افغانستان او يو شمېر سوسيالستي هېوادونو لکه پخواني شوروي 
اتحاد، پولنډ، چکوسلواکيا، چين، بلغاريا او نورو سره وه.

	•ازاده حوزه: چې لويديځې اروپا، د امريکې متحده ايالتونو او جاپان سره وه.

	•د هند د نيمې وچې سره د سوداګرۍ حوزه: د هند د نيمې وچې سره د افغانستان سوداګري ډيره 

اوږده تاريخي ريښه لري، چې دوخت په تېرېدو سره يې پراختيا موندلې ده. 
د پخواني شوروي اتحاد له ړنګيدو وروسته، په ختيځه اروپا کې د سياسي رژيمونو له منځه تلو او د 
افغانستان د بهرني، اقتصادي او سوداګريز نوي سياست له پيل کيدو وروسته، د هېواد د سوداګرۍ په 

سيستم کې بدلون راغى.
اوس د افغانستان دولت د سوداګريزو نوو قوانينو پر بنسټ، کورنيو او بهرنيو سوداګرو او پانګوالو ته د 
پانګې اچونې او د خصوصي بانکونو رامنځته کيدوته لاره هواره کړې ده او د ګاونډيو او نورو پرمختللو 

هېوادونو سره سوداګري د پراختيا په حال کې ده.
د افغانستان مهم صادراتي توکي يو شمېر خوراکي او خام توکي لکه وچې  او تازه مېوې، مالوچ، د 
څارويو محصولات لکه، وړۍ او وزغنې، پوستکي، قره قل او کولمې او يو شمېر صنعتي توکي، 
لکه: غالۍ او ټغرونه، لاسي صنايع او ګرانبيه ډبرې دي. د افغانستان د صادراتو پرتله د وارداتي مالونو 
حجم او ډولونه ډير زيات دي، چې دا د افغانستان د اقتصاد کمزوري ښکاره کوي. هغه مالونه چې 
له بهر څخه افغانستان ته راځي، زياتره يې استهلاکي مالونه او نور دي لکه ترانسپورتي وسايط او 
ماشينونه، نفتي مواد او روغنيات، کيمياوي مواد خوراکي توکي لکه غنم، بوره، چاى، غوړي او 

منسوجات لکه جامې، درمل او نور.

		       د ټولګي دننه فعاليت
زده کوونکي دې په دوه کسيزو ډلو کې لاندې فعاليتونه ترسره او پايله دې خپلو ټولګيوالو ته وړاندې 

کړي:
ـ د لاسي صنايعو او بازارونو نقشه وګورئ لاندېنيو پوښتنوته ځواب وليکئ.

- هغه سيمې چې په أبي، شنه او ژېړ رنګ ښودل شوی دی څه مفهوم لري؟
- د څلورو ښارونو نوم وليکئ چې ۲۳۰۰ هټيو څخه زيات په کې فعاليت کوي. 

- د صادراتو او توريستي سيمو د څو عمده مرکزونو نومونه وليکئ.

		      پوښتنې
۱. کوم عوامل په افغانستان کې د سوداګرۍ د پرمختګ سبب ګرځي، توضيح يې کړئ.

2. د افغانستان واردات کوم دي؟ ستاسو له نظره له هغو څخه کوم يې د هېواد دننه جوړولى شو؟
3. د افغانستان صادرات کوم دي؟

  له ټولګي څخه بهر فعاليت
د يو څو قلمه هغو جنسونو نومونه چې له بهر څخه وارديږي او تاسې په خپله ورڅخه کار اخېستى 

وي، وليکئ او همدارنګه يې جوړوونکي هېوادونه معرفي کړئ.

؟

اته وېشتم لوست
ج  ـ د هېواد د وارداتو او صادراتو انډول )کچه(

شکل وګورئ او وليکئ چې له کوم هېواد څخه د افغانستان واردات ډير زيات دي؟
لکه څرنګه چې په تېر لوست کې وويل شول د افغانستان صادرات د وارداتو پرتله ډير لږ دي، خو هيله 
کيږي چې د هېواد دننه کورني توليدات زيات شي او د صادراتي اقلامو ډول او شمېر هم زيات شي، 
د بيلګې په توګه په دوو وروستيو کلونو کې د هېواد د صادراتو ټوله بيه د نورو تېرو کلونو په  پرتله زياته 
شوې، خو بياهم په هيڅ توګه له بهر څخه د وارداتو سره د پرتلې وړ نه دي، چې په لاندې جدول کې 

ښوول شوي دي:
             ) ٧ ( جدول: له ١٣٨١ څخه تر ١٣٨٦ هـ ل کال پورې د افغانستان د بهرنۍ سوداګرى بيلانس

                 )ارقام په ميليون ډالرو(

توپیر صادرات واردات کال

2351.9 100.1 2452 1381

1726         144    1870         1382

1870      306       2176         1383

2087       384         2471          1384

2328            416        2744          1385

2568            454         3022         1386

په ١٣٨٥ هـ.ل.کال کې له ځينو هېوادو سره د افغانستان سوداگري.

٥١- شکل

هند ٢٢.٨ %

پاکستان ٢١.٨ %

د امريکې متحده ايالات٪15.2

پاکستان 37،9 %

صادرات واردات

د امريکې متحده ايالات%12

جرمني %7.2

انگلستان 6.5 %هند 5.1 %

فنلند 4.4  %

                         	        د ټولګي  دننه  فعاليت
زده کوونکي دې په ډلو وويشل شي، د متن، شکلونو او د لوست د جدولونو په کتنه دې لاندېنيو 

پوښتنو ته ځوابونه ورکړي.
1. په دې وروستيو کلونو کې د افغانستان بهرنۍ سوداګري کومو هېوادونو سره زياته شوې ده.

2. په ١٣٨4 هـ ل کال کې کوم محصول له ٢١١ ميليونه ډالرو څخه زيات بهرته صادر شوى 
دى؟

3. د افغانستان وچې اوتازه مېوې زياتره د نړۍ کومو هېوادونو ته صادريږي؟
4. په ١٣٨٥ هـ ل کال کې کوم هېواد ته په سلوکې ٢٢.٨ صادرات وو؟

		       پوښتنې

1. په تېرو کلونو کې د افغانستان د بهرنۍ سوداګرۍ بيلانس مثبت و که منفي؟ د هغې لامل )علت( 
څه و؟

2. افغانستان په کوم کال کې ډير زيات صادرات او واردات لرل، ولې؟ د هغې لامل څه و؟

		       له ټولګي څخه  بهر فعاليت

د خپلې سيمې له يوه سوداګر، مالدار يا هټيوال سره مرکه وکړئ له هغه څخه پوښتنه وکړئ چې 
خپله سوداګري په څه ډول پرمخ بيايي، مالونه او اجناس په څه ډول چمتو کوي بيا هغه څرنګه 
پلوري او کومې ستونزې لري. همدارنګه ستاسو په نظر به دغه ستونزې په څه ډول حل شي، را 
ټول شوي معلومات مو په يوه پاڼه کې ترتيب، تنظيم او وليکئ او هغه خپل ښوونکي او ټولګيوالوته 

وړاندې کړئ.
 

؟

نهه وېشتم لوست
 4،3 بانک

بانک څه شى دى او کوم فعاليتونه ترسره کوي؟
بانک يوه پخوانۍ کلمه ده چې د الماني ژبې د )Bank( له اصطلاح څخه اخېستل شوې ده او د يو 
ډول شرکت معنا ورکوي، خو ځينې پوهان وايي چې بانک د ايټالوي ژبې له Banco څخه اخېستل 
شوې ده چې د څوکۍ معنا ورکوي. Banco هغه کوچنۍ څوکۍ وه چې پخواني صرافان به په هغې 

باندې کيناستل او  صرافي کارونه به يې پرمخ وړل.
د هغه وخت د صرافي موسسې يا بانکونو په هماغه پخواني نوم او لارو چارو باندې ورو ورو پرمختګ 

وکړ، ښه والى يې وموند او د نن ورځې د ټولو اعتباري او پولي معاملاتوا وفعاليتونو مرکز وګرځېد.
بانک بيلابيل تعريفونه لري. د افغانستان د بانکي چارو قانون، بانک داسې تعريف کړى دى:

بانک هغه اداره يا حقوقي شخصيت دى چې له عامو خلکواو دولتي ارگانو نو څخه پيسې اخلي، 
ساتي يې، په دوران کې يې اچوي. او همدارنګه بيرته پورونه ورکوي. داسې هم ويلاى شو چې بانک 

هغه اقتصادي واحد دى چې په پرله پسې توګه اعتبار ترلاسه کوي او بېرته يې هم ورکوي.
همدارنګه د هېوادونو بانکي او سوداګريز قوانين د بانکونو ځينې فعاليتونو ته اجازه ورکوي، خو ځينې 
نور غير مجاز بولي، يعنې د حکومتونو له لوري د بانکونو ځينو فعاليتونو ته پولې ټاکل شوي دي، نو 

ويلاى شو چې:

٥٢- شکل

بانک هغه مؤسسه ده چې د يوه سهامي شرکت په توګه رامنځ ته او د هر هېواد د بانکي او سوداګريز 
قانون له مخې خپلې چارې پرمخ بيايي.

نو ويلاى شو چې هغه مؤسسه بانک بلل کيږي چې پولي، اعتباري او مالي چارې پرمخ بيايي.
بانکونه د هغوى د عملياتو او د کارونو د ډول له مخې بيلابيل دي، خو د ډيرو پوهانو په وينا بانک په 

عمومي توګه درې ډولونه لري:
ـ مرکزي بانکونه

ـ سوداګريز بانکونه
ـ تخصصي بانکونه

•	 مرکزي  بانکونه

په ټولو هېوادونو کې مرکزي بانک د بانکي فعاليتونو اصلي سازمان ورکوونکى او خوځوونکى دى 
چې زياتره د دولتي بانک په بڼه کارکوي او په انتفاعي توګه خپلې چارې پرمخ بيايي. مرکزي بانک د 
بانکونو د مور په نوم هم ياديږي، همدارنګه ځينې خلک هغه ته د بانکونو بانک هم وايي، دا ځکه 

چې ددغه ډول بانک يوه دنده د نورو بانکونو څارنه او کنترول کول دي.

په افغانستان کې )د افغانستان بانک( مرکزي بانک دى چې د ١٣١٨ هـ ل. کال. د وري په مياشت 
کې يې د ١٢٠ ميليونو افغانيو په ارزښت په کار پيل وکړ.

په عمومي توګه مرکزي بانکونه لاندينۍ دندې لري:
ـ د بانک نوټونو خپرول

ـ د اسعارو کنترول
ـ د نورو بانکونو څارنه

ـ د بهرنيو اسعارو په وړاندې د داخلي يا ملي پيسو د ارزښت ثابت ساتل.
ـ په غوره توګه د استخدام لوري ته د اقتصاد لارښوونه او داسې نورې دندې.

•	 سوداګريز  بانکونه
په زياترو هېوادو کې سوداګريز بانکونه هغو بانکونو ته ويل کيږي چې د لنډې مودې عمليات او د 
امانتونو دندې پرمخ بيايي. په لومړيو وختونوکې چې کله سوداګريزو بانکونو نوى په کار پيل وکړ، ټولې 
هغه دندې چې نور بانکونه يې ترسره کوي، سوداګريزو بانکونو هم ترسره کولې يعنې دوى په صنعت، 
کرنه، د ودانيو په جوړولو او نورو چاروکې د پانګې اچونې دندې هم پرمخ بيولې، خو وروسته له دې 

چې ځانګړي بانکونه لکه، کرنيز بانک، رهني بانک او نور جوړ شول، د سوداګريزو بانکونو فعاليت 
محدود شو.

•	 تخصصي  بانکونه
دغه بانکونه لکه د سوداګريزو بانکونو په شان عادي فعاليتونه او چارې پرمخ نه بيايي، بلکې په بشپړه 
توګه په ځانګړو برخو لکه په صنعت، کرنه او نورو کې فعاليت کوي او په همدغو برخو کې دندې پرمخ 

بيايي چې ښې بيلګې يې صنعتي بانک، کرنيز بانک او رهني بانکونه دي.

		       د ټولګي دننه فعاليت  
زده کوونکي دې په څو ډلو وويشل شي او د نوي لوست د متن او تصويرونو په کتنې سره دې لاندينۍ 

دندې ترسره کړي اود خپلو دندو پايله دې د ډلې استازي له خوا ټولګيوالوته وړاندې کړي:
ـ لومړۍ ډله دې د بانک د کلمې، تعريفونو او  دندو په هکله خبرې وکړي.

ـ دويمه ډله دې د مرکزي بانک دندې ووايي.
ـ درېمه ډله دې د سوداګريزو او ځانګړو تخصصي بانکونو دندې اوبيلګې توضيح کړي.

		      پوښتنې
1. د افغانستان بانک څه ډول بانک دى، پر کوم کال تاسيس او کومې دندې ترسره کوي؟

2. په عمومي توګه بانکونه څو ډوله دي؟ د هغو نومونه له مثال سره وواياست.
3. د مرکزي، سوداګريزو او شخصي بانکونو ترمنځ څه ورته والى او کوم توپيرونه شته؟ توضيح 

يې کړئ.

		     له ټولګي څخه بهر فعاليت
که چيرې مو مور او پلار يا کوم خپلوان په بانک کې حساب ولري، هغوى سره خبرې وکړئ چې له 
څه وخت راهيسې، کوم بانک سره په څه ډول معامله لري، څه ګټه ترلاسه کوي او له اړوند بانک 
سره د خپلو اړيکو له امله خوښ دي که نه؟ خپل معلومات په بل ساعت کې د ټولګي ملګروته 

وواياست.

؟

ديرشم لوست

د بانک د چارو د پرمخ بيولو څرنګوالى

لکه څنګه چې تاسې په تېر لوست کې بانک او زموږ په هېواد کې دهغه دندې وپيژندلې. په دغه 
لوست کې به د بانکي چارو د څرنګوالي او انډول په هکله معلومات ترلاسه کړئ.

په افغانستان کې بانکي چارې نظر نورو هېوادونو ته ډيرې نوې دي، د بيلګې په توګه له ١٣٠٩هـ 
ل. کال څخه مخکې د بانکونو ټولې چارې صرافانو پرمخ بيولې، د لومړي ځل لپاره په ١٣٠٩ 
هـ ل. کال کې )د افغانستان سهامي شرکت( د يوه سهامي شرکت په توګه جوړشو چې په ١٣١٢ 
هـ ل .کال کې د اته ميليونو افغانيو په لومړنۍ پانګه د هغه وخت د اړتيا له مخې د )ملي بانک( په 
نوم د يوه بانک په بڼه واوښت او د افغانستان بانک له جوړيدو مخکې يې د مرکزي بانک دندې               
تر سره کولې. وروسته بيا په ١٣١٨ هـ ل. کال کې د هغه وخت د اړتيا سره سم )د افغانستان بانک( 
د ١٢٠ ميليونو افغانيو په لومړنۍ پانګې سره جوړ شو چې په تېر لوست کې مو د هغه د دندو په 
هکله معلومات حاصل کړل. ورپسې بيا يو شمېر نور سوداګريز او دولتي تخصصي بانکونه يو په 
بل پسې جوړ شول لکه رهني او تعميراتي بانک، کرنيز بانک، پښتنې تجارتي بانک، د صنعتي 

پراختيا بانک، صادراتي بانک او نور.
نوموړو بانکونو هر يوه په خپل وار د امنيت په شرايطو کې د پام وړ چارې پرمخ بيولي او د سوداګري، 

صنعت، کرنې او د صادراتو د پراختيا په برخو کې يې لوى خدمتونه کړي او د هغو جوړيدل په 
هماغه وخت کې پرته له شکه د اقتصادي پرمختيا او سوکالۍ په لور د تګ په برخه کې ډير اغيزمن 
کارو، خو د کورنيو جګړو په ترڅ کې چې  ددې هېواد ټوله شتمني او زير بنا يې له منځه ولاړه، 
همداسې هم دغه بانکونه د سقوط حالت ته نږدې شول، خو په دې وروستيو کې د هېواد په بانکي 

چاروکې يو شمېر د پام وړ پرمختياوې ترسترګو کيږي.
لکه چې په تېر لوست کې ولوستل شول، د بانکونو چارې له يو بل سره توپير لري، او د هغوى د 

دندو له مخې سرهوېشل کيږي د بيلګې په توګه:
ـ )د افغانستان بانک( لکه د نورو هېوادونو په شان د هېواد مرکزي بانک دى چې ټاکلې دندې، لکه: 
د پيسو خپرول، د اسعارو کنترول، د نورو بانکونو څارنه، د اسعارو په وړاندې د ملي پيسو د بيې د 

ثبات ساتل او د مطلوب هدف خواته د اقتصاد رهنمايي په غاړه لري.
ـ سوداګريز بانکونه په ډيرو هېوادونوکې ځانګړي فعاليتونه لري چې په دې لړکې په افغانستان کې 

هم د لنډې مودې عمليات او د ميعادي امانتونو دنده ترسره کوي.
ـ خصوصي بانکونه چې اوس يې زموږ په هېواد کې يو شمېر لغوه شوي يا فعاليت نه لري عادي 
چارې پرمخ نه بيايي بلکې په بشپړ ډول په تخصصي ډګرونو لکه صنعت، کرنه، او نورو کې په 
کار بوخت وو. په دې وروستيو کې په افغانستان کې د خصوصي بانکونو د بانکي چارو نوى قانون 
نافذ شوى دى او يو شمېر غير دولتي بانکونه يا خصوصي بانکونه جوړشوي دي چې معمولًا د 

سوداګرۍ په برخه کې فعاليت کوي. په افغانستان کې د خصوصي بانکونو مهم فعاليتونه دادي:
ـ د اماناتو منل

ـ د جاري حسابونو پرانيستل
ـ د کريدت يا پورونو ورکړه

ـ پولي انتقالات
ـ د قيمتي اجناسو او ګاڼو ساتل
ـ د اسعاري معاملو ترسره کول

ـ دولت ته د بانکي خدمتونو ترسره کول

حالت د جوړيدو نيټه د بانک ډول بانک ګڼه

فعال 1312 هـ ش دولتي افغان ملي بانک 1

فعال 1318 هـ ش مرکزي د افغانستان بانک 2

 لغوه شوی
دی

1326 هـ ش دولتي رهني او تعميراتي بانک 3

// 1333 هـ ش دولتي د کرنې د پراختيا بانک 4

فعال 1333 هـ ش دولتي پښتنې بانک 5

لغوه 1337 هـ ش دولتي د صنعتي پرمختيا بانک 6

 لغوه شوی
دی

دولتي 1355 هـ ش د صادراتو د پراختيا بانک 7

فعال 1382هـ ش (د بهرنيو  بانکونو )څانګه ستندرد چارتر بانک 8

فعال 1382هـ ش (د بهرنيو  بانکونو )څانګه د پاکستان نشنل بانک 9

فعال 1382هـ ش (د بهرنيو  بانکونو )څانګه حبيب بانک لمټډ 10

فعال 1382هـ ش (د بهرنيو  بانکونو څانګه) پنجاب نشنل بانک 11

فعال 1382هـ ش (د بهرنيو  بانکونو څانګه) بانک الفلاح لمټډ 12

فعال 1383هـ ش نوى جوړ شوى کابل بانک 13

فعال نوى جوړ شوى 1383هـ ش افغانستان نړيوال بانک 14

فعال 1383هـ ش نوى جوړ شوى ارين بانک 15

فعال 1382هـ ش نوى جوړ شوى  د کوچنيو پورونو د تمويل
 لومړنی بانک يا فرسټ مايکرو

فايننس بانک

16

فعال 1385هـ ش نوى جوړ شوى عزيزي بانک 17

فعال 1385هـ ش نوى جوړ شوى برک بانک 18

فعال 1385هـ ش نوى جوړ شوى د افغانستان پرمختيايي بانک 19

اضافي معلومات
په افغانستان کې د بانکونو لست

1989 1988 1987 1986 1985 1984 1983 1982 1981 1980

18/861 174/867 128/089 82/956 74/424 68/707 55/691 52/973 45/665 39/779
په ٢٠٠٥ زيږديز کال کې د افغانستان د بهرنيو پيسو زېرمه ١.٣ ميليارده ډالره وه.

د ټولګي دننه فعاليت  
زده کوونکي دې په مناسبو ډلو وويشل شي او ددغه لوست او پخواني لوست د متن په لوستلو 

سره دې لاندينۍ دندې ترسره کړي او د خپل فعاليت پايله دې په ټولګي کې وړاندې کړي:
1. د افغانستان بانک دندې او د کارڅرنګوالى مشخص او وليکئ.

2. په هېواد کې د تخصصي بانکونو دندې او د کارڅرنګوالى مشخص او وليکئ.
3. د خصوصي او سوداګريزو بانکونود کار څرنګوالى او دندې څرګندې او ويې ليکئ.

؟  پوښتنې  
1. د افغانستان بانک کومې مهمې دندې ترسره کوي؟ نومونه يې واخلئ.

2. خصوصي بانکونه کومې دندې پرمخ بيايي؟ توضيح يې کړئ.
3. زموږ په هېواد کې کومو تخصصي بانکونو فعاليت کاوه، کوم يې اوس فعال او کوم يې اوس 

غير فعال دي؟ نومونه يې واخلئ.

   له ټولګي څخه بهر فعاليت
اته وېشتم او نهه وېشتم لوستونه ولولئ او د هغو د مهمو ټکو په هکله په راتلونکي ساعت کې 

معلومات ورکړئ.

فعال 1386هـ ش نوى جوړ شوى افغان يونايټډ بانک 20

فعال 1387هـ ش نوى جوړ شوى ميوند بانک 21

فعال 1386هـ ش نوى جوړ شوى برکت بانک ان فارميشن 22

يو ديرشم لوست
٣،٥ د صنايعو او سوداګرۍ حالت څيړل

د هېواد صنعت او سوداګري په کوم حالت کې ده؟

تاسې چې په دې څپرکي کې د هېواد له صنعتي او سوداګريزو چاروسره اشنا شوئ. ښه به دا وي 
چې په عمومي توګه په افغانستان کې د صنايعو او سوداګرۍ حالت وڅېړو، ستونزې او خنډونه 
يې وپيژنو او هغه اسانتياوې او لارې ـ چارې چې د صنايعو او سوداګرۍ د ودې په برخه کې شته 

رابرسيره او شننه يې وکړو. 
که چيرې د هېواد هغه طبيعي او ټولنيز شرايط او لاملونه چې زموږ د هېواد اقتصادي ودې او پرمختګ 
ته ضروري دي، وکتل شي، دې پايلې ته رسيږو چې افغانستان د خپلې ځمکې د جوړښت او بڼې، 
کاني زيرمو يا ترځمکې لاندې سرچينو، د ځمکې د مخ سرچينو يعنې د نباتي او څارويو د منابعو، 
په سيندونو کې د روانو اوبو بهير، د هوا د برابروالي اونورو طبيعي ځانګړتياوو او د پوره بشري ځواک 
د شتوالي له مخې د نن ورځې د صنايعو د پرمختګ او پراختيا لپاره ډير غوره امکانات لري، خو 
هغه ناوړه سياسي، اقتصادي، او ټولنيز شرايط چې د ١٨ ـ ١٩ او ٢٠ مې پيړۍ تر نيمايي پورې په 

۵۶-شکل: د يوې صنعتي د ستگاه انځور.

٥٦- شکل

يو شمېر هېوادونو کې، په تېره بيا په أسيا، افريقا او لاتينه امريکا کې او له هغې ډلې څخه په افغانستان 
باندې واکمن وو، په دغو هېوادونو کې د اقتصادي پرمختيا خنډ شوي وو.

په تېرو وختونو کې د زبرځواکونو ترمنځ سيالي  په افغانستان کې د يوې اوږدې مودې په ترڅ کې د 
پانګې اچونې په مخه کې خنډ ګرځيدلې وه، همدارنګه له دې امله چې زموږ هېواد په وچه کې 
ايسارو، دې ډول جغرافيايي موقعيت هم د صنعت او سوداګرۍ د پرمختيا په لار کې خنډ پيښ 
کړى دى. ددې ترڅنګ کورنيو جګړو نه يوازې داچې ددغه هېواد بشري ځواک ته زيان واړاوه، په 
افغانستان کې د ميليونونو وګړو د ټپي کيدو، معيوب کيدو او مهاجرکيدو لامل شو، بلکې روزنيز 
مرکزونه هم وتړل شول او زموږ خلک له ښوونې او روزنې څخه پاتې شول، پوره اندازه فني او 
ودريدې،  ټپه  په  فابريکې  او  تآسيسات  صنعتي  شمېر  زيات  او  شول  روزل  ونه  پرسونل  مسلکي 
همدارنګه لارو او مواصلاتي کرښو ته چې د صنعت او سوداګرۍ په پرمختيا کې ډير اهميت لري 
لوى زيان واوښت له همدې امله ده چې په افغانستان کې صنعت او سوداګرى ښه حالت نه لري او 
تقريباً په سلوکې لس فعال اقتصادي نفوس د صنعت په سکتور کې او څه ناڅه په سلوکې لس په 

خدماتو او په ځانګري ډول په سوداګرۍ بوخت دي.
د  بيلانس چې  منفي  بشپړ  يو  او  زيات دي  پرتله څو څو ځله  د صادراتو  واردات  هېواد  د  زموږ 
بيوزله اقتصاد نښه ده، ښکاره کوي. تاسې د افغانستان د سوداګرۍ د بيلانس په جدول کې وليدل 
درلودل،  واردات  ارزښت  په  ډالرو  ميليونو  د ٣٠٢٢  کې  کال  ل.  په ١٣٨٦هـ  افغانستان  چې 
خو صادرات يې يوازې ٤٥٤ ميليونه ډالره وو، چې ٢٥٦٨ ميليونه ډالره توپير يا منفي بيلانس 
څرګندوي. افغانستان چې ډيرې غوره د ګرځندوى سيمې لري، د ګرځندوى لپاره هم پوره اسانتياوې 
نه دې برابرې شوي او د نا امنۍ له کبله د بهرنيو ګرځندويانو راتګ ډير لږ دى. په هر حال، که چيرې 
زموږ په هېواد کې يو سالم اقتصادي سياست و کارول شي، د هېواد له ترانزيټي ارزښت او کورنيو 
به ښه شي، د ملي  او مواصلاتي کرښو حالت  منابعو څخه سم کار واخېستل شي، د لويو لارو 
صنايعو او ملي سوداګرو ملاتړ به وشي، په هېواد کې به د صنعت او سوداګرۍ د پرمختګ لپاره ډير 
غوره امکان برابر شي. د يادونې وړ ده چې په دې څو وروستيو کلونو کې په ځينو برخو کې د نړيوالې 
ټولنې په مرسته د بيا رغاونې چارې ترسره شوې دي، سړکونه بيا رغول شوي، په هېواد کې بانکي 

چارې بېرته فعالې شوي او پراختيا يې موندلې ده او که چيرې په راتلونکو کلونو کې په هېواد کې د 
برېښنا د توليد لوى بندونه جوړ شي، د هېواد د اوبو سرچينو څخه په پوره پيمانه استفاده وشي، د 
هېواد لاسي صنايع وهڅول شي او د لومړنيو خامو توکو د صنعتي کيدو لپاره فابريکې جوړې شي، 
غوره سوداګريزې اسانتياوې چمتو شي، نو د هېواد خلک به د صنعت او خدماتو په  برخو کې 

لازيات بوخت شي او په هېوادکې به اقتصادي ودې ته ډيره ښه لاره هواره شي.

د افغانستان د صادروونکو ميوو انځور.
٥٧- شکل

		      د ټولګي دننه فعاليت
زده کوونکي دې د ښاغلي ښوونکي په لارښوونه په ډلو وويشل شي، لومړۍ ډله دې په هېواد کې 
د صنعت د پرمختګ او نه پرمختګ لاملونه وشمېري، دويمه ډله دې په هېواد کې د سوداګرۍ 

د پرمختيا  او نه پرمختيا په هکله خبرې وکړي او د خپل بحث پايله دې نورو ته ووايي.

		      پوښتنې
په خپلو کتابچو کې د سم ځواب له توري څخه کړۍ تاوه کړئ.

١ـ هغه لويه برخه يا سکتور چې زموږ د هېواد ډير وګړي په کې بوخت دي کوم يو دى؟
د. يوهم نه ج. خدمات	 			  ب. کرنه 		 الف. صنعت
٢ـ هغه طبيعي عوامل چې په هېواد کې د صنعت د پرمختيا لپاره لاره اواروي کوم دي؟

ج. غالۍ، ټغر    د. درې واړه سم دي. الف. کاني سرچينې     ب. د نباتاتو او څارويو توليدات  	
٣ـ د افغانستان ډير مهم صادراتي محصولات کوم دي؟

د. درې واړه سم دي ج. اقليم	 الف. ګرانبيه ډبرې	  ب. د نباتاتو او څارويو توليدات	
٤ـ د افغانستان زيات واردات دا جوتوي چې:

ب. په افغانستان کې توکي او محصولات لږ توليديږي الف. افغانستان ډيرې پيسې لري	
د. ب او ج  ځوابونه سم دي. ج. افغانستان کمزورى اقتصاد لري	

                                   کورنۍ دنده
دريم څپرکی مطالعه کړئ د افغانستان د سوادګرۍ اوصنايعو په هکله لنډ معلومات وليکئ.

؟

• په نړۍ کې اوبه او په هغو باندې پانګه اچونه
_ د اوبو لګولو لويې پروژې

_ د اوبو تصفيه کول
• کرنه او د هغې نوې لارې چارې

• د نړۍ پر مختلفو هېوادونو کې د کرنيزو توليداتو د بېلا بېلو ډولونو اندازه
_ په نړۍ کې د غنمو توليدات

_ په نړۍ کې د وريجو توليدات
_ په نړۍ کې د جوارو توليدات
_ په نړۍ کې د کچالو توليدات
_ په نړۍ کې د غوښې توليدات

په دې څپرکي کې لولو:

د نړۍ برخه
څلورم څپرکى

اوبه او کرنه

زده کوونکي به ددغه څپرکي په لوستلو سره لاندېنيو پوهنيزو موخوته ورسيږي:
• په نړۍ کې به د اوبو مهمې پروژې وپيژني.

• د اوبو په برخه کې به د پرمختللو هېوادونو د پانګې اچونې په هکله پوهه ترلاسه کړي.
• د اوبو د پاکولو له پرمختللو لارو  چارو سره به أشنا شي.

• د کرنې په پرمختللو لارو چارو )لکه په نل ليکو)پايپ لينونو( خړوبولو، سيفون او نورو( 
باندې به پوه شي.

• په پرمختللو هېوادونو کې به د کرنيزو محصولاتو د توليد په اندازه و پوهيږي.

زده کوونکي به ددغه څپرکي په لوستلو سره لاندېنيو مهارتي هدفونوته ورسيږي:
• د نړۍ د اوبو لويې پروژې به معرفي کړى شي.

• د اوبو په برخه کې به د پانګې اچونې اهميت تشريح کړى شي.
• د اوبو د پاکولو پرمختللې لارې ـ چارې به توضيح کړى شي.

• په خپلو باغچو کې به د کرنې له پرمختللو لارو چارو څخه کار واخېستلی شي.

 

د څپرکي عمومي موخې:

دوه ديرشم لوست
١،٤په نړۍ کې اوبه او په هغو باندې پانګه اچونه

اوبه زموږ په ژوند کې ځانګړى ارزښت لري. پرته له اوبوڅخه ونې، بوټي، څاروي او انسانان ژوندي نه 
شي پاتې کيداى. اوبه په ټوله ځمکه باندې يوشان او برابرې ويشل شوي نه دي.  د ځمکې د مخ په سلوکې 
٧٠ برخې اوبو نيولې چې له هغو اوبو څخه په سلوکې ٩٧ برخې يې په سمندرونو او سمندرګيو کې دي 
چې مالګينې دي يعني څښلو، کرنې او صنعت ته برابرې نه دي، نو د چاڼولو غوښتنه کوي، پاتې په سلوکې 
درې برخې اوبه خوږې او تازه اوبه دي چې له هغو څخه يوازې په سلوکې يوه برخه يې سيندونو، د ځمکې 
لاندې اوبه او په ځينو ډنډونه )جهيلونه( دي چې انسان په هغو باندې لاسبرى لري. د خوږو اوبو پاتې په 

سلوکې دوه برخې د غرونو او قطبونو دايمي کنګلونه او واورى دي، چې د ګټي اخېستو وړ نه دي.
دلته به د ټولې نړۍ په کچه د اوبو په هکله ځينې ارقام او حقايق بيان کړو:

ـ اوبه د ژوند تر ټولو لومړنۍ اړتيا ده، پرته له اوبو څخه انسان په دريو ورځوکې مري.
ـ په اوسني وخت کې د نړۍ له شپږو ميلياردو وګړو څخه له يو ميليارد تنو څخه زيات خلک خوږې او 

پاکې اوبه نه لري.
ـ په پرمختيايي هېوادوکې په اتيا سلنه ناروغۍ د ککړو او نا پاکو اوبو له امله دي.

ـ په سلوکې اويا برخې اوبه په کرنه کې لګول کيږي.
ـ د کرنې په سلوکې ٣٦ محصولات له خړوبولو څخه وروسته ترلاسه کيداى شي.

ـ  دا اټکل له مخی په ٢٠٥٠ م کال کې به د نړۍ نفوس ٩.٣ ميليارده تنه وي چې له هغو څخه ٢.٣ 
ميليارده به يې د څښلو د اوبو له کمښت سره مخامخ وي.

ـ تېرو پنځو کلونو کې له ٥٠٧ څخه زياتې شخړې او جګړې د اوبو پرسر پيښې شوي دي، چې په هغو کې 
يې ٢١ وسلوالې نښتې وې.

دنړۍ په بيلابيلو هېوادو نوکې د څښلو د اوبو کيفيت.أيا د ځمکې پرمخ پوره اندازه اوبه شته4

يا زياتره %75 
احصايې نشتوالي

95% يا زياتره 
 %95 -% 75

هغه خلک چې د څښلو پاکې اوبه په واک کې لري

 لکه چې مخکې وويل شو، انسان د خپلو کارونو د پرمخ بيولو لپاره هغو خوږو اوبوته  اړتيا لري چې مالګه 
يې ډيره لږه وي. د لويو سمندرونو او سمندرګيو اوبه مالګينې دي چې له هغو څخه د ګټو اخېستو په خاطر 
بايد هغه پاکې اوچاڼ شي، د اوبو د چاڼولو په خاطر بايد د خوږو اوبو د تآسيساتو په جوړولو پانګه ولګول 

شي.
يوزيات شمېر پرمختيايي هېوادونه، په تېره بيا أسيا او افريقا کې د څښلو د پاکو اوبو له کمښت سره مخامخ 
دي. د منځني ختيځ هېوادونه، د اوبو د اړتيا د پوره کولو لپاره ډيرې زياتې پيسې لګوي. د نړۍ په يو شمېر 
زيات نفوس لرونکو سيمو او لويو ښارونو کې د سيندونو طبيعي  سرچينې او څاګانې کافي نه بلل کيږي، د 
بيلګې په توګه د مکسيکو په ښارکې اوبه د ١٢٥ کيلومترو په واټن په نل ليکه کې ليږدول کيږي او د ١٢٠٠ 

مترو لوړو غرونو څخه هاخوا اړول کيږي او د پمپ په واسطه اړو سيمو ته رسول کيږي.
او  پاکو  د  توګه ويل کيداى شي هغه څه چې  په عمومي 
مناسبو اوبو د چمتو کولو لپاره بايد ترسره شي، په لاندېنيو 

برخو کې پانګې اچونې ته اړتيا لري:
• د اوبو د هغو سرچينو پيژندل او رابرسيره کول چې د خلکو 

د څښاک اونورو اړتياوو لپاره په کار دي.
• د ځمکې د مخ د اوبو راټولول او د ځمکې لاندې اوبو 

څخه ګټه اخېستل.
اوبو  د  موخه  په  وړلو  منځه  له  ککړوالي  احتمالي  د   •

چاڼول.
• له چاڼځاى څخه د لګښت ترسيمو پورې د اوبو ليږدول.

• د اوبو د ليږد د نل ليکو، کانالونو او تاسيساتو څارنه.
په دې توګه د اوبو د چمتو کولو، چاڼول او رسول د ډير لګښت غوښتنه کوي او بايد له هغو څخه د کار 

اخېستنې پرمهال ډير پام وشي.
   د ټولګي دننه فعاليت

زده کوونکي دې په مناسبو ډلو وويشل شي، لانديني فعاليتونه دې ترسره کړي او د خپل کار پايله دې په ټولګي کې 
وړاندې کړي:

ـ د لوست نقشې ته وګورئ او څرګنده کړئ چې د ځمکې د مخ کومې برخې په سلوکې له ٩٥ او کومې برخې په 
سلوکې ٧٥ څخه لږې د څښلو او پاکې اوبه لري.

ـ د اوبو د سرچينو اوله هغو څخه د کار اخېستلو شکل مطالعه او واضحه کړئ چې کوم هېوادونه هره ورځ تر ټولو زياتې 
اوبه لګوي او کوم يې تر ټولو لږې، ستاسې له نظره ددې لاملونه کوم دي؟

؟  له ټولګي څخه بهر فعاليت  
د لوست متن، نقشه او شکل وګورئ او له هغو څخه په استفادې سره په افغانستان کې د اوبو د ستونزو او امکاناتو په اړه 

معلومات ورکړئ

د يوه تن د اوبو ورځينۍ لگښت

د څښلو اوبه.
تر ځمکې لاندې اوبه.

تروشې اوبه
بحيره بحرونه

واوره او يخچال 
) قطبونه او لوړ غرونه(

د اوبو سر چينې اوله هغه څخه گټه کول.

د اوبووېشل

دري ديرشم لوست
الف  ـ د اوبو لګولو لويې  پروژې

په تېر لوست کې په دې حقيقت باندې و پوهيدئ چې د ځمکې پرمخ له ټولو اوبو څخه يوازې درې 
سلنه خوږې اوبه دي او وګړي له هغو څخه يوازې يوه سلنه برخه د څښلو، د کرنيزو ځمکو د خړوبولو 
او صنعت لپاره کاروي. د لويو سمندرونو او سمندرګيو اوبه تروې )مالګينې( دي، له هغو څخه د کار 

اخېستو په خاطر بايد هغه چاڼ او تصفيه شي.
اوبو  په کچه احساس شوه چې د ځمکې پرمخ د  پاى کې د نړۍ  په  نوييمو کلنو  پيړۍ د  د شلمې 
له  کيږي، خلک  ترسترګو  اوبو کمښت  د  هلته  په هغو سيمو کې چې  ده.  لويه ستونزه  يوه  کمښت 

بيلابيلو لاروچارو څخه په کار اخېستو سره خپلې اړتياوې پوره کوي.

له اوبو څخه بايد څه ډول ښه ګټه واخلو؟

په منځني ختيځ کې د اوبو پروژې

انقره

عمان

ریاض

تهران

بغداد

قاهره

بنغازی

ساریر

تازربو کفره

خرطوم

جده

مسقط

د اوبو بند
د اوبو پلان شوی بند
د سمندرګي د اوبو د چاڼولو او ليږدولو 
تاسيسات
تر ځمکې لاندې خوږو اوبو څخه کار ا خيستنه
د اوبو پلان شوی ترانسپورت
د ځمکې لاندې اوبو زيرمې

اسنا

عدن

د نړۍ په هغو سيمو کې چې هلته اورښت څه ناڅه کافي دى او اندازه يې په کال کې تر ٤٥٠ ميلي 
مترو پورې رسيږي، د اورښت په لنده بل سره کرنه کيداى شي، خو د لږ باران لرونکو سيمو کې بايد 

د کرنې د پرمخ بيولو لپاره ونوـ بوټو ته اوبه ورسول شي او ځمکې خړوبې شي.
څېړنو ښودلې ده چې کرنه د ټولې نړۍ په کچه په سلو کې اويا برخې اوبه لګوي. د کرنې په سلوکې 
٣٦ محصولات د کرنيزو ځمکو په خړوبولو سره ترلاسه کيږي. له دې امله چې د نړۍ په ډيرو برخو 
اوبه له لاسه  امله په سلوکې ٦٠  له  اوبو لګولو  نه ترسره کيږي، د ناسمو  بڼه  په فني  اوبه لګول  کې 

ورځي. موږ همدا حالت په خپل هېواد کې هم ليدلاى شو.
ګڼ مېشته او کرنيزې ځمکې د خړوبولو لپاره ډيرو اوبو ته اړتيا لري، دا ځکه چې د يو کيلوګرام غلې 
د ترلاسه کولو په خاطر زرو ليترو اوبوته اړتيا ده. هغه سيمې چې هلته اورښت لږوي، بايد د کرنيزو 
د  بندونو  د  کيندلو،  د  کانالونو  د  کار  دا  لپاره ځمکې خړوبې شي، چې  کولو  ترلاسه  د  محصولاتو 
جوړولو، د اوبو لګولو د لويو پروژو او څاګانو کيندلو ته اړتيا پيښوي. د اسيا په ځينو سيمو لکه په 
منځني ختيځ، د افريقې ځينو سيمو، د امريکې متحده ايالاتو او ان داچې زموږ په خپل هېواد کې 
د کرنيزو ځمکو د خړوبولو لپاره بېلا بېلې لارې  چارې کارول کيږي. د نړۍ يو شمېر هېوادونه لکه 
اسرائيل د اوبو له زيات کمښت سره مخامخ دي، ددې لپاره چې ددې  اوبو له لاسه ورکولو او بړاس 
اوبه ور رسوي.  ريښوته  بوټي  د هر جلا جلا  په واسطه  )نل(  پايپ  د  کيدو څخه مخنيوى  وکړي، 
نوموړى هېواد د اړتيا وړ خپلې اوبه له ترکيې څخه چې ډيرې اوبه لري، د نل ليکو په واسطه ليږدوي. 
په دې توګه مونږ ويلاى شو چې د نړۍ هغه شمېر هېوادونو چې پوره اورښت نه لري، د خپلو کرنيزو 

ځمکو د خړوبولو لپاره د اوبو لګولو بيلابيل سيستمونه جوړ کړي دي.

د اوبو د چاڼولو شکل

هوا ورکول

شګه

پمپ

تر ځمکې لاندې اوبه

سوړ فعال 
فلتر

د شګو فلتر د مالګې او 
تريووالی له منځه 

وړل

پمپ مستهلکينو ته 
د څښلو د اوبو 

ليږدول

ب ـ د اوبو چاڼول )تصفيه(:
اوبه ولې او څرنګه بايد چاڼې شي؟

په نړۍ کې يوازې داوبو کمښت يوه 
لويه ستونزه نه ده، بلکې له هغو څخه 
ناسمه استفاده هم يوه لويه ستونزه ده 
سبب  کيدلو  ضايع  د  اوبو  د  چې 
کيږي. سربېره پر دې انسانان د خپلو 
د  اوبو  د  امله  له  بې سنجشه عملونو 
اوبو، ککړتيا  د  کيږي.  ککړتيا لامل 
کيمياوي  فزيکي،  کې  هغو  په  يعنې 
او ميکروبي بدلونونه دي چې د هغو 
نه شي کولاى  انسان  پيښيدو سره  په 
ګټه  روغتيايي  او  سمه  څخه  اوبو  له 

واخلي.
له کورونو او صنعتي تاسيساتو څخه 
د  اچول،  ور  ناپاکيو  د  کې  اوبو  په 

صنعتي فاضله اوبو، ورګډول، د روغتونونو او کورونو څخه د ناپاکو اوبو ورګډول او هغه تودوخه چې 
د کارخانو د ماشينو له امله په اوبو ور زغمل کيږي او داسې نور ټول لاملونه د اوبو، د ککړتيا او توديدو 
سبپ کيږي چې دا ټول ولاړو اوبو او د سيندونو ژونديو ژووو ته زيان رسوي. همدارنګه د ونو ـ بوټو 
د ناروغيو ضد درمل او کيميايي سرې چې په کرنيزو ځمکو کې کارول کيږي هم د اوبو د خاورې د 
ککړتيا لامل ګرځي، نو ځکه هغه اوبه چې په کرنه، صنعت او د کور په چارو کې په کاريږي، بايد 
پاکې او خوږې وي او وروسته تر استعمال څخه مخکې له دې چې له جهيلونو او سيندونو سره ګډې 
شي بايد له کيمياوي او فزيکي پلوه چاڼ شي. همدارنګه مخکې تردې چې د ځمکې د مخ له اوبو 

څخه د څښلو د اوبو په توګه کار واخلو بايد چاڼ شي.
تاسې د اوبو د چاڼولو په شکل کې وليدل چې اوبه په ځينو سيمو کې د چاڼولو بيلابيل پړاوونه تېروي، 

٦٢- شکل: د پاشلو په بڼه د اوبو لګولو يو ډول چې په پايپ سره ترسره کيږی

تر څو چې د څښلو وړ وګرځي، ياهم پرته د کومې ستونزې له پيداکولو څخه د ژوند په چاپېريال کې 
وبهيږي.

له دې امله چې د ځمکې د مخ اوبه د هرې ورځې په تېريدو سره ککړيږي، د اوبو د چارو شرکتونو 
ته دا ستونزمنه ده چې د نړۍ په کچه پاکې او روغتيايي اوبه توليد کړي. د نړۍ په ډيرو برخو کې د 
ځمکې لاندې پاکو اوبو څخه چې معمولا پاکې دي ياهم ډير لږ او عادي چاڼول غواړي، د څښلو لپاره 
 )Recycle ( کار اخېستل کيږي. په لويديځو هېوادونو کې د ناولو اوبو فاضلابونو څخه د بيا دوران
په بڼه د څښلو اوبه ترلاسه کوي چې د جلاچڼ ځای په واسطه د څوڅو پړاوونو په ترڅ کې ښاريانو ته 

بيا د استفادې وړ گرځي.

  د ټولګي دننه فعاليت
د اوبو د پروژو نقشه وګورئ، لاندېنيو پوښتنو ته ځواب ووايئ؟

١ـ کوم هېواد تر ټولو زيات د اوبو بندونه لري؟ نومونه يې واخلئ.
٢ـ د سوډان هېواد د سمندري اوبو، د چاڼولو څو چاڼځايونه لري او د کوم سمندرګي اوبه چاڼوي او 

کار ورڅخه اخلي؟
٣ـ د نيل د سيند او د هغه پر مرستيالانو باندې څو بندونه جوړشوي دي او د څو نورو بندونو د جوړولو 

پلانونه لري؟
٤ـ کوم هېوادونه تر ځمکې لاندې اوبو څخه کار اخلي؟

؟ پوښتنې
١ـ د نړۍ د کرنيزو محصولاتو په سلوکې څو برخې د کرنيزو ځمکو په خړوبولو سره ترلاسه کيږي؟
٢ـ څڅول )قطره يي( ياد نل ليکو په واسطه خړوبول ولې او څرنګه ترسره کيږي؟ توضيح يې کړئ.

٣ـ اوبۀ څرنګه ککړيږي او د ککړو اوبو چاڼول څرنګه کيږي؟
٤ـ د سمندرونو او سمندرګيو له اوبو څخه ولې ډير لږکار اخېستل کيږي؟

   له ټولګي څخه بهر فعاليت
د اوبو اړوند لوستونه وګورئ، د اوبو ارزښت، د هغو د ستونزو لکه کمښت، ککړتيا، ناسمو کارولو او 

چاڼولو په هکله او د اوبو د اغيزمنې کارونې په اړه په شفاهي توګه خبرې وکړئ.

څلور دېرشم لوست
٢،٤ کرنه او د هغې نوې لارې  ـ چارې

کرنه د انسان د لومړى ډول فعاليتونو له ډلې څخه شمېرل کيږي. انسانان د خپلو اړتيا وړ شيانو لکه خوراک، 
کور، پوښاک او د ژوند د پرمخ  بيولو وسايلو او د سون توکو د چمتوکولو لپاره په طبيعي چاپېريال پورې 
تړلي دي. چې په دې لړ کې کرنه د انسانانو تر ټولو لومړنۍ اړتيا ده. له همدې امله بشري ټولنې تل د طبيعي 
چاپېريال د بڼې په بدلون او توليد لاس پورې کوي. انسان د خاورې، طبيعي غوره اوبو او هوا او د خپل 
ځواک او نورو امکاناتو لکه د تخم کرل، سرې، پانګې او د کرنيزو وسايلو څخه کار اخېستلو سره له ډير 

پخوا څخه کرنيزې چارې په بيلابيلو بڼو پرمخ بيولې دي.
سره له دې چې د نوو اوپر مختللو کرنيزو لارو ـ چارو په غوره کولو او د عصري تخنيکونو او وسايلو څخه 
په کار اخېستو سره کرنې د پام وړ پرمختګ کړى، په تېره بيا په پرمختللو هېوادونو کې په دې برخه کې ډيره 
پرمختيا شوې ده، خوبياهم په اوسني وخت کې په ټوله نړۍ کې له ٨٠٠ ميليونو تنو څخه زيات خلک په 
خوار ځواکۍ باندې اخته دي او له دوه ميليونو څخه زيات وګړي د خوراکي توکو له کمښت سره مخامخ 

دي.
د کرنې لارې  چارې او سيستمونه هم په ټوله نړۍ کې يوشان نه دي، لکه څرنګه چې د کرنې د سيستمونو 
د مهمو ډولونو په نقشه کې ښکاري، موږ کولاى شو په ټوله نړۍ کې د کرنې دوه ډوله مهم سيستمونه سره 

بيل کړو:
پاتې  وروسته  او  ځواک  انساني  د  کې  سيستم  کرنيز   دوديز  په   •	 سيستم: دوديز  يا  عنعنوي 

د لوست تصويرونه وګورئ!
د کرنې نوې لارې چارې په کوم تصوير کې د کومو نښو له مخې ليدل کيږي؟

په هالنډ کې ميکانيزه کرنه ٦٣- شکل

لومړنيووسايلوڅخه کار اخېستل کيږي چې نوبتي کرنه د څارويو د رمو ساتنه او د آسيا په جنوب 
خيتځ کې په مرطوبو سيمو کې د وريجو کرل د هغه بيلګه ده.  په د غه ډول کرنيز سيستم کې د 
توليد اندازه او اقتصادي ګټه ډيره لږ ه ده او کوم کرنيز محصولات چې تر لاسه کيږي، يوازې د بزګر 
د کورنۍ اړتيا پوره کولاى شي. دغه ډول کرنه د پرمختيايي هېوادونو په ډيرو برخو کې ليدل کيږي.
په دغه سيستم کې د کرنې له پرمختللو لارو ـ چارو او نوو وسايلو لکه  • تجارتي يا ميکانيزه سيستم: 
تراکتور، کمپاين، اصلاح شوو تخمونو او کيمياوي سرې څخه کار اخېستل کيږي. کرنيزې کروندې پراخه 
وي او د توليد اندازه پوره زياته وي. همدارنګه د کرنيزو توکو توليد د صادراتو د خرڅلاو لپاره وي. نوموړى 

پرمختللى سيستم معمولاً په صنعتي او پرمختللو هېوادوکې ترسترګو کيږي.
له دې امله چې د نړۍ نفوس په تېره بيا په پرمختيايي او کرنيزو هېوادونو کې مخ په زياتيدو دى او دوى 
د کرنيزو توليداتو زياتوالي ته زياته اړتيا لري، نو دا ددې غوښتنه کوي چې د کرنې نوې لارې  چارې د 
چاپېريال ساتنې سره يوځاى وي. کرنې ته بايد دوامدار کار وشي او له خاورو او اوبو څخه مناسبه او غوره 

استفاده وشي.
خاوره چې د ونو ـ بوټو د کرلو لپاره ځانګړى ارزښت لري، بايد له شړيدلو، ويجاړيدو او شاړې پاتې کيدو 
څخه وساتل شي، بايد د هغې د ککړتيا مخه ونيول شي اوپه پرمختيايي هېوادونو کې بايد د ځنګلونو د پرې 
کولو چې د خاورې ساتنه کوي مخه ونيول شي، بايد د اوبه خور او خړوبولو تخنيک ښه شي، د خاورې 
د بډايه کيدو په خاطر بايد په کرونده کې بيلابيل بوټي وکرل شي، داوبو د زيرمه کولو او ايسارولو لپاره بايد 

په اروپا کې د يوې کروندې انځور چې د ميکانيزه او پرمختللې کرنې يوه بيلګه ده

٦٤- شکل

ذخيريي او د اوبو بندولو بندونه جوړ شي.
د کرنې يوه نوې لاره همدا ده چې له اوبو څخه غوره استفاده وشي. هغه هېوادونه چې د هغو کرنيز توليدات 
په اوبو پورې تړلي دي او د اوبو له کمښت سره مخامخ دي، هڅه کوي چې له اوبو څخه اغيزمنه ګټه واخلي 
چې يوه بيلګه يې قطره يي يا په نل ليکو کې د اوبو رسول دي چې په تېر لوست کې ورڅخه يادونه شوې ده. د 
کرنې د پرمختګ لپاره داهم اړينه ده چې د کرنيزو محصولاتو لپاره د خرڅلاو ښه بازار و موندل شي. ځينې 
پرمختللي صنعتي هېوادونه او په دې لړ کې د اروپا د اتحاديې غړي هېوادونه د بزګرانو د ملاتړ لپاره سبسايدې او 
مالي مرستې هم کوي او د کورنيو محصولاتو د پياوړتيا په خاطر يې يو ګډ کرنيز سياست غوره کړى دى. ددې 
موخې لپاره دوى له پرمختيايي هېواد څخه د کرنيزو محصولاتو د واردولو په برخه کې لوړې ګمرکي تعرفې 
وضع کوي او په حقيقت کې د ازادې سيالۍ مخه نيسي، د دوى دغه سياست د سوداګرۍ د نړيوال سازمان له 

مخالفت سره مخامخ  شوى ځکه چې نوموړى سازمان د ازاد او بې قيد او  شرطه سوداګرۍ پلوي د ى.   

مثال:
استراليا
کینيا

د امازون  حوزه

په برازيل کې قهوه

د پامپا د څړ سيمې
دروسيې او کانادا ستپ سيمې 

هاليند
د ايتالي سويل

د نيل دره

د افريقا سارا

د ښکارسيمه

د حيواناتو ساتل

نوبتی کرنه

دځانګړوغلو کرنه

يوه محصوله کرنه

په کروندو کې د څارويو روزنه

د سودا ګريزه غلو کرنه
مختلفی کروندې

د مديترانه يې سيمو کرنه 
د اوبو لګولو سيستم

شاړې ځمکې

په نړۍ کې د کرنې د سيستم ستر ډولونه

٦٥- شکل

دايرۀ قطبي

خط سرطان

خط استوا

خط جدي

0 5000km

		   د  ټولګي دننه فعاليت
په نړۍ کې د کرنې د مهمو سيستمونو د نقشې په کتلو سره لاندېنيو پوښتنوته په څلور کسيزو ډلو کې 

ځواب ورکړئ:
1. نوښتي کرنه چې يو ډول دوديزه کرنه ده، په عمومي توګه د نړۍ په کومو برخو کې رواج ده؟

2.سودا ګريزې کرنې )ګډکښت( د نړۍ په کومو برخو او سيموکې پراختيا موندلې ده؟
3. د کرنې لپاره نا مناسبې ځمکې د نړۍ په کومو برخو کې دي او ستاسې له نظره ولې کرنې ته مناسبې 

نه دي؟

		      پوښتنې
1. څو ډوله کرنيز سيستم يا کرنيزې لارې  چارې شته؟ نوم يې واخلئ.

2. قطره يي اوبه لګول څه ډول دي او موخه يې څه ده؟
3. د کرنې لپاره نامناسبې ځمکې د نړۍ په کومو برخو کې دي او ستاسې له نظره ولې کرنې ته مناسبې 

نه دي؟
                                         

                               له ټولګي څخه بهر فعاليت
د لوست متن، تصويرونه او نقشې وګورئ او په راتلونکي لوست کې د هغو په هکله معلومات بيان 

کړئ.

؟

٦٦- شکل: د فرانسې په شمال کې  د صنعتي بوټو د کروندې انځور

پنځه ديرشم لوست

د نړۍ په پرمختللو هېوادونو کې د کرنيزو توليداتو د بيلابيلو ډولونو اندازه

الف( په نړۍ کې د غنمو توليدات ٢٠٠٥ کال
ټول توليدات ٦٢٨١٠١٠٣٥ ټنه

(د هر هېواد د توليداتو سلنه )فيصدي

ب( په نړۍ کې د وريجو توليدات ٢٠٠٥ کال
ټول توليدات ٦١٨٥٣٤٩٨٩ ټنه

(د هر هېواد د توليداتو سلنه )فيصدي 
١٥.٩ ١ـ چين	
١٢.٥ ٢ـ هندوستان	

٣ـ د امريکې متحده ايالات     ٩.١
٧.٥ ٤ـ روسيه	
٥.٩ ٥ـ فرانسه	
٤.١ ٦ـ کاناډا	

٣.٨ ٧ـ استراليا	
٣.٨ ٨ـ المان	
٣.٤ ٩ـ پاکستان	
٣.٣ ١٠ـ ترکيه	

١١ـ نور هېوادونه٣٢.٢

٣٠.٠ 		 ١ـ چين
٢٠.٩ 		 ٢ـ هندوستان
٨.٧ 		 ٣ـ اندونيزيا
٦.٥ 		 ٤ـ بنګله ديش
٥.٩ 		 ٥ـ ويتنام
٤.٤ 		 ٦ـ تايلند
٤.٠ 		 ٧ـ ميانمار)برما(
٢.٤ 		 ٨ـ فلپين
٢.١ 		 ٩ـ برازيل
١.٨ 		 ١٠ـ جاپان

١٣.٣ ١١ـ نور هېوادونه	

په ٢٠٠٥ م کال کې کومو هېوادونو ډير زيات غنم، وريجې او جوار توليد کړي وو؟

ددغه لوست شکلونه وګورئ. لکه چې په )الف( شکل کې ښکاري، په ٢٠٠٥ م کال کې په نړۍ 

کې ٦٢٨١٠١٠٣٥ ټنه غنم توليدشوي دي چې په سلو کې 15.9 يې په چين کې توليد شوي 

دي. له چين څخه وروسته په ترتيب سره په سلوکې 12.5 په هندوستان کې، په سلوکې 9.1 د 

امريکې په متحده ايالاتو کې، په سلوکې ٧.٥ په روسيه کې، په سلوکې 5.9 په فرانسه کې، په 

سلوکې 4.1 په کاناډا کې، په سلوکې 3.8 په استراليا کې، پاتې په سلوکې 32.2 غنم په دغه کال 

کې د نړۍ په نورو هېوادونو پورې اړه لري. په )ب( او )ج(  تصويرونو کې د وريجو، جوارو، کچالو 

او د غوښې توليدات په ټوله نړۍ کې ښوول شوي دي:

٦٧- شکل

هـ . په نړۍ کې د غوښې توليدات ٢٠٠٥م کال
ټول توليدات ٢٦٥١٠٥٩٤٠ ټنه

د هر هېواد د توليداتو سلنه
٢٠.٩ 			  ١ـ چين
١٤.٩ ٢ـ د امريکې متحده ايالات	

٧.٥ 			  ٣ـ  برازيل
٢.٦ 			  ٤ـ ألمان
٢.٤ 			  ٥ـ هند
٢.٣ 			  ٦ـ فرانسه
٢.٢ 			  ٧ـ هسپانيه
١.٩ 		 ٨ـ مکسيکو
١.٨ 			  ٩ـ روسيه
١.٨ 			  ١٠ـ کاناډا

٣٣.٣ 		 ١١ـ نور هېوادونه

٤٠.٣ ١ـ د امريکې متحده ايالات	
١٩.١ 		 ٢ـ چين

٥.٠ 		 ٣ـ  برازيل
٣.٠ 		 ٤ـ مکسيکو
٢.٨ 		 ٥ـ ارجنتاين
٢.١ 		 ٦ـ ؟
١.٩ 		 ٧ـ فرانسه
١.٧ 		 ٨ـ اندونيزيا
١.٧ 		 ٩ـ سهيلي افريقا
١.٥ 		 ١٠ـ ايټاليا

٢٠.٩ 		 ١١ـ نور هېوادونه

ج( په نړۍ کې د جوارو توليدات ٢٠٠٥ کال
ټول توليدات ٦٩٤٥٧٥٥٥٢ ټنه

(د هر هېواد توليداتو سلنه )فيصدي 

٢٢.٧ 		 ١ـ چين
١١.٣ 		 ٢ـ روسيه
٧.٨ 		 ٣ـ  ؟
٦.١ 		 ٤ـ اوکراين
٦.٠ ٥ـ د امريکې متحده ايالات	
٣.٥ 		 ٦ـ المان
٣.٤ 		 ٧ـ پولنډ
٢.٥ ٨ـ بيلاروسيه )سپينه روسيه(	
٢.١ 		 ٩ـ هالنډ
٢.٠ 		 ١٠ـ فرانسه

٣٢.٦ 		 ١١ـ نور هېوادونه

د( په نړۍ کې د کچالو توليدات ٢٠٠٥ کال
ټول توليدات ٣٢١٠٦٠٨٥٢ ټنه

(د هر هېواد توليداتو سلنه )فيصدي 

٦٨- شکل

٦٩- شکل

الف( په نړۍ کې د غنمو توليدات ٢٠٠٥ کال
ټول توليدات ٦٢٨١٠١٠٣٥ ټنه

(د هر هېواد د توليداتو سلنه )فيصدي

ب( په نړۍ کې د وريجو توليدات ٢٠٠٥ کال
ټول توليدات ٦١٨٥٣٤٩٨٩ ټنه

(د هر هېواد د توليداتو سلنه )فيصدي 
١٥.٩ ١ـ چين	
١٢.٥ ٢ـ هندوستان	

٣ـ د امريکې متحده ايالات     ٩.١
٧.٥ ٤ـ روسيه	
٥.٩ ٥ـ فرانسه	
٤.١ ٦ـ کاناډا	

٣.٨ ٧ـ استراليا	
٣.٨ ٨ـ المان	
٣.٤ ٩ـ پاکستان	
٣.٣ ١٠ـ ترکيه	

١١ـ نور هېوادونه٣٢.٢

٣٠.٠ 		 ١ـ چين
٢٠.٩ 		 ٢ـ هندوستان
٨.٧ 		 ٣ـ اندونيزيا
٦.٥ 		 ٤ـ بنګله ديش
٥.٩ 		 ٥ـ ويتنام
٤.٤ 		 ٦ـ تايلند
٤.٠ 		 ٧ـ ميانمار)برما(
٢.٤ 		 ٨ـ فلپين
٢.١ 		 ٩ـ برازيل
١.٨ 		 ١٠ـ جاپان

١٣.٣ ١١ـ نور هېوادونه	

٧٠- شکل: هغه سيمې چې مديترانه يي اقليم لري، د غلو - دانو ترڅنګ په کې د زيتونو او انګورو 
بوټي هم ډير ليدل کيږي

		       د ټولګي دننه فعاليت
زده کوونکي دې د ښوونکي تر لارښوونې لاندې په څلور کسيزو ډلو وويشل شي، د لوست شکلونه دې 

وګوري او لانديني فعاليتونه دې ترسره او د خپلو فعاليتونو پايلې دې په ټولګي کې وړاندې کړي.
١ـ د شکل له مخې په ٢٠٠٥ م کال کې د نړۍ کوم هېواد د وريجو ډير زيات توليدات درلودل او توليدات 

يې په سلوکې څومره وو؟ ويې ليکئ.
٢ـ د همدې لوست د شکلونو له مخې د امريکې په متحده ايالتونو، روسيې، هند، ألمان او د فرانسې په 

هېوادونو کې د وريجو، جوارو، کچالو او غوښې د توليداتو سلنه )فيصدي( ښکاره کړئ.

		      پوښتنې
په خپلو کتابچو کې د پوښتنو سم ځوابونه په نښه کړئ.

١ـ هغه هېواد چې په ٢٠٠٥ م کال کې يې د غنمو، وريجو، کچالو او غوښې ډير زيات توليدات درلودل 
دا و: 

د. روسيه 			  ج. چين 		 الف. د امريکا متحده ايالات 	ب. هند
٢ـ هغه هېواد چې په ٢٠٠٥ کال کې يې د غنمو او وريجو په توليد کې دويم ځاى نيولى و دادى:

ج. د امريکې متحده ايالات    	       د. فرانسه 		 ب. هند 		 الف. چين
٣ـ هغودوو هېوادونو چې په يوازيتوب سره يې د ټولې نړۍ په سلوکې له پنځوسو څخه زيات جوار توليد 

کړي وو دادي:
ب. روسيه او هالنډ 			  الف. فرانسه او ألمان   

د. چين او د امريکې متحده ايالات 				   ج. چين او برازيل

		    له ټولګي څخه بهر فعاليت
د لوست د شکلونو او نورو سرچينو په کتلوسره د نړۍ د هغو پنځو هېوادونو نومونه واخلئ چې د کرنې       
تر ټولو زيات توليدات يې لرل. همدارنګه خپل نظر وليکئ چې ولې په دغو هېوادونو کې  د کرنې 

توليدات زيات دي، په څو کرښو کې يې وليکئ او په بل لوست کې يې بيان کړئ.

؟

• انرژي او په نړۍ کې د هغې اهميت
• د انرژۍ ډولونه

_ د اوبو برېښنا
_ بادي برېښنا

_ د لمر انرژي
_ هسته يي برېښنا
_ حرارتي برېښنا

• په نړۍ کې نفت
• طبيعي ګاز

• په نړۍ کې د ډبرو سکاره
• د انرژۍ د منابعو جغرافيايي وېش

په دې څپرکي کې لولو:

پنځم څپرکى 
انرژي

زده کوونکي به د دغه څپرکي په لوستلو سره لاندېنيو پوهنيزو موخو ته ورسېږي:
• په نړۍ کې د استفادې وړ انرژۍ په ډولونو پوه شي.

• د نړۍ د انرژۍ د لګښت په اندازه وپوهيږي.
• د نړۍ د انرژۍ د منابعو اندازه وپېژني.

• د نړۍ د انرژۍ د سرچينو په جغرافيايي وېش باندې وپوهېږي.

زده کوونکي به د دغه څپرکي په لوستلو سره لاندېنيو مهارتي هدفونوته ورسيږي:
• د انرژۍ ډولونه فهرست کړاى شي.

• د نړۍ په کچه د انرژۍ د ډولونو د لګښت اندازه توضيح کړاى شي.
• د نړيوالې انرژۍ د سرچينو اندازه وويلاى شي.

• د نقشې پرمخ د انرژۍ د سرچينو لرونکې مهمې سيمې وښودلاى شي.

 

د څپرکي عمومي هدفونه:

شپږ ديرشم لوست

١،٥ انرژي او په نړۍ کې دهغى اهميت 

هر هغه څه چې د کار کولو  وړتيا ولري انرژي )Energy( لري. په بله وينا: د کار کولو توان ته انرژي ويل 
کيږي. د انسان وجود انرژي لري، ځکه چې د کارکولو استعداد په کې شته، په ورځنۍ اصطلاح 
کې انرژي ډيره کارول کيږي. د بيلگې په توګه، هغه څوک چې ډير کار کوي هغه ته د ډيرې انرژۍ 
لرونکى ويل کيږي. زموږ شاوخوا شيان خپله انرژي لري. که يو فلزي غونډارى په ځوړ لرونکې 
سطح باندې ورغړي څه چې په مخه ورشي هغه بېځايه کوي، نو دغه غونډاري يو کار وکړ، نو هر 
هغه څه چې د کارکولو وړتيا ولري، انرژي هم لري. انرژي په حقيقت کې خوځښت، غورځنگ  
او تحرک دى چې دغه خوځښت اوحرکت د سوداگرۍ، صنايعو، ترانسپورت او اقتصادي، ټولنيزو 

او کلتوري فعاليتونو پراخه برخه ده.
له دې پلوه انرژي او په نړۍ کې دهغې سر چينې غوره اقتصادي اهميت لري. انسانانو له ډير پخوا 
راهيسې انرژي پيژندله او له هغې څخه يې ډول، ډول استفاده کوله، دهغې له تودو خې او رڼا څخه 

يې د پخلي، دکورونو دروښانه کولو او تودولو لپاره کار اخېست.
دا ځکه چې  وموند،  اهميت  زيات  اخېستلو  کار  له سرچينو څخه  انرژي  د  پيړيوکې  منځنيو  په 
انسانانو د باد او له اوبو د انرژۍ له سرچينو څخه په کار اخېستلو سره بادي او د اوبو ژرندې جوړې 

کړې.

په کاليفورنيا کې د بادي جنراتورونو انځور چې د برېښنا د انرژۍ د توليد لپاره ورڅخه کار اخېستل کيږي.

٧١- شکل

په  وروسته  پېښېدو  له  انقلاب  د صنعتي  او  سره  په جوړيدو  ماشين  بخار  د  کې  پيړۍ  اتلسمه  په 
صنايعو کې بشريت ته لوى برياليتوب او بدلون ورپه برخه شو، ځکه چې په کار خانوکې د کارگر 
د مټ اولاس د ځواک پرځاى له ماشين څخه کار واخېستل شو او په صنايعو کې د ډبرو سکرو 
استعمالولو پرمختيا وکړه. دغه محرکه ځواک په صنايعو کې بدلونو نه راوستل او په لنډ وخت کې 

يې د هرډول اقتصادي او صنعتي چارو د پياوړتيا لاره هواره کړه.
دشلمې پيړۍ په نيما يي کې د گاز او نفتو د انرژۍ سر چينو چټک پرمختګ وکړ، انرژي لازيات 
ارزښت وموند چې دې کار د فابريکو او کارځايونو په جوړيدو او پرمختګ کې ژوره اغېزه درلوده 

او بشر د انرژۍ له بېلا بېلو ډولونو څخه د اقتصاد په بيلابيلو برخوکې گټه واخېسته. 
د انرژۍ د توليد بېلا بېلې سر چينې دادي: د ډبرو سکاره، نفت، گاز، اوبه اونور چې په راتلونکو 

لوستونو کې به د هرې يوې په هکله خبرې وشي.
 

		      د ټولګي دننه فعاليت
زده کوونکي دې په څو ډلو وويشل شي، هره ډله دې د انرژۍ د اهميت او ارزښت په هکله 

خبري وکړي او دخپلو خبرو پايله دې نوروته وړاندى کړي.

		       پوښتنې
١- انرژي څه ته وايي او بشري ټولنې ورته څه اړتيا لري؟

٢- د انرژۍ مهمې سر چينې کومې دي؟ نوم يى واخلئ.
٣- انرژي په کومو برخوکې ډير اهميت لري؟ معلومات ورکړئ.

		     له ټولگي څخه بهر فعاليت
دغه لوست او د انرژۍ اړوند لوستونه چې پخوا تاسې د افغانستان په برخه کې لوستي وو، يوځل 

بيا ولولئ او ځان ور سره أشنا کړئ.

؟

اووه ديرشم لوست
٢،٥ د انرژۍ ډولونه

په مخکېني لوست کې په نړۍ کې د انرژۍ او د هغې د اهميت په هکله معلومات وړاندې شول 
په دغه لوست کې به د انرژۍ بيلابيل ډولونه وپيژنئ.

په نړۍ کې بېلا بېلې انرژۍ شته چې انسانانو د هغو له يو شمېر څخه له ډيرپخوا څخه کار اخېست، 
په تېره بيا د باد او اوبو له ځواک څخه ډير کار اخېستل شوى دى چې غوره بيلګې يې بادي او د 
اوبو ژرندې دي لکه څرنګه چې د افغانستان په برخه کې هم ولوستل شول، انرژي بيلابيل ډولونه 
لري او له بيلابيلو سرچينو لکه باد، لمر او اوبو څخه ترلاسه کيږي. همدارنګه هسته يي او حرارتي 

انرژې هم شته.

برېښنا
لمريزې        باد،  اوبو،  د  شو  کولاى  چې  کيږي  لاسه  تر  څخه  سرچينو  بيلابيلو  له  انرژي  برېښنا  د 

هسته يي او حرارتي برېښنا نوم واخلو چې د هرې يوې په هکله به يې معلومات درکړل شي:
ـ د اوبو برېښنا

اوبه په نړۍ کې د توليد ارزانه او ډيره لويه سرچينه ده. نن ورځ د برېښنا د توليدوونکو توربينونو په 
لګولو سره د اوبو له ځواک څخه برېښنا توليديږي، د برېښنا زياتره توربينونه د بندونو په لاندينۍ 

د انرژۍ څو ډوله سرچينې پيژنئ؟

قطبی دایره

سرطان کرښه

استوا کرښه

 جدی کرښه

کاناډا

د امریکا متحده ایالات

مکسیکو

کلمبیا

پاراگوای

چيلي
ارجنټاين

برازیل

وینزویلا

نارویسويډن

بلجیمانگلستانآلمان
فرانسه
هسپانیه

نایجر

گابون

نامیبیا
جنوبي افریقای

فنلند
لیتوانی
چک

روسیه
اوکراین

سلواکیا
بلغاریا
هنگری
ایتالیااتریش

سویس ترکیه
پاکستان

ازبکستان
قزاقستان

منگولیا

چین

هنــد
ویتنــام

تایوان
237 جنوبی کوريا

جاپــان

استرالیا

نیوزیلاند

د اوبو برېښنا په يو ساعت کې په ميليارد کيلو واټو )KW/h( )2003 م(
اتومي انرژي په يو ساعت کې په ميليارد کيلو واټو )2003 م .(
د اوبو د برېښنا او اتومي انرژۍ نقشهد يورانيمو محصولات په ټن )2003 م.(

٧٢- شکل

برخه کې وي چې اوبه له يوې لوړې ارتفاع څخه ورباندې ورځي او له هغو څخه برېښنا توليديږي. 
هغه عوامل چې د اوبو د برېښنا په توليد کې مهم رول لري هغه دادي:

١ـ د سيند د اوبو زياتوالى، دايمي والى او جاري توب.
٢ـ د سيندونو په تګلوري کې د پوره ځوړونو شتوالى.

٣ـ د سيندونو په تګلوري کې د لوړو برخو شتوالى.
د برېښنا لېږدول له يوې سيمې تر بلې سيمې )د ترلاسه کولو مرکزونو څخه د لګولو تر سيمو( پورې 
په ډير ګړنديتوب ترسره کيږي، خو د برېښنا لويه نيمګړتيا همدا ده چې وروسته تر توليد څخه زيرمه 

کيداى نه شي او له توليد سره يوځاى مصرفيږي.
په نړۍ کې هغه پنځه سيمې چې تر ټولو زيات د اوبو د برېښنا پرمختللى ځواک لري دادي: په 
اروپا کې لويديځې جنوبي او مرکزي سيمې، په أسيا کې جاپان او په امريکې کې د امريکا متحده 
ايالتونه. هغه يو شمېر نورې سيمې چې له دې پلوه ډير اهميت لري د روسيې اروپايي برخه او د 

برازيل دختيځ غرنۍ سيمې دي.
په اروپا کې هغه غرونه چې تل په هغو باندې واورې وريږي لکه په شمال کې د سکندنيوا غرونه، په 
مرکزي سيمو کې د الپ غرونه او په جنوب لويديځ کې پيرنې غرونه د برېښنا د توليد لپاره ډير غوره 

دي. په أسيا کې جاپان زياته اندازه برېښنا توليدوي.
له  کلوراډو  او  کولمبيا  د  هېواد دى چې  توليدوونکى  لوى  برېښنا  د  اوبو  د  ايالات  متحده  امريکا  د 
سيندونو څخه يې ترلاسه کوي. دغه هېواد په سلوکې ١٣ د اوبو له برېښنا څخه کار اخلي. په شمالي 
امريکا کې په تېره بيا په کاناډا کې د ټولې برېښنا دوه پر دريمه برخه له سيندونو څخه بشپړيږي. ددغه 

هېواد د اوبو د برېښنا لومړنۍ کارخانه د نياګارا په شرشره باندې جوړه شوې وه.
نن ورځ کاناډا د نړۍ د اوبو د برېښنا يو لوى توليدوونکى هېواد دى. په روسيه او اوکراين کې د برېښنا 
صنايع په سيندونو باندې جوړشوي چې د والګا پرسيند باندې د نړۍ د اوبو د برېښنا دوه ستر بندونه 
جوړ شوي دي. هغه هېوادونه چې په اروپا کې د اوبو د برېښنا زيات ځواک لري، ناروې، سويډن او 
فرانسه دي. په دغو هېوادونو کې د اوبو برېښنا دومره پراختيا موندلې چې ددغو هېوادونو صنعت ته 
يې ډيره پرمختيا ورکړې ده. په ايټاليا کې ددغه هېواد ټولې د اوسپنې د پټليو لار د پو د سيند د اوبو 

په برېښنا چليږي. د سويډن په سلوکې ٩٠ برېښنا اوبو له برېښنا څخه ترلاسه کيږي.

ـ بادي برېښنا
نن ورځ د بادي جنراتورونو څخه په کار اخېستو سره چې په باد باندې چليږي د برېښنا انرژي ترلاسه 
کيږي. د باد له انرژۍ څخه استفاده د برېښنا د توليد ډيره ګړندۍ لاره ده. بادي توربينونه او هغو ته ورته 
نور وسايل ډيره اندازه او ډير کار ورکوي. د اروپا دوه پر دريمه برخه ترلاسه کيدونکې برېښنا د باد له 

انرژۍ څخه ده، وروسته ورپسې بيا شمالي امريکا په دويمه درجه کې ده. 
په مجموع کې اروپا په سلوکې ٦٥، شمالي امريکا په سلوکې ٢٢، اسيا په سلوکې ١٢ او نور 

براعظمونه په سلوکې يوه برخه بادي برېښنا توليدوي.
 

)Solar Energy( د لمر انرژي
لمر د انرژۍ يوه لويه منبع ده چې د وړانګو او تودوخې په بڼه د ځمکې کرې ته رارسيږي، دا يوه د 

وړانګې په بڼه خپريدونکې انرژي ده چې د څپو به بڼه ليږل کيږي او رڼا او تودوخه توليدوي.
د لمر انرژي د ځانګړو صفحو او هيندارو په واسطه زيرمه کيداى شي او بيا د برېښنا د توليد او د 
تودوخې د ترلاسه کولو لپاره ورڅخه کار اخېستل کيږي. تر اوسه پورې د لمر له انرژۍ څخه تل 
او زيات کار نه اخېستل کيږي، يعنې يوازې کله چې د لمر وړانګې وي استفاده ورڅخه کيږي، له 
بلې خوا لمريز سلولونه لږه برېښنا توليدوي، نو ځکه له لمر څخه ترلاسه کيدونکې برېښنا د ډبرو 

٧٣- شکل: د برېښنا د توليد د يوی فابريکي انځور چې د ډبرو د سکرو په سوځيدو سره د ډبرو سکرو انرژي په برېښنايي 
)الکتريکي( انرژۍ باندې اړوي.

د سکرو او د نفتو د برېښنا په پرتله ګرانه ده.
 هسته يي برېښنا

هسته يي برېښنا هغه ځواک دى چې د نړۍ تر ټولو کوچنيو او پرېمانه ذرو يعنې اتومونو کې شته. د 
هسته يي انرژۍ د سون توکي چې په ذروي ريکتورونو کې په کارېږي، ډيره زياته انرژي توليدوي. د 
هسته يي انرژۍ يو لوى خطر د راديو اکتيف )هسته يي وړانګو( ازاديدل دي. دغه توکي کيداى شي 
په هوا، اوبو او سمندرونو کې خپاره شي اوپه زرګونو متره ځاى ونيسي. ددغو توکو ډيره لږه اندازه د 

وحشي ژويو، ونو، بوټو او د انسانانو ژوند ته زيان رسوي او زياته اندازه يې د مرګ لامل ګرځي.
د هسته يي انرژۍ ښيګڼه داده چې د لږسون توکو په سوځيدو سره ډيره زياته اندازه انرژي توليدوي. 
دهسته يي انرژۍ سون توکي د ډبرو سکرو، نفتو او ګازونو په پرتله ډير دوام لري. فوسيلي توکي 
هم د ځمکې هوا تودوي او هم کيمياوي ککړتيا رامنځ ته کوي، خو هستوي انرژي دا ستونزې نه 
پيداکوي، خو هستوي انرژي ډير ضايعات لري. دغه ضايعات چې د راديو اکتيف شيان دي، دومره 
خطرناک دي چې په سلګونو زره کلونه دوام کولاى شي. په اوسني وخت کې هسته يي ضايعات 
ډيران کيږي، خو هيڅوک نه پوهيږي چې هغه څنګه بې خطره کړي او ياهم په راتلونکي کې هغه 

په کوم مناسب ځاى کې ښخ کړي.
په اوسني وخت کې د نړۍ په پرمختللو هېوادونو کې د اتومي برېښنا کارخانې جوړې شوي دي 
چې په دوى کې د امريکا متحده ايالات لومړى مقام، فرانسه دويم مقام، جاپان دريم مقام او روسيه 
څلورم مقام لري. يو شمېر هېوادونه لکه انګلستان، جنوبي کوريا، چين، هند، المان او کاناډا هم 

د اتومي برېښنا کارخانې لري.

 حرارتي برېښنا
حرارتي برېښنا د صنعتي کارخانو په رامنځ ته کيدو او پرمختيا کې ډير لوى بدلون راوست، دا هغه 
نوى پرمختګ دى چې د بشر په برخه شوى دى. حرارتي برېښنا د ډيزلو، نفتو، ګازو او د ډبرو 
سکرو له سوځولو څخه ترلاسه کيږي . په اوسني وخت کې د حرارتي برېښنا د توليد د فابريکو 
برخه مخ په زياتيدو ده.  د حرارتي برېښنا ډيره مهمه منبع د ډبرو سکاره دي چې له هغو څخه په 
سلوکې پنځوس برخې برېښنا ترلاسه کيږي. د حرارتي برېښنا په ترلاسه کولو کې زياتره له نرمو يا 



  129

قير ډوله ډبرو سکرو څخه کار اخېستل کيږي، دا ځکه چې داهم ارزانه دي او هم ډيره تودوخه 
لري. که يو کيلو او څلورسوه او پنځوس ګرامه د ډبروسکرو ته تر اووه زره کالوريو پورې تودوخه 
ورکړل شي يو کيلوواټ برېښنا توليدوي. د نړۍ د ټولو هېوادونو په واک کې چې کومې سرچينې 
دي، ورڅخه حرارتي برېښنا توليدوي، د بيلګې په توګه: د امريکا په متحده ايالاتونو کې له توليد 
شوې ټولې برېښنا څخه په سلوکې ٥٠ د ډبرو سکرو څخه، په سلوکې ١٤ له طبيعي ګازو او په 
سلوکې ١١ له نفتو څخه ترلاسه کوي. په عربي هېوادونو لکه: سعودي عربستان، کويټ، قطر، 

اردن، بحرين او نورو کې زياتره حرارتي برېښنا د نفتو له سوځولو څخه ترلاسه کوي.

د اتومي برېښنا د توليد يوه کار خانه. ٧٤- شکل

د ټولګي دننه فعاليت  
زده کوونکي دې په مناسبو ډلو وويشل شي، د اوبو د برېښنا او اتومي انرژۍ نقشه دې وګوري، 

لاندينی فعاليت دې ترسره کړي او د خپل فعاليت پايله دې په ټولګې کې وړاندې کړي:
١ـ په سپينو، خړو او ابي رنګونو باندې نښې او سمبولونه په نقشه کې د څه شي مفهوم لري؟

٢ـ د همدغې نقشې د معلوماتو پر بنسټ کوم هېواد په نړۍ کې تر ټولو زيات د اوبو د برېښنا 
توليدات لري او په ٢٠٠٣ م کال کې يې توليدات په يوه ساعت کې څو ميليارده کيلوواټه وو؟

٣ـ د همدغې نقشې د معلوماتو پر بنسټ د نړۍ کوم هېواد د اتومي انرژۍ ډيرزيات توليدات 
لري اوپه ٢٠٠٣ م کال کې يې توليدات په يوه ساعت کې څو ميليارده کيلوواټه وو؟

٤ـ د همدغې نقشې له مخې د نړۍ د درې نورو هېوادونو نوم وليکئ چې د اوبو د برېښنا او د 
اتومي انرژۍ زيات توليدات لري.

؟  پوښتنې  
د لاندېنيو پوښتنو ډير سم ځواب غوره او په خپلو کتابچو کې  يې په نښه کړئ.

١ـ هغه هېواد چې د اوبو دبرېښنا په توليد کې لومړى مقام لري دادى:
د. چين 		 ج. برازيل 		 ب. کاناډا 		 الف. روسيه

٢ـ هغه هېوادونه چې د اتومي برېښنا په توليد کې لومړى او دويم مقام لري دادي:
		 ب. جنوبي کوريا او روسيه 				   الف. انګلستان او چين

د. جاپان او ناروې 			  ج. فرانسه او دامريکې متحده ايالات
٣ـ هسته يې وړانګې کوم خطرونه او څه ضايعات لري؟ په دې هکله معلومات ورکړئ.

   له ټولګي څخه بهر فعاليت
په  په هکله  ډولونو  د  د هغې  او  انرژۍ  د  لوستلو سره  په  نقشو  او  متن، تصويرونو  د  لوست  د 

راتلونکي لوست کې په شفاهي توګه خپلو ټولګيوالوته معلومات ورکړئ.

اته  ديرشم لوست
په نړۍ کې نفت

لکه چې په دويم څپرکي کې مو د افغانستان په برخه کې د افغانستان د نفتو او د هغو د حوزو 
په هکله معلومات ترلاسه کړل. په دغه څپرکي کې به د نړۍ د نفتو او د هغو د حوزو په هکله 

معلومات درکړل شي.

نفت: د ونو ـ بوټو او ژوو هغه پاتې شونې دي چې د جيولوجي په بيلابيلو دورو کې د وخت په تېريدو 
سره تر رسوبي طبقو لاندې راټولې، د خميره کيدو، فشار او تودوخې له امله د نفتو د جوړيدو سبب 

شوي دي.
نفت په يوه کلي مفهوم سره د هايدروکاربن د جامد، مايع او ګاز يو مخلوط دى چې زياته برخه 
يې په مايع بڼه وي او په بيلابيلو درجوسره د هايدروجن او کاربن لرونکي وي، ناخالص توکي لکه 

سلفر او نايتروجن هم په کې وي.
ټانکونو او الوتکو  په اوسنۍ نړۍ کې نفت ځانګړى اقتصادي اهميت لري. د موټرو، اور ګاډو، 
ګرځيدل په نفتو پورې تړلي دي، نو ځکه د نړيوالو د پاملرنې وړ دي او د توليد اندازه يې هر کال 

د نفتو زيرمې د نړۍ په کومو سيمو کې ډيرې دي؟

٧٥- شکل: د فرانسې په جنوب کې د نفتو د يوه چاڼځای انځور

مخ په زياتيدو ده. د نولسمې پېړۍ په نيمايي کې د نفتو د صنعت ډيره پرمختيا، هغوته د تقاضا د 
زياتوالي له امله وه چې په اروپا کې د رڼا يوه مهمه منبع وه، خو له ميلادي ١٩٠٠ او ١٩١٠ کلونو 
څخه وروسته چې په نړۍ کې د موټر جوړولو صنعت ډير پرمخ ولاړ او نفت د کبانو د ښکار کولو 
په بيړيو او اورګاډو کې په کارشول، د هغو اهميت نورهم زيات شو، داځکه چې نفتي بېړيو کولاى 
د سوداګريزو،  نو ځکه  پاتې شي،  په سمندرکې  زيات  هغه څخه  ياله  پورې  ورځو  تر ٥٣  شول 
مسافري او جنګي بېړيو شمېر زيات او همدارنګه هغه محصولات چې د نفتو له مشتقاتو څخه 
ترلاسه کيدل، په صنعت کې د لوړ اهميت لرونکي شول. له دې امله ده چې صنعتي هېوادونه د 
خپلو ګټو لپاره يو له بل سره په سيالۍ او کړکيچ کې دي او ان يوبل سره جګړې کوي چې دغه ډيره 

ګرانبيه شتمني لوټ کړي.
په ١٩٩٠ م. کې عراق په خپل کوچني ګاونډي هېواد کويټ باندې يرغل وکړ او هڅه يې وکړه چې 
نفتي حوزې يې د خپل واک لاندې راولي، د جګړې په ترڅ کې د نفتو ډيرو څاګانو اور واخېست 

د نفتو غوړ سمندرونوته ورغلل او د ژوند چاپېريال ته يې ډير غټ زيان واړاوه.
په  مترو  زرګونو  د  هلته  وي،  نفت  کې چې  ځايونو  هغو  په  ده چې  ښودلې  څېړنو  جيولوجيکي 

ژوروالي څاګانې ايستل کيږي.
هغه لومړنۍ څاه چې په ١٨٩٥ م کال کې د امريکې په پنسلوانيا کې وکيندل شوه ژوروالى يې 
٢٠ متره و چې هره ورځ له هغې څخه څلور مکعب متره نفت ايستل کيدل. ورو ورو پنسلوانيا د 
نفتو د نوي صنعت مهم مرکز شو، خو هغه څاګانې چې نن ورځ کيندل کيږي، ډيرې ژورې دي، د 
بيلګې په توګه د امريکې په وايومينګ سيمه کې د څاګانو ژوروالى ٦٠٠٠ مترو پورې رسيږي. هغه 
نفت چې له څاګانو څخه را ايستل کيږي، تور رنګ لري چې د کارنه وي، خو له چاڼ کولو څخه 

وروسته بنفش رنګ غوره کوي او په أسانۍ سره سوځي.
هغه سيمې چې نفت لري دادي:

په أسياکې: سعودي عربستان، عراق، کويټ، عربي متحده امارات، قطر ، روسيه، ايران، افغانستان، 
اندونيزيا او نور. په منځني ختيځ کې د نفتو ډيرې لويې او شتمنې نفتي حوزې او سيمې شته چې 

د نړۍ په سلو کې ٦٥ نفت لري.
عربستان د نفتو لومړنى توليدوونکی هېواد او د نفتو لوى صادروونکى دى چې په يوازيتوب سره د 

نړۍ د نفتو څلورمه برخه نفت لري.
په اروپا کې: بلژيک، انګلستان، المان، فرانسه، ايټاليه، ناروې او هالنډ.

په امريکا کې: متحده ايالتونه د نفتو لوى توليدوونکى هېواد  دى او په عين وخت کې د نفتو لوى 
مصرف کوونکى هېواد هم دى ، د نفتو ډيره برخه يې د مکزيک خليج ساحلي سيمې په تکزاس 
ايالت ، لوئيزيانا او الاسکا  کې توليديږي. همدارنګه د کاليفورنيا، اوهايو،  اوکلاهاما، ارکانزاس 
او مسي سي پي په ايالتونو کې هم نفت شته. ددغې سيمې د نفتو زيرمې د نړۍ تر ټولو شتمنې 

زيرمې بلل شوي دي.
په  افريقا کې دنفتو زيرمې  په  لويې زيرمې لري.  نفتو  د  اکوادور  او  امريکا کې، وينزويلا  په لاتينه 

لاندېنيو سيمو کې دي:
 ليبيا، الجزاير، نايجريا او ګابون. او نايجريه د نړۍ د نفتو لوى توليدوونکي شمېرل کيږي.

له امريکا څخه وروسته جاپان د نفتو مهم واردوونکى دى چې په يوه ورځ کې ٤ـ٥ ميليونو بشکو 
نورو څخه  له  فرانسه  او  ايټاليا  المان،  ډله کې  په  هېوادونو  د  اروپا  لويديځې  د  پيري.  نفت  پورې 
هېواد  واردوونکى  مهم  نفتو  د  پورې  کلونو  وروستيو  دغو  تر  هم  انګلستان  واردوي.  نفت  زيات 

و، خو د شمال په سمندرګي کې د نفتو 
په را ايستلو سره اوس دغه هېواد پرځان 

متکي شوی دى.
نفت په نننۍ نړۍ کې د استعمال زيات 
نفتي محصولاتو څخه  له  لري.  ځايونه 
او رختونو، د  اليافو، جامو  د مصنوعي 
مصنوعي پلاستيک، عطرو، صابونونو، 
رنګونو، د پلاستيک د بيلابيلو ډولونو، 
نورو  او  الاتو  ماشين  صنايعو،  کيميايي 
ربړو،  مصنوعي  لکه  ضرورياتو  وسايلو 
درملو، مصنوعي سرې، حشره وژونکو 
اخېستل  کار  موادوکې  په  مينځلو  د  او 

کيږي.
 
 

٧٦- شکل د نفتو د يوې څا کيندل

   د ټولګي دننه فعاليت

زده کوونکي دې په ډلو وويشل شي د لوست د متن او شکلونو په کتنه دې په نړۍ کې د نفتو لوى 
توليدوونکي هېوادونه ياد داشت او په نقشه کې دې وښيي.

؟  پوښتنې  
١ ـ د نفتو د پيداکيدو څرنګوالى واضح کړئ.

٢ـ ولې د اروپا د نفتو صنعت په چټکۍ سره پرمخ ولاړ؟ علت يې توضيح کړئ.
٣ـ د اسيا د لويې وچې د نفتو د توليد د مهمو مرکزونو نوم واخلئ.

٤ـ په لاتينه امريکا کې په کومو هېوادنو کې د نفتو زيرمې شته؟ نوم يې واخلئ.
له سم ځوابه په خپلو کتابچو کې کړۍ تاو کړئ:

٥ـ د نفتو لوى صادروونکي: 
د. کويټ. 		 ج. قطر ب. عربستان	 الف. عربي متحده امارات	

٦ـ د افريقا دوه هېوادونه چې د نړۍ د نفتو لوى توليدوونکي دي دادي:
ب. ليبيا، نايجريا	         ج. کانګو	        د. يوهم نه الف. ليبيا، الجزاير	

     له ټولګي څخه بهر فعاليت
په لاندې جدول کې د نفتو توليدوونکي هېوادونه په بيلابيلو براعظمونو کې په ترتيب سره په خپلو 

کتابچو کې وليکئ او په راتلونکي لوست کې يې وړاندې کړئ.

اسيا اروپا افريقا امريکا

د امريکا متحده ايالات

نهه ديرشم لوست
ج  ـ طبيعي ګاز

سره  نفتو  له  اکثراً  دي،  کې  برخو  ژورو  په  لاندې  تر ځمکې  بڼه  طبيعي  په  ګازونه چې  هغه 
له  ژويو  لويو  ډيرو  د  توکي  دغه  کيږي.  موندل  هم  ډول  جلا  په  وخت  ځينې  خو  دي،  ګډ 
فشار  زيات  د  او  راغلي  لاندې  طبقو  رسوبي  تر  مخکې  کاله  ميليونونه  چې  څخه  فوسيلونو 
بڼې بدلون سره مخامخ شوي  اوږده موده کې د  په  په نشتوالي کې  امله د هوا  له  او تودوخې 

او په ګاز بدل شوي دي.
او  کيږي  کارول  لپاره  توليد  د  تودوخې  د  او  سون  د  وروسته  کولو څخه  چاڼ  له  ګاز  طبيعي 
باندې  موادو  ډول  ډول  نورو  شمېر  يو  په  کې  کارخانو  پتروشيمي  په  ډول  خام  په  همدارنګه 
په  بيلګې  د  پورته طبقه کې وي.  نفتي زيرمو څخه  د  اکثرا  منابع  ګازو  اړول کيږي. د طبيعي 
نفت  ورپسې  بيا  او  ګاز  مخکې  څخه  نفتو  له  کيږي،  کيندل  څاګانې  نفتو  د  چې  کله:  توګه 

راوځي.
له  استحصال  د  ګاز  طبيعي  هلته  وي،  زيرمې  ګازو  طبيعي  د  هلته  چې  کې  ځايونو  هغو  په 

ليږدوي. کې  ليکو  نل  ځانګړو  په  ته  ځايونو  لګښت  او  استهلاک  د  مرکزونو څخه 

د طبيعي ګازو زيرمې د نړۍ په کومو برخو کې دي؟
کې پروخت  سوځېدو  د  سيمه  گاز  طبيعى  يوه  ٧٧- شکل:

او  مهمې  يوې  د  څخه  هغو  له  ده  سرچينه  ښه  ډيره  يوه  توليد  د  انرژۍ  د  ګاز   طبيعي 
ټوله  په  امله  له همدې  نو  اخېستل کيږي،  کار  توګه  په  مادې  اقتصادي  او  ارزښتمنې  صنعتي 
نړۍ کې له هغو څخه استفاده ورځ په ورځ په چټکۍ سره مخ په زياتيدو ده. نن ورځ طبيعي 
تودوخې،  د  بلکې  لپاره،  توليد  د  انرژۍ  د  دا چې  يوازې  نه  بلل شوې،  ماده  يوه حياتي  ګاز 
کې  جوړولو  په  مرکبونو  کيمياوي  شمېر  ګڼ  د  او  اخلي  کار  ورڅخه  هم  لپاره  پخلي  او  رڼا 

کيږي. اخېستل  کار  ورڅخه 
په لاندېنيو سيمو کې دي: نړۍ  د  مرکزونه  مهم  توليد  د  ګازونو  د 

أسيايي روسيه، قطر، سعودي عربستان، عربي متحده اماراتونه، ايران، افغانستان، ازبکستان 
ترکمنستان. او 

ددغه  لري.  ونډه  مهمه  کې  توليد  په  ګازونو  طبيعي  د  چې  دى  هېواد  لومړنى  هغه  روسيه 
دي.  کې  مسکو  او  ساراتوف  شاوخوا،  سيند  د  والګا  د  سيمې  لويې  ګازونو  طبيعي  د  هېواد 

لري. ګاز  ٣٣ طبيعي  په سلوکې  نړۍ  ټولې  د  روسيه 
ايالتونه او کاناډا د  طبيعي ګازونو زيرمې لري.  ـ د امريکا په لويه وچه کې د امريکې متحده 
بلل  هېواد  مصرفوونکى  او  توليدوونکى  لوى  نفتو  د  کې  نړۍ  په  ايالتونه  متحده  امريکا  د 
ايالتونو  متحده  د  امريکې  د  ليکه  نل  ليږدولو  ګازونو  د  ترمنځ  نيويارک  او  تکزاس  د  کېږي. 
توليداتو  د  ګازونو  د  ايالتونو  متحده  امريکې  د  همدارنګه  ده.  ليکه  نل  مهمه  ډيره  ګازونو  د 
په  امريکې  د  نورو څخه  پاتې  توليدي سيمو کې لګول کيږي،  په  برخه  زياته  نيمايي څخه  له 

کيږي. اخېستل  کار  کې  سيمو  نورو 
څخه  برخو  شاوخوا  او  لويديځ(  کاناډا  )د  البرتا  له  ليکه  نل  ګازونو  طبيعي  د  کې  کاناډا  په  ـ 

کيږي. اخېستل  ورڅخه  کار  هلته  چې  شوې  غځول  سيموته  هغو  يې 
د امريکا متحده ايالتونو او کاناډا څخه وروس��ته وينزويلا د طبيعي ګازونو يو لوى توليدوونکى 
هېواد دى، خو له دې امله چې توليدي مرکزونه يې د س��وداګرۍ له بازارونو څخه لرې دي، 
د هغو ډيره لږه اندازه بهرته صادريږي له پاتې نورو څخه د هېواد دننه د نفتو د زيرمو د فش��ار 

د توليد لپاره کار اخېس��تل کيږي.

اندازه  لږه  ايټاليا  د  دي،  کې  حال  په  پرمختګ  د  توليدات  ګازونو  د  ايټاليا  د  کې  اروپا  په  ـ 
ليږدول کيږي. ته  بوردو ښارونو  او  تولوز  د  فرانسې  د  له لارې  ليکو  نل  د  ګاز  توليدي 

کې  سيمه  په   Lacq لاک  د  لويديځ  جنوب  په  هېواد  ددغه  ګاز  طبيعي  کې  فرانسه  په  ـ 
پولادي  چې  لري  تودوخه  لوړه  او  )سلفر(  ګوګړ،  زيات  دومره  ګاز  سيمې  ددغې  توليديږي. 

لري. نه  ليږدولو ځواک  د  يې  ليکې  نل 
الياژ څخه جوړه شي چې پوره  له يو ځانګړي  بايد د ګازونو نل ليکه  په دې ډول سيمو کې 

نه کړي. ته  رامنځ  ليږدولو کې ستونزې  په  ګازونو  د  او  کلکې وي 
ارجنټاين. او  جاپان  فرانسه،  ايټاليا،  دادي:  هېوادونه  واردوونکي  مهم  ګازونو  د 

د  ته  اروپا  لويديځې  څخه  ختيځ  منځني  له  موضوع  مهمه  کې  برخه  په  ليږدولو  د  ګازونو  د 
دي. ليږدول  هغو 

د  فارس  د  او  وينزويلا  د  غواړي  چې  لري  اړتيا  ګازوته  طبيعي  کچه  زياته  په  اروپا  لويديځه 
مصرف  توګه  ارزانه  په  ستونزه  لويه  خو  واخلي،  کار  څخه  ګازو  له  سيمو  شاوخوا  د  خليج 

دي. ليږدول  هغو  د  سيموته  کوونکو 
ختيځ  منځني  له  شوي  جوړې  لپاره  همدې  د  چې  کې  بېړيو  هغو  په  ګاز  لارې  له  سمندر  د 
ولري  قطر  لوى  چې  دي  ليکې  نل  هغه  يې  لارې  غوره  خو  کيږي،  ليږدول  ته  اروپا  څخه 
لارې  له  ألمان  او  اتريش  يوګوسلاويا،  يونان،  ترکيې،  د  به  ګاز  اضافي  ختيځ  منځني  د  او 
مهال  پر  تېريدو  د  به  هېوادونو څخه  دغو  له  ترڅنګ  ددې  وليږدول شي،  ته  اروپا  لويديځې 
د  ګازو  اندازې  ددې  هېوادونه   اروپايي  پورې  اوسه  تر  البته  شي.  بشپړه  هم  اړتيا  هغوى  د 
ترلاسه شوې  ده  نه  هم  موافقه  هېوادونو  ټولو  هغو  د  پرته  دې  له  لري،  نه  وسايل  کولو  چمتو 
نوو  او  أسيايي  شمېر  يو  د  کې  کلونو  وروستيو  دې  په  تېريږي.  ورڅخه  به  ليکه  نل  دغه  چې 
تړونونه  شمېر  يو  ترمنځ  هېوادونو  اروپا  لويديځې  د  او  ترکمنستان  لکه  هېوادونو  شوو  أزادو 

ته صادريږي. ليکو کې هغوى  نل  په  به  ګاز  طبيعي  شوي چې 

		      د ټولګي دننه فعاليت
زده کوونکي دې په مناسبو ډلووويشل شي، د لوست د متن او د طبيعي ګازونو د نقشې په 

ووايي. نوروته هم  پايله دې  فعاليت  د خپل  او  ترسره  فعاليت  استفادې سره دې لاندې 
او د  باندې وښيي  په نقشې  توليدوونکي هېوادونه  لومړۍ ډله دې د أسيا د طبيعي ګازونو 

٢٠٠٠ م کال کې وليکي. په  اندازه دې  توليد  هغو د 
پرمخ  نقشې  د  سيمې  توليدي  ګازونو  طبيعي  د  وچې  لويې  د  امريکې  د  دې:  ډله  دويمه 

٢٠٠٠ م کال کې وليکي. په  اندازه دې  توليد  او دهغو د  وښيي 
د  دهغو  او  وښيي  پرمخ  نقشې  د  سيمې  توليدي  ګازونو  طبيعي  د  اروپا  د  دې:  ډله  دريمه 

٢٠٠٠ م کال کې وليکي. په  اندازه دې  توليد 

		       پوښتنې
نښه کړئ: په  سم ځواب 

١ـ د امريکې د متحده ايالتونو د دوو ايالتونو ترمنځ تر ټولو اوږده نل ليکه کومه يوه ده؟
ترمنځ کليفورنيا  او  تکزاس  د  ب.  تر منځ	 نيويارک  او  د تکزاس  الف. 

		 د. يو هم نه  ترمنځ کلورادو  او  نيويارک  د  ج. 
٢ـ د نړۍ تر ټولو لوى د طبيعي ګازونو توليدوونکى او مصرف کوونکى هېواد کوم دى؟

وينزويلا کاناډا	د.  ج.  ايالات	 متحده  امريکې  د  ب.  روسيه	 الف. 
لري څومره ده؟ يې  )فيصدي( چې روسيه  ګاز هغه سلنه  د  ٣ـ 

ج. په سلوکې  ٥٠ 	٣٣ په سلوکې  ب.  	٤٠ په سلوکې  الف. 
د. درې واړه ځوابونه سم دي

واخلئ. نومونه  مرکزونو  مهمو  د  ګازونو  طبيعي  د  أسيا  د  ٤ـ 

		     له ټولګي څخه بهر فعاليت
د نړۍ د نفتو او ګازونو لوستونه ولولئ او د هغو مهم ټکي په راتلونکي لوست کې خپلو 

ووايئ. ټولګيوالوته 

؟

څلويښتم لوست
د . په نړۍ کې د ډبرو سکاره

تاسې په دويم څپرکي کې د افغانستان د ډبرو سکرو او د هغو د سيمو په هکله معلومات ترلاسه 
کړل. په دغه درس کې به د نړۍ د ډبرو سکرو په هکله او د هغو د سيمو په هکله معلومات ترلاسه 

کړئ. 
د ډبرو سکاره د ونو او بوټو ډبرينې پاتې شونې دي چې د جيولوجيکي دورو له بدلونونو سره يوځاى 
د خاورو تر رسوباتو او طبقو لاندې شوي اود اوږدې مودې په تېريدو سره يې د ډير فشار او لوړې 

تودوخې له امله بڼه بدله او په ډبرو سکرو بدل شوي دي.
د ډبرو سکاره د نړۍ د انرژۍ توليدوونکو مهمو سرچينو څخه شمېرل کيږي، انسانانو له ډير پخوا 
څخه د ډبرو سکرو له انرژۍ څه کار اخېست، خو د ډبرو سکرو اقتصادي ارزښت له اتلسمې 
پېړۍ څخه وروسته کله چې د بړاس انرژي په صنايعو کې رواج شوه، اوچت شو او د اوسني عصر 
په صنعت کې هم لوى اهميت لري. د ډبرو سکاره بيلابيل ډولونه لري چې دلته يې ځينې ډولونه 

تر بحث لاندې نيسو:
 :Anthracite الف. وچ سکاره يا انتراسيت

دغه ډول د ډبرو سکاره تور يا ايره رنګه تور وي او په سلوکې 87 څخه تر 94 پورې کاربن لري. 
ډيره تودوخه لري او د لوګي او ايرو اندازه يې کمه وي، له همدې امله د برېښنا په توليد او د ماشينونو 

په ګرځيدو کې ورڅخه کار اخېستل کيږي.

د ډبرو سکاره د نړۍ په کومو برخو کې شته دي؟
د المان دهېواد د رور)Ruhr( صنعتي سيمه، چې ٣٠% سکاره او ٢٠% د اروپا فولاد په دې فابريکه کې توليديږي. ٧٨- شکل

 Bituminous Coal ب. قيري د ډبرو سکاره
قيري يا تور د ډبرو سکاره د کوک د جوړولو لپاره ډير ښه ډول سکاره دي. کوک هغه سکاره دي 
چې پرته له لوګي څخه سوځي او ډيره تودوخه توليدوي. په پرمختللو هېوادونو کې قيري سکاره 
د نړۍ د ډبرو سکرو په سلوکې له ٥٠ برخوڅخه زيات دي. په صنعت کې ډير لګول کيږي او د 

کاربن اندازه يې په سلوکې ٤٨ ده.
ج. محجر يا لګنيت Lignite سکاره

دغه سکاره د نورو په پرتله سپک دي، دا هغه ډول د بوټو او د لرگيو پاتې شونې دي چې په بشپړ 
ډول لاپه کاربن باندې نه دى اوښتي، رطوبت يې زيات او تودوخه يې لږه وي. دغه ډول سکاره  چې 
خام هم بلل کيږي ډير ښه اوژر سوځي، له دې امله چې رنګ يې ژيړ يا خرمايي دى، نو د قهوه يي 

سکرو په نوم هم ياديږي. په سلوکې ١٥ هغه سکاره چې په نړۍ کې را ايستل کيږي لګنيت دي.
د . د تورب  Taurbe د ډبرو سکاره

د ډبرو دغه ډول سکاره قهوه يي يا خامو سکرو ته ډير ورته دي، تودوخه يې لږه او د عمر له پلوه 
خام او تازه ښکاري.

د نړۍ د ډبرو سکرو د توليد مهم مرکزونه دادي:
١. اروپا

د اروپا د ډبرو سکرو ټولې زيرمې د فرانسې په شمال، بلژيک، هالنډ، ألمان، انګلستان او پولنډ 
کې دي. ددغو سيمو زيرمې په عمومي توګه له پخوا راهيسې ايستل شوي دي او د ډبرو سکرو د 
رګونو د پاى ته رسيدو نښې له ورايه ځرګندې شوې دي. روسيه په ټوله نړۍ کې د ډبرو سکرو لوى 
توليدوونکى هېواد دى چې د ډبرو سکرو زيرمې يې له کوزنتسک يا کوزباس څخه ترلاسه کيږي، 
له دې پرته له يو شمېر نورو سيمو لکه کار اګنده )د بالکاش د جهيل شمال ته( او مسکوته نژدې د 

توله Tula له سيمو څخه هم د ډبرو سکاره ترلاسه کيږي.
په ألمان کې د هغه هېواد د ډبرو سکرو د ايستلو سيمې دور، لينت او د سار سيمه ده چې د رور 

سيمه يې په ټوله لويديځه اروپا کې د ډبرو سکرو مهمه سيمه ده.
د انګلستان د ډبرو سکرو د ايستلو سيمې دادي: سکاتلنډ، مندلندز، جنوبي ويلز او نيوکاستل. يو 
وخت د انګلستان د ډبرو سکاره د نړۍ د صنايعو لپاره د انرژۍ د توليد لويه منبع ګڼل کيده، خو په 
اوسني وخت کې د انګلستان  د ډبرو سکرو پيريدلوته تقاضا ډيره کمه شوې ده، دا ځکه چې زياتره 
هېوادونه له خپلو کانونو څخه کار اخلي. د ډبرو سکرو د کانونو ايستل په فرانسې، المان او دامريکا 
متحده ايالاتو کې په ماشينونو سره ترسره کيږي، نو ځکه د انګلستان د ډبرو سکرو خپل پخوانى 

ارزښت له لاسه ورکړی دی.

د ډبرو سکاره د نړۍ په کومو برخو کې شته دي؟

 ٢. شمالي امريکا
په دغه سيمه کې د ډبرو سکرو د کانونو پراختيا ډيره زياته ده. په امريکې کې د ډبرو سکرو د ايستلو 
لويې سيمې شته، خو تر اوسه پورې له ټولو سيمو څخه را ايستل شوي نه دي. د امريکا متحده ايالتونه 

د ډبرو سکرو د نړۍ تر ټولو لويې زيرمې لري او د هغو يو لوى صادروونکى هېواد دى.
د شمالي امريکې د ډبرو سکرو د ترلاسه کولو ډير لوى صنايع په لاندېنيو ښارونو کې دي:

لويديځه ويرجينيا، پنسلوانيا، الينايز، کنتاکي، اوهايو، انديانا، کلورادو او نور.

٣. آسيا

ددغې لويې وچې د ډبرو سکرو زيرمې ډيرې لږې پېژندل شوي دي. کوم څه چې په ډاډ سره ټاکل شوي 
دي، هغه کانونه دي چې د سايبريا د اوسپنې د پټلۍ په اوږدوکې او ددغو سيمو په غرونو کې پېژندل 

شوي دي. په جاپان، ويتنام، چين، هند، ايران او افغانستان کې هم د ډبرو سکرو کانونه شته.
چين په اوسني وخت کې د ډبرو سکرو د ايستلو ډيره لويه سيمه ده چې له هوانګهو څخه نيولي د 
منچوريا تر جنوب پورې دغه ډول کانونه ايستل کيږي. جاپان هم يوه اندازه د ډبرو سکاره لري چې د 

اوسپنې د ويلې کولو په کارخانو کې ورڅخه کار اخېستل کيږي.

٤. په جنوبي نيمه کره کې د  ډبرو سکرو سرچينې
که چيرې د جنوبي نيمې کرې د ډبرو سکرو کانونه د شمال نيمې کرې سره پرتله کړو، په جنوبي نيمه 
کره کې دغه سرچينې لږې دي، داسې چې د جنوبي د ټولې نيمې کرې د ډبرو سکرو کانونه د نړۍ د را 

ايستل شوو ډبرو سکرو په سلو کې پنځه برخې جوړوي. ددغو منابعو مهمه برخه په استراليا کې ده.
همدارنګه د افريقې په جنوب ختيځ او په جنوبي امريکا کې، په تېره بيا په چيلي کې د ډبرو سکاره 
پېژندل شوي دي د لومړۍ نړيوالې جګړې څخه مخکې د ډبرو سکرو مهم صادروونکي هېوادونه 
المان او انګلستان وو، خو وروسته تر هغه د ډبرو سکرو د صادرولو په بازارونو کې بدلونونه او انقلابونه 
راغلل او د دوى حالت يې بدل کړ. شمېرې ښکاره کوي چې لوى توليدوونکي اساساً د ډبرو سکاره 

ځان ته توليدوي، صادرولو ته يې په دويمه درجه اهميت ورکوي.
صادروي  ته  کاناډا  او  اروپا  لويديځې  سکاره  ډبرو  د  خپل  ايالات  متحده  امريکې  د  توګه:  په  بيلګې  د 
ته صادروي. استراليا ډيره  ايټاليا  او  پولنډ خپل د ډبرو سکاره روسيې، چکوسلواکيا، سويډن  همدارنګه 
برخه د ډبروسکاره جاپان او جنوبي کوريا ته صادروي. ألمان خپل د ډبرو سکاره يو شمېر اروپايي هېوادونو 

ته ليږي. فرانسه خپله زياته اندازه د ډبرو سکاره د المان د رور او سار له سيمو څخه واردوي.

د ډبرو سکاره په ډيرو زياتو ځايونو کې کارول کيږي. په اوسني وخت کې نه يوازې داچې د برېښنا 
په فابريکو کې، د کورونو په تودولو او پخلي کې او په اورګاډو کې کارول کيږي، بلکې په کيمياوي 
کار  په جوړولو کې هم ورڅخه  ترکيبي شيانو  د  او  نيلون، پلاستيک، عطر، درملو  صنايعو لکه 
اخېستل کيږي. هغه دويمه درجه محصولات چې ورڅخه جوړيږي لکه قير، رنګه مواد، سلفايد، 

امونيا، مصنوعي نفت، مصنوعي ربړ او نور دي.

 د ټولګي دننه فعاليت
زده کوونکي دې درې ډلې شي د لوست په کتاب کې دې د نړۍ د ډبرو سکرو له نقشې څخه په 

استفادې سره هغه سيمې چې د ډبرو سکرو زيرمې لري په نقشه کې په نښه کړي.
ـ لومړۍ ډله دې د أسيا د ډبرو سکرو د سيمو نومونه واخلي او په نقشه باندې دي وښيي.

ـ دويمه ډله دې د اروپا د ډبرو سکرو سيمې په نقشه باندې وښيي.
ـ درېمه ډله دې د ډبرو سکرو د ترلاسه کولو هغه لويې سيمې چې په شمالي امريکا کې دي، په 

نقشه باندې وښيي.

؟ پوښتنې
په خپلو کتابچو کې د سم ځواب له توري کړۍ راتاو کړئ.

١ـ په نړۍ کې د ډبرو سکرو د انرژۍ ډير لوى توليدوونکى:
د. هند دى 		 ج.جاپان 		 ب. روسيه الف. امريکا متحده ايالتونه	

٢ـ له لومړۍ نړيوالې جګړې څخه مخکې د ډبرو سکرو صادروونکي دا وو:
ب. فرانسه او المان     ج. سويډن او ايټاليا     د. روسيه او کاناډا  الف. انګلستان او المان	

٣ـ هغه دوه هېوادونه چې استراليا خپل د ډبرو سکاره ورته صادروي:
الف. پولنډ، ايټاليا	    ب. جاپان او جنوبي کوريا	ج. روسيه او متحده ايالات	 

د. سويډن او چک دي
٤ـ د المان د ډبرو سکرو د سيمو نوم واخلئ، ووايئ چې کومه سيمه يې زيات اهميت لري؟

٥ـ د کوک سکاره د نورو پرتله څه ښيګڼه لري، توضيح يې کړئ.
٦ـ د ډبرو سکرو د کارولو ځايونه وليکئ.

٧ـ په اوسني وخت کې چين خپل د ډبرو سکاره د خپل هېواد له کومو سيمو څخه ترلاسه کوي؟

   له ټولګي څخه بهر فعاليت
د لوست له متن څخه په استفادې سره د نړۍ د ډبرو سکرو د حوزو او مهمو مرکزونو په هکله 

په راتلونکي ساعت کې خپلو ټولګيوالوته معلومات ورکړئ.

يو څلويښتم لوست
٣،٥د انرژۍ د منابعو جغرافيايي وېش

په ټوله نړۍ کې د انرژۍ منابع يوشان او په برابر ډول نه دي، بلکې د نړۍ په بيلابيلو ځايونو کې په 
شيندلي ډول موندل کيږي. د نړۍ په ډيرو برخو کې د انرژي سرچينې شته چې انسانانو له ډير پخوا 
څخه  له هغو څخه کار اخېست. هغه هېوادونه چې د انرژۍ منابع لکه د ډبرو سکاره، نفت، ګاز او 
اوبه په نړۍ کې په پراګنده ډول سره لري. د ډبرو سکرو زيرمې په نړۍ کې د ځينو لويو وچو، لکه: 
اروپا، أسيا، امريکا او جنوبي نيمې کرې په ځينو سيمو کېوېشلي دي لکه څنګه چې په اروپا کې د 

فرانسې، بلژيک، هالنډ، المان او پولنډ په هېوادونو کې د ډبرو سکرو زيرمې شته. 
ـ په أسيا کې په جاپان، د ويتنام په شمال،چين، هند، ايران او همدارنګه د سايبريا د کرښې په اوږدو او 

د هغې په غرونو کې د ډبرو سکرو زيرمې موندل کيږي. 
په جنوبي نيمه کره کې د ډبرو سکرو منابع د شمالي نيمې کرې پرتله لږې دي. يوازې د ټولې نړۍ د را 

ايستل شوو زيرمو په سلوکې پنځه برخې جوړوي.
همدارنګه په نورو لويو وچو لکه استراليا، د افريقې په جنوب ختيځ او جنوبي امريکا کې په تېره بيا 

په چلي کې د ډبرو سکاره موندل شوي دي.
په شمالي امريکا او د امريکې په متحده ايالتونو کې د ډبرو سکرو لويې زيرمې شته. دامريکا متحده 

ايالتونه د ډبرو  سکرو مهم توليدوونکي دي.
نفت د اروپا په بلژيک، انګلستان، المان، فرانسې، ايټاليا اوهالنډ کې شته.

د انرژۍ منابع د نړۍ په کومو سيمو کې دي؟

د نړۍ د نفتو زيرمې

نفتي زيرمې يا ميدانونه
مهم چاڼځايونه

٧٩- شکل

ـ په أسيا کې د نفتو زيرمې په روسيه، منځني ختيځ، عراق، ايران، سعودي عربستان، عربي متحده 
اماراتو، قطر او کويټ کې متمرکز دي.

ـ د امريکا په لويه وچه کې د امريکې متحده ايالات په نړۍ کې د نفتو يو مهم توليدوونکى هېواد دى، 
خو بياهم د لګښت څه ناڅه نيمايي نفت له بهر څخه واردوي.

مکسيکو هم د نفتو توليدوونکى هېواد دى چې د خپلو توليداتوزياته برخه صادروي.
په جنوبي امريکا کې وينزويلا او اکوادور د نفتو زيرمې لري چې دواړه هېوادونه دنفتو د صادراتو له 

مخې زيات اهميت لري.
په نړۍ کې د ګازونو جغرافيايي وېش: په أسيا کې روسيه او يو شمېر نوي خپلواک شوي هېوادونه لکه 
ترکمنستان په نړۍ کې د ګازونو  تر ټولو زياتې زيرمې لري. ايران هم د طبيعي ګازونو په لرلو سره د 

نړۍ يو بډاى هېواد دى. 
په امريکا کې په متحده ايالاتو او کاناډا کې زياته اندازه طبيعي ګاز توليديږي. د امريکا متحده ايالات 
د طبيعي ګازونو يو مهم توليدوونکى او مصرفوونکى هېواد دى. د نفتو صادروونکي هېوادونه د ګازو 

زيرمې هم لري. وينزويلا په نړۍ کې د طبيعي ګازونو لوى توليدوونکى هېواد دى.
په نړۍ کې د اوبو جغرافيايي 
کې  ناحيو  پنځو  هغو  په  وېش: 
چې د اوبو د برېښنا ډير پرمختللى 

ځواک لري دادي:
- په اروپا کې لويديځې جنوبي او 

مرکزي سيمې
د  کې  وچه  لويه  په  دامريکا   -

امريکې متحده ايالات
- په أسيا کې جاپان

- يو شمېر نورې هغه سيمې چې 
د  لري  اهميت  زيات  پلوه  له دې 
روسيې اروپايي برخې او د برازيل 

ختيځې غرنۍ سيمې دي.

٨٠- شکل: د نفتو د تصفيه کولو دستگاه

  د ټولګي دننه فعاليت
زده کوونکي دې څلور ډلې شي:

او هغه سيمې چې هلته د ډبرو سکرو  لومړۍ ډله دې دنړۍ د ډبرو سکرو جغرافيايي وېش 
زيرمې شته په نقشه کې وښيي.

دويمه ډله دې په نړۍ کې د نفتو جغرافيايي وېش او هغه سيمې چې هلته د نفتو زيرمې شته د 
نقشې پرمخ وښيي.

نقشه کې  په  زيرمې شته  زياتې  ګازونو  د  اوهغه هېوادونه چې هلته  دګازونو جغرافيايي وېش  به  ډله  درېمه 
وښيي.

		    څلورمه ډله دې د نړۍ هغه سيمې چې د اوبو د برېښنا ځواک په هغو کې پرمخ تللی په نقشه کې وښيي.
؟ پوښتنې

په خپلو کتابچو کې سم ځوابونه په نښه کړئ.
١. په نړۍ کې د نفتو توليدوونکى او صادروونکى أسيايي لومړنى هېواد:

د. سعودي عربستان دى. 		 ج. عراق 		 ب. ايران الف. قطر	
٢. په جنوبي امريکا کې دنفتو دوه توليدوونکي هېوادونه:

الف. وينزويلا او اکوادور   ب. کاناډا او متحده ايالات   ج. مکسيکو او برازيل    د. يوهم نه دى. 
٣. د اروپا دهغو سيمو نوم واخلئ چې هلته د اوبو د برېښنا ډيره انرژي وي.

٤. په اسيا کې کومې سيمې د طبيعي ګازو بډايې زيرمې لري؟
٥. دا روپا د ډبرو سکرو منابع په کومو هېوادونو کې دي، نوم يې واخلئ. 

   له ټولګي څخه بهر فعاليت
د لوست د متن له مخې لاندې جدول چې په هغه کې د نړۍ د انرژۍ بېلا بېلې منابعوېشل شوي 

دي په خپلو کتابچو کې ډک کړئ. 
استرالیا امریکا افریقا آسیا اروپا هېوادونه

فرانسه ، بلژیک، هالنډ، المان، انگلستان، 
پولنډ

د ډبرو سکاره

نفت
گاز

اوبه

زده کوونکي به د دغه څپرکي په لوستلو سره لاندېنيو پوهنيزو موخوته ورسيږي:
• د نړۍ په اقتصاد کې به د کانونو پر اهميت پوه شي.

• د کانونو د را ايستلو په نوو لارو چارو به پوه شي.
• د صنايعو په اقتصادي اهميت به پوه شي.

• د نړۍ مهم صنايع به وپيژني.
• د صنايعو په پرمختيا کې اغيزمن لاملونه به وپيژني.

زده کوونکي به د دغه څپرکي په لوستلو سره لاندېنيو مهارتي هدفونوته ورسيږي:
• د نړۍ په کچه به د کانونو اقتصادي اهميت بيان کړي.
• د کانونو د را ايستلو نوې لارې چارې به توضيح کړي.

• د صنايعو اقتصادي اهميت به بيان کړي.
• د نړۍ مهم صنايع او د هغو اقتصادي ارزښت به بيان کړي.

• د صنايعو د پرمختيا مهم عوامل به توضيح کړي.
• د نقشې پر مخ به صنعتي مهم هېوادونه او سيمې وښيي.

د څپرکي عمومي موخې:

•  په نړۍ کې کانونه او د هغو اهميت، 
•  د کانونو د اېستلو لارې چارې

•  په نړۍ کې صنايع، د هغو ارزښت او ډولونه 
• شمالي امريکا

• اروپا
• د أسيا ختيځ او سهيل ختيځ

_ د صنايعو ډولونه
_ سپک صنايع

_ درانه صنايع
•  د صنايعو په پرمختګ کې اغېزمن لاملونه

_ طبيعي لاملونه
_ بشري لاملونه

په دې څپرکي کې لولو:

 شپږم څپرکى
کانونه او صنايع

دوه څلويښتم لوست
١،٦ په نړۍ کې کانونه او د هغو اهميت

کړل.  ترلاسه  معلومات  په هکله  اهميت  د  هغو  د  او  کانونو  د  کې  برخه  په  افغانستان  د  تاسې 
له اهميت سره أشنا شئ. او د هغو  په نړۍ کې د کانونو  به  په دغه لوست کې 

د  ټولنو  بشري  د  کې  هېوادونو  ټولو  په  نړۍ  د  بلکې  هېواد،  په  زموږ  يوازې  نه  کانونه، 
لري. ارزښت  ځانګړى  لپاره  پرمختګ  اقتصادي  او  هوساينې 

منرالونو،  توکو،  ودانيزو  توکو،  سون  لکه:  توکو  کاني  بيلابيلو  له  هېوادونه  پرمختللي  نړۍ  د 
خبرې  يې  به  هکله  په  ځينو  د  چې  اخلي  کار  توګه  ګټوره  په  څخه  نورو  او  فلزاتو  بيلابيلو 

وکړو:
د  هېوادونو  د  او  ورکړ  بدلون  پوره  يې  ته  ژوند  انسان  د  کې چې  ډله  په  توکو  کاني  هغو  د   •
لکه  دي  توکي  سون  د  يوهم  لري،  ارزښت  لوړ  کې  برخه  په  پرمختيا  اقتصادي  او  ټولنيزې 

او د ډبرو سکاره. نفت، ګاز 
په پترولي او کيميايي تاسيساتو کې  ناچاڼ شوي نفت هېڅکله د اور اخېستو وړ نه وي، خو 

مواد جوړيږي. بيلابيل مصنوعي  نور  او  توکي  وړ  د سون  بيا ورڅخه  او  چاڼ 
او گاز ډول شته. اوبلن  په  په کانونو کې  يو مهم توکى دى چې د ځمکې  ګازهم د سون 

يادونه: گاز وروسته تر چاڼ کولو څخه کله چې په تانکر يا بالون کې په فشار سره اچول کيږی، نو مايع گاز 
بدليږي. گاز  په  بېرته  مهال  پر  کارولو  د  کيږی، خو  بلل 

د نړۍ خلک له کومو کاني توکو څخه کار اخلي؟

اخېستل  کار  ډير  ورځ  نن  څخه  هغه  له  او  پورته  څخه  طبقې  له  نفتو  د  معمولًا  ګاز  اوبلن   
کيږي.

په  نړۍ کې  په  ده چې  ماده  د سون  داسې  او  مهمه سرچينه  انرژۍ  د  يوه  ډبرو سکاره هم  د 
کيږي. سوځول  اندازه  پراخه 

د ډبرو سکاره چې په نړۍ کې د انرژۍ د توليد لويه سرچينه ده، د برېښنا په توليد، د کورونو 
په تودولو، پخلي، د اورګاډو په کار اخېستلو او نورو ځايونو کې ورڅخه کار اخېستل کيږي 
نورو  او  جوړولو  پلاستيک  جوړولو،  په  نيلون  د  لکه  صنايعو  کيميايي  په  همدارنګه  او 
او  کارول کيږي  ډير  ډبرو سکاره  د  په هغو کې  کار ورکوي. هغه هېوادونه چې  چاروکې هم 

په نقشه کې ښودل شوي دي. لويې زيرمې لري ددې درس 
يو بل ډول د سون توکي چې د نړۍ ځينو پرمختللو هېوادونو له هغو څخه استفاده کړې ده، 
د  بلکې  نه،  پربنسټ  العمل  کيميايي عکس  د  هغو څخه  له  توکي دي چې  يي  د سون هسته 
هسته يي عکس العمل پربنسټ انرژي ترلاسه کيږي. د هغو ډيره ښه بيلګه يورانيم او پلوتونيم 

دي.
يې  څخه  انرژۍ  له  او  ده  منبع  مهمه  ډيره  يوه  انرژۍ  د  توکي  سون  د  چې  ده  وړ  يادونې  د 

کار واخلو. توګه  په  او ګرځوونکي ځواک  تودوخې  رڼا،  د  کولاى شو 
ځينې  هغو  د  هم  کې  برخه  په  دافغانستان  موږ  چې  ده  برخه  بله  يوه  توکو  کاني  د  فلزات   •

وپيژندل. ډولونه 
کله چې د لومړنيو وسايلو پرځاى فلزي سامانونه او وسايل جوړ شول، انسان د تمدن په ډګر 
وړتيا  د  بدلون  د  بڼې  د  کلکوالي،  په  فلز  د  انسان  کله چې  داده:  معنا  ددې  کيښود،  ګام  کې 
او د ټينګوالي په ارزښت باندې و پوهيد، نو له فلز څخه يې د جګړې او ښکار د وسايلو په 
جوړولو، د بيړۍ چلولو او ودانيو په صنعت او د نورو وسايلو په جوړولو کې کار واخېست 
له  بيا  تېره  په  کړ،  اوچت  کيدو کې څو ځله  واکمن  په  باندې  طبيعت  په  يې  او خپل ځواک 
صنعتي انقلاب څخه وروسته يې له هغه څخه زيات کار اخېستل پيل کړل، په حقيقت کې 
اقتصادي  د  وويل شي چې  بايد  کړه.  هواره  لاره  پرمختيا  د  صنايعو  نورو  د  صنايعو  فلزاتو  د 
فلزي صنايعو  د  پورې  بريده  ډيره  تر  پرمختګ  نورو چارو  او  تخنيک  فعاليتونو، سوداګرۍ، 
اوچت  ډير  المونيم  او  اوسپنه  کې  فلزاتو  ټولو  په  بيا  تېره  په  دى  تړلى  پورې  پرمختګ  په 
يې  له هغې څخه  او  دى  اخېستى  کار  اوسپنې څخه  له  پخوا څخه  له  انسانانو  لري.  ارزښت 
فلزات  ګرانبيه  او  استعماليدل  وختونو  پخوا  له  هم  مس  جوړول،  وسايل  وړ  اړتيا  خپلې  د 

ارزښت لري. او سپين زر هم ځانګړى  لکه سره زر 

او  کار اخېستل کيږي  اوسپنې څخه زيات  له  بيا  تېره  په  فلزاتو څخه  له  اوسني وخت کې  په 
هغې  له  او  ويلې  سره  ورکولو  په  تودوخې  زياتې  ډيرې  د  کې  بټيو  په  کولو  ويلې  د  اوسپنې  د 

پولاد جوړوي. بيا  تېره  په  وسايل،  فلزي  بيلابيل  څخه 

 

د ډبرو سکرو د جوړيدو د بېلابېلو پړاوونو انځور   

ډنډونه لرونکي  کاربن 

د ډبرو سکرو 
جوړيدل

د خامو سکرو پر طبقه 
باندې د زيات فشار له 
امله د لګنيت سکرو 

جوړيدل

د ډبرو د سکرو د 
رګ جوړيدل

د نباتاتو د ورستيدو له امله د خامو سکرو جوړېدل

خام سکاره

د خام سکاره

د ډبرو سکاره

		    د ټولګي دننه فعاليت
وګوري  دې  نقشه  لګنيت  او  د سکرو  ډبرو  د  وويشل شي،  ډلو  وړو  په  دې  کوونکي  زده 

ووايي: ځواب  دې  ته  پوښتنو  لاندېنيو 
لرل؟ توليدات   ډبرو سکرو  د  ټنه  ميليونه متريک  م کال کې څو   ٢٠٠٤ په  ١ـ چين 

توليد  زيات  سکرو  ډبرو  د  هېواد  بل  کوم  څخه  چين  تر  وروسته  کې  کال  همدې  په  ٢ـ 
درلود؟

توليد  لوړ  ډبروسکرو  د  واخلئ چې  ترتيب سره  په  نومونه  هېوادونو  هغو  نورو  دريو  د  ٣ـ 
درلود. يې 

رنګه  يي  قهوه  د  کال کې  پورتني  په  هېواد  کوم  نړۍ کې  په  له مخې  نقشې  د همدغې  ٤ـ 
لري؟ توليدات  زيات  ډير  )لګنيت(  ډبرو سکرو 

		    پوښتنې
واخلئ. يې  نوم  پيژنئ،  توکي  کاني  ډوله  ١ـ څو 

کې  اوچتولو  په  ودې  اقتصادي  د  هېوادونو  د  او  کولو  ښه  په  ژوند  د  خلکو  د  فلزات  ٢ـ 
کړئ. يې  بيان  لري؟  اهميت  څه 

٣ـ د سون توکي، په تېره بيا نفت، ګاز او د ډبرو سکاره د نړۍ په کچه څه اهميت لري؟ 
کړئ. يې  توضيح 

		    له ټولګي څخه بهر فعاليت
دغه لوست او په افغانستان کې د کانونو او د هغو د اهميت لوست ولولئ او په راتلونکي 

بيان کړئ. ټکي  مهم  او  توپيرونه  والى،  ورته  يې  لوست کې 

؟

دري  څلويښتم لوست

٢،٦ د کانونو د ايستلو لارې  ـ چارې

د کاني توکو را ايستل او له هغو څخه کار اخېستل د هغو له اندازې، جغرافيايي موقعيت، ارزښت 
د راټوليدو د څرنګوالي او جيولوجيکي حالت سره سيده اړيکې لري.

همدارنګه د هېوادونو سياسي، ټولنيز او اقتصادي لاملونه هم د هغو په را ايستلو کې اغېزه لري. 
په مجموع کې د کاني توکو را ايستل او له هغو څخه کار اخېستل بيلابيل پړاوونه لري، له پلټنې 
او جيولوجيکي څېړنو څخه نيولي د زيرمو تر  کميت، کيفيت، تثبيت او ارزښت تر ټاکلو پورې 
بايد کار وشي. په ماشينونو برمه کول، کيندل او د توکو راټولول، د مسلکي کسانو په کار ګومارل، 
ترانسپورتي  او  بازار موندنې، د مواصلاتو لاروچارو  ترپانګې اچونې،  او  د ماهرو کارګرو موندل 

اسانتياوو برابرولو پورې ټولې چارې د کانونو د را ايستلو لپاره په کار دي.
د بيلګې په توګه: د نفتو په را ايستلو کې تر هرڅه د مخه  بايد د جيولوجيکي )ځمکپوهنې( له 
پوهنې څخه په کار اخېستو سره د نفتو لرونکې سيمې وپيژندل شي او په هغو ځايونو کې چې دغه 
ډول توکي ترسترګو شي، هلته ژورې څاګانې چې ځينې وختونه يې ژوروالى زرګونه متره وي، 
کيندل کيږي، لکه چې دارنګه د امريکې د متحده ايالاتو د کليفورنيا په ايالت کې د ٤٥٠٠ مترو په 

ژور والي او په رومانيا کې د ١٢٠٠ مترو په ژوروالي څاګانې کيندل شوي دي.
د نفتو د ترلاسه کيدو ټوله بيه په سيده توګه د څاګانو په ژورتيا، برمه کولو او له څاګانو څخه د نفتو 
د را ايستلو له فشار سره اړيکه لري. په هغو حوزو کې چې هلته نفت په طبيعي بڼه يا د ګازي فشار 

د کانونو په ايستلو کې کوم لاملونه اغيزمن دي؟

د نړۍ د سرو زرو تر ټولو د لوی کان انځور چې په پاپوانيوګيني کې موقعيت لري ٨٣- شکل

په بڼه او يا هم د نفتو په زيرموکې د اوبو د ننوتلو له امله په خپله راوځي د هغو تمامه شوې بيه 
ډيره ارزانه وي.

په بيلابيلو هېوادونو کې د نفتو ايستلو او ترلاسه کولو کار بېلا بېلې بڼې لري، د بيلګې په توګه: 
د امريکې په متحده ايالاتو کې له هرې څا څخه په ورځ کې په منځنۍ توګه ١٣ بيرله نفت، په 
منځني ختيځ کې ٥٣٠٠ بيلره ، په وينزويلا کې ٢٤٠ او په کاناډا کې ٤٦ بيرله نفت ترلاسه 
کيږي. ددې لپاره چې ناخالص يا خام نفت په خالص يا چاڼ شوو نفتو واړول شي، بايد نور 
بيلابيل پړاوونه په چاڼځاى کې ورباندې تېر شي. په همدې توګه نور ټول کاني توکي بيلابيل 

پړاوونه تېروي او په بيلابيلو بڼو را ايستل کيږي.
دلته د ډبرو سکرو د را ايستلو يوه بيلکه هم راوړو:

په ځينې هېوادونو لکه د امريکې په متحده ايالاتو او چين کې د ډبرو سکرو زيرمې د ځمکې 
په ژور تل او ټيټه پوړۍ کې دي او په ځينو ځايونو کې يوه پوړۍ په بله باندې په مات شوي او 
نامنظم ډول باندې وي چې ددې ډول کان را ايستل په ريښتيا هم ستونزمن او زيات لګښت 
غواړي، خو په سکاتلند کې د ډبرو سکرو پوړۍ، د هغو پريړوالى او اوږدوالى غوره بريښي. 
د ډبرو سکرو د را ايستلو لپاره معمولًا څاګانې او سمڅې کيندل کيږي چې ځينې وختونه يې   
کار  د  او  او څاګانو کې کارکوونکي  په دغو سمڅو  پورې رسيږي.  مترو  تر ٢٠٠٠  والى  ژور 
وسايل د کان بيلابيلو ژورو ځايونو ته په لفټ کې ورکوزيږي او بيا په همدغو لفټونو کې سکاره 

راباسي.

                                د ټولګي دننه فعاليت
زده کوونکي دې په ډلو وويشل شي، او د ښاغلي ښوونکي په لارښوونه به د هغو لاملونو 
يا عواملو په هکله چې د کانونو په را ايستلو کې اغيزه لري او هم د کانونو د را ايستلو د 
بيلابيلو ډولونو په هکله بحث او خبرې وکړي او د خپلو بحثونو پايله دې خپلو ټولګيوالوته 

وړاندې کړي.

		     پوښتنې
١ـ د کاني توکو را ايستل او له هغو څخه کار اخېستل کومو شرايطو او څه شي ته اړتيا لري؟ 

توضيح يې کړئ.
٢ـ د کاني توکو را ايستل بايد کوم پړاوونه تېر کړي؟ بيان يې کړئ.

		    له ټولګي څخه بهر فعاليت
د لوست د تصويرونو، متن او نورو سرچينو په کتنه د کانونو د را ايستلو د لارو چارو په هکله 

خپل نظر وليکئ او په بل ساعت کې يې په ټولګي کې وواياست.

؟

څلور څلويښتم لوست
په نړۍ کې صنايع، د هغو ارزښت او ډولونه يې

لکه څرنګه چې د افغانستان په برخه کې هم ولوستل شول، صنعت يو توليدي فعاليت دى چې له 
خامو يا لومړنيو توکو څخه په کار ځايونو او فابريکو کې د بڼې په بدلون سره صنعتي جنسونه جوړ او 

خام توکي د کار وړ شيانو باندې بدليږي.
د صنايعو ارزښت په دې کې دى چې د خامو او لومړنيو موادو بڼه بدلوي، د هغو ګټورتوب، کيفيت او 
ارزښت لوړوي. د نړۍ هغه شمېر هېوادونو چې له صنعتي انقلاب څخه وروسته يې د خپلو صنايعو 

ودې او پرمختيا ته کار کړى، نن ورځ د نړۍ پرمختللي هېوادونه بلل کيږي.
صنعتي  يوه  د  توګه  ټوليزه  په 
بايد  فعاليت د ترسره کولو لپاره 
امکانات  او  شرايط  لانديني 

برابرشي:
لومړني توکي، انرژي، د ليږدولو 
کرښې،  مواصلاتي  وسايل، 
پانګه،  ځواک،  کار  ځمکه، 
يا  فنونه  او  بازار  لګښت  د 

مهارتونه.
اجناس  شوي  توليد  همدارنګه 
د  څخه  توليد  تر  وروسته  چې 

تاسې څو ډوله صنايع پيژنئ او د نړۍ لويې صنعتي سيمې چيری دي؟

د احصائيو نشتوالی

جدي کرښه

استوا کرښه

سرطان کرښه

30-24
30 اوي ا زيات

له  12 څخه لږ 
18-12
24-18

د نفوسو هغه سلنه )فيصدی( چې په کانونو او 
صنايعو کې په کار بوخت دي )2001 م.(

په صنايعو کې د کار نقشه

0

23
2
1

23
2
1

٨٤- شکل:

٨٥- شکل: د امريکې په متحده ايالاتو کې د الوتکو جوړولو د صنعت يو انځور



  154

انسان په واک کې ورکول کيږي دادي: الوتکې، 
بېړۍ، کاغذ، تلويزيون، غوړي، رخت ، موټر او 

په سلګونو نور.
نړۍ  د  نقشه کې ښکاري  په  لکه څرنګه چې 
صنايع   ډير  هلته  چې  سيمې  صنعتي  مهمې 
رامنځ ته شوي دي دادي: شمالي امريکا، اروپا، 
د أسيا ختيځ او جنوب ختيځې سيمې. نوموړې 
کيفي  او  له کمي  لنډ ډول چې  په  دلته  سيمې 
پلوه د نړۍ بيلابيل صنعتي اجناس توليد او پوره 

کوي، در پيژنو:
صنعتي  امريکې  شمالي  د  امريکا:  شمالي   •
سيمې د کاناډا او متحده ايالاتو په دواړو هېوادونو 
متحده  د  امريکې  د  چې  کيږي  ترسترګو  کې 
ايالاتو صنعتي سيمې لکه څرنګه چې په نقشه 
کې  ختيځ  شمال  په  هېواد  ددغه  ښکاري  کې 
ګونو  پنځه  تر  او  پيل  له غرونو څخه  اپلاش  د 

خليجونو پورې پرتې دي.
سيمې  صنعتي  مهمې  ډيرې  اروپا  د  اروپا:   •
په  دي.  کې  لويديځ  په  )ځمکې(  وچې  ددغې 
ألمان کې د رور ناحيه او د انګلستان، فرانسي 
صنعتي سيمې او د ايټاليا شمال سيمې د اروپا 

ډيرې مهمې صنعتي برخې دي.
• د أسيا ختيځ او جنوب ختيځ: د جاپان هېواد 
ټولو غوره صنعتي  تر  په دغه برخه کې  د نړۍ 
سيمه ده. د جاپان صنعتي پټاره له توکيو څخه 
تر کيوشو پورې ده. همدارنګه  هانګ کانګ، 
ماليزيا، تايوان، جنوبي کوريا او سنګاپور په دغو 
دوو وروستيو لسيزو کې د صنعت په برخه کې 

پوره پرمختګونه کړي دي او دصنعتي اجناسو صادروونکي هېوادونه ګڼل کيږي چې خپل جنسونه 
او مالونه د نړۍ نورو برخوته لېږي. بايد وويل شي چې ددغو هېوادونو په صنعتي کيدو کې د بهرنيو 

هېوادو، په تېره بيا د جاپان پانګه ډيره اغيزه لري.

پنبه: د ځمکې له محصول څخه بيا تر وروستي صنعتي 
شوي محصول پورې

٨٦- شکل

د صنايعو ډولونه 
په ټوليزه توګه صنايع په دوو برخووېشل کيږي:  سپک صنايع او درانه صنايع.

ـ سپک صنايع: هغه صنايع دي چې د هغو بنسټ په نيمه صنعتي محصولاتو يا د هغو په اجزاوو باندې 

ولاړ وي او کوم وروستي توليدات چې ورڅخه ترلاسه کيږي، په سيده توګه د خرڅلاو بازارته وړاندې 
کيږي چې د هغو ښه بيلګه د خوراکي توکو، نساجي او لباس، دڅرمنى او نور صنايع دي. 

دي  هغه  درانه صنايع:  ـ 

چې د هغو بنسټ په ډيرو 
خامو  ځمکنيو  يا  کاني 
توکو، لکه: د ډبرو سکاره، 
باندې  نفتو  اومه  او  فلزات 
نيمه  معمولًا  او  وي  ولاړ 
صنعتي توليدات لري چې 
بياوروسته د نورو شرکتونو 
په وسيله ورځنې پوره پاخه 
توکي جوړيږي  او صنعتي 
جوړولو  پولادو  د  لکه 

صنعت، د نفت چاڼ او د کيميايي توکو صنايع. 
 دلته د بيلګې په توګه د يو شمېر سپکو او درنو صنايعو نومونه اخلو:

ـ د نفتو او د ډبرو سکرو صنايع 			  ـ د خوراکي توکو صنايع
ـ د کيميايي محصولاتو صنايع 			  ـ د جامو او اوبدلو صنايع

ـ د ربړ او نورو محصولاتو صنايع  				   ـ د څرمنو صنعت
ـ د  ښيښې جوړولو، سمنټو او نورو محصولاتو  صنايع 		 ـ  د لرګيو او د هغو اړوندو څانګوصنايع

ـ د فلزاتو صنايع ـ کاغذ جوړول او د هغو اړوند محصولات	
ـ د موټر، الوتکې، بيړۍ جوړولو او نورې صنايع 	               		 ـ د ماشينونو صنايع

ـ موبل صنايع او نور 			  ـ د برېښنا د وسايلو صنايع

٨٧- شکل: د امريکا د متحده ايالاتو د توليداتو هغه ډولونه چې په دغه هېواد کې زيات توليديږی

شیکاگونیو یارک

سنت لوئیس

نیو اورلیانس

هوستون

سالت ليک ښار

سانفرانسسکو

لاس انجلس

دنور

غنم
پنبه
جوار
سابه / مېوې
تنباکو

د موټر جوړولو صنايع
بيړۍ جوړول
د الوتکو جوړولو صنايع
د برېښنا يي وسايلو صنايع
صنعتي سيمې

 د ټولګي دننه فعاليت
زده کوونکي دې په دوه کسيزو ډلو کې د لوست د متن، نقشو او تصويرونو په کتنې سره لاندېنيو 

پوښتنو ته ځوابونه ووايي:
١ـ د صنعت په سکتورکې د کار نقشه وګورئ، ووياست چې:

الف. په ٢٠٠١ م کال کې په المان، اتريش، ايټاليا، هسپانيې، مراکش، د سهيلي افريقا هېواد او 
جاپان کې په سلوکې څومره وګړي د کانونو او صنعت په سکتور کې په کار بوخت وو؟

ب. د همدې نقشې له مخې په روسيه، مکسيکو، او ارجنټاين کې په سلوکې څومره وګړي د 
صنعت او کانونو په سکتور کې په کار بوخت وو؟

ج. د همدې نقشې له مخې په روسيه، مکسيکو او ارجنټاين کې په سلوکې څومره وګړي د صنعت 
او کانونو په سکتور کې په کار بوخت وو؟

٢ـ د امريکې د متحده ايالاتو د محصولاتو نقشه و ګورئ، که لاندينۍ پوښتنې سمې وي د )س( په 
توري او که ناسمې وي د)ن( په توري يې په خپلو کتابچو کې په نښه کړئ.

الف. د امريکې په متحده ايالاتو کې د الوتکو جوړولو اووه کار خانې شته )           (.
ب. د بېړۍ جوړولو ټول کارځايونه او کارخانې، د نوموړي هېواد د سمندرونو په غاړه جوړ شوي 

دي.)       (
ج. د امريکې په متحده ايالاتو کې د موټر جوړولو پنځه کارځايونه شته. )           (

؟ پوښتنې
١ـ د صنايعو ارزښت توضيح کړئ.

٢ـ سپک صنايع کوم دي؟ په يوې بيلګې سره يې واضح کړئ.
٣ـ درانه صنايع کوم دي؟ د هغو يوه بيلګه هم وړاندې کړئ.

  له ټولګي څخه بهر فعاليت
د ورکړل شوې بيلګې څخه په کار اخېستلو سره هغه جملې چې يو له بلې سره اړيکې لري په خپلو 

کتابچو کې سره ونښلوئ:
الف. د ګنډلو ماشين 				   1. د خوراکي توکو صنايع

ب. د پراستامول ګولۍ 				   2. د جامو اوبدلو صنايع
ج. شکره 					    3. د فلزاتو صنايع

د. د څرمنې بوټان 		 4. د کاغذ او د هغه اړونده محصولاتو صنايع
هـ . د لوست کتابونه 				   5. کيمياوي صنايع

و. د کوټې لپاره کوچ او څوکۍ 				   6. د ماشينونو صنايع
ز. جامې 		     		 7. د څرمنو صنايع

ح. د اوسپنې ګول سيخان 					    8. د موبل صنايع

پنځه څلويښتم لوست

٣،٦ د صنايعو په پرمختګ کې اغيزمن لاملونه )عوامل(

څرنګه چې ددغه لوست او تېر لوست په تصويرونو کې ښکاري، کيفيت لرونکي صنعتي محصولات له 
بيلابيلو کرنيزو،  څارويو او له کاني محصولاتو او نورو څخه جوړيږي. په دې وروستيو کې د صنعت په 

ډګر کې د تکنالوژۍ په پرمختګ سره ګړندۍ وده راغلې ده.
ډير داسې لاملونه شته چې د صنايعو په رامنځته کيدو او د هغو په پرمختګ باندې اغېزه لري، مخکې 
له دې څخه چې يوه فابريکه او کارځاى کارخانه جوړه شي، بايد د هغې خاوند يا جوړوونکى دغه ډول 
لاملونه وڅېړي او په پام کې يې ونيسي چې وکولاى شي خپل کارخانې او فابريکې ته ډير ښه ځاى غوره 

کړاى شي او دهغې له نورو پرمختګونو څخه ډاډمن شي.

کوم لاملونه د صنايعو په رامنځ ته کيدو او د هغو په پرمختګ کې اغيزمن دي؟

د مکسيکو د خليج د ساحل تصوير چې د کيمياوې صنايعو د ساحل په نوم هم ياديږي. ٨٨- شکل:

٨٩- شکل

د صنايعو د رامنځ ته کيدو او پرمختيا اغيزمن لاملونه

ليږد او را ليږد

د پلورلو بازار
پانګه د کار ځواک ځمکه انرژي لومړني مواد

بشريطبيعي

لکه څرنګه چې په تصوير کې ښکاري، هغه لاملونه چې د صنايعو په ځاى پرځاى کيدو او پرمختګ 
کې اغيزه لري، دوه ډولونه لري: طبيعي او بشري.

١( طبيعي لاملونه: هغه طبيعي لاملونه چې د صنايعو  په رامنځته کيدو او پرمختګ باندې اغيزه لري 
لومړني توکي، انرژي او ځمکه ده چې دلته په لنډيز سره توضيح کيږي:

• لومړني توکي: د صنايعو په رامنځته کولو او د هغو د راتلونکې پرمختياو لپاره لومړني توکي د لوړ 
ارزښت لرونکي دي، خو د يوې فابريکې د ځاى په غوره کولو کې د هغو اغيزمنتوب را ټيټ شوى 
دى، دا ځکه چې هغه صنايع چې پخوا به د لومړنيو موادو سرچينو ته نژدې جوړيدې، نن ورځ د حمل 
او نقل د وسايلو په پرمختګ سره هغو ته نژدې نه جوړيږي او دا لامل هرومرو په پام کې نه نيول کيږي، 
خو بياهم يو شمېر صنايع لکه د اوسپنې د ويلي کولو صنايع د هغو د دروندوالي له امله او دخوراکي 

توکو صنايع او د هغو د ژر خرابيدو له امله کانونو او کروندو ته نژدې جوړيږي.
• انرژي: يو بل هغه لامل چې د صنايعو په رامنځ ته کيدو او پرمختيا کې اغيزه لري هغه انرژي ده. 
پخوا به يو شمېر صنعتي موسسات په هغو ځايونو کې جوړيدل چې هلته به د ډبرو سکاره يا روانې اوبه 
وې، لکه د انګلستان په لانکشاير او يورکشاير کې د  رخت اوبدلو صنايع، خو وروسته بيا د ډبرو سکرو 
ځاى چې درانه وو او د ليږدولو لګښتونه يې ډير اوچت وو د نفت او ګازونو انرژي ونيوو. همدارنګه 
د برېښنا انرژي رامنځ ته شوه چې د انرژۍ يو ډير مهم ډول دى او د صنعتي موسساتو د ځاى په غوره 

کولو کې يې ډيره اساني راوستله، دا ځکه 
چې لرې پرتو صنعتي کار ځايونو ته هم د 

برېښنا ليږدول کيداى شي.
• ځمکه: د يوه صنعتي کارځاى د جوړولو 
لپاره بايد ځمکه ولرو. لومړنۍ فابريکې به 
اوارو ځمکو  او  ټوټو  کوچنيو  په  معمولا 
کې جوړيدلې، خو د فابريکو په پرمختيا او 
پراخوالي سره او د هغو د شمېر په زياتيدو 
سره هواره او پراخو ځمکوته اړتيا لازياته 
شوه. د يوې فابريکې د ځاى په غوره کولو 
ناکرنيزو  او  شاړو  د  چې  وي  ښه  به  کې 
ځکه  شي  واخېستل  کار  څخه  ځمکو 

د غوښې د صنايعو د فابريکې يو تصويرچې ارزانه وي او کرنه په کې نه کيږي.  ٩٠- شکل

٢( بشري لاملونه: کاري ځواک، پانګه، د خرڅلاو بازار او حمل او نقل هغه لاملونه دي چې د 
صنايعو په ځاى پرځاى کيدو او پرمختيا کې اغيزه لري چې دلته د هريوه په هکله خبرې کوو:

• کاری ځواک: ښکاره خبره ده چې کار ځواک د صنعت د رامنځ‌ته کيدو، ځاى غوره کولو او 
پرمختيا لپاره يو مهم عامل دى او له دوو خواوو يعنې د کميت )د کارګرانو د شمېر( او کيفيت )مهارت 
او تخصص( له پلوه ارزښت لري. پخوا به د کارګرانو شمېر ډير ارزښت درلود، خو نن ورځ د صنايعو 
لوړ  او تخصص  مهارت  د هغوى  ورځ کميږي، خو  په  ورځ  اړتيا  کارګرانوته  کولو سره،  ماشيني  په 

ارزښت پيداکوي.
• پانګه: د يوه صنعتي کارځاى لپاره د ځمکې د اخېستو، د ماشينونو، لومړنيو توکو، د کارګرانو د حق 
طرحې او نورو لګښتونو د پوره کولو په خاطر بايد پوره پيسې وي. پخوا وختونو کې به خلکو شخصا 
د صنعتي کارځاى )کارخانې( په جوړولو لاس پورې کاوه، خو نن ورځ بانکونه او دولت پور ورکوي 

او د هغوى لپاره پانګه برابروي.
په  صنايعو  د  چې  دى  لامل  مهم  يو  لپاره  پلورلو  د  توليداتو  صنعتي  د  داهم  بازار:  خرڅلاو  د   •
پرمختګ کې ارزښت لري. بېلا بېلې سيمې د ګټې د اندازې، د مالونو دبيو، د خرڅلاو د اندازې 

له  اړتيا  د  ته  مالونو  او  اجناسو  او 
لري.  توپير  سره  بل  له  يو  مخې 
صنعتي هېوادونه هڅه کوي چې 
او  زيات  لپاره  توليداتو  خپلو  د 
دې  په  او  ومومي  بازارونه  پراخه 
له  کړي.  ترلاسه  ګټه  زياته  توګه 
همدې امله د صنايعو خاوندان د 
د  او  په خاطر  موندلو  د  مشتريانو 
خرڅلاو په بازار د لاسبري لپاره 
تبليغات  او  اعلانونه  سوداګريز 

پرمخ بيايي.
• حمل او نقل: د صنعتي  ليږد 
اړتيا وړ  ٩١- شکل: د امريکا د متحده ايالاتو په د ترويت ښار کې د موټر جوړولو تصوير. راليږد موسسو د لومړنيو 

په دغه ښار کې د موټر جوړولو لويې کارخانې لکه فورډ او جنرال هم شته دي.

توکو د ډاډمن کيدوپه خاطر او د خرڅلاو 
لپاره  رسولو  د  توکو  شوو  توليد  د  ته  بازار 
مواصلاتي لارې او د ليږدولو وسايلوته اړتيا 
او  کيدو  رامنځته  په  صنايعو  د  دا  چې  ده 

پرمختيا کې ډير مهم ارزښت لري. 
وسايلو  د  ليږدولو  د  شول،  وويل  لکه چې 
غوره کول د اجناسو يا مالونو په دروندوالي، 
د لارې اوږدوالى، د مالونو د زيانمن کيدو 

او نورو پورې تړلې ده.

		     د ټولګي دننه فعاليت
زده کوونکي دې په ډلو وويشل شي د خپل ښاغلي ښوونکي په لارښوونه دې د هغو طبيعي او 
بشري لاملونو په هکله خبرې وکړي چې د صنايعو په رامنځته کيدو او پرمختيا کې اغېزمن دي او 

د خپلو خبرو پايله دې په ټولګي کې ووايي.

		      پوښتنې
١ـ کوم طبيعي لاملونه د يوې فابريکې د جوړولو د ځاى په غوره کولو او د صنعت په پرمختيا اغېزه 

لري؟ د هغو اغيزې د يوې بيلګې په وړاندې کولو سره توضيح کړئ.
٢ـ د صنايعو په پرمختيا کې د بشري لاملونو لکه د کارځواک، پانګې، د خرڅلاوبازار او لېږد را 

لېږد رول توضيح کړئ.

		      له ټولګي څخه بهر فعاليت
د امکان په صورت کې ديوې فابريکې له خاوند سره يوه مرکه وکړئ او د لاندېنيو پوښتنو ځوابونه 

راټول، هغه وڅېړئ او بيايې په ټولګي کې وړاندې کړئ:
١ـ د فابريکې ځاى )موقعيت( د کومو ټاکونکو لاملونو له مخې غوره شوى دى؟

٢ـ د دغه صنعتي کارځاى خام يا لومړني توکي له کومه کيږي او څرنګه راليږدول کيږي؟
٣ـ د فابريکې پانګه او کارځواک په څه ډول چمتو شوى دى؟

٤ـ توليد شوي اجناس چيرته پلورل کيږي او دهغو د ليږدولو اسانتيا څرنګه ده؟
٥ـ د خپلې فابريکې له کار څخه خوښ ياست؟ د خپلې خوښۍ يا ناخوښۍ لامل څرګند کړئ.

؟

٩٢- شکل: په کليفورنيا کې د سيليکان د ناوې )وادي( تصوير چې 
زياتره سپک صنايع لري. لکه د برېښنا صنايع

• نړېواله سوداګري او د هغې اهميت
• نړېواله سوداګري

_ د سوداګريزو راکړو ورکړو حجم
_ أزادې سوداګريزې سيمې او د هغو مفهوم

_ د نړېوالې سوداګرۍ سازمان

• ګرځندوی )توريزم( او نړيوال اهميت يې
_ د نړۍ مهمې ګرځندويي سيمې او هېوادونه

_ د توريزم د راښکون )جذب( سرچينې
_ د توريزم نړيوال سازمان

_ د لېږد را لېږد ډولونه
_ سيالي )رقابتونه(

- نړيوال لېږد را لېږد او دهغه اهميت

په دې څپرکي کې لولو

اووم څپرکى

سوداګري او ګرځندويي

زده کوونکي به د دغه څپرکي په لوستلو سره لاندېنيو پوهنيزو موخوته ورسيږي:
• د نړيوالې سوداګرۍ په اهميت به وپوهيږي.

• د نړۍ په کچه د جنسونو او مالونو د سوداګرۍ مهمې لارې به وپيژني او بيان به يې کړي.
• د سوداګرۍ أزادې سيمې به وپيژني.

• د سوداګرۍ له نړيوال سازمان او کړنو سره به بلد شي.
• ګرځندوى او د هغه نړيوال اهميت به وپيژني.

• مهم توريستي هېوادونه او سيمې به وپيژني.
• د ګرځندوى د جذبولو لارې چارې به وپيژني.

• د نړۍ په کچه لېږد را لېږد او دهغه مهم وسايل به وپيژني.

زده کوونکي به د دغه څپرکي په لوستلو سره لاندېنيو مهارتي موخو ته ورسيږي:
• د نړيوالې سوداګرۍ اهميت به بيان کړي.

• په نړۍ کې د سوداګرۍ لارې )تګ لارې( به په نښه کړاى شي.
• د سوداګرۍ ازادې سيمې به وپيژندلاى شي.

• د سوداګرۍ نړيوال سازمان او د هغه دندې به بيان کړي.
• د ګرځندوى اقتصادي اهميت به وويلاى شي.

• د نړۍ د ګرځندوى مهم هېوادونه او سيمې به وښودلاى شي.
• د  ګرځندويانو د جذبولو مهمې لارې ـ چارې به وښودلاى شي.

• ددغه څپرکي له نقشو څخه به ډير غوره کار واخېستلاى شي.

د څپرکى عمومي هدفونه

شپږڅلويښتم لوست
١،٧ نړيواله سوداګري او د هغې اهميت

تاسې د افغانستان په برخه کې د سوداګرۍ له مفهوم څخه خبر شوئ. لکه چې وويل شول سوداګري 
د اجناسو او خدماتو تبادله کول دي چې د دوو لورو )وګړو، ډلو، هيوداونو( ترمنځ ترسره کيږي.

په اوسني وخت کې دغه سوداګريزې راکړې ورکړې معمولًا په پيسو تر سره کيږې. 
په عمومي توګه په ټوله نړۍ کې څلور ټکي د سوداګريزې او د مالونو د ليږدولو په برخه کې مهم دي:

١( په نړۍ کې د ځمکنيو توکو وېش: يو شمېر هېوادونه لکه جاپان، خام يا ځمکني توکي ډير لږ 
لري، نو دوى بايد هغه د نړۍ له نورو هېوادونو څخه وارد کړي.

٢( نژديوالى: د بيلګې په توګه د افغانستان سوداګري زياتره له نژدې او ګاونډيو هېوادونو سره ده. 
٣( د لاسبرۍ وړتيا: ښې او غوره لارې په لويو سيمو باندې لاسبرى اسانه کوي. د بيلګې په توګه: 
د انګلستان او فرانسې ترمنځ تر اوبو لاندې د تونل له جوړولو وروسته يعنې له ١٩٩٥ م کال څخه 

وروسته د سوداګريزو اجناسو ليږدول ترپخوا زيات شول.
٤( د پرمختيا د کچې درجه: د سوداګريزو اجناسو ډيره زياته راکړه ورکړه د پرمختللو هېوادونو 

ترمنځ ترسره کيږي.
هغه اجناس او مالونه چې د نړۍ په سوداګرۍ کې ډير مهم دي، معمولًا درې ډوله دي:؛

• ځمکني توکي: دا هغه ډول محصولات دي چې لا صنعتي شوي نه وي او خام توکي هم ورته 
ويل کيږي لکه مالوچ چې په تصوير کې ښکاري.؛

او  بڼې  او  وي  شوي  کار  باندې  هغو  په  چې  توکي  ځمکني  هغه  توکي:  شوي  صنعتي  نيم   •
څرنګوالى يې بدلون موندلى وي لکه رخت چې له مالوچو څخه جوړشوى دى.

نړيواله سوداګري د نړۍ د وګړو د ژوند د کچې په لوړيدوکې څه رول لري؟

٩٣- شکل: چين د کارګرانو د ټيټ مزد او د خرڅلاو د لوی بازار له امله وکړای شول چې د زيات شمېر نړيوالو شرکتونو د 
څانګو پاملرنه را واړوي.



  164

• وروستى محصول : هغه مواد يا محصولات چې ټول صنعتي او توليدي پړاوونه يې تېر کړي وي 
لکه هغه دسمالونه او جامې چې له ټوکر څخه جوړ شوي دي او په انځور کې ښکاري.

 له دې امله چې په شلمه پيړۍ کې د اجناسو او محصولاتو ليږدول د پخوا په پرتله ډير ارزانه او اسانه 
شول، د نړۍ د بيلابيلو هېوادونو ترمنځ سوداګري هم لازيات ارزښت موندلى دى چې دا په خپله د 

نړيوال کيدو Globalization يو مهم شکل دى.
نړيوال کيدل يا ګلوباليزيشن د نړيوالې سوداګرۍ د پرمختيا او همدارنګه له أسيا څخه د اروپا خواته 
د ليږدولو د ترانسپورت د زياتيدو لامل شوى ده. په دې وروستيو کلونو کې د نړۍ سوداګري  ډيره 
فعاله شوې ده، په تېره بيا د أسيا لويديځې نړۍ ترمنځ سوداګري ډيره پرمخ تللې ده. لکه څرنګه چې 
په انځور کې ښکاري د اسيا سوداګري به په راتلونکى کې هم له لويديځ سره لازياته شي، دا له دې 
کبله چې اوس د اروپا په پرتله په اسيا کې د کارګرانو مزد ډير لږدى، نوځکه د زياترو اروپايي شرکتونو 
څانګې او استازي په أسيايي هېوادونو کې کارکوي او صنعتي شوي محصولات له اسيا څخه لويديځې 

نړۍ ته، په تېره بيا اروپاته استول کيږي. 
اوس ختيځه اروپا هم د اقتصادي او د سوداګريزې ودې په حال کې ده او له أسيا څخه به ډير صادرات 

ترلاسه کړي.
سره د دې چې نړيواله سوداګري د خلکو داړتياوو د پوره کيدو او د هېوادونو د پرمختګ لامل کيږي 
او د خلکو د ژوند د کچې په لوړيدو کې مهم ارزښت لري، خو د يو شمېر نويو ستونزو د راپيداکيدلو 
لامل هم کيږي، له دغه ستونزو څخه يوه  يې د ترانسپورت له امله د چاپېريال ککړتيا ده د ترانسپورت 
په زياتيدو سره ورځ په ورځ د ژوند چاپېريال اغيزمن کيږي، د اقليم د بدلون، د ترافيک د ډيرې ګڼې 

ګوڼې او د ناوړه غږ زوږ او شور ماشور لامل کيږي.
په لنډه توګه ويلاى شو چې سوداګري د وګړو او ټولنو د اقتصاد په پياوړتيا کې لوى ارزښت لري او د درېم 
سکتور يعنې خدماتو يوه مهمه برخه ده. په نننۍ نړۍ کې د هغو هېوادونو د خلکو د ژوند کچه اوچته ده چې 

د هغو زيات شمېر وګړي د خدماتو په سکتور کې بوخت دي، د ژوند کچه يې هم اوچته ده.

 د ټولګي دننه فعاليت
د لوست متن او تصويرونه ورو ولولئ او د ستونزمنو ټکو په هکله له ښوونکي څخه پوښتنه وکړئ.

؟ پوښتنې
1. نړيوال کيدل يا ګلوباليزيشن له سوداګرۍ سره څه اړيکې لري؟ توضيح يې کړئ.

2. د نړيوالې سوداګرۍ اهميت په څه کې دى؟
3. ستاسو له نظره کوم هېوادونه د نړۍ په سوداګرۍ کې ډيره برخه لري؟

  له ټولګي څخه بهر فعاليت
د نړيوالې سوداګرۍ او د نوموړي ارزښت په هکله د بېلابېلو سرچينو څخه په ګټې اخيستنې يو 

مخيزه مقاله وليکئ.

اووه څلويښتم لوست
٢،٧ نړيواله سوداګري

الف ـ د سوداګريزو راکړو ورکړو حجم

د سوداګريزو جنسونو ډيره زياته راکړه ورکړه د پرمختللو هېوادونو ترمنځ ترسره کيږي. داسې ويل کيږي 
چې څومره يوه سيمه پرمختللې وي، هومره يې په نړيواله سوداګرۍ او ترانسپورت کې ونډه زياته وي.

په سلوکې ٧٥  نړۍ  د  بډاى هېوادونه  په سلوکې ٢٠  نړۍ  د  په شکل کې ښکاري  لکه څرنګه چې 
عايدات، په سلوکې ٨٥ صادرات او په سلوکې ٧٥ د تليفونونو لينونه په واک کې لري، په داسې حال 
کې چې د نړۍ په سلوکې ٢٠ بېوزله هېوادونه د نړۍ يوازې په سلوکې يو عايدات، په سلوکې يو صادرات 
او په سلوکې ١،٥ د ټيلېفونونو لينونه لري. د نړۍ بېوزلو هېوادونو پخوا يوازې د خامو يا ځمکنيو توکو له 
صادرولو څخه يوڅه پيسې ترلاسه کولې، خو بډايو هېوادونو د صنعتي ـ پخو جنسونو له پېرودلو څخه 
ګټه ترلاسه کوله، خو دغه کار د نړۍ د بيوزلو هېوادونو په زيان و داځکه چې د خامو يا ځمکنيو توکو له 
خرڅلاو څخه ډيرې لږې پيسې په لاس راځي. په اوسني وخت کې پرمختيايي هېوادونه هم هڅه کوي 
چې د خپلو صادراتي مالونو شمېر زيات کړي او اوس يو زيات شمېر پرمختيايي هېوادونه خپل صنعتي 
محصولات لکه جامې د برېښنا وسايل او نور صادروي. همدارنګه پرمختيايي هېوادونه داهڅه هم کوي 

چې خپل ځمکني يا خام توکي په خپلو هېوادونو کې صنعتي اوبيايې صادر کړي. 

د لوست نقشو او تصويرونو ته وګورئ د نړۍ کوم هېوادونه او کومې سيمې په نړيواله سوداګرۍ 
کې ډيره برخه لري؟

II  د گډ کار نقشه 	

نوم )لنډيز( - د تاسيس کال
د مرکزی امريکې ګډ بازار  )CACM(- 1960م

د اقتصادي ګډ کار او د دې لپاره سازمان  )ECO( - 1985م
د اقتصادي ګډ کار لپاره سازمان     )ECOWAS( - 1975م
د لويديځي افريقا اقتصادي ټولنه           )SADC( - 1979م

د جنوبي افريقا پرمختيايي ټولنه          )SADC( - 1979 م 

اد لاتينی امريکې د ګډو مرستو اتحاديه 
)LAIA( -1980م

د اسيا - پاسفيک اقتصادي ګډ کار 
)APEC( 1989م

د جدي کرښه

د استوا کرښه

د سرطان کرښه
2
1

2
1

٩٤- شکل

په سلو کې 20 بيوزلو 
هېوادونو ونډه

په سلو کې د 20 بډايه هېوادونو 
ونډه

د نړۍ په اقتصاد کې

د نړۍ په صادراتو کې

د تيلفون کرښې

٩٥- شکل: په اقتصاد، صادراتو او د تيلفون په کرښو کې د نړۍ د بډايو او بېوزلو هېوادونو ونډه.

٩٦- شکل: په بنگله ديش کې د کنفو بازار

٩٧- شکل

 د ټولګي دننه فعاليت
زده کوونکي دې په ډلو وويشل شي، د لوست نقشه دې په ځير سره وګوري او لانديني فعاليتونه دې 

ترسره کړي:
١ـ د وريجو په توليد او سوداګرۍ کې د نړۍ کومې دوه سيمې ډيره برخه لري او په دغو دوو سيمو کې 

د وريجو ټول توليد په ٢٠٠٥ م کال کې څو ميليون ټنه وو؟
٢ـ کومو دوو سيمو په ٢٠٠٥ م کال کې د غنمو يو برابر توليد درلود او د کومو سيمو ترمنځ د هغو 

سوداګري د اوبو له لارې ترسره کيده؟
٣ـ په همدې کال کې کومو دوو سيمو ډير زيات کبان توليد کړي وو او اندازه يې څومره وه؟

٤ـ ستاسې په فکر د نړۍ کومه لويه وچه د خوراکي توکو د توليد له پلوه د نړۍ تر ټولو بېوزله سيمه ده 
او لامل يې څه دى؟

؟   پوښتنې
١ـ بېوزلو يا پرمختيايي هېوادونو پخوا څه ډول توکي صادرول؟

٢ـ ستاسې له نظره د نړۍ کوم بډاى هېوادونه په سوداګرۍ کې ډيره ونډه لري؟
٣ـ د کوم ډول محصولاتو صادرول ډيره ګټه لري؟ خام که صنعتي شوي توکي، ولې؟ توضيح يې 

کړئ.

  له ټولګي څخه بهر فعاليت
ددغه لوست متن او نقشې وګورئ، د هغو مهم ټکي زده کړئ او که ستونزې يا پوښتنې وي هغه په بل 

ساعت کې له خپل ښاغلي ښوونکي څخه وپوښتئ.



  169

اته څلويښتم لوست
ب  ـ آزادې سوداګريزې سيمې او دهغو مفهوم

د )ګډکار( په I او I I نقشو کې کوم سازمانونه او اقتصادي ټولنې  تر سترگو کيږي؟
د نړۍ هغه سيمې او هېوادونه چې په هغو کې أزاده سوداګري ترسره کيږي او د أزاد بازار سوداګريز سياست 
يې غوره کړى، د أزادو سوداګريزو سيمو مفهوم لري، خوپه حقيقت کې ازاده سوداګري هغه سوداګري او 
راکړه ورکړه ده چې پرته له هر ډول پولې او خنډ څخه ترسره شي. د هېوادونو کورنۍ سوداګري معمولا پًه 
أزاد ډول پرمخ ځي، خو نړيواله سوداګري د يو شمېر خنډونو اوپولو سره مخامخ ده لکه: ګمرکي ماليات، 

سرحدي مقررات او نور.
د أزادې سوداګرۍ نظريه پر دې بنسټ ولاړه ده چې سياسي او نور نا طبيعي مقررات د نړۍ د بيلابيلو سيمو 
ترمنځ سوداګري او راکړه ورکړه محدوده نه کړي، ازاده سيالي وشي، هره سيمه او برخه دې د هغو جنسونو 
او مالونو په توليد کې تخصص ترلاسه کړي کوم چې دوى يې د نورو سيمو  پرتله اسانه او ارزانه توليدولاى 
شي اوپه دې توګه د توليدي سيمو يو ډول طبيعي غوره کول او وېش رامنځته کيږي او د جنسونو اخېستونکي 

کولاى شي د خپلې اړتيا وړ جنسونه ارزانه او په ښه توګه ترلاسه کړي،
خو د نړۍ هېوادونه د خپلو ملي صنايعو د ملاتړ او پياوړتيا په خاطر او د خپلو داخلي توليداتو د ښه کولو په 

خاطر يو ډول ځانګړى ګمرکي مالي او سوداګريز سياست غوره کوي.
د نړۍ په ځينو سيمو کې لکه د اروپايي ټولنې په شان د ټولنې د غړو هېوادونو ترمنځ سوداګري پرته له ګمرکي 

او سرحدي محدوديتونو څخه پرمخ ځي:

ج ـ  د سوداګريزو سيمووېش
لکه چې مخکې هم وويل شول، په شلمه پيړۍ کې د سوداګريزو مالونو ليږدول  أسانه او ارزانه شول، همدارنګه 
د نړۍ يو شمېر هېوادونه په سوداګريزو ټولنو او سازمانونو کې يو د بل ترڅنګ ګډ کار کوي او هغه خنډونه چې د 

لنډيز او د تاسيس کال1985
د اروپا اتحاديه)E4(1975م

)E4(هېوادونه ارزښتمن اړيکې ACP د
)QpEC(د کنفو صادروونکو هېوادونو سازمان

1960)SAARC(د سهيلي اسيا د سيمه ييزې سرستې اتحاديه
1989 )Amلوديځه اتحاديه)٤

1944 )NAFTA( د گډ کار نقشهد شمالي امريکا د خپلواکې سوداگرى موافقتانمه

G8 هېوادونه

٩٨- شکل

سوداګرۍ د پرمختګ مخه نيسي، له 
منځه وړي. سوداګري په ټوله نړۍ کې 
لوړ ارزښت مومي او څه ناڅه د نړۍ 
ټولې سيمې اوس په سوداګرۍ کې 
ونډه اخلي. خو بياهم د نړۍ يو شمېر 
سيمې په نړيواله سوداګرۍ کې د نورو 
په پرتله زياته برخه لري چې په دې 
کې لويديځه اروپا، شمالي امريکا، د 
اسيا ختيځ او جنوب ختيځ، فارس 
پخوانى شوروي  هېوادونه،  د خليج 
وړ  يادولو  د  اروپا  ختيځه  او  اتحاد 
ده چې د نړۍ ډيرې لويې او مهمې 

سوداګريزې سيمې يې جوړې کړي دي.
       

  د ټولګي دننه فعاليت
زده کوونکي دې په ډلو وويشل شي )د تجارتي ترافيک( نقشه دې ولولي، لاندينۍ دندې دې ترسره او د خپل 

کار پايلې دې له خپلو ټولګيوالو سره ګډې کړي.
١. په نقشه کې څو مهمې سوداګريزې سيمې ګورئ؟ د هغو نومونه واخلئ.

٢. په ٢٠٠٣ م کال کې په کومه سيمه کې ډير لوى سوداګريز ترافيک ليدل کيږي او ارزښت يې څو مليارده 
يوروته رسيږي؟

٣. په همدې کال کې د کومو سيمو ترمنځ ډير زيات سوداګريز مالونه وړل راوړل شوي دي او د هغو ټوله بيه 
څو مليارده يورو شوې وه؟

٤ـ په نړيواله سوداګرۍ کې د خليج او افريقايي هېوادونو ونډه پرتله کړئ او د هغو ترمنځ توپير توضيح کړئ.

؟ پوښتنې
١ـ د يو څو مهمو سوداګريزو سيمو نومونه واخلئ.

٢ـ د نړۍ د کومو سيمو ترمنځ ډير زيات سوداګريز مالونه ليږدول کيږي؟
٣ـ ولې په نړيواله سوداګرۍ کې د نړۍ پرمختللي هېوادونه مهمه ونډه لري؟

  له ټولګي څخه بهر فعاليت
د دغه لوست  I او I I د ګډ کار نقشې ولولئ، اقتصادي ټولنې او سازمانونه د هغو له اړونده هېوادونو سره لېست 

کړئ او همدارنګه وليکئ چې افغانستان د کومو اقتصادي سازمانونو غړى دى.

جنوب ختيځی 
آسيا

شمالی امریکا 
1173

ختیزه اروپا او پخوانی شوروی اتحاد

لويځه اروپا
5372

د خلیج هیوادونه 
346

افریقا
206

جنوبی امریکا245

په 2003 م کال کې په ميليارد يورو باندې 
د تجارتي ترافيک مجموعي ارقام

د سيمو ترمنځ سوداګريز بهير په 
ميليارد يورو

په خپل زون کې دننه 
نورو سيمو سره

په تجارتي ترافيک کې ونډه

10
50
100
300
500

۴۰۰۰
۲۰۰۰
۱۰۰۰۵۰۰
۲۰۰

د تجارتي ترافيک نقشه

٩٩- شکل

نهه څلويښتم لوست

د  ـ د نړيوالې سوداګرۍ سازمان

نړيوال سوداګريز سازمان )WTO)  World Trade Organization د ١٩٩٥ م کال د جنوري په 
لومړۍ نيټه جوړ او مرکزي دفتر يې په ژينو کې دى. د نړيوالې سوداګرۍ سازمان )WTO(  له جوړيدو څخه 
مخکې د General Agreement on Tariffs and Trade (GATT( ياد سوداګري او ګمرکي 
تعرفو د عمومي پريکړه ليک په نوم يو بل موافقه ليک په ١٩٤٧م کې په ژينو کې د ٢٣ غړيو هېوادونو له 
خوا لاسليک شوى و چې وروسته د نړيوالې سوداګرۍ سازمان د هغه ځاى ونيو. د نړيوالې سوداګرۍ د سازمان 
دندې نړيوالې سوداګرۍ ته پرمختيا ورکول، د سوداګريزو ستونزو حل کول او د سوداګريزو خنډونو له منځه وړل 
دي. دغه سازمان د ١٤٩ غړو او د ٣٠ وياړلي غړو په لرلو سره وکولاى شول چې په ٢٠٠٢م کال کې د نړۍ د 
ټولې سوداګرۍ په سلوکې له ٩٥ برخو څخه استازيتوب وکړي. د نړيوالې سوداګرۍ سازمان له خپلو جوړيدو 

څخه شل مياشتې وروسته ١٢٢ غړي لرل، خو په ٢٠٠٧ م کال کې يې د غړو شمېر ١٥٠ ته ورسيد.
د نړيوالې سوداګرۍ د سازمان د جوړيدو اصلي مفکوره داده چې نړيواله سوداګري د نړۍ د سوکالۍ د پرمختګ 

لپاره يوه ډيره غوره لاره ده، نو ځکه بايد د نړيوالې سوداګرۍ له مخې ټول خنډونه لرې شي.
د نړيوالې سوداګرۍ په سازمان کې نه يوازې دا چې د جنسونو او مالونو د سوداګرۍ په اړه خبرې او پريکړې 

ولې نړيوالو د نړيوالې سوداګرۍ د سازمان جوړولوته اړتيا درلوده؟

)WTO( د نړيوال سوداګرۍ سازمان

غړي سازمان سره د مرستې او په هغه کې د غړيتوب لپاره د هېوادونو رابلل
)تاسيس د 1995 م د جنورۍ لومړۍ نيټه

د تاسيس له وخته په سازمان کې غړيتوب
هغوی چې وروسته يې غړيتوب منلی دی

په 2005 م کال کې فعالې خبری
په 2003 او 2004 کې د فعالو خبرو نشتوالی
د خبرو نشتوالی يا له دريو کالو څخه خبرو

بايد زياتې خبری پيل شي له )WTO( سره 
مرسته نه کول

١٠٠- شکل

کيږي، بلکې د ملکيتي حقونو او خدمتونو په هکله هم خبرې او پريکړې کيږي.
د نړيوالې سوداګرۍ د سازمان په داخلي جوړښت کې، ددغه سازمان غړي د نړيوالې سوداګرۍ د ازادۍ او 
اسانتياوو په اړه پريکړې کوي او تصميم نيسي چې بايد پر ټولو غړو يوشان تطبيق شي. ددغه سازمان د دفتر 
ترڅنګ چې په ژينو کې دى، يوه بله شورا هم شته چې د عمومي شورا )General Council( په نوم 
ياديږي. دغه شورا د غړيو هېوادونو له سفيرانو يا استازيو څخه جوړه ده.له دې پرته څو نورې کاري ډلې هم لري 
لکه د مالونو شورا )Goods Council(، د خدمتونو شورا )Services Council( او د علمي ملکيتونو 
شورا )Intellectual Property Council( چې دا ټول تل په فعاليت او خبرو اترو بوختي وي او د 

دغه سازمان د وزيرانو کنفرانس ته چې معمولاً په هرو دوو کلونو کې يوځل دايريږي چمتوالى نيسي.
 د نړيوالې سوداګرۍ په سازمان باندې نيوکې هم شته او هغه داچې ځينې وخت ددغه سازمان پريکړې د ټولو 
غړو هېوادونو په ګټه نه وي، په تېره بيا پرمختيايي هېوادونه په ډيرو ستونزو سره کولاى شي چې د لويديځو 

پرمختللو هېوادونو په بازارونو کې د خپلو مالونو د خرڅلاو امکانات برابر کړي.

		       د ټولګي دننه فعاليت
د نړيوالې سوداګرۍ د سازمان نقشه وګورئ، لاندېنيو پوښتنو ته ځوابونه  ورکړئ:

١ـ د أسيا د لويې وچې کومو هېوادونو د نړيوالې سوداګرۍ د سازمان له جوړيدو سره سم د هغه غړيتوب 
درلود؟

٢ـ د افغانستان او د دريو نورو هغو هېوادونو چې په ژيړ رنګ ښودل شوي دي نوم واخلئ او د هغوئ دريځ 
بيان کړئ.

		      پوښتنې
١ـ د نړيوالې سوداګرۍ سازمان په کوم کال جوړ شو او دهغه مرکزي دفتر چيری دى؟

٢ـ د نړيوالې سوداګرۍ د سازمان مهمې دندې کومې دي؟ توضيح يې کړئ.
٣ـ د نړيوالې سوداګرۍ د سازمان مثبت او منفي اړخونه کوم دي؟

		      له ټولګي څخه بهر فعاليت
افغانستان په دې وروستيوکې د نړيوالې سوداګرۍ د سازمان غړيتوب ترلاسه کړى که نه؟ که يې ترلاسه کړى 

دى، څه وخت په کومو شرايطو؟    په دې اړه معلومات راټول او په ټولګي کې يې وواياست.

؟

د نړۍ د ګرځندوى نقشې ته وګورئ او ووايئ چې کوم هېواد په ٢٠٠٢ م کال کې له ګرځندوى څخه ډير 
زيات عوايد ترلاسه کړئ وو؟

ټول هغه فعاليتونه چې خلک يې د وزګارتيا پرمهال ترسره کوي او لږ تر لږه له يوې شپې ورځې څخه تر 
يو کال پورې له کورڅخه بهروي ګرځندويي بلل کيږي، په دې توګه ګرځندوى )توريست( هغه څوک دى 
چې د خپل اوسيدو له ځاى څخه بهر کوم ښار يا هېواد ته له يو کال څخه کم او له يوې شپې ورځې څخه 
د زيات وخت لپاره ولاړشي او موخه يې په وزګار وخت کې دمه، ګرځيدل، سپورت، مذهبي فعاليتونه، 

علمي کتنې او نور وي.
نن ورځ په نړۍ کې ګرځندويي په يو مهم صنعت اوښتي ده او څه ناڅه په هرو پنځلسو تنو کې يو تن د 
ګرځندويي په سکتور کې کار کوي، همدارنګه هر کال په نړۍ کې ٧٠٠ ميليونه تنه د خپلو رخصتيو د 
تېرولو په خاطر بهرنيو هېوادونو ته ځي. په دې وروستيو کې د نړۍ خلک په تېره بيا د پرمختللو هېوادونو 
خلک له پخوا څخه زيات ګرځي او د نړۍ ډيرو لېرې سيموته ورځي چې لاملونه يې د ډيرو پيسو لرل، د 

ژوند او د دمې او تفريح د وسايلو ښه کيدل او د ليږدولو د وسايلو پرمختګ دى.

پنځوسم لوست
ګرځندويې )توريزم( او نړيوال اهميت يې

کاناډا  12.1

په امريکايي ميليارد ډالرو د ګرځندوی 
لاسه  تر  څخه  سرچينو  له  )توريزم( 

شوي عايدات
10 ميليارده ډالره 

په 2000 م کال کې 
د نړيوالو ګرځندويانو 
شمېر ) په ميليون تنو(

10-1
25-10
50-25
50
77

په نړۍ کې د ګرځندويانو د جذب وړ مهمې سيمې او په امريکايي ميليارد ډالرو باندې په 2002م. کال کې له هغو څخه تر لاسه شوي عوايد
د امريکا متحده ايالات 64.5 فرانسه 17.7 سویس 6.2 ايټاليا 15.7 چین 13.1 تایوان 6.4 جاپان 31.9

انگلستان 36.3
بلجیم او لوکسمبورگ

10.2 هالند 12.2 آلمان 47.8 سويډن 8 اتریش 9.3 کوریا 6.2

١٠١- شکل:

 هغه سيمې چې هلته ګرځندويان ورځي، بايد ځانګړى په زړه پورې والى ولري او د ګرځندويانو هيلې پوره 
کړي. په دې توګه زياتره دولتونه دا هڅه کوي چې په خپلو هېوادونو کې د ګرځندويي د پراختيا او ودې په 

خاطر امکانات برابر کړي.
ګرځندويي عموماً اقتصادي او کلتوري اهميت لري. د هغې اقتصادي ارزښت په دې کې دى چې کولاى 

شي له دوو لارو څخه د پرمختيايي هېوادونو اقتصادي ودې سره مرسته وکړي.
ـ د عايداتو زياتوالى: کله چې ګرځندويان او سيلانيان يوه هېوادته ورځي، اړ دي چې هلته د خپلو خوړو 
او اوسيدلو په خاطر هوټلونو، ميلمستونونو، ترانسپورت، د سيل ځايونو، لکه: پارکونو، موزيمونو او نوروته 
پيسې ورکړي او همدارنګه يو شمېر سوغاتونه او سامانونه واخلي چې پرته له شکه دهماغه هېواد په اقتصاد 

غوره اغيزه کوي.
پرمختيا  د  د صنعت  د ګرځندوى  او  پاملرنې  د  د ګرځندويانو  هېوادته  يوه  د کار او بوختيا چمتو کول: 
په خاطر بايد ډير ښه امکانات لکه ميلمستونونه، هوټلونه، د اوسيدو ځاى او نور، د ژوند اسانتياوې لکه 

ترانسپورت، د ګرځيدو وسايط او نور چمتو شي.
ددې لپاره چې دولتونه دغه امکانات چمتو کړاى شي بايد په دغو ټولو برخو کې کار وشي چې دا په خپله 

د کار د پيداکيدو لپاره لاره اواروي.
 

 د ټولګي  دننه فعاليت
زده کوونکي دې په څلورو ډلو وويشل شي: لومړۍ ډله دې د نړۍ د ګرځندوى نقشه وګوري او د امريکې د 
لويې وچې د څلورو هېوادونو د نړيوالو ګرځندويانو شمېر او د هغو کلني عوايد دې د نقشې له مخې وټاکي او 
و دې ليکي، دويمه ډله  دې په أسيايي څلورو هېوادونو دريمه ډله دې په افريقا او څلورمه ډله دې په اروپا کې 
څلور داسې هېوادونه چې نښې يې پورته وښوول شوې وليکي او هره ډله دې د خپل کار پايله په ټولګي کې 

وړاندې کړي.
؟ پوښتنې

١ـ کوم لاملونه دي چې نن ورځ په نړۍ کې خلک لېرې لېرې سيموته توريستي سفر کوي او د هغوئ شمېر تر 
پخوا زيات شوى دى؟

٢ـ د نړيوال ګرځندوى اقتصادي ارزښت توضيح کړئ.
٣ـ د ګرځندوىي کلتوري اهميت په څۀ کې دى ؟ توضيح يې کړئ.

 له ټولګي څخه بهر فعاليت
له کتابتون او انټرنټ څخه په کار اخېستنې سره د نړيوال ګرځندوى مثبت او منفي اړخونه په يوه پاڼه کې 

وليکئ.

يو پنځوسم لوست
الف  ـ د نړۍ مهمې ګرځندوى )توريستي( سيمې او هېوادونه

ګرځندوى هغې سيمې يا هېواد ته ورځي چې هلته يوڅه وي چې د دوى په خپله سيمه کې نه وي. له دې 
امله چې ټول هېوادونه او ټولې سيمې د ګرځندوى لپاره يوشان او کټ مټ شرايط نه لري او بيلابيل امکانات 

لري. له همدې امله يوه سيمه د بلې نيمګړتيا بشپړوي او ګرځندويان ځان ته رابولي.
هغه سيمې چې هلته تر اوسه تر ټولو زيات ګرځندويان ورځي اروپا او شمالي امريکا ده.

يوه ګرځندوى ته واټن د يوې توريستي سيمې د ټاکلو لپاره ډير مهم دى، څومره چې د توريستي سيمې 
موقعيت ليرې وي، هومره هلته ګرځندويان لږ ورځي. زياتره ګرځندويان له پرمختللو هېوادونو څخه وي او 
پرمختللو هېوادونو ته سفر کوي. اوس په پرمختيايي هېوادونو کې هم توريزم او ګرځندوى د پرمختيا په حال 

کې دى چې لانديني لاملونه ورباندې اغيزه لري.
١. د حمل او نقل وده او پراختيا.

٢. زياتره وخت پرمختيايي هېوادونه ګرځندويانو ته په زړه پورې وي، دا ځکه چې دغه هېوادونه غوره هوا 
او په زړه پورې طبيعت لري، له بلې خوا يو ګرځندوى په لږ لګښت سره هلته خپلې ورځې تېرولاى شي.

٣. د پرمختيايي هېوادونو دولتونه هڅه کوي چې د خپلو هېوادونو د اقتصاد د ودې لپاره په ګرځندويي 

١٠٢- شکل: د پاريس د ښار يوه څنډه چې د نړۍ ګرځندويانو ته له کلتوري پلوه ځانګړی ارزښت لري.

سيمو کې ښه والى راولي او د ګرځندويانو پام ورته را واړوي.
په توريستي نقشه کې وليدل شول، ښکاري چې په نړۍ کې  تېر لوست کې د نړۍ  په  لکه څرنګه چې 

توريستي سيمې ډيرې زياتې ډول ډول او بېلا بېلې دي چې دلته به يې له ځينو سيمو سره أشنا شو.

• اروپا: مرکزي، جنوبي او جنوب لويديځه اروپا د مديترانې د سيمې په ګډون د نړۍ د ګرځندوى ډيرې 
مهمې سيمې دي. ددغې سيمې هېوادونه هر کال له ګرځندوى څخه زيات شمېر ګټې او لوړ عايد ترلاسه 
کوي. د مديترانې د سمندرګي لمر لرونکې غاړې او په زړه پورې  هوا په اوړي کې د لامبو، موټر ځغلولو، 
سپورتي راز راز لوبو او د أس ځغلولو لپاره ډيره غوره ده. همدارنګه لوى تاريخي ښارونه لکه پاريس، لندن، 
روم، مادريد او د ألمان او هالنډ يو شمېر ښارونه او نور د تياترونو، سينماګانو او هنري نندارو، موزيمونو، 
تاريخي ودانيو، په زړه پورې پارکونو او د موسيقي جشنونو له پلوه، په تېره بيا په اوړي کې د ګرځندويانو او 

سيلانيانو لپاره ډير په زړه پورې دي او د نړۍ له هر ګوټ څخه ورته ګرځندويان ورځي.
د اتريش او سويس هېوادونه د الپ د غرونو په لړۍ کې د ژمنيو سپورتونو په برخه کې د ډير غوره خدمتونو 

١٠٣- شکل: په يوه ساحل کې د ګرځندويانو او هغوی ته د اسانتياوو تصوير



  177

او اس��انتياوو په لرلو س��ره په اروپا 
ک��ې د ګرځن��دوى مه��م ژمن��ي 

مرکزونه دي.

• آس��يا: دغ��ه لويه وچ��ه چې په 

حقيق��ت ک��ې د لوي��و دينون��و او 
تمدنون��و زانګ��و د ه پ��ه نړۍ کې 
د ګرځن��دوى لپاره غوره س��يمې 
ل��ري. منځنۍ ختي��ځ په نړۍ کې 
مذهبي توريس��تي لويه س��يمه ده. 
مکې معظمې ته د حج پرمهال د 
نړۍ ډير زيات حاجيان او زيارت 
کوونکي ورځي. همدارنګه چين، 
ترکيه، اندونيزيا، هند او يو شمېر 
نور هېوادونه هم د ګرځندوى د په 
زړه پورې س��يمو په لرلو س��ره هر 
کال د ن��ړۍ د ګرځندويانو پاملرنه 

ځان ته را اړوي.
کلونو څخه مخکې  له  د جګړو 

زموږ هېواد ته چې د ډيرې غوره هوا، ارزښتمنو کلتوري او تاريخي أثارو، تاريخي او مذهبي ودانيو او 
نورو غوره طبيعي منظرو لرونکى دي ګڼ شمېر ګرځندويان هم راتلل چې په تېرو لوستونو کې ولوستل 

شول.

• شمالي امريکا: د امريکا متحده ايالات او کاناډا د طبيعي بيلابيلو منظرو، لکه: ملي پارکونو، ژوبڼونو، 

لمر لرونکو تودو سواحلو او کلتوري سيمو، او موزيمونو په لرلو سره د ګرځندويانو د پام وړ هېوادونه 
دي. په دې وروستيو کلونو کې مکسيکو، د جنوبي او مرکزي امريکې يو شمېر نور هېوادونه هم د ملي 
طبيعي پارکونو او کلتوري مرکز ونو په لرلو سره د ګرځندويانو د پام وړ ګرځيدلي دي. د يادولو وړ ده چې 

١٠٤- شکل: په يوه غرنۍ سيمه کې د ګرځندويانو يوه کوچنۍ ډله

په افريقا کې هم د ګرځندوى لپاره د پام وړ سيمې او هېوادونه شته لکه د مصرهېواد چې مهم تاريخي 
أثار لري او د کينيا او جنوبي افريقا هېوادونه هم يادولاى شو.

  د ټولګي دننه فعاليت
زده کوونکي دې په څلورو ډلو وويشل شي، د نقشې تصويرونو او د لوست د متن په لوستلو سره دې 

لاندينۍ دندې ترسره او د هغو پايلې دې په ټولګي کې وړاندې کړي:
ـ لومړۍ ډله دې  د نړۍ د ګرځندوى مهمې سيمې او هېوادونه لېست کړي.

ـ دويمه ډله دې هغه سيمې وليکي چې لمر لرونکي تاوده سواحل لري او د ګرځندوى د پاملرنې وړ 
ګرځيدلي دي.

ـ درېمه ډله دې د هغو هېوادونو او سيمو نومونه وليکي چې د ژمنيو سپورتونو لپاره د ګرځندويانو د 
پام وړ دي.

ـ څلورمه ډله دې د نړۍ د هغو نامتو ښارونو نومونه وليکي چې تاريخي او کلتوري ارزښت لري او د 
ګرځندويانو د پاملرنې وړ ګرځي.

؟ پوښتنې
لاندينۍ جملې ولولئ او تش ځايونه يې په خپلو کتابچو کې په مناسبو کلمو ډک کړئ:

١. د ژمنيو سپورتونو لپاره ډير ښه او هوسا خدماتي امکانات د )            ( په غرونو کې د )          ( 
او )       ( په هېواد کې شته.

٢. )         ( په نړۍ کې يوه لويه مذهبي توريستي سيمه ده.
٣. زياتره ګرځندويان د )             ( هېوادونو دى او )                   ( هېوادونو ته ځي.

          ( پرمختګ سبب کيږي  د  )توريزم(  د ګرځندوى  پرمختيايي هېوادونو کې  په  ٤. هغه لاملونه چې 
( )          ( او )          ( دي.

 له ټولګي څخه بهر فعاليت
له مجلو، ورځپاڼو، مسافري شرکتونو، خپلو دوستانواو خپلوانو ځخه دګرځندوى او يا ګرځندويې 
سيمې يو ډير په زړه پورې تصوير ترلاسه او د هغه په هکله په بل راتلونکي لوست کې خپلو ټولګيوالوته 

معلومات ورکړئ.

دوه پنځوسم لوست
ب ـ د توريزم د راښکون )جذب( سرچينې

 هغه سرچينې چې په نړۍ کې د توريستانو د جذب لامل ګرځي، هغه طبيعي، کلتوري او تاريخي 
سرچينې دي چې په لنډه توګه يې در پيژنو:

پاملرنې وړ ګرځي  ١. طبيعي سرچينې: د نړۍ ځينې سيمې ډيرې ساحې لري چې د توريست د 
لکه په اوړي کې اروپا، مرکزي امريکا، جنوبي امريکا، د جنوب ختيځې أسيا او استراليا د سيندونو، 

جهيلونو او سمندرګيو غاړي.
غرنۍ سيمې، په تېره بيا هغه غرونه چې هلته دژمنيو لوبو او سپورتونو امکانات شته لکه په اتريش او 
سويس کې الپ او نورې هغه سيمې چې غوره طبيعي ساحې لري. همدارنګه په افريقې، امريکې 

اونورو ځايونو کې طبيعي پارکونه ګرځندويانوته په زړه پورې دي.
٢. تاريخي او کلتوري سرچينې: هغه تاريخي او کلتوري ښارونه او سيمې چې پخوانۍ ودانۍ، پږي 
)تنې، جسدونه( موزيمونه، نندارتونونه او فرهنګي مرکزونه لري د ګرځندويانو پاملرنه ځانته اړوي لکه 

د اروپا، امريکا، اسيا او افريقې مشهور او نامتو ښارونه.
سپيڅلو ځايونو لکه مکې معظمې ته هر کال ډير زيات شمېر مسلمان زيارت کوونکي د  نړۍ له 
بيلابيلو برخو څخه ورځي او هغو زيارتونو او عبادت ځايونو ته هم ډير ګرځندويان ورځي چې د نړۍ 

په بيلابيلو برخو کې شته دي.
 The World Tourism ج. د توريزم نړيوال سازمان: د توريزم يا ګرځندوى نړيوال سازمان
Organization چې د ملګرو ملتونو د سازمان په اډانه کې کارکوي، يو ځانګړى سازمان دى چې 

د ګرځندوى په برخه کې ټولې نړيوالې ستونزې  اواروي.
د ګرځندوى د نړيوال سازمان لومړنۍ لويه غونډه د هسپانيې د هېواد په بلنه د ١٩٧٥ م کال د مۍ په 
مياشت کې د هغه هېواد د مادريد په ښارکې جوړه شوه، او روبرت لوناتي Robert Lonatie ددغه 

سازمان لومړنى رئيس وټاکل شو.

کومې سرچينې په نړۍ کې د ګرځندويانو د جذب وړ کيداى شي؟
په هسپانيا کې کلتوري توريزم ١٠٥- شکل:

او ټولنې  له نړيوال سازمان څخه مخکې يو شمېر نور سازمانونه  يادونې وړ ده چې د ګرځندوى   د 
وې چې د ګرځندوى په برخه کې يې کار کاوه او وروسته بيا نوموړي سازمان د هغوئ ځاى ونيو. په 
اوسني وخت کې د نړۍ ١٦١ هېوادونه او سيمې د ګرځندوى  د نړيوال سازمان غړيتوب لري چې 
٣٩٠ ساحوي مرکزونه لري،  همدارنګه دغه سازمان شپږ سيمه ييز کميسيونونه لري چې په افريقې، 
امريکې، ختيځې أسيا او پسفيک، اروپا، منځنى ختيځ او جنوبي أسيا کې فعاليت کوي، د ګرځندوى 
نړيوال سازمان لويه يا عمومي غوڼده په هرو دوو کلونو کې يوځل جوړيږي او رئيس يې د څلورو کلونو 
لپاره ټاکل کيږي. د نوموړي سازمان رسمي ژبې عربي، انګليسي، فرانسوي، روسي او هسپانوي دي. 

افغانستان په ١٩٧٥م کال د دغه سازمان غړيتوب ترلاسه کړى دى.
  د ټولګي دننه فعاليت:

دوو  د  دې  له لارښوونې سره سم  د خپل ښاغلي ښوونکي  او  ډلووويشل شي  په  دې  کوونکي  زده 
موضوعګانو )د ګرځندوى د جذب يا راښکون سرچينې او نړيوال ګرځندوى سازمان( په هکله دې 

بحث وکړي او د خپل بحث پايله دې په ټولګي کې وړاندې کړي.
؟ پوښتنې:

ـ لاندينۍ پوښتنې که صحيح وي په )س( او که غلطې وي په )ن( توري په خپلو کتابچو کې په نښه کړئ:
١. په اوړي کې د جنوبي اروپا او جنوب لويديځې اروپا هېوادونه د مديترانې د سمندرګي د تودو او 

لمر لرونکو غاړو په لرلو سره د زيات شمېر ګرځندويانو د پاملرنې وړ ګرځي )        (
٢. په ژمي کې اتريش او سويس د هغو کسانو لپاره چې د الپ په غرونو کې د لوبو د ترسره کولو 

ليوالتيا  لري غوره ځاى دى)    (
٣. طبيعي پارکونه د ګرځندويانو د پاملرنې يا جذب له تاريخي او کلتوري سرچينو څخه شمېرل کيږي )     (

٤. له دې امله چې افغانستان غوره کلتوري او طبيعي سرچينې نه لري، نو ځکه تر اوسه د نړۍ د زيات شمېر 
ګرځندويانو د پاملرنې وړ نه دى ګرځيدلى. )       (

٥. د ګرځندوى نړيوال سازمان د شپږو کميسيونو له ډلې څخه درې يې په اسيا کې په کار بوخت دي )       (

 له ټولګي څخه بهر فعاليت:
د افغانستان اونړۍ د ګرځندوى په هکله لوستونه ولولئ د هغو د متن، تصويرونو اونقشو څخه په کار اخېستنې 

سره لاندېنيو پوښتنو ته ځواب ورکړئ.
١. د نړۍ خلک ولې په سياحت )توريزم( باندې لاس پورې کوي؟

٢. په ترتيب سره د نړۍ د هغو پنځو هېوادونو نوم واخلئ چې د )توريزم( ګرځندوى څخه تر ټولو زيات عايد 
ترلاسه کوي.

٣. د نړۍ د ګرځندوى د نامتو او مشهورو سيمونومونه واخلئ.
٤. د ګرځندوى مثبت او منفي اړخونه کوم دي.

٥. د درې طبيعي او درې کلتوري سرچينونوم واخلئ چې په افغانستان کې به د ګرځندويانو د پاملرنې سبب 
شي.

دري پنځوسم لوست
٤،٧ نړيوال حمل اونقل او دهغه اهميت

د خلکو، انرژي،مالونو او معلوماتو لېږدولوته حمل او نقل وايي.
د دوو سيمو ترمنځ د معلومات ليږدولوته اړيکې Communication ويل کيږي. که چيرې 
يوازې د شيانو، مالونو او انرژۍ لېږدول په پام کې وي، نو دې ته ترانسپورت Transport ويل 
کيږي. هغه ليږدوونکي وسايط چې خلک نژدې ځايونوته وړې راوړي، په حقيقت کې د خلکو يا 

د وګړو ليږدوونکي نقليه وسايل بلل کيږي.
أيا تاسې کله په خپل ژوند کې د مالونو دليږدولو د ارزښت په هکله سوچ کړى دى؟

مخکې تر دې چې يو جنس ستاسو تر کور پورې ورسيږي، بايد له ډيرو ځايونو څخه تر ډيرو ځايونو 
پورې وليږدول شي. د بيلګې په توګه: که يو بوتل يا دغوړيو يو پيپ په پام کې ونيسو هغه توکي 

د حمل او نقل اصطلاح څه مفهوم لري؟
په هالنډ کې د روتردام لوی سمندري بندر ١٠٦- شکل:

چې بوتل او پيپ ورڅخه جوړيږي او هغه بوټي چې غوړي ورڅخه جوړيږي له بيلابيلو ځايونو 
څخه راليږدول کيږي، کله چې بوتل يا پيپ ورته جوړشو، بيا غوړي جوړيږي، په کې اچول کيږي، 
هغه بيا پلورنځيو ته ليږدول کيږي او وروسته بيا بايد ستاسې کورته وليږدول شي، دا ټول د ليږدولو 
راليږدولوغوښتنه کوي. په دې توګه ويلاى شو چې ليږدول راليږدول د بشري ټولنو د اړتياوو په پوره 
کولو کې لويه ونډه لري. د يادونې وړ ده چې حمل او نقل په ټولو هېوادونو کې دخلکو د ميشت 
کيدو پرځايونو، د فابريکو لپاره د ځايونو په غوره کولو، د مارکيټونو د ځاى په ټاکلو، د شرکتونو، 
دفترونو، صنعتي مرکزونو او تاسيساتو د ځايو په غوره کولو کې ډيره اغيزه لري. د بيلګې په توګه د 
ترانسپورت د ډيرو زياتو لګښتونو د مخنيوي لپاره ځينې فابريکې د خامو توکو يا لومړنيو موادو ته 

نژدې ځايونو کې جوړيږي، خو ځينې نورې  د پلورنې ځايونو او بازارونو ته نژدې جوړيږي.
پراخې  ډيرې  اړيکې  ترمنځ  بيلابيلو هېوادونو  د  نړۍ  د  اوسني وخت کې چې  په  نقل  او   حمل 
شوي دي، د پام وړ پراختيا موندلې ده. هغه )عوامل( چې نړيوال حمل او نقل ته يې وده ورکړې 

ده دادي:
ـ د نفوسو زياتوالى: زيات وګړي د ګڼ  او زيات ترانسپورت غوښتنه کوي.

ـ په بشري ټولنو کې پرمختګونه او بدلونونه:  د نړۍ په گڼ شمېر هېوادونو کې د خلکو غوښتنې 
ډيرې زياتې شوي او خلک د پخوا وختونو پرتله زياتي ورځنۍ کاري او تفريحي بوختياوې لري او 

له ترانسپورت څخه استفاده کول زيات شوي دي.
ـ داقتصاد وده: د عايداتو زياتوالى ددې لامل شوى چې ترانسپورتي وسايل زيات شي. په پرمختللو 

هېوادونو کې زياتره خلک خپل شخصي موټر لري، همدارنګه د جنسونو ليږدول ـ راليږدول هم 
ډير شوي دي.

ـ سيمه ييز ه پرمختيا: په ځينو بشري پرمختللو ټولنو کې خلک د خپل کار له ساحې څخه لرې ژوند 

کوي چې د هغوى تګ راتګ هم د ترانسپورت د پرمختيا لامل شوى دى.
ـ د ترانسپورتي لارو او کرښو ښه کيدل: ښې لارې ليږدول را ليږدول اسانه کوي، زياتره هېوادونو 

هڅه کړې چې لويو لارو او ترانسپورتي کرښو ته ښه پرمختيا ورکړي او په هغو کې ښه والى راولي 
چې داهم د حمل او نقل په زياتيدو کې اغيزه لري.

د يادونې وړ ده چې زيات ليږدول ـ راليږدول ستونزې هم ډيروي چې يو شمېر دغه ستونزې په دې 

توګه دي:
 Nitrogen ١. د ژوند د چاپېريال ککړتيا: ترانسپورتي وسايل په خپلو لوګيو، لوخړو او ګازونو لکه
څخه  زوږ  غږ  له  او  بوين  چاپېريال  ژوند  د  او  ککړوي  هوا  باندې  خاورو  او  دوړو   Dioxide

ډکوي.
٢. د زياتو وسايلو له امله ځينې وخت لارې بندې او د ترانسپورتي وسايلو ګڼه ګوڼه ددې لامل کيږي 

چې خلک او مالونه په وخت اړينو ځايونو ته ونه رسيږي.
٣. نا امني: زيات ليږدول-راليږدول تر اوسه هم د ترافيکي ناوړه پيښو لامل کيږي چې له دې امله 

يو شمېر خلک خپل ژوند له لاسه ورکوي.
٤. په ترانسپورتي لارو او کرښو باندې ډيرې ښې حاصل ورکوونکې ځمکې نيول کيږي.

 

١٠٧- شکل: د توکيو په ښار کې يوه د اوسپنې پټلۍ.

د ټولګي دننه فعاليت  
خپلو  او  تصويرونو  متن،  د  لوست  دې  يو  وکړي،  کار  سره  يوځاى  دې  کوونکي  زده  دوه  دوه 
شخصي معلوماتو څخه په ګټه اخېستو سره حمل او نقل معرفي کړي او په دې هکله دې مهم 
ټکي په يوه پاڼه کې وليکي. دويم زده کوونکى دې د ليږدولو ـ راليږدولو، د هغه د اسانتياوو او 
هغو ستونزو په هکله چې د ترانسپورتي وسايلو له امله پيداشوي دي په يوه پاڼه کې ليکنه وکړي 

او د ټولګي په مخ کې دې ولولي.

؟ پوښتنې
1. کوم لاملونه د نړيوال د لېږد رالېږد د پرمختيا لامل شوي دي، نوم يې واخلئ او توضيح يې 

کړئ.
2. سره له دې چې ليږدول – راليږدول زموږ په ژوند کې ډير زيات اهميت لري، خو کومې 

ستونزې يې رامنځته کړي؟

  له ټولګي څخه بهر فعاليت
په خپلو کتابچو کې د څلور ستونو لرونکى يو جدول رسم کړئ:

١. په لومړي ستون کې د هغو خوراکي توکو نومونه وليکئ چې پرون مو خوړلي وو. 
٢. په دويم ستون کې د هغه هېواد نوم وليکئ چې احتمالا نوموړي خوراکي توکي ورڅخه 

وارد شوي دي.
٣. په دريم ستون کې د اطلس يا نقشې په کتو سره هغه اټکلي واټن وليکئ چې ستاسو له خوا 

لګول شوي خوراکي توکي له هغه ځايه راليږدول شوي دي.



  185

څلور پنځوسم لوست
الف ـ د حمل او نقل ډولونه

لېږد را لېږد د هوا له لارې په الوتکى، د اوبو )سمندرونو، سمندرګيو او سيندونو( له لارې د بېړۍ 

او په وچه کې د موټر او اورګاډي په وسيله ترسره کيږي. هر ډول ترانسپورتي وسايل او د هغو اړونده 

کرښې خپلې ځانګړتياوې لري. د لېږد را لېږد يو شمېر وسايل کولاى شي هرڅه وليږدوي، يو شمېر 

نور يوازې ديو څوځانګړو محصولاتو د ليږدولو لپاره غوره دي. د حمل اونقل د يو شمېر وسايلو 

ګړنديتوب ډير لږ خو د يو شمېر نورو زيات دى. د هر ډول ترانسپورتي وسايلو لپاره يوې زيربنا ته اړتيا 

ده چې هغه دادي: لويې لارې، پاخه سړکونه، د اوسپنې پټلۍ، هوايي ډګرونه. مصنوعي سپوږمۍ، 

سمندري بندرونه، ترمينلونه. نل ليکې )پايپ لاينونه( اونور.

ډول  يو  شي،  ونښلول  سره  واسطه  په  کرښو  ترانسپورتي  د  ښارونه  يا  سيمې  شمېر  يو  چيرې  که 

ترانسپورتي سيستم يا د لېږد را لېږد سيستم ورڅخه جوړيږي.

تاسې څو ډوله ترانسپورت پيژنئ او په خپله مو له کوم يو څخه کار اخېستى دى؟

١٠٨- شکل: په سينګاپور کې د سمندري ترانسپورت انځور



  186

 لاندينى جدول د لېږد را لېږد ډولونه او بيلابيل سيستمونه ښکاره کوي.
) ٧ ( جدول: د لېږد را لېږد بيلابيل سيستمونه

هغه جنسونه چې ليږدوي يې ترانسپورتي وسيله ترانسپورتي شبکه 

د برېښنا انرژي الکترون د برېښنا شبکه

مالونه او وګړي اورګاډى )ريل(  د اورګاډي کرښې

مالونه او وګړي د سورليو او باروړلو موټر (د سړکونو )شبکه

مالونه او وګړي ډول ډول بيړۍ  د اوبو لارې

مالونه او وګړي الوتکې هوايي کرښې

ناولې اوبه )فاضلاب( بد رفت بد رفت سيستم

د څښلو پاکې اوبه د اوبو نل ليکه )پايپ لاين(  د اوبو د ليږدولو شبکه

ګاز د ګاز نل ليکه )پايپ لاين( د ګاز د ليږدولو شبکه

 غږيز پيغامونه، ليکنې او انځوريز
پيغامونه

الکترون يا پروتون  )الکترونيکي 
څپې، نوري او غږيزې څپې(

د ټيلېفون شبکه

تودوخه د تودوخې د ليږدولو نل ليکې مرکز گرمي

ب . سيالۍ )رقابتونه(
د يوې ترانسپورتي وسيلې په غوره کولو کې بيلابيل لاملونه اغيزه لري لکه بيه، بارول، تشول، واټن، 

د مالونو اندازه او دروندوالى او نور.
په دې وروستيو وختونو کې د ترانسپورتي وسيلې په غوره کولو کې سيالي زياته شوې او شرکتونه له 

ترانسپورت څخه زياتې هيلې لري. 
پخوا به د يوې وسيلې په غوره کولو کې د ليږدولو بيې ډير ارزښت درلود، خو په اوسني وخت کې د يوې 
ترانسپورتي وسيلې په غوره کولو کې يو شمېر نور ټکي لکه ډاډمن ليږدول، لومړيتوب لري، خو بياهم 
د ليږدولو بيه اوس هم د وسايلو په غوره کولو کې مهمه ده. د مالونو او جنسونو ډول هم د ترانسپورتي 
وسيلې د ډول په غوره کولو کې اغيزه لري.  د بيلګې په توګه د يو شمېر محصولاتو د ليږدولوله پاره 

چې بايد د خرڅلاو ځاى ته په خپل وخت ورسول شي او د هغو د خرابيدو مخنيوى وشي د ګړندي 
ترانسپورت غوره کول مهم دي. د قيمتي او ښکلو شيانو د ليږدولو لپاره د ليږدولو بيه لومړيتوب نه 

لري، خو په ډاډمنه توګه يې وړل 
مهم دي. په دې توګه ليدل کيږي 
چې د ترانسپورت بېلابېل ډولونه 
يو له بل سره په سيالۍ کې دي او 
خپلې  چې  غواړي  دا  مشتريان 
ترانسپورتي  د  غوښتنې  بېلې  بېلا 
وسيلې په غوره کولو سره ترلاسه 

او په پام کې ونيسي.

د ټولګي دننه فعاليت
زده کوونکي دې په مناسبو ډلو وويشل شي، د لوست د متن، تصويرونو، او جدول په کتنې سره دې 

لاندينۍ دندې ترسره او دخپل کار پايله دې په ټولګي کې وړاندې کړي:
١. هغه ترانسپورت چې د هوا له لارې ترسره کيږي په هغې کې د لېږد را لېږد کوم ډول وسايل او 

زيربنايي اړتيا بلل کيږي، له بيلګو سره يې لست کړئ.
٢. هغه ترانسپورت چې د اوبو له لارې ترسره کيږي د لېږد را لېږد کوم ډول وسايل او کوم ډول 

زيربنايي امکانات ورته اړين دي له بيلګې سره يې وليکئ.
٣. هغه ترانسپورت چې په وچه ترسره کيږي د کومو نقليه  وسايلو او زيربنايي امکاناتو لرونکي دي 

له بيلګو سره يې وليکئ.
؟ پوښتنې

١. څو ډوله ترانسپورتي سيستمونه پيژنئ، نومونه يې واخلئ.
٢. ترانسپورت له کوم ډول سيالۍ سره مخامخ دى او کوم لاملونه د ترانسپورت په غوره کولو کې 

اغيزه لري؟ توضيح يې کړئ.
 له ټولګي څخه بهر فعاليت

ستاسي نظر د لېږد را لېږد د بيلابيلو ډولونو او دهغو د ځانګړتياوو لکه ګړنديتوب، بيه، وړتيا او نورو 
په هکله څه دى، په يوه پاڼه کې يې وليکئ او خپل ښوونکي ته يې ښکاره کړئ. 

١٠٩- شکل




